
ᓇᒻᒥᓂᖃᖅᑐᓄᑦ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 



ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ....................................................................................................................................................... 1384 

ᐊᖓᔪᖅᑳᑦ ᐅᖃᐅᓯᖏᑦ ................................................................................................................................................................... 1384 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................ 1386 

ᐃᓂᖅᑎᕆᐊᕈᑎᐅᔪᖅ ....................................................................................................................................................................... 1390 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ.................................................................................................................... 1394 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................................... 1394 

ᐊᑎᓕᐅᕈᑕᐅᓯᒪᔪᑦ ............................................................................................................................................................................ 1414 

ᓴᖅᑭᑕᐅᔪᑦ ᑎᑎᖅᑲᐃᑦ .................................................................................................................................................................... 1414 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ .................................................................... 1415 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ........................................................................................................................................... 1415 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ................................................................................................ 1416 

ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ ............................................................................................................................................... 1460 

ᑲᑎᒪᔾᔪᑎᒃᓴᐃᑦ .................................................................................................................................................................................. 1461 

 



ᐃ. 
ᖃᐅᑕᒫᒧᑦ ᖃᐅᔨᒋᐊᕈᑎᑦ 

 
ᐱᖓᔪᐊᑦ, ᒫᑦᓯ 9, 2005 ............................................................................................................................................................... 1384 

 
ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 
077 - 2(2): ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔮᒥᓂ ᖁᕕᐅᒋᔭᓖᑦ ᖃᐅᔨᓴᕐᓂᖅ (ᑕᐹᕐᔪᒃ) ..................................................... 1384 

078 - 2(2): ᓄᓇᕗᒻᒥ ᐃᖅᑲᓇᐃᔭᖅᑎᓄ ᐅᖃᐅᔪᐃᒋᐊᖅᑎ ᑐᖏᓕᖓ (ᐊᑭᓱᒃ) ............................................................ 1385 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
172 - 2(2): ᐅᔭᕋᓐᓂᐊᕐᑏᑦ ᐊᒻᒪᓗ ᖃᐅᔨᓴᖅᑏᑦ (ᐲᑕᓴᓐ) .................................................................................................. 1386 

173 - 2(2): ᖃᐅᔨᓴᕐᓂᖅ ᐊᒻᒪᓗ ᐊᑕᐅᓯᐅᑎᑦᑎᓂᖅ (ᑐᑐ) ................................................................................................. 1387 

174 - 2(2): ᖃᓄᖅᑑᕈᑎᐅᔪᑦ ᖁᕐᓗᖅᑐᒥ (ᐃᕝᔭᕈᑕᐃᓚᒃ) .................................................................................................... 1388 

175 - 2(2): ᑲᒪᒋᔭᖏᑦ ᐊᒻᒪᓗ ᐊᑐᕈᓐᓇᐅᑎᒋᔭᖏᑦ ᑲᑎᒪᔨᐅᓂᕐᒧᑦ (ᑕᐹᕐᔪᒃ) ............................................................... 1389 

176 - 2(2): ᐱᙳᓕᐅᑎᕙᑦᑐᑦ ᓄᓇᕗᒻᒥ (ᐹᓇᐸᔅ) ................................................................................................................ 1391 

177 - 2(2): ᑲᑎᒪᔩᑦ ᐱᒋᐊᖅᑎᑕᖓᑦ 4 - 2(2) (ᑰᓕ) ......................................................................................................... 1392 

178 - 2(2): ᓄᓇᕗᒻᒥ ᐊᑐᕆᐊᖃᑦᓯᐊᖖᒋᓐᓂᖏᑦ ᐊᒃᓱᕈᓐᓇᐅᕗᖅ (ᕿᓚᕝᕙᖅ)............................................................. 1393 

179 - 2(2): ᐃᓕᓴᖅᓯᓂᖅ ᐃᓄᓐᓂ ᐊᑐᖅᑐ ᐃᓄᐃᑦ ᖃᐅᔨᒪᔭᑐᖃᖏᓐᓂ (ᐊᓚᕋᓚᒃ).................................................. 1393 

180 - 2(2): ᓇᓗᓕᐅᖅᑲᔪᑦ ᐆᒻᒪᖅᑯᑎᓄ ᐊᑭᓕᕆᐊᓕᓐᓂ (ᑲᑦᑐᒃ) .................................................................................... 1394 

 
ᐱ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 
230 - 2(2): ᐊᑐᐊᒐᐃᑦ ᐊᑭᓕᖅᑕᐅᓯᒪᔪᓄᑦ ᖃᖓᑕᓲᓄᑦ (ᑐᑐ) ......................................................................................... 1395 

231 - 2(2): ᑎᒃᑯᐊᖅᑕᐅᓂᖓ ᓄᓇᕗᒻᒥ ᑲᒥᓴᓇ (ᒪᑉᓴᓚᒃ)................................................................................................. 1396 

232 - 2(2): ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓄ ᐊᑐᐊᒐᖅ (ᑰᓕ) ............................................................................................... 1397 

233 - 2(2): ᐱᙳᐊᕐᕕᒃᓴᖅ (ᐹᓇᐸᔅ) ........................................................................................................................................ 1399 



234 - 2(2): ᖁᑭᐅᑎᓂᒃ ᑎᑎᕋᖅᑕᐅᓯᒪᔪᑦ ᐅᓪᓗᒥᒧᑦ ᑎᑭᑦᑐᒍ (ᐲᑕᓴᓐ) ......................................................................... 1401 

235 - 2(2): ᑐᓴᖅᑎᑦᑎᓂᖅ ᐃᒡᒐᓕᕆᔨᒃᑯᑦ ᑳᓐᑐᕌᖓᓂᑦ (ᐊᓚᕋᓚᒃ)................................................................................ 1403 

236 - 2(2): ᐃᖅᑲᓇᐃᔮᖏᑦ ᐊᕕᑦᑐᖅᓯᒪᔪᓂᑦ, ᓄᓇᓕᓐᓂ ᐊᒻᒪᓗ ᑲᑎᒪᔨᐅᔪᓂᑦ ᐃᓪᓗᓕᕆᔨᒃᑯᓐᓄᑦ (ᐃᕝᔭᕈᑕᐃᓚᒃ)

..................................................................................................................................................................................................... 1404 

237 - 2(2): ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᒐᕙᒪᑐᖃᓕᕆᔨᒃᑯᓐᓄᑦ ᓯᓚ ᐊᓯᔾᔨᐸᓪᓕᐊᓂᖓᓄᑦ (ᑲᑦᑐᒃ) ................ 1406 

238 - 2(2): ᖃᐅᔨᑎᑦᑎᓂᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᒧᑦ (ᓇᑦᑎᖅ) .................................................................. 1407 

239 - 2(2): ᐊᑭᓂᑦ ᐊᑐᙱᓂᖅᓴᐅᓂᖅ ᐅᖅᓱᐋᓗᖃᕐᑎᑕᐅᓂᕐᒥᑦ (ᑐᑐ) ......................................................................... 1408 

240 - 2(2): ᒪᓕᓐᓂᐊᖅᐳᖅ ᓱᓕᔪᒥᑦ ᖃᐅᔨᓴᓪᓗᓂ ᖃᐅᔨᓴᖅᑕᐅᑲᒻᒪᑦᓯᒪᔪᓄᑦ (ᐲᑕᓴᓐ) ............................................ 1411 

241 - 2(2): ᖁᕙᕆᐊᖅᑎᑦᑎᓂᖅ ᑮᓇᐅᔭᖃᖅᑎᑕᐅᓂᕐᒧ ᐱᙳᐊᑐᓕᕆᓂᕐᒧ ᓄᓇᕗᒻᒥ (ᐹᓇᐸᔅ).............................. 1412 

 
ᐳ. 

ᐊᑎᓕᐅᕈᑕᐅᓯᒪᔪᑦ 
 
005 - 2(2): ᒑᓴᓖ ᑎᑭᑎᑕᐅᓂᖓ ᐊᐅᓱᐃᑦᑐᒧᑦ (ᐹᓇᐸᔅ)................................................................................................... 1414 

 
ᐸ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
098 - 2(2): ᐃᓗᕕᖅᓯᖃᑦᑕᕐᓂᖅ ᐊᒻᒪᓗ ᐃᓗᕕᖅᑕᐅᓚᖓᔪᓄᑦ ᐸᕐᓇᓐᓂᖅ (ᐲᑕᓴᓐ).................................................. 1414 

099 - 2(2): ᓇᓗᓇᐃᖅᑕᐅᓯᒪᔪᖅ ᓂᕈᐊᕈᑎᒥᓂᖅ 1 ᐊᒻᒪᓗ 2 ᐊᒻᒪᓗ ᓂᕈᐊᕈᑎᒥᓂᖅ 4 ᐊᒻᒪᓗ 5 ᐊᐃᑦᑑᑏᑦ 

ᐃᑲᔫᑏᓪᓗ 2003-04 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ (ᑕᐹᕐᔪᒃ) .................................................................................... 1415 

 
ᑎ. 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒫᑦᓯ 9, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᐊᐱᕆᔪᒪᔭᕋ ᓇᓯᖅ ᒪᑐᐃᕐᓂᖓᓄ ᑐᒃᑎᐊᖁᓗᒍ. 
 
>>ᑐᒃᓯᐊᕐᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓐᓄᓴᒃᑯᑦ ᓯᕗᓕᖅᑎ, ᐊᖓᔪᖅᑳᑦ ᐊᒻᒪ ᐃᓚᒋᔭᐅᔪᑦ. ᑲᑎᒪᒃᔪᑎᒃᓴᓅᕐᓗᑕ. 
ᑲᑎᒪᒃᔪᑎᒃᓴᖅ 2. ᐱᒋᐊᓚᐅᖏᓂᑦᑎᓐᓂ ᐃᓚᖓ 2, ᐃᓚᒋᔭᐅᔪᖅ ᐅᖅᑯᒥᐅᓄ, ᐋᕆᐊᒃ, ᐅᐸᓯᒪᔮᖏᑦᑐᖅ 
ᒪᓕᒐᓕᐅᕐᕕᒻᒥ ᐅᓪᓗᒥ. ᐃᓚᖓ 2. ᐊᖓᔪᖅᑳᑉ ᐅᖃᐅᓯᒃᓴᖏ. ᐊᖓᔪᖅᑳ ᑕᐹᕐᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖏᑦ 077 - 2(2): ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔮᒥᓂ ᖁᕕᐅᒋᔭᓖᑦ ᖃᐅᔨᓴᕐᓂᖅ 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑯᕕᐊᑉᐳᖓ ᐅᓪᓗᒥ ᒪᑭᒍᓐᓇᕋᒪ ᖃᐅᔨᒃᑲᕐᓗᒋ 
ᒪᓕᒐᓕᐅᖅᑎᐅᖃᑎᒃᑲ ᓄᑖᒥ ᐱᓕᕆᐊᖑᓂᐊᖅᑐᒥ ᐃᖅᑲᓇᐃᔭᖅᑐᓕᕆᔨᕐᑯᑦ ᑲᒪᒋᕙᓪᓕᐊᔭᖓ. 
 
ᐱᓕᕆᖃᑎᖃᖅᑐᑕ ᖃᐅᔨᓴᖅᑎᓂ ᐊᒻᒪ ᓯᕗᓕᖅᑎᒥ ᐊᒻᒪ ᒐᕙᒪᓕᕆᔨᓂ ᐱᓕᕆᕕᒐ ᐱᒋᐊᖅᑎᑎᒻᒪᑕ ᒐᕙᒪᓕᒫᒥ 
ᖃᐅᔨᓴᕐᓂ ᐃᖅᑲᓇᐃᔭᖅᑎᓂ. ᖃᐅᔨᓴᕐᓂᐊᖅᑐᑦ ᑕᖅᑭᖓᓂ ᒪᐃ ᐊᒻᒪ ᔪᓂᒥ ᐅᓂᒃᑳᖅ ᐱᔭᕇᖅᑕᐅᓗᓂ 
ᐊᐅᔭᖓᓂ 2005. 
 
ᑐᕌᒐᕆᔭᖓ ᑖᒃᓱᒪ ᖃᐅᔨᓴᕐᓂᐅᑉ ᕿᓂᕐᓗᑕ ᑐᑭᓯᒋᐊᕐᕕᒃᓴᓂ ᐃᖅᑲᓇᐃᔭᖅᑎᑎᓐᓂ ᐊᒻᒪ ᑕᑯᓐᓇᑦᑎᐊᖁᓗᒋ 
ᓄᓇᕗᑦ ᒐᕙᒪᒃᑯᖏ ᐃᖅᑲᓇᐃᔭᕐᕕᑦᑎᐊᕙᐅᓗᓂ ᐊᑯᓂᐅᔪᒧ. 
 
ᑖᓐᓇ ᒐᕙᒪᐅᔪᖅ ᐊᑐᐊᒐᒃᓴᑦᑎᐊᕙᐅᖁᔨᔪᖅ ᐃᖅᑲᓇᐃᔭᕐᕕᐅᓗᓂ ᐊᒻᒪ ᐱᓯᒪᐃᓐᓇᕐᓗᒋ ᐃᖅᑲᓇᐃᔭᖅᑏᑦ. 
ᐅᑉᐱᕈᓱᒻᒥᒐᑦᑕ ᐱᓯᒪᓗᒋ ᐃᓄᐃᑦ ᐱᖅᑯᓯᖏ ᐊᒻᒪ ᐸᐃᑉᐸᓖᕆᕕ ᐱᐅᔪᒥ ᐊᑦᑐᕐᓂᖃᕐᓗᓂ ᐊᐅᓚᑦᑎᓂᕐᒥ, 
ᐃᖅᑲᓇᐃᔭᖅᑎᓂ ᐱᓯᒪᑦᑎᓗᓂ ᐊᒻᒪ ᐱᔪᓐᓇᑎᐊᖅᑐᓂ. 
 
ᐃᓱᐊᓄ, ᓄᐊᑦᑎᕙᓪᓕᐊᓂᐊᕋᑦᑕ ᐃᓱᒪᒋᔭᖏᓐᓂ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᐃᖅᑲᓇᐃᔮᖏᓐᓂ 
ᐊᒻᒪ ᐃᖅᑲᓇᐃᔭᕐᕕᖏᓐᓂ. ᑖᓐᓇ ᑐᑭᓯᒋᐊᕐᕕᒃᓴᐅᔪᖅ ᐃᓕᓴᖅᓯᓂᐊᕐᑐᑦ ᐃᓱᒫᓘᑎᐅᔪᓂ ᐊᑦᑐᕐᓂᓖᑦ 
ᐃᖅᑲᓇᐃᔭᕐᕕᑦᑎᐊᖃᕐᓂᕐᒥ ᐊᒻᒪ ᐱᖁᔭᐅᔪᓂ ᐋᖅᑭᒍᑎᒃᓴᓂ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖑᔪᖅᑳᑉ ᐅᖃᐅᓯᒃᓴᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖏᑦ 078 - 2(2): ᓄᓇᕗᒻᒥ ᐃᖅᑲᓇᐃᔭᖅᑎᓄ ᐅᖃᐅᔪᐃᒋᐊᖅᑎ ᑐᖏᓕᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 
ᓂᕈᐊᕐᕕᐅᖏᓯᒪᔭᒃᑲ ᑭᙵᕐᓂ ᐊᒻᒪ ᑭᒻᒥᕈᒻᒥ. 
 
(ᑐᓵᔨᒃᑯᕈᓃᖅᑐᖅ) ᐅᖃᖅᑎ, ᐊᕐᕌᒍᓂ ᐊᕐᕕᓂᓕᓐᓂ ᓯᕗᓕᖅᑏᑦ ᑲᑎᒪᔨᖏ ᐋᓐᓂᖅᑐᓕᕆᓂᕐᒧ ᑲᑎᒪᔨᖏ 
ᐊᒃᓱᕈᖅᓯᒪᔪᑦ ᐱᐅᓯᑎᑦᑎᑲᓐᓂᕋᓱᐊᖅᑐᑎ ᐃᓚᒋᔭᖏᓐᓂ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᐱᔨᑦᑎᖅᑕᖏᓐᓂ 
ᐃᖅᑲᓇᐃᔭᖅᑎᑦᑎᔨᓄ ᐊᒻᒪ ᐃᖅᑲᓇᐃᔭᖅᑎᓄ ᓄᓇᕗᒻᒥ. ᑖᓐᓇ ᐱᒋᐊᓚᐅᖅᑐᖅ ᐃᓱᒪᓕᐅᖅᑕᐅᓪᓗᓂ 
ᖁᕙᕆᐊᖅᑕᐅᓗᑎ ᐊᒥᓲᓂᖏ ᐃᖅᑕᓇᐃᔭᖅᑎᑦ ᑲᑎᒪᔩᑦ ᓄᓇᓖᑦ ᓄᓇᕗᒻᒥ. 1999-ᒥ ᐱᒋᐊᓚᐅᖅᑐᖅ, 
ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏ ᒪᕐᕈᐊᖅᑎᓗᐊᖅᓯᒪᓕᕐᑐᑦ ᐃᖅᑲᓇᐃᔭᖅᑎᖏ ᓄᓇᕗᒻᒥ 10-ᒥ 22-ᒧ. 
 
ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᓯᕗᓪᓕᖅᐹᖅ ᑐᕌᒐᕆᒻᒪᒍ ᐋᓐᓂᑎᑦᑎᑕᐃᓕᒪᓂᕐᒥ ᐃᓕᓐᓂᐊᑎᑦᑎᑎᐊᕐᓂᒃᑯᑦ 
ᐊᒻᒪ ᖃᐅᔨᓴᖃᑦᑕᓂᒃᑯᑦ. ᐃᓕᓐᓂᐊᑎᑦᑎᒐᐃᒻᒪᑕ ᐋᓐᓂᖅᑐᓕᕆᓂᕐᒧ ᑲᑎᒪᔨᖏ ᐃᖅᑲᓇᐃᔭᖅᑎᓄ ᐊᒻᒪ 
ᐃᖅᑲᓇᐃᔭᖅᑎᑦᑎᔨᓄ ᓄᓇᕗᒻᒥ ᓄᓇᓕᓐᓂ ᓴᖅᑭᖅᑎᑕᐅᕙᑦᑐᑦ ᓄᓇᕗᒻᒥᐅᓄᑦ. ᖃᐅᔨᓴᖅᑕᐅᒐᐃᒻᒪᑕ ᓄᓇᕗᒻᒥ 
ᐃᖅᑲᓇᐃᔭᕐᕖᑦ ᖃᐅᔨᓴᖅᑕᐅᕙᑦᑐᑦ ᓄᓇᕗᒻᒥᐅᓄ. 
 
ᓱᓕ, ᐋᓐᓂᖅᑐᖃᖃᑦᑕᖅᑐ. ᖁᕕᐊᑉᐳᖓ ᑐᓴᖅᑎᑦᑎᒋᐊᒃᓴᖅ 2004-ᒥ ᐊᒥᓲᓂᖏ ᐋᓐᓂᓚᐅᖅᑐᑦ 
ᐊᑉᐸᕆᐊᖅᓯᒪᔪᑦ ᐊᕐᕌᒎᓚᐅᖅᑐᓂ ᐱᖓᓱᓂ. 
 
ᐃᖅᑲᓇᐃᔭᖅᑎᓄ ᐋᓐᓂᖃᑦᑕᖅᑐᓄ, ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏ ᓈᒻᒪᒐᓱᐊᕐᐸᑦᑐᑦ. ᐱᓕᕆᖃᑎᖃᕐᐸᑦᑐᑦ 
ᐋᓐᓂᖅᑐᒥᓂᕐᓂ ᑐᓂᓯᔭᐅᓪᓗᑎ ᓈᒻᒪᑦᑐᓂ ᐃᑲᔫᓯᐊᓂ ᐊᒻᒪ ᐃᑲᔪᖅᑐᑎ ᒪᒥᒐᓱᓐᓂᖏᓐᓂ ᐅᑎᕈᓐᓇᓂᐊᕐᒪᑕ 
ᐊᑯᓂᐅᖏᑦᑐᒥ ᐃᖅᑲᓇᐃᔭᕐᕕᖏᓐᓄ. ᑖᒃᑯᐊ ᐊᑐᖅᑕᐅᒋᐊᖃᖅᑎᓪᓗᒋ, ᐃᓕᓴᖅᓯᒻᒪᑕ ᐋᓐᓂᖅᑐᒥᓃᑦ 
ᐃᖅᑲᓇᐃᔭᖅᑏᑦ ᐃᓛᓐᓂᒃᑯᑦ ᐃᑲᔪᖅᑕᐅᔭᕆᐊᖃᕐᐸᒻᒪᑕ ᐱᓕᕆᑎᓪᓗᒋ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂ. 
ᒫᓐᓇᐅᔪᖅ ᐊᑕᐅᓯᕐᒥ ᐃᖅᑲᓇᐃᔭᖅᑎᓄ ᐅᖃᐅᔪᐃᒋᐊᖅᑎᓖᑦ ᔨᐊᓗᓇᐃᒦᑦᑐᖅ ᐃᑲᔪᖃᑦᑕᖅᑐᖅ 
ᐃᖅᑲᓇᐃᔭᖅᑎᓄ ᐋᓐᓂᖅᑐᒥᓂᕐᓂ ᐃᖅᑲᓇᐃᔭᖅᑎᓪᓗᒋ ᓄᓇᕗᒻᒥ ᐊᒻᒪ ᓄᓇᑦᓯᐊᒥ. 
 
ᑲᑎᒪᓂᖃᓚᐅᖅᑎᓪᓗᑕ ᒪᓕᒐᓕᐅᕐᕕᒻᒥ ᐋᖅᑭᒋᐊᖅᑕᐅᑎᓪᓗᒍ ᐋᓐᓂᖅᑐᓕᕆᓂᕐᒧ ᑲᑎᒪᔨᖏ ᒪᓕᒐᖓ 
ᑲᑎᒪᔨᕋᓛᓃᓚᐅᕐᑐᑦ, ᐃᓚᒋᔭᐅᔪᑦ ᐱᔪᒪᓂᖃᓚᐅᕐᑐᑦ ᓄᓇᕗᒻᒥ ᐅᖃᐅᔪᐃᒋᐊᖅᑎᒥ ᑐᖏᓕᐊᓂ. ᖁᕕᐊᑉᐳᖓᓕ 
ᑐᓴᖅᑎᑦᑎᒋᐊᔅᓴᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᑯᒫᖃᕐᑎᑦᑎᓂᕐᒧᑦ ᑲᑎᒪᔨᐅᔪᑦ ᑐᓵᓚᐅᕐᖓᑕ ᐃᓱᒫᓘᑎᐅᔪᓂᑦ 
ᐊᒻᒪᓗ ᓴᓂᕐᕙᐃᓯᒪᓕᖅᑯᑦ ᐃᓚᒋᐊᕈᑎᐅᔪᓂᑦ ᐊᑐᖅᑕᐅᔪᔅᓴᓂᑦ ᓄᓇᕗᒻᒥ ᑐᖏᓕᐅᔪᒥᑦ ᐃᖅᑲᓇᐃᔭᖅᑎᓄᑦ 
ᐅᖃᐅᔾᔨᒋᐊᖅᑎᐅᔪᒥᑦ. ᑐᔅᓯᕋᐅᑎᑕᖃᓚᐅᖅᑯ ᐊᑭᑦᑐᕋᐅᑎᐅᔪᒥᑦ ᐱᓇᓱᐊᕈᓯᐅᓚᐅᖅᑐᒥ ᓴᖅᑭᓚᐅᖅᑐᒥᑦ ᐊᒻᒪᓗ 
ᒪᑐᕕᔅᓴᖃᕐᑐᓂᑦ ᒫᑦᓯ 15, 2005. ᑐᔅᓯᕋᐅᑎᐅᔪᖅ, ᓇᐃᓈᕐᓗᒍ, ᑐᔅᓯᕋᐅᑎᖃᖅᑯ ᑐᖏᓕᐅᔪᓂᑦ 
ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᔪᓂᑦ ᓄᓇᖃᕆᐊᖃᖅᑯ ᓄᓇᕗᒻᒥ ᐊᒻᒪᓗ ᐊᑐᐃᓐᓇᐅᑎᑦᑎᔪᓐᓇᕐᓗᓂ 
ᐃᓄᑦᑎᑐᑦ ᓄᓇᕗᒻᒥ ᓄᓇᖃᕐᑐᓄᑦ. ᓄᓇᕗᒻᒥᐅᑦ ᐱᓇᓱᒍᒪᔪᑦ ᑐᖖᒐᓱᑦᑎᑉᐸᒃᑲ. 
 
ᒫᓐᓇᓕ ᐋᖅᑭᑦᑕᐅᓯᒪᑲᐃᓐᓇᖅᑐᖅ, ᐊᑭᖃᙱᑦᑐᖅ ᐅᖄᓚᕕᔅᓴᐅᔪᒥᑦ ᐋᖅᑭᑦᑕᐅᓯᒪᕗᖅ ᓄᓇᕗᒻᒥ 
ᐃᖅᑲᓇᐃᔭᖅᑎᐅᔪᓂᑦ ᐃᑲᔪᖅᑕᐅᔭᕆᐊᖃᕐᑐᓄᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᔪᒥᑦ. ᑖᓐᓇ 
ᐅᖄᓚᐅᑎᐅᔪᖅ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᓂᑦ ᕿᒪᐃᑎᑦᑎᔪᓐᓇᖅᑯ ᓂᐱᓕᐅᕆᒍᒪᔪᓄᑦ ᐃᓄᑦᑎᑐᑦ  

ᐱᒋᐊᕐᓂᕆᔭᖓ ᐱᒡᒐᓇᙱᓂᖅᓴᐅᑎᓕᖅᑐᒍ. ᑎᑎᕋᖅᓯᒪᖁᓪᓗᒍ, ᐊᑭᖃᙱᑦᑐᖅ ᓈᓴᐅᑎᖓ ᐅᕝᕙᐅᕗᖅ 
1(866)727-3830. 
 
ᑖᒃᑯᐊ ᐊᑭᖏᑦ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᔪᓄᑦ ᐊᑭᓕᖅᑕᐅᕗᑦ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᖃᕐᑎᑦᑎᓂᕐᒧᑦ ᑲᑎᒪᔨᖏᓐᓄᑦ ᐱᔪᒪᓂᖓᓄᑦ ᐱᐅᓯᕚᓪᓕᑎᑦᑎᓂᕐᒥᑦ ᐱᔨᑦᑎᕋᖅᑕᖏᓐᓂ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 172 - 2(2): ᐅᔭᕋᓐᓂᐊᕐᑏᑦ ᐊᒻᒪᓗ ᖃᐅᔨᓴᖅᑏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᑎᓂᑦ ᐅᕝᕙᓂ 
ᒪᓕᒐᓕᐅᕐᕕᑎᓐᓂ ᒥᔅᓵᓄᑦ ᐅᔭᕋᓐᓂᐊᕐᑏᑦ ᐊᒻᒪᓗ ᖃᐅᔨᓴᖅᑏᑦ ᐊᕐᕌᒎᑕᒫᑦ ᑲᑎᒪᓂᕆᕙᑦᑕᖓ ᒫᓐᓇᐅᔪᖅ 
ᐱᕙᓪᓕᐊᔪᖅ ᑐᕌᓐᑐᒥ. 
 
ᑲᑎᒪᓂᐅᔪᖅ ᓄᓇᕐᔪᐊᓕᒫᒥᑦ ᐊᖏᓂᖅᐹᖑᖃᑕᐅᕗᖅ ᐊᒻᒪᓗ ᓂᕆᐅᒋᔭᐅᓪᓗᑎᑦ 9,000-ᓂᑦ 
ᐅᖃᕆᐊᖅᑐᕐᓯᒪᔪᓂᑦ ᐊᒻᒪᓗ ᑕᑯᔅᓴᐅᑎᑦᑎᔭᖅᑐᕐᑐᓂᑦ, ᐱᖃᓯᐅᑎᓪᓗᒋᑦ ᐅᔭᕋᓐᓂᐊᕐᓂᕐᒧᑦ ᓇᒻᒥᓂᕆᔭᐅᔪᑦ 
ᐊᒻᒪᓗ, ᐊᔾᔨᒌᙱᑦᑐᑦ ᒐᕙᒪᐅᔪᑦ, ᓄᓇᖃᖅᑲᕐᑐᒥᓃᑦ ᑲᑐᔾᔨᖃᑎᒌᖏᑦ, ᐅᔭᕋᓐᓂᐊᑎᒃᑯᓐᓂ ᐃᑲᔪᖅᑐᐃᕙᑦᑐᓂᑦ 
ᓇᒻᒥᓂᖃᕐᑐᓂᑦ ᐊᒻᒪᓗ ᑮᓇᐅᔭᖃᕐᑎᑦᑎᕙᑦᑐᑦ. 
 
ᑕᑯᓪᓗᒍ, ᓄᓇᕗᑦ ᐅᔭᕋᓐᓂᐊᓂᕐᒧᑦ ᑲᑐᔾᔨᔨᐅᔪᖅ ᑲᐃᕙᑦᑐᑎᑐᑦ ᐅᐸᑦᑕᐅᕙᑦᑐᖅ ᓄᓇᕗᒻᒥ ᐅᐸᑦᑕᐅᓲᖑᕗᖅ 
300-ᓄᑦ ᐃᓄᓐᓄᑦ. ᑖᓐᓇ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ ᑲᑎᒪᓂᐅᔪᖅ ᐋᖅᑭᑦᑕᐅᓯᒪᕗᖅ ᐊᐃᐳᕈᓪ 
ᐱᒋᐊᙵᕐᓂᖏᖓᓄ ᑲᖏᖅᖠᓂᕐᒥᑦ. 
 
ᑭᒡᒐᕐᑐᐃᔩᑦ ᓄᓇᕗᒻᒥ ᐱᖃᑕᐅᕙᑉᐳᑦ ᑖᒃᑯᓂᖓ ᐱᒻᒪᕆᐅᔪᓂᑦ ᑲᑎᒪᓂᐅᔪᓂᑦ ᐱᔾᔪᑎᖃᕐᑐᑎᑦ ᐊᒥᓱᓄᑦ. 
ᐊᑕᐅᓯᐅᔪᕐᓕ, ᐅᖃᖅᑎᑦᑎᔩ, ᑕᑯᔅᓴᐅᑎᑦᑎᒋᐊᕐᓂᕐᒥᑦ ᐅᔭᕋᓐᓂᐊᑎᑦᑎᔪᒪᓂᕐᒥᑦ ᓄᓇᕗᒻᒥ. 
 
ᓄᓇᕐᔪᐊᕐᒥ, ᓄᓇᕗᑦ ᒥᑭᓛᖑᖃᑕᐅᕗᖅ ᐅᔭᕋᓐᓂᐊᓂᕐᒧᑦ. ᐃᒫᒃ, ᑲᓇᑕᓘᓐᓃᑦ ᒥᑭᔪᒥᑦ ᐱᖃᑕᐅᓂᖃᖅᑯ. ᑕᒪᓐᓇ 
ᐃᓕᓚᐅᖅᑲᕋ ᑲᑎᒪᒋᐊᖅᑐᖃᑕᐅᖃᑦᑕᑎᓪᓗᖓ ᐅᔭᕋᓐᓂᐊᑎᒃᑯᑦ ᐊᒻᒪᓗ ᖃᐅᔨᓴᖅᑎᒃᑯᑦ ᐊᕐᕌᒎᑕᒫᑦ 
ᑲᑎᒪᓂᕐᔪᐊᖑᔪᖅ ᐊᒻᒪᓗ ᐊᐅᓪᓚᖃᑦᑕᓚᐅᖅᓯᒪᕗᖓ ᓇᒧᕈᓘᔮᓗᒃ ᓱᕐᓗ ᑯᐃᓐ ᓄᓇᖓᓐᓄᑦ ᐊᒻᒪᓗ ᔮᐸᓃᓯᒃᑯᑦ 
ᓄᓇᖓᓐᓄᑦ ᐅᖃᖃᑎᖃᕆᐊᖅᑐᖅᑐᖓ ᑮᓇᐅᔭᖃᕐᑎᑦᑎᔪᓐᓇᕐᑐᓂᑦ ᓄᓇᕗᑦ ᒥᔅᓵᓄᑦ. 
 
ᐅᔭᕋᓐᓂᐊᕐᑎᐅᔪᑦ ᓂᕈᐊᕈᓐᓇᖅᑯᑦ ᓇᓕᐊᓐᓂ ᓄᓇᕐᔪᐊᕐᒥ ᐅᔭᕋᓐᓂᐊᕈᓐᓇᕐᒪᖔᑕ. ᑕᐃᑯᙵᒍᔪᒃᐳᑦ ᒐᕙᒪᖏᑦ 
ᐊᕕᑦᑐᖅᓯᒪᓂᖏᑦ ᑕᐃᒪᐃᑦᑎᐊᖅᑐᓂᑦ, ᒪᓕᒐᖏᑦ ᑐᑭᓯᓇᑦᑎᐊᕐᑐᓂᑦ, ᐊᒻᒪᓗ ᑮᓇᐅᔭᖃᕐᑎᑦᑎᓂᖅ 
ᐊᑲᐅᓈᖅᓯᒪᑎᓪᓗᒋᑦ. 
 
ᒪᓕᒐᓕᐅᖅᑎᐅᔪᑦ ᐅᕙᓐᓂ ᐱᖃᑕᐅᕗᒃᑲ ᐃᓕᑕᕆᔪᒪᓪᓗᒋᑦ ᐅᔭᕋᓐᓂᐊᖅᑎᐅᔪᑦ ᖃᐅᔨᓴᖃᑦᑕᑎᓪᓗᖏᑦ 
ᓄᓇᕗᒻᒥ. ᐊᕐᕌᒎᑕᒫᑦ ᖃᐅᔨᓴᕐᓂᐅᔪᖅ ᐅᔭᕋᓐᓂᐊᓂᕐᒧᑦ ᐊᑭᓕᐅᑎᖃᓲᖑᕗᑦ $100-ᒥᓕᐊᓐ. ᐊᑭᓕᐅᑎᖃᕐᓂᖏᑦ 
ᑕᑯᔅᓴᐅᑎᑦᑎᕗᑦ ᐱᔪᒪᓂᖃᕐᓂᕐᒥᑦ ᓯᕗᓂᔅᓴᖓᓄᑦ ᓄᓇᕗᒻᒥ. 
 
ᐊᒻᒪᓗᑦᑕᐅᖅ ᐃᓕᑕᕆᔪᒪᒋᕙᒃᑲ ᓄᓇᕗᒻᒥ ᓇᒻᒥᓂᖃᕐᑐᑦ, ᑲᑐᔾᔨᔨᐅᔪᑦ ᐊᒻᒪᓗ ᒐᕙᒪᐅᔪᑦ ᓴᖅᑭᔮᖅᑎᑦᑎᓂᕐᒥᑦ 
ᐅᔭᕋᓐᓂᐊᓂᕐᒥᑦ ᓄᓇᕗᒻᒥ. ᒫᓐᓇ ᑕᑯᔅᓴᐅᑎᐊᕐᓂᖅ ᐅᔭᕋᓐᓂᐊᓂᕐᒧᑦ ᐊᒻᒪᓗ ᑮᓇᐅᔭᖃᕐᑎᑦᑎᓂᖅ  

ᐊᓯᔾᔨᓚᐅᙱᓚᖅ ᐅᓄᐊᒥᑦ. ᐃᖅᑲᓇᐃᔮᕆᔭᐅᓯᒪᔪᖅ ᐱᒋᐊᖅᑎᑕᐅᓚᐅᖅᑯ ᐊᕐᕌᒎᓕᖅᑐᓄᑦ 10-ᓄᑦ. 
 
ᖃᐅᔨᒪᔪᐃᓐᓇᐅᕗᒍᑦ ᑖᒃᑯᐊ ᐃᓚᖏᑦ ᓂᐱᒃᑭᒻᒪᕆᐅᔪᑦ ᑕᖅᑳᓂ ᐊᑭᕋᖅᑐᖅᑐ ᑭᓱᑐᐃᓐᓇᕐᓂᑦ ᐊᒻᒪᓗ 
ᐅᔭᕋᓐᓂᐊᓂᕐᒥᑦ. ᑭᓯᐊᓂᓕ, ᐅᖃᖅᑎ, ᑖᒃᑯᐊᓴᐃᓐᓇᐅᕗᑦ ᓄᓇᒃᑰᕈᑎᓂᑦ ᐊᖁᑉᐸᑦᑐᑦ, ᖃᖓᑕᓲᒃᑯᑦ ᐊᖁᑉᐸᑦᑐᑦ 
ᐊᒻᒪᓗ ᐱᐅᔅᓴᖅᑐᒥᑦ ᑭᓱᑐᐃᓐᓇᐅᔪᓂᑦ ᐊᑐᖅᑕᐅᕙᑦᑐᓂᑦ ᑕᑯᔅᓴᐅᑎᑦᑎᓂᕐᒥᑦ. 
 
ᐊᒻᒪᓗᑦᑕᐅᖅ ᑕᐃᒫᑎᑐᑦ ᐱᕙᓪᓕᐊᓂᐅᔪᓂᑦ ᓄᓇᑦᑎᓐᓂ, ᐊᑐᖃᑦᑕᕐᓯᒪᕗᒍᑦ ᐃᑉᐱᒍᓱᑦᑎᐊᓂᕐᒥᑦ ᐊᒻᒪᓗ 
ᖃᐅᔨᒪᑎᑦᑎᓪᓗᑕ ᓴᐳᔾᔨᓂᕐᒥᑦ ᐊᕙᑎᑦᑎᓐᓂ. ᑭᓯᐊᓂᓕ, ᑕᒪᓐᓇ ᐃᖅᑲᓇᐃᔮᕆᐅᔭᕗᖅ ᓄᓇᕗᒻᒥ ᑲᑐᔾᔨᐅᔪᓄᑦ 
ᓱᕐᓗ ᓄᓇᕗᑦ ᑐᙵᕕᒃᑯᓐᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒻᒪᓗᑦᑕᐅᖅ ᒐᕙᒪᒃᑯᑦ ᑎᒥᖁᑎᖏᓐᓂ. 
 
ᑭᓯᐊᓂᓕ, ᐊᑐᕆᐊᖃᖅᑯᒍᑦ ᐃᑉᐱᒍᓱᑦᑎᐊᓂᕐᒥᑦ ᑖᒃᑯᐊ ᐅᔭᕋᓐᓂᐊᖅᑎᐅᔪᑦ ᒪᓕᒐᖃᓗᐊᖅᑎᑦᑎᖏᓪᓗᑕ ᐊᒻᒪᓗ 
ᓄᖅᑲᖅᑕᕈᑎᐅᔪᓂᑦ, ᕿᓂᕐᖔᕐᓂᐊᕐᖓᑕ ᐱᔪᒪᓇᕐᓂᖅᓴᐅᔪᓂᑦ ᐅᔭᕋᓐᓂᐊᓂᕐᒧᑦ ᒪᓕᒐᐅᔪᓂᑦ ᐊᒻᒪᓗ 
ᑮᓇᐅᔭᖃᕐᑎᑦᑎᓂᕐᒥᑦ ᐊᓯᖏᓐᓂ ᓄᓇᕐᔪᐊᖑᔪᓂᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᐅᕝᕙᓘᓐᓃᑦ ᐅᑭᐅᖅᑕᕐᑐᑎᒥᑦ 
ᐊᕕᑦᑐᖅᓯᒪᔪᓂᑦ. 
 
ᓄᓇᕐᔪᐊᖑᔪᖅ ᐊᖏᔪᒻᒪᕆᐅᕗᖅ ᐊᒻᒪᓗ ᐃᓱᒪᑐᐃᓐᓇᕆᐊᖃᙱᓚᒍᑦ ᑖᒃᑯᐊ ᐱᕙᓪᓕᐊᓂᐅᔪᑦ ᐊᒻᒪᓗ 
ᐅᔭᕋᓐᓂᐊᕈᒪᓂᐅᔪᑦ ᓴᖅᑭᑐᐃᓐᓇᓂᐊᖅᑐᒋᓪᓗᒋᑦ ᐹᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 173 - 2(2): ᖃᐅᔨᓴᕐᓂᖅ ᐊᒻᒪᓗ ᐊᑕᐅᓯᐅᑎᑦᑎᓂᖅ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᐅᖃᕈᒪᓪᓗᖓ ᒪᓕᑦᑕᐅᓚᐅᖅᑐᓂᒃ ᖃᐅᔨᓴᖅᑕᐅᓂᐅᓚᐅᖅᑐᓂᒃ 
ᐊᒻᒪᓗ ᐊᖏᕈᑎᐅᒪᐅᖅᑐᓂᒡᓗ. 
 
ᐅᖃᖅᑎ, ᐅᖃᐅᓯᕆᓗᐊᖏᒃᑲᓗᐊᕐᓗᒋᑦ ᐃᒃᐸᒃᓴᖅ ᐊᑐᖅᑕᐅᓚᐅᖅᑐᑦ, ᐃᓛᓐᓂᒃᑯᑦ ᐅᖃᐅᓯᒃᓴᐅᔪᓂᒃ 
ᐊᖏᖏᑲᐃᓐᓴᖃᑦᑕᕆᐊᖃᕋᓗᐊᕐᒥᒐᑦᑕ ᑕᒪᓐᓇ ᐊᑲᐅᓂᖃᕐᕈᓐᓇᕐᒥᒻᒪᑦ. 
 
ᐅᖃᖅᑎ, ᓱᓕᔪᒃᑰᕐᓂᐊᕈᓂᓕ ᑲᓇᑕᒥ ᒐᕙᒪᒃᑯᓐᓄᑦ ᒪᓕᒐᓕᐊᖑᓂᐊᖅᑐᓄᑦ ᑐᒃᓯᕋᕈᑎᑦ ᐊᒻᒪᓗ 
ᒪᓕᑦᑕᐅᖃᑦᑕᖅᑐᑦ ᐊᖏᖅᑕᐅᓂᖏᑦ ᐅᕝᕙᓘᓐᓃᑦ ᐊᖏᑦᑕᐅᖏᑦᑐᑦ ᐱᔪᓐᓇᐅᑎᖃᓲᖑᒻᒪᑕ ᐊᑐᕈᓐᓇᕐᓗᑎᒃ 
ᑖᓯᔭᖃᑦᑕᖅᑐᓄᑦ ᑮᓇᐅᔭᓂᒃ ᐊᑐᕐᓂᐊᕐᓗᓂ. ᒐᕙᒪᒃᑯᑦ ᓂᕆᐅᕝᕕᐅᓲᑦ ᓇᓗᓇᐃᔭᓯᒪᔪᓂᒃ ᖃᓄᖅ 
ᐊᑐᓚᐅᕐᒪᖔᕐᒥᒃ ᐊᒻᒪᓗ ᑲᔪᓯᑎᑦᓯᖃᑦᑕᓚᐅᕐᒪᖔᒥᒃ. ᒪᓕᖏᑉᐸᑕ ᒪᓕᒋᐊᓕᒻᒥᓂᒃ ᑕᐃᒪ 
ᐊᖏᖅᑕᐅᔭᕆᐊᖃᖏᑦᑑᒐᓗᐊᑦ. 
 
ᐅᖃᖅᑎ, ᑕᐃᒪᖓᓕᒫᐸᓗᒃ ᒐᕙᒪᒃᑯᑦ ᑮᓇᐅᔭᓕᕆᓇᐅᓕᕋᐃᒻᒪᑦ ᑕᐃᒪᓕᐅᖃᑦᑕᖅᑐᑦ. ᒥᓕᔭᐃᑦ ᑮᓇᐅᔭᐃᑦ 
ᓄᓇᕗᑦ ᒐᕙᒪᒃᑯᓐᓄᑦ ᑐᒃᓯᕋᖃᑦᑕᖅᑐᑦ ᐊᑐᕐᓂᐊᕐᓂᕋᖅᑐᑎᒃ ᐱᔨᑦᓯᕋᕈᑎᒋᓂᐊᖅᑕᒥᓂᒃ ᐊᕐᕌᒍᓂᐊᖅᑐᒧᑦ 
ᓂᕈᐊᖅᑎᒋᓯᒪᔭᑦᑎᓐᓄᑦ ᐊᒻᒪᓗ ᓄᓇᓕᓐᓄᑦ ᐊᒻᒪᓗ ᑕᒪᕐᒥᐸᓗᒃ ᑲᔪᓯᑦᑎᐊᐸᑦᑐᑎᒃ ᐊᖏᖅᑕᐅᓯᐊᖅᑐᑎᓪᓗ 
ᒪᓕᒐᓕᐅᖅᑎᓄᑦ.  
 
ᑐᓴᓚᐅᖃᑦᑕᕋᓗᐊᖅᑐᒍᑦ ᖃᑯᑎᒃᑯᑦ ᑕᒪᓐᓇ ᓱᒃᑲᐃᑦᑐᒥᒃ ᐃᖏᕐᕋᓂᖃᕐᓂᖓᓂᒃ., ᑭᓯᐊᓂ ᐃᓚᖓᒍᑦ 
ᓱᓕᓂᖃᕈᓐᓇᕆᓪᓗᓂ. ᓲᕐᓗ: ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐊᐱᕆᓯᒪᒍᓐᓇᖅᑐᑦ 
ᐊᖏᖅᑕᐅᖁᔨᓗᑎᒃ ᐊᑐᕐᓂᐊᕐᓂᕋᕐᓗᑎᒃ $215,219.00 ᑕᖅᑭᓄᑦ 12ᓄᑦ. ᖃᐅᔨᒪᒋᐊᑦᓯᐊᕋᓱᒃᑯᑦᑎᒍ  

ᐱᓕᕆᕕᐅᔪᓕᒫᑦ ᕿᒥᕐᕈᖃᑦᑕᓗᑕ ᐃᑲᕐᕋᓂᒃ 12ᓂᒃ ᑲᑎᒪᑐᐃᓐᓇᖅᑐᖃᖅᑎᓪᓗᒍ, ᐊᖏᖃᑦᑕᕋᔭᖅᑐᒍᑦ 
$5,000ᓂᒃ ᓯᕿᖑᔭᐅᑉ ᐃᖏᕐᕋᔪᑯᑖᖓ ᐃᖏᕐᕋᓂᑕᒫᑦ. 
 
ᐅᖃᖅᑎ, ᖃᐅᔨᒪᔪᖓ ᖃᐅᔨᓴᑦᑎᐊᓪᓚᕆᓐᓂᐊᕋᒪ ᐊᓯᕈᓘᔭᖏᓐᓂᒃ ᐊᒡᒋᖅᑐᓂᒃ ᐱᓇᓱᐊᕈᓕᐅᓂᐊᖅᑐᓂᒃ ᐊᒻᒪᓗ 
ᐱᓕᕆᖃᑎᖃᑦᓯᐊᕈᒪᓪᓗᖓᓗ ᒪᓕᒐᓕᐅᖅᑎᐅᖃᑎᓐᓂᒃ ᒐᕙᒪᒃᑯᑦ ᑐᒃᓯᕋᕈᑎᐅᔪᓂᒃ ᖃᐅᔨᓴᑦᑎᐊᓕᕋᓗᐊᕐᒪᖔᑕ 
ᐊᒻᒪᓗ ᐱᔭᕆᐊᖃᕋᓗᐊᕐᒪᖔᑕ ᓴᖅᑳᓂᑦᑐᓄᑦ. 
 
ᐅᖃᖅᑎ, ᓂᕈᐊᖅᑎᒋᓯᒪᔭᕗᑦ ᐱᒍᒪᔭᖏᓐᓂᒃ ᑲᒪᑦᓯᐊᓕᕋᓗᐊᕐᒪᖔᑕ ᖃᐅᔨᓴᕐᒪᑕ, ᑕᒡᒐ ᑕᐃᒫᒃ 
ᖃᐅᔨᒪᒐᓗᐊᑦᑎᐊᓪᓚᕆᓐᓂᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒪᓕᒐᓕᐅᑏᑦ ᐅᖃᐅᓯᖏᑦ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 174 - 2(2): ᖃᓄᖅᑑᕈᑎᐅᔪᑦ ᖁᕐᓗᖅᑐᒥ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᐅᖃᐅᑎᒍᒪᓪᓗᒋᑦ ᒪᓕᒐᓕᐅᑏᑦ 
ᐱᓕᕆᐊᖑᓂᐊᖅᑐᒥᒃ ᖃᓄᖅᑑᕐᓗᑎᒃ ᐱᓕᐊᑦᓴᖃᖅᑎᑕᐅᓂᐊᖅᑐᑦ ᖁᕐᓗᖅᑑᒥ. 
 
ᐅᖃᖅᑎ, ᒐᕙᒪᑐᖃᒃᑯᑦ ᐊᑦᑕᓇᖅᓂᒃ ᓄᖑᓕᖅᐸᓕᐊᔪᓂᖃᑕᐅᓚᐅᕐᒪᑕ ᐊᒃᖤᐃᑦ ᐊᒻᒪᓗ ᖃᕐᕖᕐᓗ 
ᐃᓱᒫᓗᓇᕐᓂᕋᖅᑕᐅᓯᒪᒻᒪᑕ. ᖁᕐᓗᖅᑐᒥ ᐊᖑᓇᓱᑦᑏᑦ ᖃᐅᔨᓴᖅᑎᑦᓯᓂᐊᖅᑐᑦ ᓈᓴᑕᐅᑎᓪᓗᒋᑦ ᑖᒃᑯᐊ. 
ᖃᕝᕕᒐᓱᓐᓂᖅ ᐃᓕᖅᑯᓯᕆᒐᑦᑎᒍ ᐊᒻᒪᓗ ᑮᓇᐅᔭᓕᐅᕈᑎᐅᓪᓗᑎᒃ ᓴᐳᑎᔭᐅᖁᒐᑦᑎᒍ. 
 
ᐅᔭᕋᓐᓂᐊᖅᑏᑦ ᐱᕙᓪᓕᐊᑐᐃᓐᓇᖅᑎᓪᓗᒋᑦ, ᑕᒪᒃᑯᐊ ᐃᓱᒪᓘᑎᒋᔭᕗᑦ ᐅᖃᐅᓯᕆᔭᕆᐊᓕᕗᑦ 
ᐅᐸᑦᑕᐅᕙᓪᓕᐊᑐᐃᓐᓇᖅᑎᓪᓗᒋᑦ ᐃᓄᓐᓄᑦ ᐊᒻᒪᓗ ᓇᓄᕐᓄᑦ.  
 
ᐅᖃᖅᑎ, ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᐱᓕᕆᖃᑎᖃᖅᑐᑦ ᓄᓇᓕᒻᒥᐅᓂᒃ ᐊᒻᒪᓗ ᖃᐅᔨᒪᔪᕐᔪᐊᓂᒃ ᓄᓇᕗᑦ 
ᐆᒪᓕᕆᔨᒃᑯᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓂᒃ ᐱᖅᑯᖏᓐᓂᒃ ᓄᐊᑦᓯᓗᑎᒃ ᐊᒃᖤᐃᑦ ᐊᒻᒪᓗ ᖃᕐᕖᑦ.  
 
ᐅᖃᖅᑎ, ᐅᐱᒋᔪᒪᕙᒃᑲ ᑕᐃᒃᑯᐊ ᐱᓕᕆᖃᑎᖃᖅᑐᑦ ᑕᒪᑦᓱᒥᖓ ᐊᒻᒪᓗ ᑕᐃᒃᑯᐊ ᓄᓇᓕᓐᓂ 
ᐆᒪᔪᕐᓂᐊᖅᑎᖏᓐᓄᑦ ᐊᐅᓚᑦᓯᔨ ᐲᑕ ᑕᑉᑑᓇ. 
 
ᐅᖃᖅᑎ, ᐅᖃᐅᓯᖃᕋᔪᒃᑲᑦᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕈᒪᓂᕋᖅᑎᒋᑦ ᓴᐳᑎᔭᐅᓯᒪᖁᓪᓗᒋᑦ ᓂᕐᔪᑏᑦ. 
 
ᐅᖃᐅᓯᖃᕈᒪᒻᒥᔪᖓ ᑐᓴᕈᒥᓇᖅᑐᓂᒃ ᓄᖑᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᖃᓪᓗᓈᓂᑦ. ᐃᐅᐳᑕᒥ ᖃᐅᔨᒐᓱᐊᕐᒪᑕ 
ᐊᒃᖤᐃᑦ ᖃᑦᓯᐅᓕᕐᒪᖔᑕ. ᐱᕙᓪᓕᐊᔪᓂ ᑎᑎᕋᖅᓯᒪᓚᐅᖅᑐᑦ ᑐᓴᕈᑎᓂᑦ ᓇᓗᓇᐃᖅᓯᓯᒪᔪᑦ ᑕᒃᑯᐊ ᐅᒪᔪᓂᑦ 
ᖃᐅᔨᓴᖅᑏᑦ ᐅᖃᔅᓯᒪᔪᑦ... 
 
ᐅᖃᖅᑎ ᖃᐅᔨᒍᒪᔪᖅ ᐊᔾᔨᒋᑦᑐᒥ ᓂᕈᐊᓐᓂᕐᒥᑦ ᐊᖏᖅᑕᐅᔪᒪᓪᓗᑎᒃ ᐅᕙᖓ ᐅᓂᒃᑳᓕᐊᕆᓯᒪᔭᖓᓂᑦ. 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔩᑦ ᖃᐅᔨᒍᒪᔪᖅ ᐊᔾᔨᒋᑦᑐᒥ ᓂᕈᐊᓐᓂᕐᒥᑦ ᐊᖏᖅᑕᐅᔪᒪᓪᓗᑎᒃ ᐅᕙᖓ 
ᐅᓂᒃᑳᓕᐊᕆᓯᒪᔭᖓᓂᑦ. ᐋᒡᒐᖅᑐᖃᑉᐹ. ᐋᒡᒐᖅᑐᖃᙱᑦᑐᖅ. ᐊᑏ ᑯᔪᓯᒋᐊᕆᑦᓯ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᑯᔅᓴᐅᒪᑦ ᐃᓄᐃᑦ ᐊᓪᐳᑕᒥ ᐃᓄᐃᑦ ᐊᓪᕗᑕᒥ 
ᖃᐅᔨᓴᕋᓱᐊᙵᑕ ᖃᑦᑎᓂ ᐊᕐᖤᖃᒻᒪᖔᑕ ᓄᓇᖓᓐᓂᑦ. ᐸᐃᐹᑎᒍᑦ ᑐᓴᕈᑎᓂᑦ ᓇᓗᓇᐃᖅᓯᓯᒪᔪᑦ ᑕᒃᑯᐊ 
ᐅᒪᔪᓂᑦ ᖃᐅᔨᓴᖅᑏᑦ ᐅᖃᔅᓯᒪᔪᑦ ᐱᒻᒪᕆᐅᔪᓂᑦ ᓇᓗᓇᐃᔭᐃᔩᑦ ᐊᒻᒪᓗ ᐱᕙᓪᓕᐊᓂᖏᑦ ᐊᒻᒪᓗ ᑕᒃᑯᐊᖑᕗᑦ 
ᐃᓄᐃᑦ ᓯᓚᒦᖃᑦᑕᖅᑏᑦ, ᐆᒪᔪᓂᑦ ᐊᑐᓗᐊᖅᑕᐃᓕᒪᓂᕐᒧᑦ ᐊᐅᓚᑦᑎᔩᑦ, ᖃᐅᔨᓴ�ᑎᑦ, ᐆᒪᔪᓐᓂᐊᖅᑏᑦ ᐊᒻᒪᓗ 
ᐊᖑᓇᓱᒃᑏᑦ. 
 
ᐅᖃᖃᑎᖃᓚᐅᖅᓯᒪᒍᕕᑦ ᐊᕐᕋᒍᓂ 30ᓂᑦ ᓄᓇᑐᐃᓐᓇᕐᒥᑦᓯᒪᔪᒥᑦ, ᐊᐱᖅᑯᑕᐅᒋᐊᖃᙱᒻᒪᕆᑦᑐᖅ ᑕᒃᑯᐊ 
ᐊᒥᓲᑦᒪᑕ ᐊᕐᖤᐃᑦ. ᓱᖅᑯᐃᕋᒃᑯᓪᓕ ᑕᓐᓇ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ ᐅᓂᒃᑳᓕᐊᖏᑦ. ᑕᐹᕐᔪᒃ. 
 
ᒪᓕᒐᓕᐅᖅᑏᑦ ᐊᖃᐅᓯᖏᑦ 175 - 2(2): ᑲᒪᒋᔭᖏᑦ ᐊᒻᒪᓗ ᐊᑐᕈᓐᓇᐅᑎᒋᔭᖏᑦ ᑲᑎᒪᔨᐅᓂᕐᒧᑦ 
 
ᐊᖓᔪᖅᑳ ᓘᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᕐᕌᒍᒋᓚᐅᖅᑕᑎᓐᓂ, ᒪᑦᓯ 8, 2004ᐅᑎᓪᓗᒍ 
ᑕᕙᓂᓪᓗᐊᖅ, ᐃᖅᑲᓇᐃᔭᕐᒥᖅ ᐱᓕᕆᑦᓯᐊᕋᓱᐊᕐᓂᕋᕈᑦᒥ ᓱᓕᓪᓗᖓᓗ ᐊᒻᒪᓗ ᐊᖏᖅᑐᖓᓗ ᓇᒻᒪᑦᑐᓂ ᐊᒻᒪᓗ 
ᐊᑲᐅᔪᒥᑦ ᐊᒻᒪᓗ ᐱᔪᓐᓇᐅᑎᒃᑲ ᐊᒻᒪᓗ ᖃᐅᔨᒪᓂᕆᔭᒃᑲ ᐱᓪᓗᒋᑦ ᓴᙱᓂᕆᔭᒃᑲ ᐊᒻᒪᓗ ᐅᑉᐱᕆᔭᐅᓗᖓ 
ᒪᓕᒐᓕᐅᖅᑎᐅᓂᕐᓄᑦ ᒪᓕᒐᓕᐅᖅᑏᑦ ᑲᑎᒪᕕᖓᓂ. 
 
ᑭᖑᓂᑦᑎᐊᖓᒍᑦ ᐃᑲᔪᖅᓯᓚᐅᕋᒪ ᐱᒋᐊᕈᑕᐅᔪᒥᒃ ᐅᖃᔅᓯᒪᔪᒥᑦ ᐃᖃᓇᐃᔭᖃᑎᒌᑦᑎᐊᓂᕐᒧᑦ ᓴᙱᓐᓂᖃᖁᓪᓗᒍ 
ᓄᓇᕗᑦᒥ. ᐃᒪᐃᑉᐳᖅ, ᐃᒪᐃᒻᒪᑦ ᒪᓕᒐᓕᐅᖅᑏᑦ ᑭᖑᓪᓕᖅ ᒪᓕᒐᓕᐅᖅᑏᑦ ᑲᑎᒪᕕᖓᓂ ᐅᑉᐱᕈᓱᓪᓗᑎᒃ 
ᓂᕈᐊᑦᑎᒋᔭᑦᑎᓐᓄᑦ ᖃᒪᑦᑎᐊᓂᖃᓪᓗᑎᒃ ᐊᕿᑦᑐᐃᓗᑎᒃ ᓴᙱᓂᖃᖁᓪᓗᒍ ᓄᓇᕗᑦ. 
 
ᐊᒻᒪᓗ ᐃᒪᐃᒻᒪᑦ ᐊᖏᔪᒻᓚᕆᒻᒥᒃ ᑲᒪᒋᔭᖃᓐᓂᐊᕋᑦᑕ ᓴᖅᑎᔭᑦᑐᓂᓗ ᐅᑯᓂᖓ ᐃᓕᓐᓂᐊᕐᓂᕐᒧ, 
ᐊᓐᓂᐊᖅᑐᓕᕆᓂᕐᒧᑦ, ᐱᕙᓪᓕᐊᔪᓕᕆᔨᒃᑯᑦ, ᐃᖃᓇᐃᔮᓂᑦ ᓴᖅᑭᔮᖅᑎᑦᑎᓂᖅ ᐊᒻᒪᓗ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ. ᐊᒻᒪᓗ ᐃᒪᐃᒻᒪᑦ ᓴᙱᓂᖓ ᐃᓄᐃᑦ ᐅᖃᐅᓯᖓᑦ ᐊᒻᒪᓗ ᐱᖅᐅᓯᕆᔭᖓ ᐱᒋᐊᖃᑦᑐᑦ 
ᐃᖃᓇᐃᔭᖃᑎᒋᒋᐊᖃᑦᑐᑦ ᐃᓚᖓᑎᒍᑦ ᒐᕙᒪᒃᑯᓐᓂᑦ. ᐊᒻᒪᓗ ᐃᒪᐃᒻᒪᑦ ᐃᓗᓕᕆᔭᖏᑦ ᖃᐅᔨᓴᕐᓂᒃᑯᑦ, 
ᑲᑐᔾᔨᖃᑎᒌᓐᓂᒃᑯᑦ, ᐸᓯᔭᐅᒍᓐᓇᐅᑏᑦ ᐊᒻᒪᓗ ᐅᑉᐱᕈᓱᓐᓃᑦ ᐊᑐᐊᒐᐅᓂᐊᖅᑐᑦ ᐅᕙᒍᑦ 
ᐃᑐᓱᒥᕈᑎᒃᓴᖅᓯᐅᑎᑦᑎᓐᓄᑦ. 
 
ᐊᒻᒪᓗ ᐃᒪᐃᒻᒪᑦ ᑲᑐᔾᔨᖃᑎᒌᓐᓂᒃᑯᑦ ᐊᒻᒪᓗ ᑲᔪᓯᒋᐊᑦᑎᐊᓐᒪᕆᑉᐸᑦ ᐃᓱᓕᑦᑎᓂᕐᒧᑦ ᑲᔪᓯᒋᐊᓐᓂᕐᒧᑦ ᐊᒻᒪᓗ 
ᐱᔭᕇᖅᓯᓂᕐᒧᑦ ᐱᔾᔪᑎᒋᓪᓗᒋᑦ ᓂᕈᐊᑦᑎᕗᑦ ᖃᓄᐃᑦᑐᑐᐃᓐᓇᐅᒐᓄᐊᖅᐸᑦ, ᐅᖃᐅᓯᖓᑎᒍᑦ ᐅᕙᓘᓐᓃᑦ 
ᐅᑉᐱᕈᓱᓐᓂᕐᒧᑦ ᒎᑎᒧᑦ. ᒪᓐᓇ, ᐃᒪᐃᒃᑲᓐᓂᓕᕐᓕ ᐱᖏᐊᖅᑎᑎᕗᖓ, ᐊᐃᑉᐲᔪᖅ ᒪᓕᒐᓕᐅᖅᑎ ᑲᑎᒪᔨ 
ᐃᖃᓗᐃᑦ ᑲᓇᓇᖓᓄᑦ, ᑲᑎᒪᔨᓕᒫᑦ ᑲᑎᒪᕕᒻᒥ ᐃᒻᒥᓂᒃ ᑐᓂᕐᕈᑎᒋᓗᒍ ᐃᖃᓇᐃᔭᖃᑎᒌᓐᓂᕐᒧᑦ ᑐᕌᖓᔪᓂᑦ 
ᐃᓱᓕᒃᕕᑦᓴᖓᓄᑦ ᑲᑎᒪᓂᕆᔭᑦᑎᓐᓄᑦ. 
 
ᖃᓄᑐᐃᓐᓇᑦᑎᐊᖅ ᑲᒪᒋᔭᖃᑦᑎᐊᓂᐊᕐᓗᒐ ᒪᓕᒐᓕᐅᖅᑎᓐᓄᑦ ᒪᓕᒐᓕᐅᖅᑏᑦ ᑲᑎᒪᕕᖓᓂ ᐊᒥᑦᑐᕐᒧᑦ. 
ᓂᕈᐊᖅᑎᐅᓚᐅᖅᑐᑦ ᐅᑉᐱᕈᓱᑦᓯᒪᒻᒪᑕ ᐅᕙᓐᓂᑦ ᐱᔭᑦᓴᖃᒻᒪᕆᑦᑐᖓ ᐊᒻᒪᓗ ᑲᒪᒋᒋᐊᓕᒃᑲ. 
ᒪᓕᒐᓕᐅᖅᑎᐅᓂᕐᓄᑦ ᑕᒪᑦᑎᐊᓂᕐᓗᖓ ᑕᒪᒋᒋᐊᓕᓐᓂᑦ ᐊᒻᒪᓗ ᓱᓕᓗᖓ. 
 
ᐅᖃᖅᑎ, ᐊᔾᔨᒋᑦᑐᒥᒃ ᓂᕈᐊᓐᓂᖃᖁᔨᕗᖓ ᐊᖏᖅᑐᖓᓗ ᐱᔭᕆᖅᓯᓗᖓ ᑎᑎᕋᖅᓯᒪᔭᓐᓂᑦ. 
 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1390

ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᔾᔨᒋᑦᑐᒥᒃ ᓂᕈᐊᓐᓂᖃᖁᔨᕗᖓ ᐊᖏᖅᑐᖓᓗ ᐱᔭᕆᖅᓯᓗᖓ ᑎᑎᕋᖅᓯᒪᔭᓐᓂᑦ. 
ᐊᒡᒐᖅᑐᖃᖃ. ᐊᒡᒐᖅᑐᖃᖏᑦᑐᖅ. ᐊᑏ ᑲᔪᓯᒋᐊᕆᑦᓯ. 
 
ᐊᖓᔪᖅᑳ ᓘᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖃᓇᐃᔭᖃᑎᒃᑲ ᐊᒻᒪᓗ ᐅᖃᖅᑎ. 
 
ᒪᓕᒐᓕᐅᖅᑎᐅᓂᕐᓄᑦ ᖃᔪᓯᐅᒪᓂᖃᑦᑎᐊᕈᒪᕗᖓ ᐊᐅᓚᑦᑎᓗᖓᓗ ᑲᒪᒋᒋᐊᓕᓐᓂᑦ ᓱᓕᔪᓂᑦ, ᐊᑲᐅᔪᒥᑦ, 
ᓇᓪᓕᓂᒃᑯᓪᓗ, ᒪᑐᐃᖓᑦᑎᐊᓪᓗᖓ ᐊᒻᒪᓗ ᐱᔪᓐᓇᕐᑦᑎᐊᓂᕐᓄᑦ. 
 
ᐊᔅᓱᕉᑎᖃᕐᓂᐊᖅᑯᖓ ᐊᑲᐅᔪᒥᑦ ᐊᒻᒪᓗ ᓵᑕᐅᔪᓐᓇᕐᓂᕋ ᐃᓄᓐᓄᑦ ᑭᒡᒐᑐᕐᑕᓐᓄᑦ. ᑐᑭᓯᔾᔪᑎᒋᓯᒪᒋᕙᕋ ᑖᒃᑯᐊ 
ᐱᔪᓐᓇᐅᑎᒃᑲ ᒪᓕᒐᓕᐅᖅᑎᐅᓂᕐᒧᑦ ᐱᖃᓯᐅᔾᔨᒻᒪᑕ ᐅᖃᕈᓐᓇᕐᓂᐅᔪᓂᑦ ᐊᒻᒪᓗ ᓄᖅᑲᑕᕐᕕᖃᙱᓪᓗᑎ ᐊᒻᒪᓗ 
ᓯᕘᕋᑎᑕᐅᙱᓪᓗᖓ ᐃᖅᑲᓇᐃᔮᕆᔭᒃᑲ ᐱᓇᓱᐊᖅᑐᒋᑦ ᓂᕈᐊᖅᑕᐅᓯᒪᓂᕐᓄᑦ. ᑕᒪᒃᑯᐊ ᐱᒻᒪᕆᐅᑎᑉᐸᒃᑲ. 
 
ᐃᖅᑲᐅᒪᕗᖓᓕ ᐅᑭᐊᔅᓵᖑᑎᓪᓗᒍ ᒥᓂᔅᑕᐅᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᑲᔪᖏᖅᓱᐃᓚᐅᕐᓂᖓᓄᑦ ᐅᕙᑦᑎᓐᓂ ᑲᐱᔭᐅᖁᔨᓪᓗᓂ ᖃᕗᑦᑕᐃᓕᒪᓂᕐᒧᑦ. ᑭᓯᐊᓂᓕ, ᓈᓚᓚᐅᙱᓇᒃᑯ ᐊᒻᒪᓗ 
ᖃᕗᓕᓚᐅᖅᑯᖓ ᐃᑉᐸᔅᓴᐅᔪᖅ. ᐃᒻᒪᖃ ᐅᖃᐅᔾᔨᒋᐊᖅᑎᓪᓗᒍ ᓈᓚᒋᐊᖃᕐᑕᒥᓂᕋ. 
 
ᑲᑎᒪᔾᔪᑎᐅᔪᑦ ᑎᑎᕋᖅᓯᒪᒻᒪᑕ ᖃᕗᒍᓃᕆᖅᑐᒥᓂᐅᓪᓗᖓ, ᓴᖅᑭᕐᑐᒥᓂᐅᓪᓗᖓ ᓂᕈᐊᕐᓂᐅᓴᓕᖅᑎᓪᓗᒋᑦ. 
ᓴᙱᔪᒥᑦ ᐃᑉᐱᒍᓱᓚᐅᖅᑯᖓ, ᐱᖃᑕᐅᑎᓪᓗᖓ ᒐᕙᒪᒃᑯᓐᓂ, ᐃᖅᑲᓇᐃᔮᖃᕋᒪ ᓂᕈᐊᖃᑦᑕᓂᕐᒧᑦ 
ᒪᓕᒐᓕᐅᕐᕕᑎᓐᓂ ᐃᓱᒪᓕᐅᕈᑎᖃᕐᑎᓪᓗᒋᑦ ᐊᑦᑐᐃᓂᐊᖅᑐᓂᑦ ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ 
ᒪᓕᒐᓕᐅᖅᑎᐅᖃᑎᓐᓄᑦ ᒪᓕᒐᓕᐅᕐᕕᑎᓐᓂ ᐱᔪᒪᓂᖃᕐᓂᕐᒥᑦ ᑎᓕᐅᖅᑕᐅᓯᒪᓪᓗᖓ ᓂᕈᐊᖅᑕᐅᒐᒪ 
ᐊᖓᔪᖅᑳᖑᓂᕐᒧᑦ. 
 
ᖃᑯᑎᒃᑯᑦ, ᐊᐃᑉᐸᕆᓕᖅᑕᖓᓂ ᒐᕙᒪᒃᑯᓐᓂ, ᑕᒪᓐᓇ ᐃᓕᐸᓪᓕᐊᓇᖅᑯ ᐅᕙᓐᓄᑦ. ᐃᓱᒪᓪᓗᖓ ᑕᒪᒃᑯᐊ 
ᐃᓱᒫᓘᑎᐅᔪᑦ ᖃᐃᑕᐅᕙᑦᑐᑦ ᑭᒡᒐᑐᕐᑕᓐᓂ ᑲᒪᒋᔭᐅᑦᑎᐊᓂᐊᖅᑐᒋᓪᓗᒋᑦ ᐊᒻᒪᓗ ᖁᓚᕆᔭᐅᔪᒪᓐᓇᖓ 
ᑭᒡᒐᑐᕐᑕᓐᓄᑦ ᐃᓱᒫᓘᑎᖃᓕᕋᐃᑉᐸᑕ ᑲᒪᒋᔭᐅᓂᐊᖅᑐᓂᑦ ᒐᕙᒪᑦᑎᓐᓂ. 
 
ᑭᓯᐊᓂᓕ, ᐱᓇᓱᐊᕈᓯᐅᓚᐅᖅᑐᒥ, ᑕᑯᓐᓇᖅᑐᖓ ᐊᒻᒪᓗ ᐱᖃᑕᐅᓪᓗᖓ ᒪᓕᒐᓕᐅᕐᕕᑎᓐᓂ ᐃᓱᒫᓘᑎᒋᒻᒪᕆᑉᐸᕋ. 
ᓯᓚᑦᑑᓂᖏᓐᓄᑦ ᐃᓄᑐᖃᐃᑦ, ᐅᖃᐅᔾᔭᐅᖃᑦᑕᖅᑯᖓ ᐊᒥᓱᐊᖅᑎᐅᔪᖅ ᓴᖅᑭᑎᑕᐅᖁᓪᓗᒋᑦ ᐃᓱᒫᓘᑎᒋᔭᒃᑲ 
ᐃᓱᒪᒋᑐᐃᓐᓇᖏᓪᓗᒋᑦ. 
 
ᓯᕗᓪᓕᖅᐹᒥ, ᑐᑭᓯᓯᒪᔭᒃᑯᑦ ᐱᔪᓐᓇᐅᑎᖃᕋᒪ ᐅᖃᕐᓂᕐᒥᑦ ᐊᒻᒪᓗ ᓈᒻᒪᓴᙱᒍᓐᓇᓂᕐᓂᑦ ᐱᖁᔨᕗᖔᖑᔪᓂᑦ 
ᒪᓕᒐᓕᐅᕐᕕᑎᓐᓂ. ᑕᐃᒫᑦᑕᐅᖅ, ᐅᖃᐅᓯᖃᓚᐅᖅᑎᓪᓗᖓ ᓈᒻᒪᓴᙱᓐᓂᕋ ᐱᖁᔨᕗᖔᒧᑦ ᑕᐃᒪᐃᒍᓐᓇᓂᕐᓄᑦ, 
ᐱᖁᔨᕗᖔᓕᐊᖑᓯᒪᔪᖅ ᑲᔪᓯᓂᖃᓚᐅᙱᓚᖅ. ᐅᖃᐅᓯᕆᔭᐅᓚᐅᖅᑯᖓ ᖃᕿᐊᕆᔭᐅᓪᓗᖓ. 
 
ᑭᓯᐊᓂᓕ ᑕᐃᓐᓇ ᐃᓄᒃ ᐊᓂᑎᓪᓗᒍ ᑕᑯᓕᓚᐅᕆᕙᕋ ᑖᓐᓇ ᐱᖁᔨᕗᖔᓕᐊᖑᔪᖅ ᓵᓚᒋᔭᐅᒻᒪᑦ 
ᒪᓕᒐᓕᐅᕐᕕᑎᓐᓂ. ᑕᒪᓐᓇ ᐃᓱᒪᓕᐅᕈᑕᐅᒻᒪᑦ ᐅᖃᖅᑎᒧᑦ, ᖁᕕᐊᒋᔭᐅᓚᐅᙱᓚᖅ. 
 
ᐅᖃᖅᑎ (ᑐᓵᔨᒃᑯᑦ): ᐃᓂᖅᑎᕆᐊᕈᑎᐅᔪᒥᑦ ᓴᖅᑮᔪᖃᖅᑯ. ᑭᓱᒧᑦ ᐃᓂᖅᑎᕆᐊᕈᑎᖃᖅᑭᑦ?, ᑐᑐ. 
 

ᐃᓂᖅᑎᕆᐊᕈᑎᐅᔪᖅ 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᐅᙱᑦᑐᓂᑦ, ᒥᓂᔅᑕᐅᔪᖅ ᐅᖃᕐᑎᓪᓗᒍ ᑭᓇᒧᒃᑭᐊᖅ ᐅᖃᐅᓯᕆᔭᐅᓂᖓᓄᑦ, 
ᐱᓗᐊᖅᑐᒥᑦ, ᖃᕿᐊᕆᔭᐅᓂᕐᒥᑦ. ᐅᖃᕐᑐᖃᓚᐅᙱᓚᖅ, ᐱᓗᐊᖅᑐᒥᑦ, ᖃᕿᐊᕐᓇᖅᑐᖅ ᐊᒻᒪᓗ ᖃᓄᕐᓕ 
ᖃᐅᔨᒪᕙ ᑖᔅᓱᒧᖓᐅᓐᓂᕐᒪᖔᖅ? 
 
ᐊᐃᑉᐸᖓᑦᑕᐅᖅ, ᐅᖃᖅᑎᑦᑎᔩ, ᐅᑎᕆᐊᕐᓂᐅᓴᕚ ᐅᖃᐅᓯᖃᕐᓗᓂ ᓯᕗᓕᖅᑎᐅᑉ ᐅᖃᐅᓯᕆᒌᖅᑲᐅᔭᖓᓄᑦ 
ᓴᖅᑭᑎᑦᑎᒐᒪ ᐃᓂᖅᑎᕆᐊᕈᑎᐅᔪᒥᑦ ᑲᒪᒋᔭᐅᒌᖅᓯᒪᔪᒥᑦ ᒪᓕᒐᓕᐅᕐᕕᑎᓐᓂ. ᑕᐃᒪᓐᓇ, ᑖᒃᑯᐊ ᐱᔾᔪᑎᒋᓪᓗᒋᒃ, 
ᑖᓐᓇ ᐃᓂᖅᑎᕆᐊᕈᑎᒋᕙᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐃᓂᖅᑎᕆᐊᕈᑎᖃᖅᑲᐅᔪᖅ. ᐃᓂᖅᑎᕆᐊᕈᑎᖃᖅᑲᐅᔪᖅ, ᑭᓯᐊᓂ ᒥᓂᔅᑕ ᑕᐹᕐᔪᒃ 
ᐅᖃᐅᓯᕆᔪᒪᔭᐃᑦ ᐱᒋᐊᕈᓐᓇᖅᑕᐃᑦ. ᑕᐹᕐᔪᒃ. 
 
ᐊᖏᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐃᓛ ᐃᓕᑉᐸᓕᐊᓪᓗᑕ ᒪᓕᒋᐊᓕᑦᑎᓐᓂᒃ 
ᐅᖃᖅᑲᐅᒐᒪ ᒪᑐᐃᖓᑦᓯᐊᕈᒪᔪᖓ ᑲᑎᒪᕕᒻᒥ ᓂᕈᐊᖅᑎᒋᓯᒪᔭᒃᑲ ᐱᔨᑦᓯᑦᓯᐊᕈᒪᓪᓗᒋᑦ. 
 
ᐅᖃᖅᑎ, ᑕᐃᒫᒃ ᐅᖃᕋᒪ, ᓂᕈᐊᖅᑎᒋᓯᒪᔭᒃᑲ ᖃᐅᔨᒪᖁᔭᒃᑲ ᐱᔪᓐᓇᐅᑎᒋᔭᒃᑲ ᒪᓕᒐᓕᐅᕐᕕᒻᒥ 
ᐊᑐᑦᓯᐊᕋᓱᐊᕐᓂᐊᖅᑕᒃᑲ. ᐱᓕᕆᖃᑎᒋᑦᓯᐊᕈᒪᓪᓗᒋᑦ ᒐᕙᒪᒃᑯᑦ ᐊᒻᒪᓗ ᒪᓕᐅᒐᓕᐅᖅᑏᑦ. ᑕᐃᒫᒃ ᒪᓕᒐᓕᐅᖅᑏᑦ 
ᒪᓕᒋᐊᓕᖏᑦ ᑎᑎᕋᖅᑕᐅᓯᒪᒻᒪᑕ, ᐊᔪᖏᓐᓂᓕᒫᓐᓂᒃ ᐱᓇᓱᑦᓯᐊᕋᓱᐊᕐᓂᐊᖅᑐᖓ ᑕᑎᖃᑦᓯᐊᕋᓱᐊᕐᓂᒃᑯᑦ ᐊᒻᒪᓗ 
ᖃᓄᖅᑑᕐᓗᖓ ᐊᑲᐅᖏᓪᓕᐅᕈᑎᐅᔪᖅ ᖃᓄᖅ ᐊᑦᓱᕈᖅᑎᑦᓯᓕᖏᒃᑲᓗᐊᕐᒪ.ᖔᖅ ᐃᓄᖁᑎᑦᑎᓐᓂᒃᑦ ᐊᒻᒪᓗ 
ᓄᓇᑦᑎᓐᓂᒃ ᐱᕙᓪᓕᐊᑎᑦᓯᒐᓗᐊᕐᒪᖔᑕ. 
 
ᑕᒪᓐᓇ ᑐᕌᒐᕆᓂᐊᖅᑕᕋ ᒪᓕᒐᓕᐅᖅᑎᐅᑎᓪᓗᖓ ᑕᒡᕙᓂ ᒪᓕᒐᓕᐅᕐᕕᒻᒥ. ᑕᒃᑯᐊ ᐅᖃᐅᓯᕆᔪᒪᑲᐃᓐᓇᖅᑕᒃᑲ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᑏᑦ ᐅᖃᐅᓯᑦᓴᖏᑦ. ᐹᓇᐸᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 176 - 2(2): ᐱᙳᓕᐅᑎᕙᑦᑐᑦ ᓄᓇᕗᒻᒥ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐊᐱᖅᑯᑎᖃᖅᑐᖓ ᐱᙳᓕᐅᑎᕙᑦᑐᓂ ᓄᓇᕗᒻᒥ.  
 
ᐱᒻᒪᕆᐅᓂᖓᓂᒃ ᐱᙳᐊᓕᐅᑎᓂᒃ ᑎᒥᒧᑦ ᐊᑲᐅᓂᖃᕐᓂᖓᓂᒃ ᐅᖃᕆᐊᓚᐅᑎᒋᒃᑲᓐᓂᕈᓐᓇᑑᔭᖏᑕᕗᑦ 
ᐃᓄᓱᑦᑐᑎᓐᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᖃᐅᔨᓴᖅᑕᐅᖃᑦᑕᕐᓂᑯᐃᑦ ᖃᐅᔨᒍᑎᒋᓯᒪᓕᖅᑕᕗᑦ ᐱᕙᓪᓕᐊᑎᐊᓂᖃᕐᓂᖓᓂᒃ 
ᐃᖅᑲᑦᓯᐊᕈᓐᓇᕋᔭᕐᓂᖓᓂᒃ ᐃᓅᓯᖓᓂᒃ ᐱᕙᓪᓕᐊᓗᓂ ᒥᑭᓐᓂᖓᓂ. ᐃᓄᓱᑦᑐᖅ ᐱᙳᐊᓕᐅᑎᖃᑕᐅᕙᑦᑐᑦ 
ᓱᕋᐃᑦᑕᐃᓕᒪᓂᖅᓴᒥᒃ ᐃᓄᓯᖃᕈᓐᓇᕋᔭᖅᑐᑦ.  
 
ᐅᖃᖅᑎ, ᐱᙳᐊᓕᐅᑎᓂᕐᒧᑦ ᐃᓄᓱᑦᑐᑎᓐᓄᑦ ᐃᓛᓐᓂᒃᑯᑦ ᐊᔪᕐᓇᖃᑦᑕᖅᑐᖅ ᐃᓚᖏᑦ ᓄᓇᓖᑦ 
ᐱᙳᐊᕐᕕᖃᖏᒻᒪᑕ. ᓲᕐᓗ: ᐳᐃᔾᔪᕋᕐᕕᑦᑕᖃᖏᑉᐸᑦ ᐳᐃᔾᔪᕋᓕᐅᑎᒍᓐᓇᕋᔭᖏᑦᑐᑦ ᓄᓇᓕᓐᓂ 
ᐳᐃᔾᔪᖃᕐᕕᖃᕐᖏᑦᑐᓂ. ᐊᒻᒪᓗ ᐅᖃᖅᑎ ᐱᙳᐊᑏᑦ ᑲᒪᔨᖃᑦᓯᕆᐊᖃᕐᒥᔪᑦ. 

ᐅᖃᖅᑎ, ᑕᐃᒃᑯᐊ ᓄᓇᓕᑭᓐᓂᖅᓴᐃᑦ ᐳᐃᒍᖅᑕᐅᒐᔪᑦᑐᑦ ᐱᙳᐊᓕᐅᑎᓂᕐᒧᑦ 
ᐱᙳᐊᕐᕕᖃᕆᐊᖃᕐᓂᕆᐊᖃᕐᓂᒧᓗ. ᐅᑉᐱᕈᓱᒃᑲᒪ ᐱᕕᖃᑦᑎᑦᑎᓂᕐᒥᒃ ᐃᓅᓱᒃᑐᓄᑦ ᐱᒻᒪᕆᐅᒋᐊᖓᓂᒃ 
ᑕᒪᒃᑯᓇᓂ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᑕᒪᒃᑯᓇᑎᑐᑦ ᐊᕕᑦᑐᖅᓯᒪᔪᓂ ᐱᙳᐊᖅᕕᐅᔪᓂ. 
 
ᒥᑭᓪᓕᑎᕆᓇᓱᙱᑦᑐᒍᑦ ᐱᓕᕆᐊᖑᓯᒪᔪᒥᒃ ᐃᓚᖏᓐᓂ ᒥᑭᔫᑕᐅᓂᖅᓴᓂ ᓄᓇᓕᓐᓂ ᐱᔪᓐᓇᓪᓚᕆᑦᑐᓂᒃ 
ᐱᙳᐊᖅᑎᑖᕐᓗᑎᒃ ᓵᓚᒃᓴᕋᓱᖃᑕᐅᒍᓐᓇᖅᑐᓂᒃ ᑲᓇᑕᒥ. ᓴᓪᓕᑦ ᐹᔨᖏᑦ ᐃᓱᒪᓐᓅᑦᑕᐅᑎᒋᔪᑦᑦ. ᑭᓯᐊᓂᓕ 
ᓱᕐᕋᖏᓚᖅ ᑮᓇᐅᔭᓕᐅᕋᓱᐊᕐᕆᐊᖃᕐᓂᕐᒥᒃ ᐱᙳᐊᖅᑐᓕᕆᓂᒃᑯᑦ ᐊᖏᔫᑎᓄᑦ ᐊᒻᒪᓗ ᐃᑲᔪᕐᓂᖅ 
ᐱᔪᓐᓇᓪᓚᕆᑦᑐᓂᒃ ᐱᙳᐊᖅᑎᑕᖃᓕᕐᓗᓂ. 
 
ᐊᕐᕌᓂᐅᓚᐅᖅᑐᖅ ᑲᒪᖏᔭᖃᕐᓂᖅ ᐱᙳᐊᖅᑐᓕᕆᓂᕐᒥᒃ ᐊᐅᓛᖅᑕᐅᓚᐅᖅᑐᖅ ᐱᓕᕆᕕᐊᓄᑦ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᓐ ᐊᒻᒪᓗ ᐃᓅᓱᒃᑐᑦ. (ᑐᓵᔨᒃᑯᑦ) ᐊᖓᔪᖅᑳ ᐊᒻᒪᓗ ᐃᓚᖏᑦ ᑭᒡᒐᖅᑐᐃᔪᑦ ᐊᑉᐱᐊᕐᔪᒻᒨᕐᒪᑕ 
ᖃᐅᔨᓚᐅᖅᑐᑦ ᐱᙳᐊᖅᑐᓕᕆᓂᕐᒧᑦ ᐃᓪᓗᖁᑎᖓ ᒥᑭᓗᐊᕐᓂᖓᓂᒃ ᐊᒥᓲᓂᕆᔭᖓᓄᑦ ᓄᓇᓖᑦ. 
 
ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐱᐊᓂᒍᒪᓪᓗᒍ ᐅᖃᐅᓯᕆᔭᕋ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᔪᖅ ᐃᓘᓇᖏᓐᓄᑦ ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. 
ᐋᒡᒑᖅᑐᖃᑉᐸ? ᐱᑕᖃᖏᒻᒪᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦᑎᐄᓚᒋᐊᕈᑎᑦ ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᒃ 
ᓄᓇᓕᐅᒻᒪᑕ ᑕᒪᒃᑯᐊ ᓯᓚᑖᓃᑦᑐᑦ ᓄᓇᓖᑦ ᐱᙳᐊᕆᐊᖅᑐᖃᑦᑕᖅ. ᓇᓗᓇᖏᑎᐊᓕᕐᒪᑦ ᐱᙳᐊᖅᕕᐅᔪᖅ 
ᒥᑭᓗᐊᖅᑐᐊᓘᓕᕐᓂᖓᓂᒃ. ᐃᒪᐃᖃᑦᑕᖅᑐᖅ ᐱᙳᐊᖅᑏᑦ ᒥᑭᓂᖅᓴᓂᒃ ᓄᓇᓕᓐᓂᑦ ᓵᓚᐅᖃᑦᑕᖅᑐᑦ 
ᐱᑦᔪᑎᒋᓪᓗᒍ ᓈᒻᒪᑦᑐᓂᒃ ᐱᙳᐊᖅᕕᖃᖏᒻᒪᑕ ᐊᒻᒪᓗ ᐃᑲᔪᖅᑎᖃᕋᑎᒃ. 
 
ᓈᒻᒪᓯᑉᐸᑦ ᐊᐱᖅᑯᑎᖃᕐᓂᐊᖅᑐᖓ ᐊᖓᔪᖅᑳᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 177 - 2(2): ᑲᑎᒪᔩᑦ ᐱᒋᐊᖅᑎᑕᖓᑦ 4 - 2(2) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖄᔾᔪᒍᒪᓪᓗᖓᑦᑕᐅᖅ. ᓂᕈᐊᓚᐅᖅᑎᓪᓗᑕ ᐱᒋᐊᖅᑎᑕᐅᓯᒪᔪᒧᑦ, 
ᐃᓄᐃᑦ ᓄᓇᕗᒻᒥ ᖃᐅᔨᒪᓕᕐᒪᑕ ᑖᓐᓇ $500,000 ᓅᑕᐅᓂᐊᖅᑐᖅ ᐊᓯᐊᓄᑦ ᐱᑦᔪᑎᖃᓕᕐᓗᓂ. ᐃᓘᓇᓂ 
ᓄᓇᕗᑦ ᑕᑯᓐᓇᖅᑲᐅᕐᒪᑕ ᑲᑎᒪᓂᐅᔪᓂᒃ ᐃᑉᐸᒃᓴᖅ, ᐊᑕᐅᓯᕐᒥᓘᓐᓃᑦ ᐊᑭᕋᖅᑐᖅᑐᖃᖅᑲᐅᖏᒻᒪᑦ 
ᐱᖁᔨᕗᖔᕈᑎᒧᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐊᑐᓂᒃ ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᖅᕕᒻᒥ 
ᐊᑭᕋᖅᑐᖅᑐᖃᖅᑲᐅᖏᒻᒪᑦ ᑖᒃᑯᓇᙵᑦ 19-ᒍᒧᑦ ᒪᓕᒐᓕᐅᖅᑏᑦ. 
 
ᓂᕈᐊᕈᑎᖃᑦᑎᓪᓗᑎᑦ ᐱᖁᔨᕗᖔᕈᑎᒥᒃ, ᓈᒻᒪᒋᔭᐃᑦ ᐅᕝᕙᓘᓐᓃᑦ ᓈᒻᒪᒋᖏᑕᐃᑦ ᐅᕝᕙᓘᓐᓃᑦ ᓂᕈᐊᖏᑦᑐᑦ 
ᓯᕗᓕᖅᑏᑦ ᑲᑎᒪᔨᖏᑦ ᓇᓗᓇᐃᖅᓯᖅᑲᐅᔪᑦ ᖃᓄᐃᒻᒪᑦ ᐊᑭᕋᑦᑐᕐᒪᖔᕐᒥᒃ ᐱᖁᔨᕗᖔᕈᑎᒥᒃ. ᐅᖃᖅᑲᐅᔪᑦ 
ᐊᑐᕐᓂᕋᖅᑐᑎᒃ ᓴᓇᓂᐊᕐᕋᒥᒃ ᐅᖅᓱᐊᓗᖃᐅᑎᓂᒃ ᐊᒻᒪᑕᐅᖅ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ. ᐅᖃᕈᒪᓪᓗᖓ, 
ᑲᒪᒋᒐᔭᕐᒪᒍ ᐊᓯᐊᑕ ᐊᖓᔪᖅᑳᑉ, ᐅᕙᓃᑉᐸᑦ ᐅᖅᓱᐊᓗᓕᕆᔨᒃᑯᑦ. ᓱᓕᓗ, ᐊᑕᐅᓯᐅᔪᖅ ᐅᖃᐅᓯᖅ ᑖᒃᑯᓇᓂ 200 
ᒪᑉᐱᖅᑐᒐᕐᓂ ᐅᖃᖅᓯᒪᔪᖅ ᐊᑐᖅᑕᐅᒐᔭᕐᓂᖓᓂᒃ ᒥᑭᔫᓪᓗᓂ ᐊᐅᓛᕐᓂᖅ ᑎᒥᐅᔪᒥᒃ ᑎᒥᐅᔪᒧᑦ. 

ᐅᖃᕈᒪᓪᓗᖓ ᑖᓐᓇ ᐅᖃᐅᓯᐅᔪᖅ ᐲᖅᑕᐅᓂᐊᕐᓚᐅᖅᑐᖅ ᐊᒻᒪᓗ ᐊᖏᖅᑐᐃᓐᓇᐅᓪᓗᑕ, ᐊᑕᐅᓯᕐᒥᓘᓐᓃᑦ 
ᐊᑭᕋᖅᑐᖅᑐᖃᕋᓂ. ᐅᖃᕈᒪᓪᓗᖓ ᑲᑎᒪᕕᐅᑉ ᓯᕗᓕᖅᑎᖓᓄᑦ, ᓯᕗᓕᖅᑎᒧᑦ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᓐᓄᑦ, 
ᖃᐅᔨᒪᔪᐃᓐᓇᐅᓕᖅᑐᒍᑦ ᐱᓕᕆᐊᖃᕐᓂᐊᕐᓂᑦᑎᓐᓂᒃ ᐅᑦᔨᓱᑦᑎᐊᕐᓗᑕ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 178 - 2(2): ᓄᓇᕗᒻᒥ ᐊᑐᕆᐊᖃᑦᓯᐊᖖᒋᓐᓂᖏᑦ ᐊᒃᓱᕈᓐᓇᐅᕗᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᑦᑕ ᐊᑐᕆᐊᖃᖏᓇᑦᑲ ᓄᓇᓕᓐᓄᑦ 
ᐊᒃᑐᐊᔪᓂᒃ, ᐱᓗᐊᖅᑐᒥᒃ ᐸᖕᓂᖅᑑᒥ, ᖃᖅᑲᓄᑦ ᐊᕙᓗᔭᐅᓯᒪᒻᒪᑦ. ᖃᖓᑕᓲᖅᑕᐅᒍᓐᓇᓚᐅᖏᓇᑦᑕ ᐸᓐᓂᖅᑑᒧ 
ᐅᓪᓗᒐᓚᐅᔪᓂ ᐱᔾᔪᑎᒋᓪᓗᒍ ᓯᓚᖓ. ᐊᑦᑐᖅᓂᑲᖅᓯᒪᒻᒪᕆᒻᒪ ᐅᓯᔭᕆᐊᓕᖏᓂ ᐃᑭᒪᓂᐊᓚᐅᕐᑐᑦ ᕘᔅᑦ ᐃᐅᒃᑯ 
ᐊᒻᒪ ᑭᐊ ᐴᕆᒃ ᐊᒻᒪ ᐃᓄᐃᑦ ᐊᒥᓱᑦ ᐊᔪᖅᓯᓯᒪᓚᐅᕐᑐᑦ ᒫᓂ ᐃᖃᓗᓐᓂ ᐱᓇᓱᐊᕈᓯᕐᒥ ᐊᒻᒪᑦᑕᐅᖅ 
ᐊᔪᖅᓯᓯᒪᓚᐅᖅᑐᑦ ᐸᓐᓂᕐᑑᒥ ᐊᐅᓪᓚᕋᓱᐊᓚᐅᕐᑐᑦ. 
 
ᑎᑭᑎᑦᑎᔪᖃᕈᓐᓇᓚᐅᖏᑦᑐᖅ ᓂᕿᓂ ᐊᒻᒪ ᐱᕈᖅᑐᒥᓂᕐᓂ ᑕᐃᒫᒃ ᐊᑯᓂᐅᔪᒥ. ᑭᓯᐊᓂ, ᓱᓖᓛ, ᖁᕕᐊᑉᐳᖓ 
ᖃᖓᑕᓲᑦ ᐸᓐᓂᖅᑑᒨᕈᓐᓇᓕᕐᒥᒻᒪᑕ ᐊᒻᒪ ᒫᓐᓇᒃᑯᑦ ᓄᖅᑲᔮᐸᓚᐃᖏᑦᑐᖅ. ᐅᖃᖅᑎ, ᓯᓚᑦᑎᐊᕙᒥ 
ᑕᑯᒍᒪᓂᐊᖅᑐᒍ ᐊᑯᓕᑲᓪᓚ ᐊᒻᒪ ᐅᐊᑦᑎᐊᕈᒃᑲᓐᓂᖅ, ᐃᓕᓴᖅᓯᓂᐊᕋᒪ ᐃᓄᒻᒥ ᐳᓛᕈᓐᓇᖅᓯᔪᖅ ᒪᓕᒐᓕᐅᕐᕕᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᐊᓚᕋᓚᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 179 - 2(2): ᐃᓕᓴᖅᓯᓂᖅ ᐃᓄᓐᓂ ᐊᑐᖅᑐ ᐃᓄᐃᑦ ᖃᐅᔨᒪᔭᑐᖃᖏᓐᓂ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ ᐃᓄᓐᓂ ᐅᕝᕙᓘᓐᓃᑦ ᐊᖑᑎᓂ 
ᐱᓕᕆᒻᒪᕆᑦᑐᑦ ᐊᒻᒪ ᐅᑯᐊᖑᕗ, ᖃᐅᔨᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ. 
 
ᐃᓚᖏ ᐃᓄᐃᑦ ᑰᔾᔪᐊᕌᓗᒻᒦᖔᖅᑐᑦ ᒪᐅᖓᕐᓂᐅᓴᔪ ᑭᕙᓪᓕᕐᒧ ᓇᒃᓴᕐᓗᑎ ᑭᓱᑐᐃᓐᓇᕐᓂ ᐊᒻᒪ ᓱᓇᒃᑯᑖᓂ 
ᕚᒻᐸᑎᐅᒃᑯᑦ ᑰᔾᔪᐊᕐᒥ, ᐊᒻᒪ ᓇᓗᓇᐃᖅᓯᒻᒪᑦ ᓱᓕ ᐊᑐᕋᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᒫᓐᓇᐅᔪᒥ ᑰᑦ 
ᐃᒻᒥᖃᑦᑕᕐᖓᑕ ᐊᒻᒪ ᐅᐱᒋᔭᒃᑲ ᑖᒃᑯᐊ ᐃᓄᐃ ᓇᒃᓴᕐᓂᐅᓴᒻᒪᑕ ᑖᒃᑯᓂᖓ ᓱᓇᒃᑯᑖᓂ. 
 
ᐃᓚᖏ ᑕᑉᐸᐅᖓᕐᐸᓪᓕᐊᔪᑦ. ᐊᐳᑎ ᐊᑭᑦᑐᒻᒪᕆᐅᓪᓗᓂ ᐊᒻᒪ ᒪᐅᔭᐅᓪᓗᓂ. ᑭᓯᐊᓂ ᓴᐱᓕᒃᔮᖏᑦᑐᑦ. 
ᑎᑭᒐᓱᐊᓪᓚᕆᓐᓂᐊᖅᑐᑦ ᑎᑭᒐᓱᐊᖅᑕᒥᓄ ᐊᒻᒪ ᐱᒻᒪᕆᐅᔪᖅ ᒫᓐᓇ ᐊᒻᒪ ᑕᑯᔅᓴᐅᑎᐊᖅᑐᓂ 
ᐊᖅᑯᑎᖃᕆᐊᖃᕋᑦᑕ ᒫᓂᑑᐸᒥ ᑭᕙᓪᓕᕐᒧ. 

ᒐᕙᒪᐅᓪᓗᑕ, ᐱᓕᕆᒋᐊᖃᕋᑦᑕ ᐊᒻᒪ ᐊᔭᐅᕆᐊᕐᓗᒋ ᒐᕙᒪᐅᔪᑦ ᐱᒋᐊᖅᑎᓂᐊᕐᓗᒍ ᐱᓕᕆᐊᖅ. ᑐᓴᕋᒪ 
ᓇᒃᓴᕐᓂᐅᓴᒻᒪᑕ ᓱᓇᒃᑯᑖᓂ ᐸᒻᒪᑎᐅᒃᑯ ᓯᓚᑲᒻᒪᐅᒐᓗᐊᖅᑎᓪᓗᒍ ᐊᒻᒪ ᐱᒻᒪᕆᐅᔪᖅ ᓴᓇᔭᐅᓗᓂ ᐊᖅᑯᑎ. 
ᖃᐅᔨᒪᒐᑦᑕ ᐱᓇᓱᐊᓪᓚᕆᒃᑯᑦᑕ, ᐱᔪᓐᓇᕋᑦᑕ ᐱᓇᓱᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 180 - 2(2): ᓇᓗᓕᐅᖅᑲᔪᑦ ᐆᒻᒪᖅᑯᑎᓄ ᐊᑭᓕᕆᐊᓕᓐᓂ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᖃᐅᔨᑎᒍᒪᓪᓗᒋ ᓂᕈᐊᖅᑎᖁᑎᒃᑲ ᐱᓕᕆᐊᖏᓐᓂ 
ᒪᓕᒐᓕᐅᕐᕕᒻᒥ.  
 
(ᑐᓵᔨᒃᑰᕈᓐᓃᖅᑐᖅ) ᐅᑉᐱᕈᓱᒃᑲᒪ ᓇᓗᓕᐅᖅᑲᒻᒪᑕ ᓄᓇᓕᒋᔭᑦᑎᓐᓂ ᒐᕙᒪᒃᑯᑦ ᐸᕐᓇᓯᒪᔭᖏᓐᓂ 
ᐆᒻᒪᖅᑐᑎᓕᕆᓂᕐᒧ. ᐅᖃᖅᑎ, ᓂᕈᐊᖅᑕᐅᓯᒪᕕᒋᔭᒃᑲ ᐊᑲᐅᖏᓕᐅᕈᑎᖃᕇᕋᓗᐊᖅᑎᓪᓗᒋ ᐆᒻᒪᖅᑯᑎᓕᕆᔨᒃᑯᓐᓂ. 
ᐃᓚᖏ ᐃᓄᐃᑦ ᐅᕙᓐᓂ ᐅᖃᐅᔨᕙᒻᒪᑕ ᐊᑭᓕᕆᐊᓕᑦᑖᖅᐸᒻᒪᑕ ᑕᖅᑭᑕᒫᑦ, ᐊᑕᐅᓯᕐᒥ ᖃᒪᓂᑦᑐᐊᒥ ᐊᒻᒪ ᐊᑕᐅᓯ 
ᐃᖃᓗᓐᓂ. 
 
ᓂᕈᐊᖅᑕᐅᓯᒪᕕᒃᑲ ᑐᓵᕙᒻᒪᑕ ᓈᓚᐅᑎᒃᑯᑦ ᑮᓇᐅᔭᓕᕆᓂᕐᒧ ᐊᑲᐅᖏᓕᐅᕈᑎᖏᓐᓂ ᐆᒻᒪᖅᑯᑎᓕᕆᔨᒃᑯᑦ 
ᐱᒻᒪᕆᐅᒻᒪᑕ. ᐃᓚᖏᑎᒍ, ᑐᓴᖅᐸᑦᑐᑦ ᒐᕙᒪᒃᑯᑦ ᑲᒪᑦᑎᐊᕐᒪᑕ ᐊᒻᒪ ᐊᑲᐅᖏᓕᐅᕈᑎᐅᔪᑦ ᐋᖅᑭᒃᑕᐅᓕᕐᒪᑕ. 
 
ᐅᖃᖅᑎ, ᐅᑉᐱᕈᓱᒃᑲᒪ ᐋᖅᑭᒋᐊᕆᐊᖃᕐᒪᑦ ᒪᓕᒐᓕᐅᕐᕕᕗ ᐆᒪᖅᑯᑎᓕᕆᔨᒃᑯᓐᓂ ᐊᓯᔾᔩᓚᐅᖏᓂᑦᑎᓐᓂ 
ᐅᖅᓱᐊᓗᓕᕆᔨᒃᑯᓐᓂ. ᓇᒻᒥᓂᖅ ᐊᑲᐅᖏᓕᐅᕈᑎᖃᕇᕋᑦᑕ, ᐊᒻᒪ ᑕᐃᒪᐃᓐᓂᖓᓄ ᐃᑲᔪᓚᐅᖅᑕᕋ ᐱᖁᔨᕗᖔᕈᑦ 
ᐃᑉᐸᒃᓴᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᓪᓗᒥ ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 4. 
ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᒃ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᕿᓚᕝᕙᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᑯᓂᕈᓘᓕᖅᑐᖅ ᒪᓕᒐᓕᐅᖅᑎᐅᓯᒪᓕᕋᒪ 
ᒪᓕᒐᓕᐅᖅᕕᒻᒥ. ᐱᒋᐊᓚᐅᖅᓯᒪᒐᒪ, ᐅᖃᐅᓯᖃᑦᑕᕋᑦᓯ ᑕᐃᒃᓱᒥᖓ ᐊᒥᓱᑎᒍᑦ ᖃᐅᔨᒪᖏᑕᒃᓯᓐᓂᒃ ᑭᓇᐅᒻᒪᖔᖅ, 
ᐊᒻᒪᓗ ᐃᕐᖑᑕᕋ, ᑭᐊᕙᓐ, ᑐᙵᓱᒃᑎᒍᒪᓪᓗᒍ ᐅᕗᖓ; ᐊᒻᒪᓗ, ᐅᖃᖅᑲᐅᒐᒪᐃᓛᒃ ᐅᐊᑦᑐᐊᕈ ᐃᕐᖑᑕᕋ ᑕᒫᓃᒻᒪᑦ 
ᐳᓛᕆᐊᖅᓯᒪᓪᓗᓂ, ᐊᒻᒪᓗ ᐊᓈᓇᖓ ᓲᓯ ᐊᓕᖅᑲᑐᖅᑐᖅ, ᐊᒻᒪᓗ ᑐᓴᖅᑲᐅᓪᓗᖓ ᑭᐅᕙᐅᑉ ᓄᑲᖓ 
ᐸᖕᓂᖅᑑᓕᐊᖅᑲᐅᔪᖅ ᐅᓪᓗᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᑲᑎᒪᕕᒻᒧᑦ. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᑲᑎᒪᔾᔪᑎᒃᓴᐃᑦ 
ᐅᓪᓗᒥ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑎᑦᐅ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 230 - 2(2): ᐊᑐᐊᒐᐃᑦ ᐊᑭᓕᖅᑕᐅᓯᒪᔪᓄᑦ ᖃᖓᑕᓲᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᐊᖓᔪᖅᑳᒧᑦ ᑲᒪᒋᔭᖃᑦᑐᒧᑦ ᓄᓇᕗᒻᒥ ᓯᓚᑦᑐᕐᓴᖅᕕᑯᓐᓂᑦ. 
ᖃᐅᔨᒪᔪᐃᓐᓇᐅᒐᑦᑕ, ᒪᓕᒃᑐᒍ ᐊᐅᓚᑦᑎᔩᑦ ᓇᐃᓕᒋᐊᖅᓯᒪᔭᖏᑦ ᐅᓂᒃᑳᑦ ᐊᖓᔪᖅᑳ ᓴᖅᑭᓚᐅᖅᑕᖓ, 
ᐱᑕᖃᓚᐅᕐᒪᑦ ᐱᒻᒪᕆᐅᔪᓂᒃ ᐃᓱᒫᓘᑎᐅᔪᓂᒃ ᓵᑕᔅᓴᐅᖃᑦᑕᓂᕐᒧᑦ ᐊᒻᒪᓗ ᐊᑐᖅᑕᐅᖃᑦᑕᕐᓂᐅᔪᑦ ᑕᐃᑲᓂ 
ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ. 
 
ᐅᖃᖅᑎ, ᐊᐱᖅᑯᑎᒐ ᐊᖓᔪᖅᑳᒧᑦ, ᑖᒃᑯᐊ ᓯᓚᑦᑐᕐᓴᖅᕕᒃᑯᑦ ᒪᓕᖃᑦᑕᖅᐸᑦ ᐊᑐᐊᒐᕐᒥᒃ ᑕᒪᑐᒧᖓ ᖃᖓᑕᓲᓂᒃ 
ᐊᑭᓖᓯᒪᖃᑦᑕᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑎ ᑲᒪᒋᔭᖃᑦᑐᖅ ᓄᓇᕗᒻᒥ ᓯᓚᑦᑐᕐᓴᖅᕕᑯᓐᓂᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐱᑕᖃᑦᑐᖅ ᐊᑐᐊᒐᕐᓂᒃ ᒪᓕᒃᑕᐅᖃᑦᑕᖅᑐᓂᒃ ᑕᒪᑐᒧᖓ ᒐᕙᒪᒃᑯᑦ 
ᖃᖓᑕᓲᓂᒃ ᐊᑭᓖᓯᒪᓂᕐᒧᑦ, ᓇᓗᓇᐃᖅᓯᒪᔪᖃᑦᑐᖅ ᒪᓕᒐᒃᓴᓂᒃ ᑕᒪᑐᒧᖓ. ᑐᑭᓯᐅᒪᓂᕋᓕ ᒪᓕᒃᑐᒍ ᑖᒃᑯᐊ 
ᓯᓚᑦᑐᕐᓴᖅᕕᒃᑯᑦ ᒪᓕᒃᑲᔭᖅᑐᖅᑕᐅᑦ ᑖᒃᑯᓂᖓ ᒪᓕᒐᒃᓴᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐃᓱᒪᑐᐃᓐᓇᖅᑐᖓ ᐋᖅᑭᒃᓯᒪᔪᖅᑕᖃᒻᒪᖔᖅ ᐊᑐᖅᑕᐅᕙᑦᑐᒥᒃ ᓯᓚᑦᑐᕐᓴᖅᕕᒃᑯᓂ 
ᖃᐅᔨᒪᓇᓱᐊᕐᓂᕐᒧᑦ ᓇᓗᓇᐃᖅᑎᕆᓂᕐᒧᑦ ᑖᒃᑯᐊ ᐊᑭᓕᖅᑕᐅᓯᒪᔪᑦ ᒪᓕᒃᓯᒪᑦᑎᐊᕐᕋᓗᐊᕐᒪᖔᖅ ᐊᑐᐊᒐᕐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖓ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᖃᐅᔨᒋᐊᕈᓐᓇᖅᑕᕗᑦ ᐊᒻᒪᓗ ᑐᓴᖅᑎᓂᐊᕐᓗᒍ 
ᒪᓕᒐᓕᐅᖅᑎ. ᐊᑐᐊᒐᖅᑕᖃᒻᒪᑦ ᐊᒻᒪᓗ ᒪᓕᒐᒃᓴᐅᔪᓂᒃ ᑕᒪᒃᑯᓄᖓ ᖃᖓᑕᓲᓄᑦ ᐊᑭᓕᖅᑕᐅᓯᒪᔪᓄᑦ, 
ᐱᓗᐊᖅᑐᒥᒃ ᐃᓗᐊᓂ ᒐᕙᒪᒃᑯᑦ, ᐊᒻᒪᓗ ᓂᕆᐅᒃᑲᔭᖅᐳᖓ ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᑕ ᑲᑎᒪᔨᖏᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᑯᐊᐳᕇᓴᖁᑎᖏᑦ ᒪᓕᒃᑲᔭᕆᐊᖏᓐᓂᒃ ᑕᒪᒃᑯᓂᖓ ᒪᓕᒐᒃᓴᖏᓐᓂᒃ ᐊᒻᒪᓗ 
ᐊᑦᔨᑐᐃᓐᓇᕆᒐᔭᖅᑐᓂᒋᑦ ᑕᐃᒃᑯᓄᖓ ᓄᓇᕗᑦ ᒐᕙᒪᒃᑯᑦ ᐊᑐᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖁᑎᖃᑦᑐᑦ, ᐊᖓᔪᖅᑳᑉ ᖄᖏᖅᑕᖓᓄᑦ, 
ᐃᓱᒪᔪᖅ ᑖᒃᑯᐊ ᓯᓚᑦᑐᕐᓴᖅᕕᒃᑯᑦ ᒪᓕᒃᑲᔭᕆᐊᖏᓐᓂᒃ ᑖᒃᑯᓂᖓᑦᓴᐃᓐᓇᖅ, ᓇᓗᓇᐃᖅᓯᔪᖅ ᑕᒪᒃᑯᐊ 
ᐊᑭᓕᖅᑕᐅᓯᒪᔪᑦ ᐊᑐᖅᑕᐅᖃᑦᑕᕆᐊᖏᓐᓄᒃ ᑭᓯᐊᓂᓕ ᖃᖓᑕᖃᑦᑕᕐᓂᐅᔪᑦ ᐋᖅᑭᒃᓯᒪᔪᒃᑯᑦ 
ᐊᑐᐃᓐᓇᐅᖏᑎᓪᓗᒋᑦ ᐊᒻᒪᓗ ᐊᔪᓐᓇᑎᓪᓗᒋᑦ, ᐊᒻᒪᓗ ᐊᑭᑭᓐᓂᖅᐹᒃᑯᑦ ᖃᖓᑦᑕᐅᑏᑦ 
ᐊᑐᖅᑕᐅᖃᑦᑕᕆᐊᖃᕐᒥᔪᑦ. 
 
ᐊᖓᔪᖅᑳ ᑕᒪᒃᑯᓂᖓ ᑕᑯᓇᓕᖅᐸᑦ, ᑕᑯᓇᑦᑎᓪᓗᒍ ᖃᓄᐃᓂᕆᔭᐅᓚᐅᖅᑐᒥᒃ ᒪᕐᕉᒃ ᐊᑭᓕᖅᑕᐅᓯᒪᒨᒃ 
ᐸᕐᓈᖑᓚᐅᖅᑎᓪᓗᒋᑦ ᖃᖏᖅᖠᓂᕐᒥᒃ ᐃᖃᓗᓐᓄᑦ ᐊᑕᐅᓯᐊᕋᓗᐊᖅᑐᑎᒃ ᐊᒻᒪᓗ ᑖᒃᓱᒧᖓᑦᓴᐃᓐᓇᖅ 
ᑲᖏᖅᖠᓂᕐᒥᒃ ᔨᐊᓗᓇᐃᒧᑦ. ᐱᓇᓱᐊᕈᓯᐅᓚᐅᖅᑐᓂᖃᑉ, ᓯᓚ ᐱᑦᔪᑎᒋᓪᓗ, ᓯᕙᑖᕐᕕᐅᑎᓪᓗᒍ, ᖃᖓᑕᓲᑦ 
ᐊᑭᓕᖅᑕᐅᓯᒪᓚᐅᖅᑐᑦ. 

ᑕᑯᓐᓇᒍᓐᓇᖅᑲᑦ ᑖᒃᑯᓂᖓ ᖃᓄᐃᓂᕆᔭᐅᓚᐅᖅᑑᓂᒃ, ᐊᒻᒪᓗ ᐃᓱᒪᓪᓗᖓ ᖃᖓᑕᓲᖑᓚᐅᖅᑑᒃ ᕿᕙᓪᓕᖅ 
ᖃᖓᑕᓲᖓ ᐊᒻᒪᓗ ᖃᐅᔨᒪᓇᑦᑐᐊᖁᓪᓗᒍ ᑖᒃᑯᐊᑦᑎᐊᖅ ᐊᑐᐊᒐᐃᑦ ᐊᒻᒪᓗ ᐊᑐᐊᖅᑕᐅᔪᒃᓴᐃᑦ 
ᒪᓕᒃᑕᐅᓚᐅᕐᓂᕐᒪᖔᑕ ᐊᒻᒪᓗ ᐅᓂᒃᑳᕐᓗᑎᒃ ᑕᕝᕗᖓ ᑲᑎᒪᕕᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ, 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᖏᖅᑐᖓ ᒪᓕᒐᓕᐅᖅᑎᒧᑦ ᐊᒻᒪᓗ ᑲᑎᒪᕕᒻᒧᑦ 
ᖃᐅᔨᒋᐊᕐᓂᐊᕐᓗᖓ ᑖᒃᑯᓂᖓ ᒪᕐᕉᓐᓂᒃ ᓇᓗᓇᐃᖅᑕᐅᔫᓐᓂᒃ ᒪᓕᒐᓕᐅᖅᑎᐅᑉ ᐱᓕᕆᐊᕆᓯᒪᔭᖏᓐᓂᒃ ᐅᕙᓂ 
ᐊᒻᒪᓗ ᐅᑎᕐᓂᐊᕐᓗᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᖓ ᐊᖓᔪᖅᑳ ᐊᖏᕈᑎᖃᖅᓯᒪᔪᖅ ᑭᓱᑐᐃᓐᓇᕐᓄᑦ ᕿᒪᑦᑕᑎᓐᓂ 
ᓴᖅᑭᖅᓯᓂᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᐊᑭᑐᔪᓄᑦ ᐸᕐᓇᒍᑎᖓ ᐊᒻᒪᓗ ᐅᑯᓇᓃᒋᐊᖃᓚᐅᖅᑑᒐᓗᐊᑦ 
ᐃᑲᕐᕋᐅᓂᐊᖅᑐᓂ ᐊᒻᒪᓗ 48 ᐃᑲᕐᕋᐅᕋᑖᖅᑐᓂᖃᐃ. 
 
ᐊᐱᕆᓂᐊᕐᕋᒃᑯᑦ, ᓇᓗᓇᐃᖅᓯᒪᔪᒥᒃ ᐱᕕᒃᓴᖃᑉᐸ ᐅᑎᕆᐊᖃᕐᓂᐊᖅᑐᖅ ᒪᓕᒐᓕᐅᖅᑎᓄᑦ ᑲᑎᒪᕕᒻᒥ ᑕᐃᒃᓱᒧᖓ 
ᑐᑭᓯᒋᐊᕈᑎᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᑭᑐᔪᓄᑦ ᐸᕐᓇᒍᑦᑎ, ᒪᓕᒐᓕᐅᖅᑎ ᖃᐅᔨᒪᔪᖅ, ᐊᑭᑐᔪᓄᑦ 
ᐸᕐᓇᒍᑎ ᓴᖅᑭᑕᐅᓯᒪᔪᖅ. ᐅᕙᓃᑦᑐᖅ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖏᓐᓂᒃ 
ᑖᓐᓇᑦᑲᐅᖅ ᓴᖅᑭᖅᑕᐅᓯᒪᔪᖅ. ᐱᑕᖃᑦᑐᖅ ᐊᑭᑐᔪᓄᑦ ᐸᕐᓇᒍᑎ ᐊᖏᖅᑕᐅᓯᒪᔪᕐᒥᒃ. ᐊᒻᒪᑕᐅᖅ ᖄᖓᒍᑦ, 
ᐅᖃᖃᐅᒐᒪᐃᓛᒃ, ᐱᑕᖃᑲᐃᓐᓇᕐᒥᔪᖅ ᐊᑭᑐᔪᓄᑦ ᐸᕐᓇᒍᑎᒥᒃ ᐊᖏᖅᑕᐅᓯᒪᒻᒥᔪᒥᒃ ᑲᑎᒪᔨᓄᑦ. 
ᓴᖅᑭᕈᓐᓇᕈᒪᔭᕋᓗᐊᕐᕋ. ᑖᒃᑯᓄᙵᕆᐊᖃᕐᓂᐊᖅᑕᕋ ᓯᕗᓕᖅᑏᑦ ᑲᑎᒪᔨᖏᓐᓄᑦ. ᑕᐃᒪᐃᓐᓂᐊᖅᐳᖓ. 
 
ᐊᒻᒪᑕᐅᖅ, ᑖᒃᓱᒧᖓ ᐃᓱᒫᓘᑎᓪᓗᐊᑕᐅᔪᒧᑦ ᓯᓚᑦᑐᕐᓴᖅᕕᒃᑯᓐᓄᑦ, ᓱᓕ, ᐊᐱᕆᓂᐊᖅᐸᒃᑲ ᐃᖅᑲᓇᐃᔭᖅᑏᑦ 
ᒫᓐᓇᐅᔪᖅ ᖃᐅᔨᒃᑲᐃᖁᓗᒋᑦ ᓯᓚᑦᑐᕐᓴᖅᕕᑯᓐᓂᑦ ᐊᒻᒪᓗ ᖃᐅᑉᐸᑦ ᑭᐅᔭᓂᐊᖅᑐᔅᓴᐅᕗᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒪᑉᓴᓚᒃ. 
 
ᐊᐱᖅᑯᑦ 231 - 2(2): ᑎᒃᑯᐊᖅᑕᐅᓂᖓ ᓄᓇᕗᒻᒥ ᑲᒥᓴᓇ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᑐᕌᖅᑎᑕᕋ ᒐᕙᒪᒃᑯᑦ ᓯᕗᓕᖅᑎᖓᓄᑦ. 
ᐅᖃᖅᑎᑦᑎᐄᓚᒋᐊᕈᑎᑦ ᓄᓇᕗᒻᒥ ᑲᒥᓴᓇ ᑎᒃᑯᐊᖅᑕᐅᓚᐅᖅᓯᒪᒻᒪᑦ ᐃᐳᕈ 1, 2001-ᒥ ᒐᕙᒪᑐᖃᒃᑯᓐᓂᑦ. 
ᐃᓕᔭᐅᓯᒪᓂᐊᕐᓚᐅᖅᓯᒪᔪᖅ ᑕᓪᓕᒪᓄᑦ ᐊᕐᕌᒍᓄᑦ. ᐃᓱᓕᓐᓂᐊᕐᓕᕐᒪᑦ ᒫᓐᓇᕈᓗᒃ, ᑕᐃᒪᓕ, ᐊᐱᖅᑯᑎᒐ ᒐᕙᒪᒃᑯᑦ 
ᓯᕗᓕᖅᑎᖓᓄᑦ, ᓄᓇᕗᑦ ᒐᕙᒪᒃᑯᑦ ᖃᐅᔨᓚᐅᕐᒪᖔᑕ ᒐᕙᒪᑐᖃᒃᑯᓐᓂᑦ ᖃᓄᐃᓕᖓᓂᐊᕐᓂᖓᓄᑦ ᑲᒥᓴᓇᐅᑉ 
ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᒐᕙᒪᒃᑯᑦ ᓯᕗᓕᖅᑎᖓ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓕᔭᐅᓚᐅᖏᑎᓪᓗᒍ, ᐊᐱᕆᓚᐅᖅᓯᒪᒐᑦᑕ  



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1397

ᐃᕐᓂᕐᒥᒃ ᐱᔪᒪᒐᔭᕐᒪᖔᖅ ᑭᓯᐊᓂᓕ ᑎᑎᖅᑲᓂᒃ ᐱᓚᐅᖅᓯᒪᖏᑦᑐᒍᑦ ᒐᕙᒪᑐᖃᒃᑯᓐᓂᑦ ᓱᓕ 
ᐃᓕᔭᐅᓕᖅᑭᑐᐃᓐᓇᕆᐊᖃᕐᓂᖓᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅ ᐃᓚᒋᐊᕈᑏᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᓯᕗᓕᖅᑎᖓ ᐅᖃᖃᑎᖃᖅᓯᒪᕙᑦ ᐃᓄᓕᕆᔨᑐᖃᒃᑯᑦ 
ᒥᓂᔅᑕᖓᓂᒃ ᑕᒪᑐᒧᖓ ᐃᓂᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒐᕙᒪᒃᑯᑦ ᓯᕗᓕᖅᑎᖓ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖃᑎᖃᖃᑦᑕᖅᑐᖓ ᒥᓂᔅᑕᖓᓂᒃ 
ᐃᓄᓕᕆᔨᑐᖃᒃᑯᑦ ᑕᐃᒪᖓᑕᒫᑦ, ᑭᓯᐊᓂᓕ ᑕᒪᓐᓇ ᐅᖃᐅᓯᕆᓚᐅᖅᓯᒪᖏᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᑐᐃᓐᓇᐃᑦ ᐅᖃᕈᓐᓇᖅᑲᑦ ᐃᓱᒪᒋᔭᒥᓂᒃ ᑭᓇᒥᒃ 
ᑎᒃᑯᐊᖅᓯᒍᒪᒻᒪᖔᑕ ᑲᒥᓴᓇᐅᑉ ᐃᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒐᕙᒪᒃᑯᑦ ᓯᕗᓕᖅᑎᖓ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑎᒍᒥᐊᖅᑕᐅᒻᒪᑦ ᒐᕙᒪᑐᑲᒃᑯᓐᓂ ᑭᓯᐊᓂ 
ᒪᓕᒐᓕᐅᖅᑎᑐᐃᓐᓇᐃᑦ ᑐᓂᓯᑐᐃᓐᓇᕈᓐᓇᖅᑐᑦ ᑭᓇᒥᑦ ᑎᒃᑯᐊᖅᓯᔪᒪᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᓐᓇᖓᓄ, ᑰᓕ. 
 
ᐊᐱᖅᑯᑦ 232 - 2(2): ᐃᓕᓐᓂᐊᖅᑏᑦ ᑐᔪᕐᒥᕕᖏᓐᓄ ᐊᑐᐊᒐᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ. 
ᐱᔾᔪᑎᖃᖅᑐᖅ ᐃᓕᓐᓂᐊᖅᑎᓄ ᕿᑐᖓᖃᖅᑐᓄ ᐊᒻᒪ ᓇᒻᒥᓂᖅ ᑐᔪᕐᒥᕕᒃᑖᕋᓱᐊᖅᑐᑎ ᓯᓚᑦᑐᓴᕐᕕᒻᒥ 
ᐃᓕᓐᓂᐊᕈᒪᔪᓂ, ᓲᕐᓗ ᓴᓇᔨᐅᓂᕐᒧ ᐊᒻᒪ ᐊᓯᖏᓐᓂ. 
 
ᑐᔪᕐᒥᐊᖃᖅᑎᑦᑎᓂᕐᒧ ᐊᑐᐊᒐᖃᖅᑭᓯ ᐃᓕᓐᓂᐊᖅᑎᓄ ᑐᔪᕐᒥᕕᖏᓐᓄ ᕿᑐᖓᓕᓐᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑐᑭᓯᓯᒪᒐᒪ ᓯᓚᑦᑐᓴᕐᕕᒃ ᐊᑐᐊᒐᖃᕐᒪᑕ ᐃᓕᐅᖅᑲᖅᑕᐅᓃᑦ 
ᐱᔭᕆᕋᐃᒻᒪᑕ ᐃᓪᓗᓄ ᐊᑐᐃᓐᓇᐅᔪᑦ ᐃᓕᓐᓂᐊᖅᑏᑦ ᐃᓪᓗᖏᓐᓄ. ᐆᑑᑎᒋᓗᒍ, ᒫᓂ ᐃᖃᓗᓐᓂ ᑕᐃᔭᐅᔪᑦ  



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1398

ᕿᑐᖓᓕᓐᓄ ᓇᔪᒐᖅ. ᐃᓕᐅᖃᖅᑕᐅᔪᑦ ᐱᔪᒪᔭᐅᓕᕋᐃᒻᒪᑕ ᐊᒻᒪ ᐊᖏᓂᖏᓐᓄ ᐃᓚᒌᓄ, ᐊᖏᖅᑕᐅᑉᐸ 
ᐃᓕᓐᓂᐊᖅᑎ. 
 
ᐃᓕᓯᒪᔪᑦ ᐱᑕᖃᕈᓐᓇᑎᓪᓗᒍ ᐃᓕᓐᓂᐊᖅᑎᓄ ᑐᔪᕐᒥᕕᒃᓴᓂ. ᐃᓕᓐᓂᐊᖅᑎ ᐊᖏᑕᐅᔭᕋᐃᒪᑦ ᐃᓕᓐᓂᐊᕋᒃᓴᒧ, 
ᖃᐅᔨᒃᑲᖅᑕᐅᕙᑦᑐᑦ ᐃᓪᓗᖃᖅᑎᑕᐅᓂᕐᒧ ᐊᑐᐃᓐᓇᐅᒻᒪᖔᖅ. ᐃᓚᖏᓐᓂ ᐊᖏᖅᑕᐅᔪᓐᓇᖅᑐ ᐃᓕᓐᓂᐊᕋᒃᓴᓄ, 
ᑭᓯᐊᓂ ᓇᓂᓯᔭᕆᐸᖃᖅᑐᑎ ᑐᔪᕐᒥᕕᒻᒥ ᐊᑐᐃᓐᓇᐅᖏᑦᑐᑦ ᐃᑲᔪᖅᑕᐅᓂᒃᑯ ᓯᓚᑦᑐᓴᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐅᖃᐅᓯᒃᓴᐃᑦ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕋᒪ ᐊᑐᐊᒐᖃᕋᒃᓯ. ᑕᐃᒪᐃᑉᐸ ᐃᓪᓗᐃᑦ ᐃᓕᓐᓂᐊᖅᑎᓄ ᖃᓂᓛᖓᓄ 
ᐊᖓᔪᖅᑳ ᓇᒦᒻᒪᖔᖅ? ᐊᐱᖅᑯᑎᖃᓗᐊᖅᑐᖓ ᑲᖏᕐᖠᓂᕐᒧ ᑭᕙᓪᓕᕐᒥ. 
 
ᐊᔾᔨᖃᖅᑑᔮᖏᒻᒪᑦ ᑐᔪᕐᒥᐊᖃᕐᓂᕐᒧ ᐊᑐᐊᒐᕐᒥ ᐃᓕᓐᓂᐊᖅᑎᓄ ᕿᑐᖓᓕᓐᓄ ᑲᖏᕐᖠᓂᕐᒨᖅᑐᓂ ᐊᓯᖏᓐᓂ 
ᓄᓇᓕᓐᓃᖔᖅᑐᓂ, ᓇᒻᒥᓂᖅ ᐃᓂᒃᓴᓕᐅᕋᓗᐊᕈᑎ, ᐊᑭᓕᖅᑕᐅᕙᖏᑦᑐᑦ ᐃᓚᒋᑦ ᑐᔪᕐᒥᑎᑦᑎᔪᓂ, ᓱᒻᒪᑦ 
ᑕᐃᒪᐃᑉᐸ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᑲᖏᕐᖠᓂᕐᒥ ᑭᕙᓪᓕᕐᒥ ᓯᓚᑦᑐᓴᕐᕕ, ᓛᒻᒪᑦᑐᓂ 
ᐃᓪᓗᖃᖅᑎᑦᑎᒐᑦᑕ ᐃᓄᑐᐊᓄ ᐃᓕᓐᓂᐊᖅᑎᓄ, ᐃᒪᐃᒃᓯᒪᔪ, ᐃᓚᒋᔭᐅᔪᖅ ᐅᖃᖅᑲᐅᒻᒪ, ᖃᑕᖑᑎᒌᓄ 
ᐃᓪᓗᖃᖅᑎᑦᑎᓂᖅ. ᐅᑉᐱᕈᓱᒃᑲᒪ ᐊᑐᖅᑐᐊᕐᓂᕈᑦᑕ ᒪᕐᕉᓂ ᐃᓪᓘᓂ ᓄᓇᓕᒻᒥ ᐱᑕᖃᖅᑎᑦᑎᔪᑦ ᕿᑐᖓᓕᓐᓄ. 
ᐅᕙᒍ ᐊᖏᔫᑎᓄ ᐸᕐᓇᓯᒪᔭᖏᓂ ᑮᓇᐅᔭᖅᑕᖃᕐᒥᔪᖅ ᐱᑕᖃᕆᐊᓕᓐᓄ ᕿᑐᖓᓕᓐᓄ ᐃᓪᓗᖃᖅᑎᑦᑎᓂᕐᒥ. 
 
ᑕᐃᒪᐃᑦᑐᑑᖏᒻᒪᑦ ᑭᕙᓪᓕᕐᒥ. ᐆᑦᑑᑎᒋᓗᒍ, ᐃᓪᓗᑭᒃᓴᒥᒻᒪᑕ ᕿᑐᖓᓖᑦ. ᐃᓄ ᐱᔪᒪᒐᐃᒪᑦ ᓯᓚᑦᑐᓴᕐᕕᒻᒧ, 
ᓯᓚᑖᓃᖔᖅᑐᖅ ᓄᓇᓕᒻᒥ, ᑕᕝᕙᓂᓕ ᓯᓚᑖᓂ ᑲᖏᕐᖠᓂᐅᑉ, ᖃᐅᔨᒃᑲᖅᑕᐅᔪᑦ ᐃᓪᓗᖃᖅᑎᑕᐅᔪᓐᓇᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᐸᖓ ᐅᖃᐅᓯᒃᓴᕕ, ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕗ ᐊᒻᒪ ᖃᐅᔨᒪᒐᒪ ᐃᓕᓐᓂᐊᖅᑏᑦ ᖁᕕᐊᒋᒻᒪᒍ ᐊᖏᔫᑎᓄ 
ᐸᕐᓇᓯᒪᔪᖃᕐᒪᑦ ᓴᖅᑭᑎᑦᑎᓂᕐᒥ ᐊᔾᔨᒌᖏᑦᑐᓂ ᓇᓖᕌᕋᒃᓴᓂ ᐃᓕᓐᓂᐊᖅᑎᓄ ᐃᓪᓗᖃᖅᑎᑕᐅᓂᖓᓄ. 
ᐅᑉᐱᕈᓱᒃᑲᒪ ᐃᓕᓐᓂᐊᖅᑏᑦ ᑭᓪᓕᖃᖅᑎᑕᐅᖏᒻᒪᑕ ᐃᓄᑐᐊᓄ. 
 
ᑕᐃᒪᐃᓐᓂᖓᓄ, ᐊᐱᕆᔪᒪᔭᕋ ᐊᖓᔪᖅᑳ ᓱᒻᒪᑦ ᐊᔪᕐᓇᐸᓗᑉᐸᑦ ᓴᖅᑭᑎᑦᑎᓂᕐᒥ ᓇᓗᓇᐃᑦᑎᐊᖅᓯᒪᔪᓂ 
ᐊᑐᐊᒐᕐᓂ ᐃᓕᓐᓂᐊᖅᑎᓄ ᓇᒻᒥᓂᖅ ᐃᓂᒃᓴᓕᐅᖅᑐ ᐅᐱᓐᓇᕋᓂ ᐅᑕᖅᑭᔪᓐᓇᖏᒻᒪᑕ ᐊᖏᔫᑎᓄ ᐸᕐᓇᑕᐅᓯᒪᔪ 
ᐃᓕᔭᐅᓚᐅᖅᑎᓐᓇᒋ. ᐃᓕᓐᓂᐊᖅᑎ ᐱᑲᖃᑦᑕᕐᖓᑕ ᑭᓪᓕᖃᖅᑐᓂ, ᐊᒻᒪ ᐊᓯᖏ. 
 
ᑕᐃᒪᐃᓐᓂᖓᓄ, ᐊᖓᔪᖅᑳ ᑖᔅᓱᒥᖓ ᓯᕗᓪᓕᐅᔨᔪᓐᓇᖅᑲ ᐊᒻᒪ ᕿᓂᕐᓗᓂ ᐃᓪᓗᓂ ᓇᓖᕋᕋᒃᓴᓂ ᑲᖏᕐᖠᓂᕐᒧ 
ᐅᐱᓐᓇᕋᓂ ᓇᓖᕌᕋᒃᓴᖅᑕᖃᖏᒻᒪᑦ ᐃᓪᓗᖃᖅᑎᑕᐅᓂᕐᒧ ᑲᖏᕐᖠᓂᕐᒥ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᒪᕐᕉᓯᒪᔪᑦ ᓇᓖᕌᕋᒃᓴᐃᑦ, ᐊᒻᒪ ᐱᓕᕆᖃᑎᒋᓪᓗᒋ ᓄᓇᓕᕆᔨᒃᑯᓐᓂ 
ᐊᒻᒪ ᒐᕙᒪᓕᕆᔨᒃᑯᓐᓂ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓂ, ᑕᕝᕙᓂ ᑕᑯᓂᐊᖅᓯᒪᒻᒪᕆᑦᑕᕗ. ᐊᒥᓱᒻᒪᕇᑦ 
ᐃᓕᓴᕆᔭᐅᓯᒪᔪᑦ ᑲᖏᕐᖠᓂᕐᒥ ᓯᕗᒧᐊᒍᓐᓇᓕᕐᑐᑕ ᐊᒻᒪ ᓴᖅᑭᑎᑦᑎᓗᑕ ᕿᑐᖓᓕᓐᓄ ᑐᔪᕐᒥᕕᒃᓴᒥ ᓄᓇᓕᒻᒧ 
ᐊᒻᒪ ᓯᓚᑦᑐᓴᕐᕕᒻᒧ. 
 
ᑭᓯᐊᓂᑦᑕᐅᖅ, ᖃᓄᖅ ᐊᑐᖅᑐᐊᕋᑦᓴᐅᒐᔭᖅᑐᓂᒃ ᐊᑐᐃᓐᓴᐅᒐᔭᖅᑐᓂᒃ ᓯᓚᑦᑐᓴᕐᕕᒃᓴᒧᑦ ᐱᑕᖃᕋᓗᐊᕐᒪᖔᖅ 
ᐃᓱᒪᓗᓇᑲᐃᓐᓇᖅᑐᖅ. ᐅᖃᖅᑲᐅᒐᒪ ᒪᕐᕉᓐᓂᒃ ᕿᑐᕐᖓᓕᓐᓄᑦ ᐃᒡᓗᑦᓴᐅᓂᒃ ᐊᑐᖅᑐᐊᕈᓐᓇᖅᓯᒪᐅᖅᓯᒪᔪᒍᑦ. 
ᑭᓯᐊᓂ ᑕᐃᒪᒃᑲᓐᓂᕈᓐᓇᓚᐅᖏᑦᑐᒍᑦ ᑕᒫᓂ ᐊᕐᕌᒍᒥ ᐊᑐᖅᑐᐊᕈᑎᒃᓴᑦᑎᓐᓂᒃ.  
 
ᓯᕗᓪᓕᐅᑎᓇᓱᐊᓪᓚᕆᓐᓂᐊᖅᑕᕋᓗᐊᕗᑦ. ᐃᓚᒋᐊᕈᑎᓃᑦᑑᒐᓗᐊᖅ ᐊᑭᑐᔪᓄᑦ ᐸᕐᓇᐅᑕᐅᓯᒪᔫᒐᓗᐊᑦ 
ᖃᐅᔨᓯᒪᓕᖅᑑᒐᓗᐊᑦ ᒐᕙᒪᒃᑯᑦ ᐱᔭᕆᐊᖃᓪᓚᕆᓐᓂᑦᑎᓐᓂᒃ ᕿᑐᕐᖓᓕᓐᓄᑦ ᐃᒡᓗᑦᓴᓂᒃ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑎ. 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᒃᑲ ᒥᓂᔅᑕᐅᑉ ᑭᐅᔾᔪᑎᖏᑦ. ᒫᓐᓇᐅᔪᖅ, ᐃᓕᓐᓂᐊᖅᑎᒥᒃ ᐊᑕᐅᓯᕐᒥ 
ᑐᔫᕐᒥᔪᖃᖅᑑᒐᓗᐊᖅ ᑭᓯᐊᓂ ᐊᑭᓕᖅᓱᖅᑕᐅᖏᑦᑐᑦ. ᒥᓂᔅᑕᐅᑉ ᖃᐅᔨᒋᐊᕈᓐᓇᖅᑲᐅᒃ ᑕᐃᓐᓇ ᐃᓕᓐᓂᐊᖅᑎ 
ᐊᑭᖃᙱᑦᑐᓂᒃ ᓂᕆᖃᑦᑕᖅᑐᖅ ᐊᒻᒪᓗ ᑐᔪᕐᒥᑎᑕᐅᓪᓗᓂ ᑕᐃᒃᑯᐊ ᐊᑭᓕᖅᓱᖅᑕᐅᒍᓐᓇᕐᒪᖔᑕ ᑐᐊᕕᖅᑐᒃᑯᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖏᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑎ. ᖃᐅᔨᒋᐊᖅᑎᑦᓯᓂᐊᖅᑐᒍᑦ ᖃᓄᐃᓯᒪᔪᖃᓕᕐᒪᖔᖅ ᐊᒻᒪᓗ 
ᐊᑭᓕᖅᑕᐅᔭᕆᐊᓖᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑐᕐᒥᐅᖅ ᐹᓇᐸᔅ. 
 
ᐊᐱᖅᑯᑦ 233 - 2(2): ᐱᙳᐊᕐᕕᒃᓴᖅ  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᑎᕆᐊᕐᕕᒋᓗᒋᑦ ᒪᓕᒐᓕᐅᖅᑎᓄᑦ ᐅᖃᐅᓯᐅᖅᑲᐅᔪᑦ, ᒥᓂᔅᑕᒧᑦ 
ᐃᓕᖅᑯᓯᓕᕆᔨᒃᑯᓐᓄᑦ.  
 
ᖃᓄᑭᐊᖓᐃ ᒥᓂᔅᑕ ᐱᓕᕆᖃᑦᑕᖅᑲ ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᓄᓇᓕᓐᓄᑦ ᒐᕙᒪᓕᕆᓂᕐᒧᑦ 
ᐱᔨᑦᓯᕋᖅᑎᖏᑦ ᐱᙳᐊᕐᕕᖃᑦᓯᐊᕋᓗᐊᕐᒪᖔᑕ ᓈᒻᒪᑦᑐᓂᒃ. ᑖᒃᑯᐊ ᓯᕗᓪᓕᐅᑎᔭᐅᒪᖔᑕ? 
 
ᐅᖃᖅᑎ (ᑐᓴᔨᒃᑯᑦ): ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᑕᐹᕐᔪᒃ. 

ᐊᖏᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᔨ. ᑐᑭᓯᑦᑎᐊᖏᑦᑐᖓ ᑭᓱᒥᒃ ᐊᐱᖅᑯᑎᖃᕐᒪᖔᖅ. 
ᐃᒻᒪᖃ ᓇᓗᓇᐃᖅᓯᒃᑲᓐᓂᕈᓂ ᑭᓲᒻᒪᖔᖅ ᐱᙳᐊᕐᕕᒃ ᓇᓗᓇᐃᕐᓗᓂᐅᓪᓘᓐᓃᑦ ᐊᐱᖅᑯᑎᖓ.  
 
ᐅᖃᖅᑎ (ᑐᓵᔨᒃᑯᑦ): ᓇᓗᓇᐃᓚᐅᕈᒃ ᐊᐱᖅᑯᑏᑦ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᕈᒪᖃᐃ ᖃᓪᓗᓈᑎᑐᑦ ᑐᑭᓯᓂᖅᓴᐅᓂᐊᖅᑲ. 
 
(ᑐᓵᔨ ᓄᖃᖅᐳᖅ) ᖃᓄᖅ ᐊᖓᔪᖅᑳ ᐱᓕᕆᖃᑎᖃᓲᖑᕙ ᐃᖅᑲᓇᐃᔭᖃᑎᒥᓐᓂᑦ ᓄᓇᓖᒃ ᒐᕙᒪᓪᓗ 
ᐃᑲᔪᖅᑐᐃᓂᖅ ᐱᓕᕆᕕᐊᓂ ᐃᖃᐃᓕᓴᕐᕖᑦ ᓴᓇᔭᐅᓂᖏᑦ ᐱᓕᕆᐊᓪᓚᑦᑖᖑᑎᑕᐅᖁᓪᓗᒍ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖏᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐱᔨᑦᓯᕋᕈᑏᑦ ᐊᒻᒪᓗ ᐱᓕᕆᐊᒃᓴᐃᑦ ᐊᕕᑦᑐᖅᓯᒪᒻᒪᑕ. 
ᐃᓐᓇᕐᓄᑦ ᐊᒻᒪᓗ ᐃᓄᓱᑦᑐᓄᑦ ᐊᒻᒪᓗ ᐱᙳᐊᖅᑐᓕᕆᓂᕐᒧᑦ.  
 
ᐱᙳᐊᕐᕕᒃᓴᓄᑦ ᐱᓗᐊᖅᑐᒥ ᐱᙳᐊᕐᕕᓐᓄᑦ ᐊᒻᒪᓗ ᐳᐃᔾᔪᕋᕐᕕᓐᓄᑦ ᐊᒻᒪᓗ ᐊᖏᔫᑕᐅᓂᖅᓴᓄᑦ ᑕᐃᒃᑯᐊ 
ᓄᓇᓕᓐᓄᑦ ᒐᕙᒪᓕᕆᔨᓄᑦ ᐱᔨᑦᓯᕋᖅᑎᓐᓄᑦ ᒥᓂᔅᑕ ᕿᓚᕝᕙᖅ ᑭᓯᐊᓂ ᐅᖃᕈᓐᓇᖅᑐᖓ ᐃᒡᓗᑕᖃᕇᖅᑐᖅ 
ᐊᑐᕈᓐᓇᖅᑐᒥᒃ ᐊᒻᒪᓗ ᓴᓇᒋᐊᕆᐊᖃᕈᓂ ᑕᒪᒃᑯᐊ ᑲᒪᒋᕙᑦᑕᕗᑦ. ᐊᖏᔫᑕᐅᓂᖅᓴᓄᑦ ᐊᑭᑐᔪᓄᑦ ᑕᐃᒃᑯᐊ 
ᑲᒪᒋᔭᐅᕙᑦᑐᑦ ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᐅᖃᕈᓐᓇᖅᐸ ᐸᕐᓇᑦᓯᒪᒻᒪᖔᑕ ᓯᕗᓂᑦᓴᑦᑎᓐᓂᒃ ᐊᖏᔫᑎᓄᑦ 
ᖃᓄᐃᓕᐅᕐᕕᑦᓴᓄᑦ ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖏᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ ᑲᒪᒋᔭᐅᒻᒪᑕ ᓄᓇᓕᐅᑉ ᐃᓗᐊᓂ 
ᐱᓕᕆᕕᖓᓐᓂᑦ, ᐊᒻᒪᓗ ᑲᒪᒋᔭᐅᒻᒪᑕ ᑕᒃᑯᓄᖓ ᓄᓇᓕᐅᑉ ᐱᓕᕆᕕᒋᔭᖓᓐᓂ, ᑭᓯᐊᓂ ᒪᓐᓇᒧᑦ, 
ᑭᐅᒍᓐᓇᖏᓐᓇᒪ, ᑭᓯᐊᓂᑦᑕᐅᖅ ᓱᓕᔪᕆᒐᒃᑭᑦ ᑕᒃᑯᐊ ᐃᖃᓇᐃᔭᖃᑎᒃᑲ ᐅᕙᖓ ᑕᓕᖅᐱᖓᓂᑦᑐᖅ 
ᑭᐅᒍᑎᖃᕈᓐᓇᖅᑎᐊᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᖑᕐᓕᖅ ᐃᓚᒋᐊᕈᑏᑦ. ᐹᓂᐸᔅ 
 
ᐹᓂᐸᔅ: ᖁᔭᓐᓇᒦᒃ, ᐅᖃᖅᑎ. ᖃᓄᐃᑦᑐᓂᑦ ᐱᓕᕆᐊᖑᔪᓂᑦ ᐊᑑᑎᖃᔅᓯᒪᓕᖅᑲᑦ ᑕᔅᓱᒥᖓ 4270,000ᓂᑦ 
ᐱᙳᐊᖅᑐᓕᕆᔨᒃᑯᑦ ᐃᓪᓗᖁᑎᖓᑕ ᐊᑭᑐᔫᑎᓄᑦ ᐊᑐᖅᑕᐅᔪᑦ ᑮᓇᐅᔭᑦ 2004 ᐊᒻᒪᓗ 2005ᔪᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 

ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᑐᓯᒪᔪᑦ ᑮᓇᐅᔭᐃᑦ ᑐᕌᖓᕗᑦ 
ᐱᙳᐊᑦᑐᖅᓕᕆᔨᒃᑯᑦ ᐃᓪᓗᖁᑎᖏᓐᓄᑦ, ᐊᒻᒪᓗ ᖃᐅᓯᕆᓂᐊᖅᑲᒃᑲ ᑕᒃᑯᐊ, ᐊᑖᓄᕈᑦᑕ ᐅᖃᐅᑕᐅᓕᖅᑲᑕ 
ᓄᓇᓕᐅᑉ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᑐᖃᓐᓄᑦ ᐊᒻᒪᓗ ᐃᓅᓱᑦᑐᓕᕆᓂᕐᒧᑦ, ᐊᒻᒪᓗ 
ᐅᓂᒃᑳᓂᐊᖅᑯᖓ ᓇᓗᓇᐃᖅᑐᔅᓯᒪᑦᑎᐊᖅᑐᓂ ᑕᒪᑐᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓐᓕᖅᐹᖅ ᐃᓚᒋᐊᕈᑏᑦ. ᐹᓂᐸᔅ. 
 
ᐹᓂᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᑯᓪᓗᒍ ᑕᑯᓪᓗᒍ ᒥᑭᓗᐊᖅᑐᑯᓘᒻᒪᑦ, ᐃᓗᐊᖅᑐᒥ ᓄᓇᕗᑦᒧᑦ. 
ᐊᐱᖅᑯᑎᒋᔭᕋ, ᐅᖃᖅᑲᐅᒐᒪ ᑎᑎᕋᖅᓯᒪᔭᓐᓂᑦ, ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖄ ᐅᕙᓐᓄᑦ ᖃᑦᑎᐊᖅᑎ 
ᐃᓕᓐᓂᐊᖅᑐᖃᔅᓯᒪᓕᖅᑲ ᖃᐅᔨᓴᖅᑎᓴᐅᔪᓂᑦ ᓄᓇᕗᑦᒥ ᑕᒫᓂ ᐊᕐᕋᒍ 2004 ᐊᒻᒪᓗ 2005 ᐅᓪᓗᒥᒧᑦ, ᐊᒻᒪᓗ 
ᓇᒥ ᐃᓕᓐᓂᐊᖅᑐᖃᔅᓯᒪᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᔅᑕ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᓴᖅᑎᓄᑦ ᐃᓕᓐᓂᐊᕐᓂᖅ, 
ᐃᓕᓐᓂᐊᖅᑎᑎᓲᖑᒻᒪᑕ ᓄᓇᓕᓐᓂ, ᐊᑑᑎᖃᕈᓐᓇᖅᑐᑎᓪᓗ ᐱᖁᓯᓄᑦ ᐃᓄᓐᓄᑦ, ᖃᐅᔨᓴᖅᑎᓄᑦ ᐃᓕᓐᓂᐊᕐᓂᖅ 
ᐊᐅᓚᑕᐅᔪᑦ, ᑐᓴᖅᑎᑎᒍᓐᓇᖏᑦᑐᖓ ᐃᓕᑦᓯᓐᓄᑦ ᒪᓐᓇᐅᔪᖅ, ᑭᓯᐊᓂ ᐃᓕᓐᓂᐊᖅᑎᑎᔪᖃᖃᑦᑕᖅᑐᖅ 
ᖃᐅᔨᓴᑦᑎᓂ ᑕᒫᓂ ᓄᓇᕗᑦᒥ, ᐊᒻᒪᓗ ᐃᓚᒋᔭᐅᖃᑦᑕᖅᑐᒍᑦ ᐃᓕᓐᓂᐊᕐᓂᐅᔪᓂᑦ ᐊᒻᒪᓗ ᐃᓕᓐᓂᐊᖅᑎᓪᓗᒋᑦ, 
ᐊᒻᒪᓗ ᐃᑲᔪᖅᑎᐅᕙᑦᑐᓂᑦ ᑮᓇᐅᔾᔭᔅᓴᓇᑎᒃ, ᑕᒃᑯᐊ ᐊᑖᓂᑦᑐᑎᒃ, ᐊᒻᒪᓗ ᑲᒪᕙᒻᒥᔪᒍᑦ ᖃᐅᔨᓴᖅᑏᑦ 
ᐃᓕᓐᓂᐊᖅᑎᑎᑎᓪᓗᒋᑦ ᐊᒻᒪᓗ ᖃᓄᒃᑲᓐᓂᖅ ᐱᑦᑎᐊᑲᓐᓂᕈᓐᓇᕐᒪᖔᑦᑕ ᐱᙳᐊᕐᓂᕐᒧᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑎ. ᑲᑎᒪᔨ ᐃᖃᓗᑦᑑᖅᑎᐊᕐᒥᐅᖅ, ᐲᑕᓴᓐ. 
 
ᐊᐱᖅᑯᑦ 234 - 2(2): ᖁᑭᐅᑎᓂᒃ ᑎᑎᕋᖅᑕᐅᓯᒪᔪᑦ ᐅᓪᓗᒥᒧᑦ ᑎᑭᑦᑐᒍ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑐᖅ ᒥᓂᔅᑕ ᐃᖅᑲᑦᑐᐃᕕᔨᕆᓂᕐᒧᑦ, ᐊᒻᒪᓗ ᐃᓱᒫᓗᑕᐅᓪᓗᓂ 
ᖁᑭᐅᑎᓂᒃ ᑎᑎᕋᖅᑕᐅᓯᒪᓂᖓᓐ. 
 
ᐅᖃᖅᑎ, ᐃᑉᐸᔅᓴᖅ ᓇᖏᖅᓯᓚᐅᕋᒪ ᓴᖅᑭᓚᐅᕋᒃᑯ ᐊᑲᐅᙱᓕᐅᕈᑕᐅᔪᖅ ᐃᓐᓇᑐᖃᓐᓄᑦ ᐅᕙᖓ 
ᓂᕈᐊᖅᑎᒋᔭᖏᓐᓂᑦ, ᐃᖃᒋᑦᑎᐊᓪᓗᒍ ᒐᕙᒪᑐᖃᒃᑯᑦ ᖁᑭᐅᑎᓄᑦ ᒪᓕᒐᕋᓛᖓᓄᑦ. ᑕᔅᓱᒪᓂᐅᓚᖅᑐᒥ ᓄᓇᕗᑦ 
ᑲᑎᒪᕕᔾᔪᐊᓐᓂᐅᓛᖅᓯᒪᔪᒥ 1999ᖑᑎᓪᓗᒍ, ᓂᕈᐊᕋᑦᓴᐅᑎᓪᓗᒍ ᐅᑲᓕᖅ ᐅᖃᓚᐅᖅᓯᖃᑦᑎᐊᓚᐅᖅᑐᑦ ᑕᒪᑐᒪ 
ᒥᑦᓵᓄᑦ. 
 
ᐱᓪᓗᒍ, ᐊᐱᖅᑯᑎᒋᔭᕋ ᒥᓂᔅᑕ ᐃᖃᑦᑐᐃᕕᓕᕆᓂᕐᒧᑦ ᐅᓇᐅᕗᖅ: ᒥᓂᔅᑕ ᐅᓪᓗᒥᒧᑦ ᑲᑎᒪᓂᕆᔭᑦᑎᓄᑦ ᒪᓐᓇ 
ᖃᓄᐃᓕᖓᓕᕐᒪᖔᖅ ᑕᒪᑐᒪ ᓇᓗᓇᐃᖅᓯᖏᓐᓂᕋᐃᔪᖅ ᖁᑭᐅᑎᓕᕆᓂᕐᒧᑦ ᒪᓕᒐᖓᓄᑦ? ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐃᖃᑦᑐᐃᕕᓕᕆᓂᕐᒧᑦ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᖃᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕋᑦᓴᑐᐊᖑᔪᖅ ᓇᓗᓇᐃᖅᑕᐅᓚᐅᖅᑐᖅ ᑕᒃᑯᐊ 
ᓄᓇᕗᑦ ᐃᖅᑲᑦᑐᐃᕕᓕᕆᔨᒃᑯᑦ ᓴᖅᑭᑎᑎᓚᐅᖅᑐᑦ ᓯᕗᓪᓕᕐᒥ ᐱᒋᐊᕈᑎᐅᔪᒥᑦ ᐱᔪᓐᓇᐅᑎᓂ ᐃᓄᓐᓄᑦ 
ᐊᖑᓇᑐᒍᓐᓇᕐᓗᑎᒃ ᓚᐃᓴᖃᓐᓇᑎᒃ ᐅᔮᓘᓐᓃᑦ ᐊᑭᓖᖏᓪᓗᑎᒃ ᐊᑭᓕᕆᐊᓕᓐᓂᑦ. ᑕᓐᓇᑐᐊᖅ ᐱᔪᓐᓇᑎᒋᔭᕗᑦ 
ᒪᓐᓇᒃᑯᑦ. 
 
ᓇᓗᓇᐃᖅᑐᖅᓯᒪᔭᕗᑦ ᓱᓕ ᐊᑐᓐᓇᐅᕗᖅ, ᑭᓯᐊᓂ ᐅᑕᖅᑭᔪᒍᑦ ᐅᓪᓗᖓ ᑎᑎᖅᑕᐅᓯᒪᔪᖅ ᑕᒪᑐᒪ ᒥᑦᓵᓄᑦ. 
ᓯᕗᓐᓕᕐᒥ, ᐃᓄᐃᑦ ᓛᐃᓴᖃᕆᐊᖃᙱᒻᒪᑕ ᐅᕙᓘᓐᓃᑦ ᐊᑭᓖᒋᐊᖃᓐᓇᑎᒃ ᐊᖑᓇᓱᒍᓐᓇᐅᑎᑦ 
ᐊᔪᙱᔾᔪᑎᒋᔭᐅᔪᑦ ᑕᒃᑯᐊ ᐊᑖᓂ ᓄᒻᒥᓂᖅ ᓄᓇᑖᕋᓱᐊᓐᓂᒃᑯᑦ ᐊᖏᕈᑎᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᒋᕙᕋ ᒥᓂᔅᑕᐅᔫᑉ ᑭᐅᔾᔪᑎᖓᓂᑦ. ᓄᓇᕗᑦ, ᐊᒻᒪᓗᑦᑕᐅᖅ ᐃᓚᖏᑦ 
ᐊᕕᑦᑐᖅᓯᒪᔪᑦ, ᐊᑭᕋᖅᑐᐃᓐᓇᕐᖓᑕ ᑲᓇᑕᒥ ᖁᑭᐅᑎᖃᕐᓂᕐᒧᑦ ᒪᓕᒐᐅᔪᒥᑦ ᐊᔾᔨᒌᙱᑦᑐᓄᑦ, ᑕᒪᓐᓇ ᒪᓕᒐᐅᕗᖅ 
ᐊᑑᑎᖃᙱᑦᑐᖅ ᐅᑭᐅᖅᑕᖅᑐᒥ.  
 
ᐊᐱᖅᑯᑎᒋᔭᕋᓕ ᒥᓂᔅᑕᐅᔪᒧᑦ, ᒥᓂᔅᑕᐅᔪᖅ ᐅᖃᐅᓯᖃᓚᐅᖅᑳ ᑕᔅᓱᒪᙵᑦ ᑲᓇᑕᒥ ᒐᕙᒪᒃᑯᑦ ᒫᓐᓇᕈᓘᓚᐅᖅᑐᑦ 
ᑲᓇᑕᒥ ᑲᑎᒪᓂᐅᓚᐅᖅᑐᖅ ᑲᓇᑕᒥ, ᐊᕕᑦᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᕐᑐᒥᐅᓂᑦ ᒪᓕᒐᓕᕆᓂᒃᑯᑦ ᐊᖓᔪᖅᑳᖏᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐅᖃᐅᓯᕆᑐᐃᓐᓇᓚᐅᙱᑕᕋ, ᑭᓯᐊᓂᓕ 
ᐅᖃᐅᓯᕇᓐᓇᓚᐅᖅᑲᕋ ᑲᓇᑕᒥ ᒐᕙᒪᒃᑯᓐᓂ ᑕᒪᓐᓇ ᒪᓕᒐᐅᔪᖅ ᐱᔾᔪᑎᒋᓪᓗᒍ ᓈᒻᒪᒋᙱᓇᑦᑎᒍ. 
 
ᐅᑕᖅᑭᕙᙱᓐᓇᒪ ᑲᑎᒪᑐᐃᓐᓇᖅᑐᓂᑦ. ᐊᔅᓱᕉᑎᒋᔭᕗᑦ ᑲᔪᓯᓂᖃᖅᑯ, ᐊᒻᒪᓗ ᑲᔪᓯᓂᖃᐃᓐᓇᓂᐊᖅᑯ 
ᐊᓯᔾᔨᖅᑕᐅᑎᒐᓱᓪᓗᒍ ᑕᒪᓐᓇ ᒪᓕᒐᐅᔪᖅ ᐊᑦᑐᐃᓯᒪᔪᖅ ᐃᓄᐃᑦ ᐊᖑᓐᓇᓱᒍᓐᓇᕐᓂᖏᓐᓄᑦ ᑕᕝᕘᓇ 
ᓄᓇᑖᕋᓱᓐᓂᕐᒧᑦ ᐊᖏᕈᑎᐅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑐᓴᕈᒥᓇᒻᒪᕆᑉᐳᖅ, ᓯᕗᓕᖅᑎᐅᔪᖅ ᑲᔪᓯᓂᖃᕐᓂᖓᓄᑦ 
ᐊᖏᖅᑎᑦᑎᒐᓱᑦᑐᓂ, ᑲᑎᒪᓂᖓᑕ ᐊᑯᙵᒍᑦ ᑲᓇᑕᒥ ᒐᕙᒪᒃᑯᓐᓂ, ᐃᓕᑕᕐᓯᓂᖏᓐᓄᑦ ᐊᐅᓚᑦᑎᔪᓐᓇᖏᓐᓇᑦᑕ 
ᑖᔅᓱᒥᖓᓕᒫᖅ ᖃᓄᐃᓕᖓᓂᕆᔭᑦᑎᓐᓂ. 
 
ᐊᐱᖅᑯᑎᒋᔭᕋᓕ ᐊᖓᔪᖅᑳᒧᑦ, ᐅᖃᐅᔾᔨᔪᓐᓇᖅᑳ ᑭᓱᓂ ᐃᑲᔪᖅᓱᖅᑕᐅᕐᒪᖔᖅ ᐅᑭᐅᖅᑕᕐᑐᒥᑦ 
ᒪᓕᒐᓕᐅᖅᑎᐅᔪᓂᑦ ᑲᓇᑕᒥ ᐊᒻᒪᓗ ᑲᓇᑕᒥ ᒪᓕᒐᓕᐊᕆᔭᐅᔪᓂᑦ ᖃᐅᔨᓴᖅᑎᓄᑦ ᐅᖃᐅᓯᕆᔭᐅᑎᑕᐅᑎᓪᓗᒍ 
ᑕᒪᓐᓇ ᒐᕙᒪᒃᑯᓐᓂ ᑲᓇᑕᒥ ᐊᒻᒪᓗ, ᐱᑕᕋᓂᐊᖃᕐᓂᐅᔪᑦ ᐃᖅᑲᓇᐃᔭᖅᑎᖃᕐᓂᕐᒥᑦ ᖁᑭᐅᑎᖃᕐᓂᕐᒥᑦ 
ᐊᓪᓚᕝᕕᖃᕐᓂᕐᒥᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᖃᐅᔨᒪᕗᖓ ᐃᑲᔪᖅᑎᖃᕋᑦᑕ ᐊᒥᓲᔪᓂᑦ ᓄᓇᕗᒻᒥ 
ᐃᑲᔪᖃᑦᑕᕐᑐᓂᑦ ᐊᑭᓕᖅᓱᑕᐅᓇᑎᑦ ᐊᑐᐃᓐᓇᐅᑎᑦᑎᓂᕐᒥᑦᖅ ᐃᓕᓐᓂᐊᓂᕐᒥᑦ ᐱᓕᕆᐊᖑᔪᓄᑦ ᑖᒃᑯᓄᖓ 
ᓚᐃᓴᖃᕆᐊᖃᕐᑐᓄᑦ. 
 
ᑕᐃᒪᓕ, ᐊᒥᓱᓂᑦ ᐱᐅᔪᓂᑦ ᐃᓄᓐᓂ ᐱᒋᐊᖅᑎᑎᓯᒪᔪᑦ ᐊᑐᐃᓐᓇᐅᑎᑦᑎᓂᕐᒥᑦ ᐃᓚᖏᓐᓂ ᐃᓕᓐᓂᐊᕈᑎᐅᔪᓂᑦ 
ᐃᓚᖏᓐᓂ ᓄᓇᓕᓐᓂ. ᖁᕕᐊᒋᒻᒪᕆᑉᐸᕗᑦ ᑖᒃᑯᐊ ᐃᓄᐃᑦ. ᓂᕆᐅᓐᓇᕐᓂᖃᕈᒪᕗᒍᑦ ᑖᒃᑯᐊ 
ᐊᓪᓚᕝᕕᖃᒃᑲᓐᓂᖁᓗᒋᑦ ᑭᒡᒐᑐᕐᑕᕗᑦ ᐊᔅᓱᕈᖅᑐᕐᓯᐅᓗᐊᕐᓂᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ):  ᑭᖑᓪᓕᖅᐹᖅ ᐃᓚᒋᐊᕈᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖃᐅᔨᒪᓇᕈᒥᓇᖅᑯᑦᑕᐅᖅ. ᐃᓚᖏᑦ ᑭᒡᒐᑐᖅᑕᒃᑲ ᖃᐅᔨᒋᐊᕐᕕᖃᕐᓯᒪᕗᑦ 
ᐋᑐᕚᒥᐅᑕᓂ. 
 
ᑕᒪᓐᓇ ᐸᐃᑉᐹᓕᕆᓗᐊᕐᓇᖅᑐᐋᓗᒻᒪᑦ, ᒥᑭᔫᑎᑦᑎᒍ. ᑕᒪᓐᓇ ᐊᕐᕌᒎᒐᓚᓐᓂ ᐱᔭᐅᒐᓱᒍᓐᓇᖅᑯ. ᐊᐱᖅᑯᑎᒋᔭᕋᓕ 
ᒥᓂᔅᑕᒧᑦ, ᐅᖃᐅᔾᔨᒋᐊᕈᓐᓇᖅᑳ ᓄᓇᕗᒻᒥᐅᓄᑦ ᐊᑲᐅᙱᓕᐅᕈᑎᖃᕐᑕᓄᑦ ᒪᓕᒐᓱᐊᕐᓂᕐᒥᑦ 
ᐊᑐᖅᑕᐅᔭᕆᐊᖃᕐᑐᒧᑦ ᖃᓄᖅ ᑕᒪᓐᓇ ᑐᐊᕕᖅᑎᑕᐅᒃᑲᓐᓂᕈᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐃᖅᑲᓇᐃᔭᖃᑎᖃᕐᓯᒪᕗᒍᑦ ᓄᓇᕗᑦ ᑐᙵᕕᒃᑯᓐᓄᑦ ᑕᒪᔅᓱᒥᖓ 
ᐊᒻᒪᓗ ᐃᑲᔪᖃᑦᑕᖅᑯᑦ ᐃᑲᔪᖅᑎᔅᓴᐅᔪᓂᑦ, ᑭᓯᐊᓂᓕ, ᐅᖄᓚᕕᒋᒍᕕᐅᖅᑲᐃ ᓄᓇᕗᒻᒥ ᒪᓕᒐᓕᐅᖅᑎᐅᔪᖅ 
ᑲᓇᑕᒥ ᒐᕙᒪᒃᑯᖏᓐᓄᑦ ᐊᒻᒪᓗ ᐅᖃᐅᓯᕆᔪᒪᔭᑎᑦ ᐅᖃᐅᓯᕆᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᐊᕐᕕᐊᓄᑦ, ᐊᓚᕋᓚᒃ. 
 
ᐊᐱᖅᑯᑦ 235 - 2(2): ᑐᓴᖅᑎᑦᑎᓂᖅ ᐃᒡᒐᓕᕆᔨᒃᑯᑦ ᑳᓐᑐᕌᖓᓂᑦ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᒥᓂᔅᑕᐅᔪᒧᑦ ᑲᒪᔪᒧᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᐊᐱᕆᒐᔪᑉᐳᖓ. ᑕᒪᓐᓇ ᐊᐱᖅᑯᑎᒋᓚᐅᖅᓯᒪᒻᒥᔭᕋ ᐅᐱᕐᖓᔅᓵᖅ. ᐅᖃᓚᐅᖅᓯᒪᒐᕕᑦ ᑖᓐᓇ 
ᖃᐅᔨᒋᐊᕐᓂᐊᕐᓂᕋᖅᑐᒍᑦ ᐃᒡᒐᓕᕆᔨᒃᑯᓐᓂᑦ ᐱᔨᑦᑎᕋᖅᐸᑦᑐᑦ ᑭᕙᓪᓕᕐᒧᑦ. ᑕᒪᓐᓇ ᐱᒋᐊᖅᓯᒪᓕᖅᑳ? 
ᐃᔨᓕᕆᔨᐅᔪᖅ, ᑖᒃᑯᐊᓴᐃᓐᓇᐅᕙᑦᑐᑦ ᐳᓚᕋᑉᐸᑦᑐᑦ ᑭᕙᓪᓕᕐᒥᑦ ᓄᓇᖁᑎᖏᓐᓄᑦ, ᑕᐃᒪᓕ ᖃᐅᔨᒋᐊᕈᒪᓕᖅᑯᖓ 
ᑕᒪᔅᓱᒪ ᒥᔅᓵᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᓐᑯᓄᑦ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖃᐅᔨᒋᐊᓚᐅᖅᑲᕋ ᐊᒻᒪᓗ ᑕᐃᒃᑯᐊ 
ᐃᓄᐃᑦ ᔭᓗᓇᐃᕝ-ᒥᐅᑕᐅᔪᑦ, ᑳᓐᑐᕌᖓᑦ ᓱᓕ ᐊᑐᕐᖓᑦ ᐊᒻᒪᓗ ᓄᑖᕈᖅᑎᒋᐊᖃᖅᑲᕗᑦ, ᑖᒃᑯᐊᓴᐃᓐᓇᐅᓂᐊᖅᑯᑦ 
ᐃᓄᐃᑦ. ᑕᒪᓐᓇ ᖃᐅᔨᒋᐊᒃᑲᓐᓂᕈᓐᓇᖅᑲᕋ ᓇᓕᐊᓐᓂ ᐊᑐᕈᓐᓇᕐᒪᖔᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. Polar Vision-ᑯᑦ ᑳᓐᑐᕌᖃᕐᓯᒪᓕᖅᑯᑦ ᐊᑯᓂᑲᓪᓚᒻᒪᕆᒃ ᐊᒻᒪᓗ 
ᑎᑎᖅᓯᒪᓪᓗᓂ ᑳᓐᑐᕌᖓᓂᑦ ᐱᐅᓯᕚᓪᓕᑎᑦᑎᓂᕐᒥᑦ ᐅᕝᕙᓘᓐᓃᑦ ᑳᓐᑐᕌᕆᔭᖓ ᓄᖅᑲᕐᑎᑕᐅᔪᓐᓇᕐᖓᑦ 
ᖁᕕᐊᒋᙱᑯᑦᑎᒍ ᐱᔨᑦᑎᕋᕐᓂᖏᑦ.  
 
ᐊᑯᓂᒻᒪᕆᐋᓗᒃ ᐅᑕᖅᑭᒋᐊᖃᕐᐸᑉᐳᒍᑦ, ᐃᒻᒪᖃ ᑕᖅᑭᓂᑦ ᐱᖓᓱᓂ ᑎᓴᒪᓂᓪᓘᓐᓃᑦ ᐃᒡᒐᖏᓐᓂ ᐅᑕᖅᖏᓪᓗᑎᑦ. 
ᐃᔨᖏᑦ ᖃᐅᔨᓴᖅᑕᐅᑉᐸᑕ, ᐃᓛᓐᓂᒃᑯᑦ ᐊᑭᓖᒋᐊᖃᓲᖑᕗᑦ, ᐊᑭᓖᕙᑉᐳᑦ, ᐊᒻᒪᓗ ᖃᐅᔨᒍᒪᑐᐃᓐᓇᖅᑯᖓ ᓱᒻᒪ 
ᑕᒪᓐᓇ ᓱᒃᑲᐃᑐᒻᒪᕆᐅᒻᒪᖔᖅ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᑲᒋᑦ ᑕᒪᓐᓇ ᐅᖃᐅᓯᕆᒐᕕᐅᒃ, 
ᐊᒻᒪᓗ ᑐᓴᖃᑦᑕᖅᓯᒪᕗᖓ ᐊᔾᔨᓴᐃᓐᓇᖏᓐᓂ ᐃᓱᒫᓘᑎᐅᔪᓂᑦ. ᒥᓂᔅᑕᐅᓪᓗᖓ, ᖃᐅᔨᒋᐊᕈᓐᓇᖅᑯᖓ 
ᑕᒪᔅᓱᒥᖓ ᐊᒻᒪᓗ ᖃᓄᖅ ᑕᒪᓐᓇ ᓄᖅᑲᕐᑎᒍᓐᓇᕐᒪᖔᑦᑎᒍ ᑳᓐᑐᕌᕆᔭᖓ ᐅᕝᕙᓘᓐᓃᑦ ᖃᓄᖅ 
ᓄᑖᕈᑦᑎᒐᔭᕐᒪᖔᖅ. Polar Vision-ᑯᑦ, ᖁᔭᓐᓇᒦᒃ ᐃᖅᑲᐃᑎᒃᑲᕕᙵ, ᑳᓐᑐᕌᖃᖅᑯᔅᓱᓕ. ᐃᖅᑲᓇᐃᔭᖅᑎᒋᔭᒃᑲ 
ᐊᐱᕆᓂᐊᖅᑲᒃᑲ ᑕᒪᓐᓇ ᖃᐅᔨᓴᖅᑕᐅᖁᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹ ᐃᓚᒋᐊᕈᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐊᒥᓱᐊᖅᑎᐅᔪᖅ ᑕᒻᒪᖃᑦᑕᖅᑯᑦ ᐃᒡᒐᖏᓐᓂ ᑕᓕᖅᐱᖓ ᓴᐅᒪᖓᓃᖔᖅᐸᑉᐳᑦ, 
ᐊᒻᒪᓗ ᑕᒪᓐᓇ ᐊᑦᑕᓇᕐᖓᑦ ᐃᓄᒻᒧᑦ. 
 
ᒐᕙᒪᐅᓪᓗᑕ ᐅᕙᓂ, ᑭᒡᒐᕐᑐᐃᓂᐊᖅᑯᒍᑦ ᐅᑉᐱᕆᔭᑦᑎᓐᓂ ᑭᓱᑐᐃᓐᓇᕐᓂᑦ ᐃᖅᑲᓇᐃᔭᖅᑎᑎᓐᓄᑦ, ᐊᒻᒪᓗᑦᑕᐅᖅ 
ᖃᐅᔨᒪᖁᕙᒃᑲ ᑳᓐᑐᕌᖃᕐᑐᑦ ᐅᖃᐅᓯᕆᔭᑦᑎᓐᓂ ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᑎᓐᓂ ᐊᒻᒪᓗ ᑕᒪᓐᓇ 
ᑕᑯᔅᓴᐅᑎᒋᐊᖃᖅᑲᕗᑦ. ᐅᖃᐅᑎᒋᐊᕈᒪᕙᒃᑲ ᒥᓂᔅᑕᐅᔪᖅ ᖃᐅᔨᒋᐊᖁᕙᕋ, ᐅᖃᖅᑎ, ᐅᖃᓪᓚᕆᑉᐳᖓ ᑕᒪᒃᑯᐊ 
ᐃᓄᖁᑎᕗᑦ ᐅᑉᐱᕈᓱᓐᓂᖏᓐᓄᑦ ᐅᕙᑦᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᕐᑎᑦ ᓴᙱᔫᕗᑦ, ᐊᒻᒪᓗ ᑕᒪᓐᓇ 
ᖃᐅᔨᓵᕆᓪᓚᕆᓐᓂᐊᖅᑲᕋ ᑐᔅᓯᕋᐅᑎᐅᔪᓂᑦ ᒪᓕᒐᓕᐅᕐᑎᓂᑦ ᐱᔭᕆᐊᖃᕐᓂᑎᓐᓂ, ᐊᒻᒪᓗ ᑕᒪᒃᑯᐊ ᑳᓐᑎᕌᖃᕐᑐᑦ 
ᑲᒪᒋᓂᐊᖅᑕᖏᓐᓂ ᐱᔭᕆᐊᖃᕐᓂᖏᓐᓂ. ᑕᒪᓐᓇᓕ ᖃᐅᔨᒋᐊᕐᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 236 - 2(2): ᐃᖅᑲᓇᐃᔮᖏᑦ ᐊᕕᑦᑐᖅᓯᒪᔪᓂᑦ, ᓄᓇᓕᓐᓂ ᐊᒻᒪᓗ ᑲᑎᒪᔨᐅᔪᓂᑦ 

ᐃᓪᓗᓕᕆᔨᒃᑯᓐᓄᑦ 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᔪᒪᕙᕋ ᒥᓂᔅᑕᒧᑦ ᑲᒪᔪᒧᑦ ᓄᓇᕗᑦ 
ᐃᓪᓗᓕᕆᔨᕐᔪᐊᑯᓐᓄᑦ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ ᒪᓕᒐᓕᐅᕐᕕᑎᓐᓂ ᑭᓱᓂ ᐃᖅᑲᓇᐃᔮᖃᕐᒪᖔᑕ ᓄᓇᕗᑦ 
ᐃᓪᓗᓕᕆᔨᕐᔪᐊᒃᑯᑦ, ᓄᓇᓕᓐᓂ ᐃᓗᓪᓕᕆᔨᒃᑯᑦ ᐊᒻᒪᓗ ᑲᑎᒪᔨᐅᔪᑦ ᐃᓪᓗᓕᕆᔨᒃᑯᓐᓄᑦ ᓄᓇᓕᓐᓂ ᑲᒪᓂᕐᒥᑦ 
ᑐᔅᓯᕋᐅᑎᐅᔪᓂᑦ ᐃᓪᓗᑖᕋᓱᓐᓂᕐᒧᑦ ᐊᑐᖅᑐᐊᖅᑕᐅᕙᑦᑐᓄᑦ ᐃᓄᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓄᑦ, ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑦᑎᐊᕈᒃᑯᓕ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᒋᔭᖓ, 
ᐃᖅᑲᓇᐃᔮᕆᔭᖏᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ ᑲᑎᒪᔨᖏᓐᓄᑦ ᓄᓇᓕᓐᓂ ᐱᖃᓯᐅᔾᔨᕗᑦ ᐋᖅᑮᓂᕐᒥᑦ 
ᓇᒧᙵᓂᐊᕐᓂᖏᓐᓂ ᐊᑐᖅᑐᐊᖅᑐᑦ ᐃᓪᓗᓂᑦ ᐃᓄᖃᙱᑦᑐᓄᑦ ᐅᕝᕙᓘᓐᓃᑦ ᐃᓄᖃᕈᓐᓃᖅᑐᓄᑦ ᐃᓪᓗᓄᑦ. 
ᐊᒻᒪᓗᑦᑕᐅᖅ ᐊᔾᔨᒌᙱᑦᑐᓂᑦ, ᑲᑎᒪᔨᕋᓛᖃᖅᑯᑦ ᖃᐅᔨᓴᖅᐸᑦᑐᓂᑦ ᐊᑭᓕᔅᓴᐅᔪᓂᑦ ᐊᒻᒪᓗ ᐅᑕᖅᑭᔪᓂᑦ. ᑕᐃᒪᓕ 
ᐃᖅᑲᓇᐃᔮᕆᔭᖓᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᑲᒪᔭᕆᐊᖃᒻᒪᕆᑉᐳᑦ ᐃᓄᓐᓂ 
ᐃᖅᑲᓇᐃᔭᖃᑎᖃᕐᓂᕐᒥᑦ ᓄᓇᓕᓐᓃᑦᑐᓂᑦ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᐃᕝᔭᕈᑕᐃᓚᒃ.  
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᑳ ᒪᓕᒐᓕᐅᕐᕕᑎᓐᓂ ᖃᖓᒃᑯᑦ ᐃᓄᒃ 
ᐱᔪᓐᓇᕈᓐᓃᕋᔭᖅᑳ ᐃᓪᓗᓄᑦ ᐊᑐᖅᑐᐊᕐᑕᐅᕙᑦᑐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑎ. ᐱᔾᔪᑎᐅᒍᓐᓴᖅᑐᑦ ᖃᐅᔨᒋᐊᖅᑕᐅᕈᓐᓇᖅᑐᑦ ᖃᓄᖅ ᐃᓄᒃ 
ᐃᒡᓗᑖᕈᓐᓇᕋᔭᕐᒪᖔᖅ. ᑐᓴᕋᔪᓐᓂᖅᐹᕗᑦ ᐊᑭᓕᒃᓴᖃᖏᒃᑲᓗᐊᕐᒪᖔᖅ,  
ᐅᕝᕙᓘᓐᓃᑦ ᐊᑭᓕᒻᒪᐃᑦᑑᒐᔪᒪᐅᕐᒪᖔᖅ. ᑕᐃᒃᑯᐊ ᐊᓯᐊᓄᑦ ᓄᓇᓕᓐᓄᑦ ᓄᑦᑕᖃᑦᑕᕐᒪᖔᑕᔭ ᐊᒻᒪᓗᑦᑕᐅᖅ 
ᓄᓇᓕᓐᓂ ᐊᑐᐃᓐᓇᖃᑦᓴᐅᑎᖃᖏᑦᑐᐊᕋᐃᒻᒪᑕ ᐊᒻᒪᓗ ᐃᓛᓐᓂᒃᑯᑦ ᐊᓯᖏᓐᓄᑦ ᓴᖑᑎᑕᐅᒐᒻᒪᑦ 
ᐃᒡᓗᓴᕆᓂᐊᒪᐅᖅᑕᕋᓗᐊᖓ ᐊᒻᒪᓗ ᐃᓛᓐᓂᒃᑯᑦ ᐃᒡᓗᑕᖏᔾᔪᑎᖃᕈᓐᓇᕐᒥᔪᖅ ᐱᔾᔪᑎᖃᕐᓗᓂ. 
 
ᐊᒻᒪᑦᑕᐅᖅ, ᐃᓪᓗᑦᓴᖃᑦᓴᐅᑎᒋᒍᓐᓇᓐᖏᒻᒪᑕ ᐃᓚᖏᑦ ᓄᓇᓖᑦ, ᐃᓪᓗ ᓄᑦᑎᕐᕕᐅᒌᖅᓯᒪᑐᐃᓐᓇᕆᐊᓕᒃ 
ᐃᓄᓐᓄᑦ ᐊᒻᒪᓗ ᐊᓯᖏᑦ ᐃᓄᐃᑦ ᐃᓪᓗᖃᕆᐊᓖᑦ ᐊᓐᖑᑎᓗᐊᓐᖏᓐᓇᒥᒋᑦ ᐃᓪᓗᑖᕈᑎᐅᑉ ᒪᓕᑦᑕᐅᓂᖏᑦ. 
ᑕᐃᒪᐃᓐᓂᖓᓄᑦ ᐊᔾᔨᒌᖏᑦᑑᒍᓐᓇᖅᑐᑦ ᐱᔾᔪᑕᐅᔪᑦ ᐃᒡᓗᑖᕋᓱᓐᓂᕐᒧᑦ ᐊᖏᖅᑕᐅᖏᔾᔪᑎᒋᔪᓐᓇᖅᑕᖏᑦ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅ ᐃᓚᒋᐊᕈᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑎ. ᖁᔭᓇᒦᒃ ᒥᓂᔅᑕ. ᒥᓂᔅᑕ ᐅᓂᒃᑳᕈᓐᓇᖅᑲ ᒪᓕᒐᓕᐅᕕᒻᒧᑦ ᖃᓄᖅ 
ᐃᒡᓗᐃᖅᑕᐅᔪᖃᕈᓐᓇᕐᒪᖔᖅ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᖅᓯᓂᕆᐊᖅᑕᐃᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᕈᒪᔭᕋ ᒥᓂᔅᑕ. ᐱᖓᓱᐃᓐᓇᐅᒻᒪᑕ ᓄᓇᓖᑦ ᑮᓇᐅᔭᒃᑯᕕᓐᓂᒃ 
ᐊᑐᐃᓐᓇᓖᑦ. ᐅᖃᕈᓐᓇᖅᑲ ᒥᓂᔅᑕ ᖃᓄᐃᑦᑐᓂᒃ ᐱᔨᑦᓯᕋᕈᑎᖃᕐᒪᖔᑕ ᑯᐳᕆᓴᐃᑦ ᑕᐃᒃᑯᓄᖓ ᐃᒡᓗᒥ 
ᓇᒻᒥᓂᖅᑖᕈᒪᔪᓄᑦ ᑕᐃᒃᑯᓄᖓ ᐃᑲᔫᓯᐊᕈᑎᑖᕈᓐᓇᖏᑦᑐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖏᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᓯᑦᔨ. ᑐᑭᓯᒋᐊᕈᑎᒃᓴᓂᒃ ᐊᑐᐃᓐᓇᖅᑕᖃᖅᑐᒍᑦ 
ᐊᒡᓚᑦᑎᓐᓂᒃ ᐊᒻᒪᓗ ᐃᑲᔪᕈᒪᑐᐃᓐᓇᑦᓯᐊᖅᑐᓂᒃ ᑕᐃᒃᑯᓄᖓ ᐃᒡᓗᒥ ᓇᒻᒥᓂᖅᑕᕈᒪᓂᕐᒧᑦ ᐃᓱᒪᔪᓄᑦ.  

ᐃᓚᒋᐊᕈᓐᓇᖅᑕᕋ ᒫᓐᓇᕋᑕᖑᓚᐅᖅᑐᖅ ᐋᖅᑭᒋᐊᖅᓯᒪᔪᒍᑦ ᐱᔪᓐᓇᕈᓐᓇᖅᓯᓂᖅᓴᐅᖁᓪᓗᒋᑦ ᑕᐃᒃᑯᐊ 
ᓇᒻᒥᓂᖃᕈᒪᓂᕐᒧᑦ ᐃᓱᒪᔪᑦ ᑐᑭᓯᒋᐊᕈᑎᓂᒃ ᐊᑐᐃᓐᓇᐅᑎᑦᓯᒍᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᒧᑦ ᑲᑦᑐᒃ. 
 
ᐊᐱᖅᑯᑦ 237 - 2(2): ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᒐᕙᒪᑐᖃᓕᕆᔨᒃᑯᓐᓄᑦ ᓯᓚ ᐊᓯᔾᔨᐸᓪᓕᐊᓂᖓᓄᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᓯᔨ. ᐊᐱᖅᑯᑎᖃᖅᑐᖓ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ 
ᑭᐅᔪᓐᓇᕐᓂᐊᑦᓴᕆᒐᓗᐊᖅᑖᖓ.  
 
ᑮᓇᐅᔭᓕᕆᓂᕐᒧᑦ ᒥᓂᔅᑕ ᒐᕙᒪᑐᖃᒃᑯᓐᓄᑦ ᑐᓴᖅᑎᑦᓯᕋᑖᓚᐅᕐᒪᑦ ᐃᓱᒪᓘᑎᒋᔭᒥᓂᒃ ᐅᑭᐅᖅᑕᖅᑐᒥᐅᓄᑦ 
ᐊᑐᐃᓐᓇᐅᕙᑦᑐᓂᒃ ᑮᓇᐅᔭᓂᒃ. ᐱᔪᑎᖃᖅᑐᓂ ᓯᓚ ᐊᓯᔾᔨᐸᓪᓕᐊᓂᖓᓄᑦ ᑮᓇᐅᔭᖃᖅᑎᑕᐅᒍᓐᓇᑎᑦᓯᓚᐅᕐᒪᑕ. 
ᒥᓂᔅᑕ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐅᖃᕈᓐᓇᖅᐸ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᐊᑭᓱ. 
 
ᐊᖏᔪᖅᑳ ᐅᓛᔪ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒐᕙᒪᑐᖃᒃᑯᓪᓗ ᐱᓕᕆᐊᕆᔭᕗᑦ ᐊᕙᑎᓕᕆᓂᒃᑯᑦ 
ᒪᑭᒪᑎᑦᓯᔪᓐᓇᓂᕐᒥᑦ ᑐᖖᒐᕕᐊᓂ. ᐱᓇᓱᐊᕈᓯᐅᓚᐅᖅᑐᒥᒃ, ᑲᑎᒪᓂᖃᓚᐅᕐᒥᔪᒍᑦ ᐅᖃᐅᓯᖃᖅᑐᑕ ᐅᖄᓚᐅᑎᒃᑯᑦ 
ᒫᓐᓇᐅᔪᖅ ᖃᓄᖅ ᐃᖏᕐᕋᓂᖃᕐᓂᐊᕐᒪᖔᖅ ᑎᑎᕋᐅᓯᕆᔭᕗᑦ ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ. ᐅᓪᓗᒥᒧᑦ, 
ᑎᑎᕋᖅᐸᓪᓕᐊᔭᕗᑦ ᑐᖖᒐᕕᖓ ᒪᓕᒐᑦᓴᐅᒐᔭᖅᑐᐃᓪᓗ. ᐃᒻᒪᖃ ᐅᐱᕐᖓᔅᓵᖑᓂᐊᖅᑐᒥ 
ᐅᖃᕈᑎᒋᒃᑲᓐᓂᕈᓐᓇᓛᖅᑕᕗᑦ ᑲᑎᒪᖃᑦᑕᓂᒃᑯᑦ ᑕᒪᑐᒧᖓ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᑭᓯᐊᓂᓕ ᓄᓇᕗᒻᒥ, 
ᐊᑦᔨᐅᖏᓐᓇᑦᑕ, ᐊᒻᒪᓗ ᐃᓚᐅᑎᓐᓂᐊᖅᑐᑎᒍ ᓄᓇᕗᑦ ᑐᙵᕕᒃᑯᑦ ᑲᑎᒪᓂᖃᓕᕋᐃᒍᑦᑕ ᓯᓚᐅᑉ ᐊᓯᔾᔨᕐᓂᖓᓄᑦ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎᑦ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᔾᔭᐅᓯᒪᕕᑦ ᖃᓄᐃᑦᑐᓂᒃ ᐃᓱᒫᓘᑎᓂᒃ ᐅᕝᕙᓘᓐᓃᑦ 
ᖃᐅᔨᓴᖅᓯᒪᔪᖃᑉᐸ ᐃᓱᒫᓘᑎᖏᓐᓂᒃ ᐃᓄᐃᑦ ᓄᓇᕗᒻᒥ ᐅᕝᕙᓘᓐᓃᑦ ᐅᑭᐅᖅᑕᖅᑐᐊᓂ 60 ᐱᐅᒐᔭᕐᒪᑦ 
ᐃᓕᑕᕆᓗᒋᑦ ᐃᓚᖏᓐᓂᒃ ᐊᒃᑐᖅᑕᐅᓂᐊᖅᑐᓂᒃ ᓯᓚᐅᑉ ᐊᓯᔾᔨᕐᓂᕆᔭᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᓯᒪᔪᖓ ᐱᓕᕆᐊᖃᕐᓂᕋᖅᑐᖓ 
ᐋᖅᑭᒃᓯᒪᓂᒃᓴᖓᓂᒃ. ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂ ᐅᖃᖃᑎᒌᓚᐅᖅᑕᕋ ᑲᑎᒪᖃᑎᒌᒋᐊᖃᕋᑦᑕ ᐅᑭᐅᖅᑕᖅᑐᒥ 
ᐊᒻᒪᓗ ᖃᓄᑎᒋᑦ ᑮᓇᐅᔭᖅᑐᕈᑎᖃᑦᑎᑦᑎᒐᔭᒃᓂᖓᓂᒃ ᓄᓇᕗᑦ ᒐᕙᒪᒃᑯᓐᓂᑦ. ᖃᐅᔨᒪᒍᒪᔪᒍᑦ ᖃᓄᐃᑦᑐᓂᒃ 
ᐱᓕᕆᐊᒃᓴᓂᒃ ᐊᒻᒪᓗ ᐱᔨᑦᑎᕈᑎᓂᒃ ᑖᒃᑯᐊ ᒐᕙᒪᑐᖃᒃᑯᑦ ᐱᑕᖃᑦᑎᑦᑎᒐᔭᕐᒪᖔᑕ. ᑕᐃᒃᑯᐊᓗ 
ᐅᖃᓪᓚᒍᑎᖃᕐᓂᐊᖅᑐᒍᑦ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑎᕕᑦ, ᑲᑦᑐᒃ. 
 
ᑲᑦᑐᒃ: (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓇᓱᐊᖅᑐᖓ ᐃᒫᒃ: ᖃᐅᔨᓴᖅᓯᒪᕕᓯ ᐊᒃᑐᐃᓂᕆᔭᖓᓂᒃ ᓯᓚᐅᕐ 
ᐊᓯᔾᔨᕐᓂᖓᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᓴᖅᓯᒪᔪᒍᑦ ᐱᖅᑯᓯᑐᖃᑦᑎᒍᑦ ᖃᐅᔨᒪᓂᖏᓐᓂᒃ 
ᐃᓄᐃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᓄᓇᕗᒻᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐸᕐᓇᑕᐅᓯᒪᔪᓂ, 
ᐱᖃᓯᐅᔾᔨᓯᒪᔪᒍᑦ ᐅᖃᐅᓯᕐᓂᒃ ᐊᒻᒪᓗ ᐅᖃᐅᔾᔭᐅᒋᐊᕈᑎᖏᓐᓂᒃ ᐃᓐᓇᑐᖃᕐᓄᑦ ᑕᒪᒃᑯᓄᖓ ᐆᒪᔪᐃᑦ ᐊᒻᒪᓗ 
ᐊᕙᑎᐅᑉ ᒥᒃᓵᓄᑦ.  
 
ᕿᒥᕐᕈᒋᐊᓯᓂᐊᕐᒥᔪᒍᑦ ᖃᓄᖅ ᐱᐅᓯᕚᓕᑎᑦᑎᒍᓐᓇᕐᒪᖔᑦᑕ ᐊᒃᑐᐃᓂᐅᔪᐃᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑲᒪᒋᑦᓯᐊᕐᓂᐊᕋᑦᑎᒋᑦ ᐊᒃᑐᐃᓂᐅᔪᐃᑦ ᐅᕙᑦᑎᓐᓄᑦ. ᐅᓪᓗᒥᒧᑦ, ᓱᓕ ᖃᐅᔨᓴᖅᑎᑦᑎᔪᒍᑦ ᐊᒻᒪᓗ 
ᕿᒥᕐᕈᕙᓪᓕᐊᓪᓗᑕ. ᐊᑦᔨᒌᖏᑦᑐᕈᓘᔭᕐᓂᒃ ᐊᒃᑐᐃᓂᐅᔪᓂᒃ ᐱᓕᕆᐊᖃᑦᑐᒍᑦ ᓄᓇᕗᒻᒥ.  
 
Iceland-ᒦᑎᓪᓗᑕ ᐅᑭᐅᒃᓵᖅ ᓅᕖᕙᒥ, ᑲᑎᒪᖃᑕᐅᓚᐅᕐᕋᒪ ᐊᒻᒪᓗ ᐃᓱᒫᓘᑎᑕᖃᒻᒪᕆᓚᐅᕐᒪᑦ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ ᑕᒫᓂ ᐅᑭᐅᖅᑕᖅᑐᒥᐅᓄᑦ. ᑕᒪᕐᒥᒃ ᐅᑭᐅᖅᑕᖅᑐᒥᐅᑕᐅᖃᑎᕗᑦ ᐃᓱᒫᓘᑎᖃᕐᒥᔪᑦᑕᐅᖅ 
ᑕᒪᑐᒥᖓ ᐊᒻᒪᓗ ᕿᒥᕐᕈᕙᓪᓕᐊᒋᓪᓗᑎᒃ. ᒐᕙᒪᑐᖃᒃᑯᑦ ᒥᓂᔅᑕᖏᑦ ᐃᓱᒫᓘᑎᖃᒻᒪᕆᓚᐅᖅᑐᖅᑕᐅᖅ ᐊᒻᒪᓗ 
ᐃᑉᐱᒍᓱᑦᑎᐊᖅᑐᓂ ᐃᓱᒫᓘᑎᑦᑎᓐᓂᒃ. ᑕᑯᓇᒍᒪᒋᓪᓗᑎᒃ ᖃᓄᐃᑦᑐᓂᒃ ᐊᒃᑐᐃᓐᓂᖃᕐᓂᐊᕐᒪᖔᖅ ᐅᕙᑦᑎᓐᓄᑦ 
ᓯᕗᓂᒃᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᕕᑦ ᐅᕝᕙᓘᓐᓃᑦ ᓂᓪᓕᐅᑎᖃᖅᑲᐅᒐᕕᑦ ᖃᐅᔨᓴᕐᓂᕐᒥᒃ 
ᕿᒥᕐᕈᓂᕐᒥᓘᓐᓃᑦ. ᐃᒻᒪᖃ ᑐᑭᓯᑎᒍᓐᓇᕆᖓ ᖃᓄᐃᑦᑐᒥᒃ ᖃᐅᔨᓴᕐᓂᖅᑕᖃᒻᒪᖔᖅ ᐅᓪᓗᒥᒧᑦ ᐅᕝᕙᓘᓐᓃᑦ 
ᓴᖅᑭᑕᐅᓗᑎᒃ ᑖᒃᑯᐊ ᐅᓂᒃᑳᑦ ᑲᑎᒪᕕᒻᒧᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖃᐅᔨᒪᔪᖓ ᓄᓇᕗᒻᒥ ᖃᐅᔨᓴᕐᓂᕐᒥᒃ ᐊᒻᒪᓗ 
ᐊᓯᖏᑦ ᖃᐅᔨᓴᕐᓂᐅᓯᒪᔪᓄᑦ ᐅᓂᒃᑳᑦ ᐊᑦᔨᒌᖏᑦᑐᕈᓘᔭᕐᓂᒃ ᐅᑭᐅᖅᑕᖅᑐᒥᐅᑕᓂᒃ. ᐄ, ᑐᑭᓯᐅᒪᔾᔪᑎᓂᒃ 
ᐱᑎᑦᑎᓂᐊᖅᐳᖓ ᒪᓕᒐᓕᐅᖅᑎᐅᖃᑎᓐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒥᑦᓵᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᓇᓄᓕᒻᒧᑦ, ᓇᑦᑎᖅ. 
 
ᐊᐱᖅᑯᑦ 238 - 2(2): ᖃᐅᔨᑎᑦᑎᓂᖅ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᒧᑦ 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋ ᑐᕌᖅᑎᔪᒪᕙᕋ ᒥᓂᔅᑕᐅᔪᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 
ᖃᐅᔨᓵᖃᕐᑎᓪᓗᑕ ᑮᓇᐅᔭᐃᑦ ᐊᑐᖅᑐᔅᓴᓂᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ, ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᖅ 
ᐃᓕᓐᓂᐊᖅᑎᐅᔪᑦ ᐊᐅᓪᓚᖅᑎᑕᐅᕙᑉᐳᑦ ᐃᓅᓯᖃᕐᓂᕐᒥᑦ ᓄᓇᒥ. ᐃᓱᒫᓘᑎᐅᔪᒥᓪᓕ ᑐᓴᖅᓯᒪᓕᕆᕗᖓ 
ᐃᓕᓐᓂᐊᑎᑦᑎᔨᐅᔪᑦ ᐊᑕᐅᑦᑎᒦᑦᑐᑎᑦ ᑐᐱᕐᒥ ᐊᒻᒪᓗ ᑐᐱᖏᑦ ᐅᖓᓯᓐᓂᖃᕐᑐᑎᑦ 4-ᑭᓛᒪᑐᒥᑦ. ᑕᕝᕙᓂ 
ᑐᐱᐅᔪᒥᑦ ᐃᓕᓐᓂᐊᕐᑏᑦ ᑐᐱᕆᔭᖓᓂᑦ, ᖁᑭᐅᑎᖃᓚᐅᙱᒻᒪᕆᑉᐳᑦ ᓴᐳᔾᔨᔾᔪᑎᐅᔪᒥᑦ. 

ᐊᖏᔪᖅᑳᖑᔪᖅ ᐅᖃᓚᐅᖅᑯ ᖃᐅᔨᒋᐊᕐᓂᐊᕐᓂᕋᖅᑐᓂ ᑖᔅᓱᒥᖓ. ᑐᓴᒃᑲᓐᓂᓚᐅᖅᓯᒪᙱᓚᒍᑦ ᑕᒪᔅᓱᒪ ᒥᔅᓵᓄᑦ. 
ᑐᑭᓯᑎᑕᐅᔪᒪᒐᓗᐊᖅᑯᒍᑦ ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᒻᒪᒍ ᑕᒪᔅᓱᒥᖓ. ᐃᓛᒃ, 
ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᐃᑦ ᑲᒪᒋᔭᐅᑎᓪᓗᒋᑦ ᒪᓕᒐᓕᐅᕐᕕᑎᓐᓂ ᓯᓚᑦᑐᓴᕐᕕᒻᒧᑦ, ᑕᒪᓐᓇ 
ᐅᖃᐅᓯᕆᔭᐅᓚᐅᖅᑯ. ᑭᖑᓂᐊᒍᑦ, ᖃᕋᓴᐅᔭᒃᑯᑦ ᑎᑎᖅᑲᒥ ᐱᓚᐅᕆᕗᖓ ᐱᖃᑕᐅᖃᑕᐅᓚᐅᖅᑐᒧᑦ 
ᐊᕙᑎᓕᕆᓂᕐᒧᑦ ᐃᓕᓐᓂᐊᓂᕐᒧᑦ ᐅᖃᐅᔾᔨᓚᐅᖅᑐᒧᑦ ᐊᐅᓪᓚᖃᑕᐅᖃᑦᑕᕐᓂᖓᓄᑦ ᐊᒻᒪᓗ ᑐᐱᖏᓐᓂ, 
ᑕᐃᒪᐃᓐᓂᕆᓚᐅᖅᑕᖓᓂ ᐃᓕᓐᓂᐊᑎᑦᑎᔩ ᖁᑭᐅᓯᔭᖅᑐᑎᑦ ᓴᐳᔾᔨᒍᑎᐅᔪᒥᑦ, ᐊᒻᒪᓗᑦᑕᐅᖅ ᐊᓱᐃᓪᓛᒃ, 
ᑕᐃᑲᓃᓚᐅᖅᑯᑦ ᐃᓕᓐᓂᐊᕐᑎᑦᑎᔨᐅᔪᑦ ᑐᐱᕐᒥ. 
 
ᐃᓕᓐᓂᐊᕐᑏᑦ ᐅᖃᐅᔾᔨᓚᐅᖅᑯᑦ ᐅᕙᓐᓂ ᐱᖃᑕᐅᖃᑕᐅᔪᑦ ᐃᓕᓐᓂᐊᓂᕐᒥᑦ ᐊᑐᐃᓐᓇᖃᓚᐅᙱᓐᓂᖏᓐᓂ 
ᖁᑭᐅᑎᐅᔪᒥᑦ ᑐᐱᕐᒦᑦᑐᒥᑦ. ᑕᐃᓐᓇ ᑎᑎᖅᑲᐅᔪᖅ ᐱᓚᐅᖅᑲᕋ, ᑐᓂᓪᓗᒍ ᐊᖏᔪᖅᑳᖑᔪᒧᑦ ᓯᓚᑦᑐᓴᕐᕕᒻᒧᑦ 
ᐱᓇᓱᐊᕐᑐᖓ ᓱᓕᓂᖓᓂᑦ ᐅᖃᐅᓯᕆᔭᐅᓯᒪᔪᒧᑦ ᑎᑎᖅᑲᒦᑦᑐᒥᑦ ᐊᒻᒪᓗ ᖃᐅᔨᒋᐊᕐᕕᒋᓪᓗᒋᑦ 
ᐃᓕᓐᓂᐊᕐᑎᑦᑎᔨᐅᔪᑦ ᑖᔅᓱᒥᖓ ᐃᓕᓐᓂᐊᕈᑎᐅᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᐃᓐᓇᐅᕗᒍᑦ ᓄᓇᓕᓐᓂ, ᐃᓚᒋᔭᕗᑦ ᕿᒪᒐᐃᒐᑦᑎᒍ 
ᐅᕝᕙᓘᓐᓃᑦ ᐱᓱᓐᓂᐊᕈᑦᑕ, ᖁᑭᐅᑎᓂᑦ ᓇᔅᓴᐃᓐᓇᓲᖑᕗᒍᑦ. ᕿᒪᐃᖏᓐᓇᖅᑐᑕ ᖁᑭᐅᑎᓂᑦ ᐃᓄᓐᓄᑦ 
ᕿᒪᑦᑕᑎᓐᓄᑦ. ᑕᒪᓐᓇ ᐊᑦᑕᓇᖅᑐᒻᒪᕆᐅᒻᒪᑦ ᐆᒪᔪᕐᓂᑦ ᓴᖅᑭᕐᑐᖃᑳᓪᓚᓂᖅᑲ ᐃᓕᓐᓂᐊᕐᑎᓄᑦ. ᓱᕈᓯᓛᑎᑐᑦ 
ᐱᔭᐅᔭᕆᐊᖃᙱᒻᒪᑕ. 
 
ᑐᑭᓯᑎᑦᑎᔪᓐᓇᖅᑮᑦ ᑖᒃᑯᐊ ᐃᓕᓐᓂᐊᕐᑎᐅᔪᑦ ᐱᖃᕐᑎᑕᐅᔪᓐᓇᓛᓕᕐᒪᖔᑕ ᐊᐅᓪᓚᑲᓐᓂᓛᓕᕐᒥᒻᒪᑕ ᒫᓐᓇᕈᓘᔪᖅ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ, ᖃᐃᑦᑎᔪᖃᓚᐅᕐᓂᖓᓂ ᑎᑎᖅᑲᐅᔪᒥᑦ ᖃᕋᓴᐅᔭᒃᑯᑦ 
ᐅᖃᐅᓯᕆᔭᐅᓚᐅᖅᑎᓪᓗᒍ ᓇᒡᒐᔾᔭᐅᒥ ᒪᓕᒐᓕᐅᕐᕕᑎᓐᓂ. ᐊᖏᔪᖅᑳᖑᔪᖅ ᐊᐱᕆᓯᒪᕙᕋ ᑕᒪᓐᓇ 
ᖃᐅᔨᒋᐊᖁᓪᓗᒍ ᐊᒻᒪᓗᑦᑕᐅᖅ ᐊᑦᑕᓇᙱᑦᑐᒦᒋᐊᖃᕐᓂᖓᓂ ᐃᓕᓐᓂᐊᕐᑎᐅᔪᑦ, ᐱᖃᑕᐅᔪᑦ ᐃᓕᓐᓂᐊᓂᕐᒥᑦ 
ᓯᕗᓪᓕᖅᐸᐅᑎᑕᐅᒋᐊᖃᕐᓂᖏᓐᓂ, ᖃᖓᓕᒫᒃᑯᑦ ᑕᐃᒪᐃᑦᑐᓂᑦ ᖃᓄᐃᓕᐅᖅᑎᓪᓗᒋᑦ. 
 
ᑕᒪᓐᓇ ᐃᓱᒪᒋᔭᐅᔭᕆᐊᖃᓐᕐᖓᑦ. ᐅᑕᖅᑭᕗᖓ ᓱᓕ ᐊᖏᔪᖅᑳᒥ ᓯᓚᑦᑐᓴᕐᕕᒻᒥ ᓇᓗᓇᐃᑦᑎᐊᓂᐊᕐᓂᖓᓄᑦ 
ᑎᑎᖅᑲᐅᔪᖅ, ᐊᒻᒪᓗᑦᑕᐅᖅ ᒪᓕᒐᓕᐅᕐᕕᑎᓐᓄᑦ, ᖃᐅᔨᒋᐊᖅᑕᐅᓂᖓᓂ ᑕᒪᓐᓇ ᐋᖅᑭᑦᑕᐅᓂᐊᕐᒪᖔᖅ, ᐊᒻᒪᓗ 
ᖃᖓᒃᑯᑦ ᐱᔭᐅᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎ. ᐱᖓᓱᓂ ᓱᓪᓕ ᐱᓯᒪᑦᑎᕗᖓ ᐊᑎᕐᓂᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 239 - 2(2): ᐊᑭᓂᑦ ᐊᑐᙱᓂᖅᓴᐅᓂᖅ ᐅᖅᓱᐋᓗᖃᕐᑎᑕᐅᓂᕐᒥᑦ 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᕋᓕ ᒥᓂᔅᑕᒧᑦ ᑲᒪᔪᒧᑦ ᐅᖅᓱᐋᓗᓕᕆᔨᒃᑯᓐᓄᑦ ᐊᒻᒪᓗ 
ᐅᖅᓱᐋᓗᑖᖅᑎᑦᑎᓂᕐᒥᑦ. ᑐᑭᓯᓯᒪᕗᖓᓕ, ᓱᓕᒍᒪ, ᑭᖑᓪᓕᖅᐹᒥ ᑳᓐᑐᕌᖑᔪᖅ ᐋᖅᑭᑦᑕᐅᓯᒪᓚᐅᖅᑯ ᒐᕙᒪᒃᑯᑦ 
ᐊᕕᑦᑎᓂᐊᕐᓂᕋᖅᑐᑎᑦ ᑳᓐᑐᕌᖑᔪᒥᑦ; ᐊᑕᐅᓯᖅ ᓂᐅᕕᕐᓂᕐᒧᑦ ᐊᒻᒪᓗ ᐊᐃᑉᐸᖓ ᑎᑭᑎᑕᐅᓂᖓᓄᑦ. 
 
ᑭᖑᓂᐊᒍᑦ ᐅᖃᓕᓚᐅᖅᑯᑦ ᑕᒪᓐᓇ ᓄᑖᑖᖅ ᑳᓐᑐᕌᖑᔪᖅ ᑮᓇᐅᔭᓂᑦ ᐊᑐᙱᓂᖅᓴᐅᓂᐊᕐᓂᕋᖅᑐᑎᑦ, $16-
ᒥᓕᐊᓐ, ᐅᕝᕙᓘᓐᓃᑦ ᑕᐃᒪᓐᓇᐸᓗᓐᓂ ᐊᕐᕌᒍᒐᓚᐅᓂᐊᖅᑐᓂᑦ. ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᔪᓐᓇᕐᒪᖔᖅ 
ᖃᓄᑎᒋ ᐊᑐᙱᑲᓐᓂᖅᓯᒪᒻᒪᖔᑦᑕ ᐅᓪᓗᒥᒧᑦ ᐊᒻᒪᓗ ᑕᐃᒃᑯᐊ ᐊᑐᙱᑲᓐᓂᖅᓯᒪᔭᕗᑦ ᐅᖃᐅᓯᕆᖅᑲᐅᔭᕗᑦ 
ᑖᒃᑯᓇᙶᕐᒪᖔᑕ ᐱᑐᖃᕐᓂᒃ ᑳᓐᑐᓛᓂᒃ, ᓂᐅᕕᐅᑕᐅᓚᐅᖅᑐᓂᒃ ᐲᔭᐃᒌᖅᓯᒪᓕᖅᑎᓪᓗᑕ ᑳᓐᑐᓛᖅᑕᐅᓯᒪᔪᑦ 
ᐊᒻᒪᓗ ᐊᕝᕙᖏᑦ ᑳᓐᑐᓛᒃ ᐊᕕᓪᓗᐊᕐᖢᒋᑦ ᑕᒪᓐᓇ ᐊᑐᙱᑲᓐᓂᖅᓯᒪᔭᕗᑦ ᐃᓚᒋᔭᐅᕙ ᐊᑕᐅᓯᑐᐊᒧᑦ ᑳᓐᑐᓛᒧᑦ 
ᐅᕚᓘᓐᓃᑦ ᑕᒪᒃᑮᓐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᑲᒪᒋᔭᖃᖅᑐᖅ ᐅᖅᓱᐊᓗᓕᕆᓂᕐᒥᒃ, ᑭᓚᕝᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᒐᓱᐊᕋᓗᐊᖅᑐᖓ ᖃᑦᓯᓪᓚᕆᐅᒻᒪᖔᑕ ᓈᓴᐅᑎᖏᑦ 
ᐱᓇᓱᐊᖅᓯᒪᔭᑦᑎᓐᓄᑦ ᐊᑐᙱᑲᓐᓂᕈᑕᐅᓯᒪᔪᑦ ᐅᖃᐅᓯᐅᓚᖅᓯᒪᔪᑦ ᑳᓐᑐᓛᑦ ᓄᑖᙳᖅᑎᑕᐅᒻᒪᑕ. 
ᐅᖃᖅᑎᓯᐄᓚᒋᐊᕈᑎᑦ ᖃᑦᓯᓚᕆᐅᒻᒪᖔᑕ ᓇᓗᓇᐃᖅᓯᒪᔪᓂᒃ ᐱᑕᖃᙱᒃᑲᓗᐊᖅᑐᖓ ᐊᑐᙱᑲᓐᓂᐅᑕᐅᓯᒪᔪᓂᒃ 
ᓄᑖᑦ ᓂᐅᕕᐊᖑᓚᐅᖅᑎᓪᓗᒋᑦ ᐊᒻᒪᓗ ᐸᔪᑦᑎᕈᑕᐅᖃᑦᑕᓚᐅᖅᑎᓪᓗᒋᑦ ᐅᖅᓱᐊᓗᓐᓂᐅᑎᒃᑯᑦ. ᐱᑎᒍᓐᓇᓛᖅᑕᕋ 
ᓇᓗᓇᐃᔭᖅᓯᒪᔪᓂᒃ ᑐᓴᕈᑎᓂᒃ ᒪᓕᒐᓕᐅᖅᑎᐅᖃᑎᒐ ᖃᓄᐃᓕᖓᓪᓚᑖᕐᓂᖏᓐᓂᒃ ᑳᓐᑐᓛᑦ 
ᐊᑐᙱᑲᓐᓂᖅᑕᐅᓯᒪᔪᓪᓗ. ᑕᐃᒫᑦᓯᐊᖅ ᐃᖅᑲᐅᒪᒍᒪ, ᑕᒻᒪᕈᒪ ᐅᖃᐅᔾᔭᐅᓂᐊᖅᑯᖓ, ᑭᓯᐊᓂ 
ᐊᑐᙱᑲᓐᓂᕐᓂᕆᓚᐅᖅᑕᕗᑦ ᐃᓱᒪᒋᔭᕋ ᑕᒫᓂᒐᓚᒃ 20 ᒥᓕᔭᓐ, ᑭᓯᐊᓂ ᑕᒻᒪᕐᓂᕈᒪ ᐅᖃᐅᔾᔭᐅᓂᐊᖅᑯᖓ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅ ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇᐅᖁᓇᙱᑦᑑᒐᓗᐊᖅ. ᐃᒻᒪᖃ, ᑕᒪᓐᓇ ᓱᓕᔪᖅ ᐅᓄᕐᓂᖏ 
ᐅᖃᐅᓯᕆᕋᑖᖅᑕᖏᑕ ᒥᑭᓗᐊᖅᑐᑯᓘᒻᒪᑕ, ᑕᑯᔪᒥᓇᕋᔭᖅᑐᖅ ᐊᒥᓱᒋᐊᒃᑲᓂᕐᓂᒃ ᑮᓇᐅᔭᐃᔭᙱᒍᑎᒃᑲᓂᕐᓂᒃ. 
ᑕᑯᓛᕈᒪᕙᒃᑲ ᑕᐃᒃᑯᐊ ᑐᓴᖅᑎᑦᓯᒍᑏᑦ. 
 
ᐅᖃᖅᑎᑦᓯᐄᓚᒋᐊᕈᑎᑦ ᐊᐱᖅᑯᑎᒪ ᐊᐃᑉᐹ, ᐅᓱᐊᓗᐃᑦ ᐅᓄᕐᓂᖏᑦ ᑎᑭᓵᖑᒻᒪᑕ ᑎᑭᓵᖑᒐᐃᒻᒪᑕᓘᓐᓃᑦ, 
ᑎᑭᓵᖑᒋᐊᙵᖅᑐᑦ ᐊᒻᒪᓗ ᐱᔭᐅᔪᒪᓂᖏᑦ ᓄᓇᓕᓐᓂᒃ ᐊᑐᓂᑦ ᐊᒻᒪᓗ ᖃᓄᐃᑦᑑᓂᖏᓐᓂᒃ, ᓂᐅᕕᖅᑎ, 
ᑳᓐᑐᓛᒃᑰᖓᒻᒪᑦ ᓂᐅᕕᕈᑎᒃᓴᒥᒃ ᐅᖅᓱᐊᓗᒻᒥᒃ, ᓇᓗᓇᐃᔭᖅᑕᐅᓯᒪᓪᓗᑎᒃ ᓂᐅᕕᐊᖑᔪᑦ ᓂᐅᕕᕈᑎᓪᓚᑦᑖᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓇᕝᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎᓯᔨ. ᓄᓇᓖᑦ ᐊᒻᒪᓗ ᐅᖅᓯᖅᑐᖅᑕᐅᓂᕆᖃᑦᑕᖅᑕᖏᑦ, 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐅᖅᓱᐊᓗᖃᐅᑎᐊᓗᐃᑦ ᖃᓄᐃᑦᑐᓂᒃ ᐱᓂᐊᕐᒪᖔᑕ ᓄᓇᓖᑦ ᐊᒻᒪᓗ 
ᖃᓄᐃᖃᑦᑕᕐᓂᒥᓂᖏᑦ ᐊᑐᖅᑕᐅᓪᓗᑎᒃ ᐅᑭᐅᒥ ᐊᑕᐅᓯᕐᒥᒃ ᐊᑐᕈᑎᒥᓂᖏᑦ ᐊᒻᒪᓗ 
ᐊᑐᕆᐊᒃᑲᓂᕐᓂᐊᖅᑐᕆᔭᐅᔪᑦ ᐃᓱᒪᒋᔭᐅᒋᐊᖅᓱᑎᒃ, ᐅᖅᓱᐊᓗᖃᐅᑏᑦ ᐊᑐᐃᓐᓇᐅᑉᐸᑕ 
ᐅᓄᖅᓯᒋᐊᖅᑕᐅᔭᕆᐊᖃᕐᓂᖏᓐᓄᑦ ᓈᖕᒪᑉᐸᑕ ᓄᓇᓕᓐᓂᒃ ᐱᔭᐅᔭᕆᐊᓕᓐᓄᑦ, ᑎᑭᓴᐃᓂᐊᖅᑐᑦ ᒪᓕᑦᑕᐅᓪᓗᑎᒃ 
ᖃᓄᑎᒋ ᐱᔭᕆᐊᖃᕐᓂᖏᑦ ᓄᓇᓖᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂ ᐃᓚᒋᐊᕈᑎ, ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎᓯᔩ. ᑕᒪᓐᓇ ᑐᑭᓯᕙᓪᓕᐅᑎᒐ, ᐊᓱᐃᓛᒃ, ᑎᑭᓴᖑᔪᖅ ᓇᓕᐊᖑᒐᓗᐊᖅᐸᑦ ᓄᓇᓕᓐᓄᑦ 
ᑐᑭᓯᔭᐅᓯᒪᓇᔭᖅᑐᖅ ᐅᖅᓱᐊᓗᓕᕆᔨᒃᑯᓐᓂᒃ ᐅᕝᕙᓘᓐᓃᑦ ᑖᒃᑯᐊ ᐱᓕᕆᔨᖁᑎᖏᓐᓂᒃ ᑕᐅᕙᓃᑦᑐᓂ. ᐅᖃᖅᑎ, 
ᖃᐅᔨᒪᔭᕋ ᐊᕝᕚ ᑳᓐᑐᓛᑉ ᐅᖅᓱᐊᓗᓐᓂᐅᒻᒧᑦ ᐸᔪᑦᑕᐅᓂᖅ ᑳᓐᑐᓛᒃᑯᑦ. ᑕᐃᒫᒃ ᓄᒃᑎᖅᑕᐅᓂᕆᓲᖓ ᐅᖅᓱᐊᓘᑉ 
ᑐᖅᑯᖅᑕᐅᓯᒪᕕᖕᒦᑦᑐᖅ, ᑕᐃᒃᑯᐊ ᓂᐅᕕᖅᑎᑦᓯᖃᑦᑕᖅᑐᑦ ᓇᒦᑎᓐᓂᖅᐸᒍ, ᓄᓇᓕᓐᓄᑦ ᐸᔪᒃᑎᕈᑎᒋᓲᖓ. 
 
ᐊᐱᖅᑯᑎᒐ ᒥᓂᔅᑕᒧᑦ ᐅᓇ, ᑕᐃᒪᓕ ᖃᓄᐃᓕᐅᕋᔭᕐᐸᑦ ᓂᐅᕕᐊᒥᓂᐅᔫᑉ ᐊᖏᑎᒋᓂᖓ ᑎᑭᓵᒥᓂᐅᑉ 
ᐊᔾᔨᒌᙱᑉᐸᒍ ᐅᓄᕐᓂᖓ ᐸᔪᑦᑕᐅᔾᔪᑕᐅᔫᑉ. ᐊᔾᔨᐅᑎᑦᓯᒍᓐᓇᖅᑐᖓ ᓲᕐᓗ, ᑕᒫᓂ >>ᐸᑦᑕᑐᖅᑐᑦ ᓱᐴᔫᒧᑦ 
ᖃᖓᑕᔫᒧᑦ ᐅᖅᓱᑦᓴᖅ A-1 ᖃᖓᑕᔫᖅᓯᐅᑦ, ᑎᑭᓵᒥᓂᖅ ᒥᑭᓗᐊᕐᓂᖅᐸᑦ 1.8 ᒥᓕᔭᓂᒃ ᓖᑕᓂᒃ ᓱᐴᔫᒧᑦ 
ᖃᖓᑕᔫᖅᓯᐅᒻᒥᒃ. 
 
ᑕᐃᒪᐃᒻᒪᑦ, ᐊᑭᓖᒌᖅᑐᒥᓂᐅᑎᓪᓗᑕ, ᓇᐅᒡᓕ. ᑕᒪᓐᓇ ᒥᓂᔅᑕᐅᑉ ᓇᓗᓇᐃᕆᐊᕈᓐᓇᑐᑦᓴᐅᔭᖓ. ᖁᔭᓐᓇᒦᒃ, 
ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕝᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒪᒥᐊᒍᒪᕗᖓ, ᓇᓗᓇᐃᖅᑐᖅᓯᒪᑦᑎᐊᖅᑐᓂᑦ ᐱᓯᒪᙱᓐᓇᒪ 
ᐊᑭᓕᑦᑕᐅᔪᓂᑦ ᐊᑭᖏᓐᓂᑦ ᖃᖓᑕᓲᑉ ᐅᖅᓱᖓᓂᑦ ᑎᑭᓵᕆᔭᐅᔪᔪᓂᑦ ᐃᖃᓗᓐᓄᑦ. ᐱᔾᔪᑎᐅᔪᑎᒍᑦ, 
ᑎᑭᓵᖑᓯᒪᔪᑦ ᐊᐅᓚᑎᓂᓐᓄᑦ ᐅᖅᓱᖅᓴᓕᕆᔨᒃᑯᑦ ᐅᖅᓴᐃᑲᓐᓂᓂᕐᒧᑦ ᐊᒻᒪᓗ ᓈᒻᒪᐸᑦᑐᑎᒃ. 
ᐱᔾᔪᑎᖃᑦᑐᒥᓂᐅᓕᖃᑦ ᓄᓇᓕᓐᓂ ᐊᑭᓕᖅᑕᐅᔭᕆᐊᓖᑦ ᐊᖏᓗᐊᖅᑎᓪᓗᒋᑦ, ᐊᐅᓚᑎᑎᒋᐊᖃᓲᖑᔪᒍᑦ 
ᓄᓇᓕᓐᓄᑦ ᑕᑕᓗᐊᓕᓐᓂᖃᑕ ᐊᑐᖅᑐᑕ ᖃᖓᑕᓲᓂᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, (ᑐᓵᔨᒃᑯᑦ):. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖃᓗᐃᑦ ᐅᑦᑐᑎᒋᖑᐊᑐᐃᓐᓇᖃᐅᔭᕋ, ᑭᓯᐊᓂ ᐅᑕᐅᓯᕐᒥ ᑲᓐᑐᕋᒥ 
ᓂᐅᕕᕆᐊᖃᓐᓂᕈᑦᑕ, ᐊᒻᒪᓗ ᐃᓱᒪᕗᖓ, ᐅᕙᓘᓐᓃᑦ 31 ᒥᓕᐊᓐ 125 ᑕᐅᓴᓐ ᓖᑕ ᕿᑭᖅᑖᓗᒻᒧᑦ, 
ᓇᓗᓇᐃᖅᑐᖅᓯᒪᔪᖅ ᑭᐅᒍᑎᐅᔪᓂᑦ ᐅᕙᖓ ᑎᑎᕋᖅᓯᒪᔪᖅ ᐊᐱᖅᑯᑎ ᐊᐅᓚᑦᑎᔨᐅᔪᓄᑦ 2004 
ᐅᖅᑐᖅᓴᑎᑖᒃᑕᓐᓂᖅᑎᑕᐅᓂᕐᒧᑦ. 
 
ᐊᑭᖏᑦ ᐊᒥᒐᖅᓯᒪᒻᒪᑕ ᐅᓯᔭᐅᔾᔪᑎᒋᓚᐅᖅᑕᖏᓐᓄᑦ. ᓇᓗᓇᖏᑦᑐᖅ ᑲᓐᑐᕌᖃᓐᓂᕈᑦᑕ ᓂᐅᕕᕆᐊᕈᑎᔅᓴᒥ 31 
ᒥᓕᐊ ᓖᑕᒥᒃ, ᑕᐃᒪᓐᓂᖃᑦ 31 ᒥᓕᐊᓐ ᓖᑕᓂᒃ ᑕᐃᒪᓐᓇᓂᒃ ᐱᑕᖃᕋᔭᖅᑐᒍᑦ. ᖃᓄ ᐊᒻᒪᓗ ᖃᖓ ᑕᑯᒐᔭᖅᑭᑕ. 
ᑮᓇᔭᑦ ᐊᑎᖅᑎᑕᐅᒐᔭᖅᐹᑦ ᑲᓐᑐᕌᓕᕆᔨᒃᑯᓐᓂᑦ ᑕᒪᑐᒪ ᒥᑦᓵᓄᑦ. 
 
ᑕᐃᒪᐃᑦᑑᑉᐸᑦ ᐊᑭᓖᒋᖅᓯᒪᓐᓂᕈᑦᑕ ᐅᖅᓱᐊᓗᒻᒥ ᐱᑕᖃᖏᒃᑲᓗᐊᖅᑎᓪᓗᒍ, ᑕᒪᓐᓇ ᐱᓪᓗᒍ ᒥᓂᔅᓴᑕᐅᔪᖅ 
ᕿᒥᕐᕈᑎᐊᓐᓂᕐᒪᖔᖅ ᑕᒪᑐᒪ ᒥᑦᓵᓄᑦ ᐊᒻᒪᓗ ᕿᒥᕐᕈᒋᐊᒃᑲᓂᕐᓗᓂ ᐊᒻᒪᓗᖃᐃ ᕿᒥᕐᕈᓗᒍ ᑲᓐᑐᕌᒃ 
ᑕᐃᒪᐃᒃᑲᓗᐊᖅᑲᑦ ᓅᔪᓕᕆᔨ ᒪᓕᑦᑎᐊᕐᓂᐊᕋᓗᐊᕐᒪᖔᖅ ᐊᑐᐊᒐᖏᓐᓂᑦ ᐊᒻᒪᓗ ᖃᓄᐃᓐᓂᖏᓐᓂᑦ ᑲᓐᑐᕋᒃᒥ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᕿᓚᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐃᖃᓇᐃᔭᖅᑎᒋᔭᕋ ᑐᑭᓯᓇᖅᑎᑎᑎᐊᖅᑐᖅ, 
ᐊᑭᓖᒋᐊᖃᙱᒃᑲᓗᐊᖅᑐᒍᑦ ᑐᓂᓯᔭᐅᓚᖅᑎᓐᓇᑕ ᐊᒻᒪᓗ ᐊᑦᑐᕈᓐᓂᖃᖃᑦᑕᕆᐊᖃᑦᑐᒍᑦ ᖃᓄᑐᐃᓐᓇᖅᑎᐊᖅ  

ᓂᐅᕕᐊᕆᓯᒪᔭᑦᑎᓐᓂ ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ. ᖃᐅᔨᒋᒃᑲᓐᓂᕈᓐᓇᖅᑐᖓ ᑕᒪᑐᒪ ᒥᑦᓵᓄᑦ ᐊᒻᒪᓗ 
ᑐᓂᓯᓗᒋᑦ ᐱᑎᓪᓗᒋᓪᓗ ᑐᓴᕋᑦᓴᐅᔪᓂᑦ ᕿᓂᓐᓂᕆᔭᒪ ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑎ. ᑲᑎᒪᔨ ᐃᖃᓗᑦᑐᖅᑎᐊᕐᒧᑦ, ᐲᑕᓴᓐ. 
 
ᐊᐱᖅᑯᑦ 240 - 2(2): ᒪᓕᓐᓂᐊᖅᐳᖅ ᓱᓕᔪᒥᑦ ᖃᐅᔨᓴᓪᓗᓂ ᖃᐅᔨᓴᖅᑕᐅᑲᒻᒪᑦᓯᒪᔪᓄᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ, ᐊᐱᖅᑯᑎᒋᔭᕋ ᑐᕌᖓᔪᖅ ᒥᓂᔅᑕ ᑲᒪᕙᑦᑐᖅ ᐊᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 
ᐅᖃᖅᑎ, ᓂᕈᐊᑦᑎᒋᔭᒪ ᐃᓚᖓ ᑲᑉᐱᐊᓇᖅᑐᒦᓚᐅᖓᑦ ᖁᕕᐊᓱᕕᐅᕋᑖᖅᑎᓗᒍ. ᓂᐊᖁᖑᓚᐅᖅᑐᖅ, ᑭᓯᐊᓂ 
ᐊᓐᓂᐊᓱᖅᑏᑦ ᐅᖃᐅᔾᔨᓚᐅᖅᑐᖅ ᓯᐅᓯᕆᓂᕋᑦᑐᓂᐅᒃ. ᐱᓪᓗᒍ, ᐅᓪᓗᐃᑦ ᐱᖓᓱᑦ ᐊᒻᒪᓗ ᑎᓴᒪᐃᑦ 
ᓂᐅᖁᖑᐃᓐᓇᖅᑎᓗᒍ ᐊᒻᒪᓗ ᓄᖑᑉᐸᓪᐊᓂᖃᓚᐅᖅᑐᖅ ᐃᓅᓯᖓ, ᖃᐅᔨᔭᐅᑕᐃᓐᓇᓛᐅᖅᑐᖅ ᖃᕋᓴᖓᒍᑦ 
ᑕᖃᖓᓂ ᓯᒥᑦᓯᒪᔪᖃᓚᐅᖅᑐᖅ ᐊᒻᒪᓗ ᑐᐊᕕᓐᓇᖅᑐᒃᑯᑦ ᐊᐅᓚᖅᑎᑕᐅᑕᐃᓐᓇᓛᐅᖅᑐᓂ ᐃᐊᒻᒪᑕᒧᑦ, 
ᐱᓇᑦᑐᐊᖑᑲᐅᑎᒋᓚᐅᖅᑐᖅ ᐊᒻᒪᓗ ᖁᕕᐊᑦᑐᖓᓗ ᐃᓅᒻᒪᑦ ᒪᓐᓇᒧᑦ. 
 
ᐊᐱᖁᑎᒐ ᒥᓂᔅᑕᒧᑦ ᐅᓇ, ᒥᓂᔅᑕ ᑐᑭᓯᑎᑎᒍᓐᓇᖅᑲ ᑲᑎᒪᕕᖅᑎᓐᓄᑦ ᖃᓄᖅ ᐊᐅᓚᑦᑎᕕᖓᑦ 
ᕿᒥᕐᕈᑎᐊᖃᑦᑕᕋᓗᐊᕐᒪᖔᑕ ᖃᐅᔨᓴᖅᑕᐅᑲᒻᒪᒍᑎᓂᑦ ᖃᐅᔨᒋᖅᑐᑎᒃ ᖃᓄ ᐱᑲᒻᒪᓚᐅᕐᒪᖔᑕ ᐊᒻᒪᓗ ᖃᓄ 
ᐱᑦᑎᐊᑲᓐᓂᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᐅᓚᑦᑎᔪᖅ ᐊᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓗᓂᕆᔨᑯᖃᒃᑯᑦ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᓐᓇᖏᑦᑐᖓ ᑭᓇᒃᑰᒻᒪᖓᑕ ᐅᕙᓘᓐᓃᑦ 
ᐃᓱᒫᓗᑎᐅᔪᑦ, ᑕᒪᒃᑯᓂᖓᕈᓘᔭᖅ, ᑭᓯᐊᓂ ᖃᐅᔨᒋᒃᑲᓐᓂᕈᓐᓇᖅᑐᖓ ᐃᕕᑦ ᑐᔅᓯᕋᐅᑎᖓᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: (ᑐᓵᔨᒃᑯᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᒪᐃᒪᖃᖃᐃ ᑐᑭᓯᓂᓪᓗᐸᓪᓚᐃᒻᒪᖓ ᒥᓂᔅᑕᐅᑉ. ᐊᐱᕆᖃᐅᖏᑕᕋ 
ᐅᖃᐅᓯᕆᖃᐅᔭᖓᓄᑦ ᐱᓪᓗᐊᖅᑐᒥ, ᐊᐱᕆᑲᐅᔭᕋ, ᖃᐅᔨᓴᖃᑦᑕᕋᓗᐊᕐᒪᖔᑕ ᖃᐅᔨᓴᖅᑕᐅᑲᒻᒪᖃᑦᑕᖅᑐᐃᑦ 
ᐊᑕᖏᑦᑐᒋᑦ.  
 
ᓘᑦᑖᖅ ᐅᕙᓘᓐᓃᑦ ᓘᑦᑕᓪᓚᕆᐅᖏᑦᑐᖅ ᖃᐅᔨᓴᖃᒻᒪᑐᒥᐅᓂᑉᐸᑕ ᐊᓐᓂᐊᔪᒥᑦ, ᐊᓐᓂᐊᔪᖅ ᑐᖁᓐᓂᖅᑲᑦ 
ᐅᕙᓘᓐᓃᑦ ᖃᓄᑐᐃᓐᓇᖅ, ᑕᓐᓇ ᐊᐅᓚᑦᑎᔨᒋᔭᖓ ᖃᐅᔨᓴᖃᑦᑕᕐᒪᖔᖅ ᖃᓄ ᑕᑯᒋᐊᖅᑐᑎᒃ ᖃᓄ 
ᐱᑲᒻᒪᓚᐅᕐᒪᖔᑕ, ᖃᓄ ᑲᒪᑦᑎᐊᑲᓐᓂᕈᓐᓇᕐᒪᖔᑕᓗ ᐊᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᑉᐱᓐᓂᐊᒋᔭᕋᓗᐊᕋ ᑲᑎᒪᔨ ᐊᒻᒪᓗ 
ᖁᔭᓐᓇᒦᕈᒪᓪᓗᒍ ᓴᖅᑭᑎᑎᖃᐅᒻᒪᑦ ᑕᒪᑐᒪ ᒥᑦᓵᓄᑦ. ᑕᒪᓐᓇ ᖃᐅᔨᓴᕆᐊᓐᓂᐊᖅᑲᕋ ᐊᒻᒪᓗ ᐅᖃᖃᑎᒋᓗᒍ 
ᐊᓐᓂᐊᓲᖅᑎ ᐃᓚᒋᔭᐅᓚᐅᖅᑐᖅ ᐊᒻᒪᓗ ᖃᐅᔨᒋᓪᓗᒍ ᖃᓄᐃᓕᖅᓯᒪᓕᒃᒪᖔᑕ. ᐅᐱᓐᓇᕋᓂ, ᐅᒪᔪᐃᓐᓇᐅᒐᑦᑕ 
ᐊᒻᒪᓗ ᑕᒻᒪᖃᑦᑲᖅᑐᑕᓗ. ᐃᓄᒻᒥᑦ ᑕᑯᓚᐅᖅᓯᒪᙱᑦᑐᖓ ᑕᒻᒪᓚᐅᖅᓯᒪᓐᓂᑦᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐹᓂᒃ ᐃᓚᒋᐊᕈᑎᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕋ ᐊᖓᔪᖅᑳᑉ ᑭᐅᔭᖓ. ᖃᐅᔨᒪᒐᒪ ᐃᓄᐃᑦ ᑕᒻᒪᓲᖑᒻᒪᑕ, ᑭᓯᐊᓂᓕ 
ᐃᓛᓐᓂᒃᑯ, ᑕᒻᒪᓲᖑᕙᕕᑦ ᐊᒻᒪ ᐃᓄᒻᒥ ᑐᖁᔪᖃᖅᑐᓂ. ᐃᓄᓐᓂ ᑐᖁᖃᑦᑕᑯᔨᖏᑦᑐᒍ ᓄᓇᕗᒻᒥ ᑕᒻᒪᓂᒃᑯᑦ. 
ᐅᕙᓂ ᑕᒻᒪᕈᓐᓇᖅᑐᒍ, ᑭᓯᐊᓂ ᑐᖁᔪᖃᒃᔮᖏᑦᑐᖅ. 
 
ᐊᐱᖅᑯᑎ ᐊᖓᔪᖅᑳᒧ, ᐅᖃᖅᑎ. ᐊᖓᔪᖅᑳ ᐅᖃᐅᔨᒍᓐᓇᖅᑲ ᒪᓕᒐᓕᐅᕐᕕᒻᒥ ᖃᑦᑎᑦ ᓄᓇᕗᒻᒥᐅ ᐊᑯᓂ 
ᐋᓐᓂᐊᖃᑦᑕᖅᓯᒪᕙ ᐅᕝᕙᓘᓐᓃᑦ ᑐᖁᓪᓗᑎ ᖃᓄᑐᐃᓐᓇᖅ ᖃᐅᔨᓴᖅᑕᐅᑲᒻᒪᓂᒃᑯᑦ ᐋᓐᓂᐊᓯᖅᑎᓪᓗᕆᓐᓄ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓕᕖᓐᓂᐊ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓯᒪᖏᑕᒃᖃ ᑭᐅᔾᔪᑏᑦ ᐅᕙᓐᓂ ᐊᒻᒪ 
ᖃᐅᔨᒪᖏᑦᑐᖓ ᐊᒥᓲᓂᖏ ᖃᐅᔨᓴᖅᑕᐅᑲᒻᒪᓂᑯᓂ. ᐱᓯᒪᖏᑕᒃᑲ ᑐᑭᓯᒋᐊᕈᑏᑦ ᐅᐱᓐᓇᕋᓂ ᐅᕙᓐᓄ 
ᐊᑐᐃᓐᓇᕈᖅᑕᐅᓚᐅᖅᓯᒪᖏᑦᑐ, ᑭᓯᐊᓂ ᖃᐅᔨᒋᐊᕐᓂᐊᖅᑕᕋ ᐊᒻᒪ ᐊᐱᖅᑯᑎᐅᔪᖅ ᖃᐅᔨᒃᑲᐅᑎᐅᓗᒍ 
ᐱᓂᐊᖅᑕᕋ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᐱᖅᑯᑎ ᐱᔭᖓ ᖃᐅᔨᑦᑲᐅᑎᐅᓪᓗᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᓚᒋᔭᐅᔪᖅ ᖁᑦᑎᑦᑐᒧ, ᐹᓇᐸᔅ. 
 
ᐊᐱᖅᑯᑦ 241 - 2(2): ᖁᕙᕆᐊᖅᑎᑦᑎᓂᖅ ᑮᓇᐅᔭᖃᖅᑎᑕᐅᓂᕐᒧ ᐱᙳᐊᑐᓕᕆᓂᕐᒧ ᓄᓇᕗᒻᒥ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐅᖃᐅᓯᒃᑯᑦ ᐱᔾᔪᑎᓕ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖓᓂ. 
 
ᐅᓇ ᐊᐱᖅᑯᑎ ᑐᕌᖅᑐᖅ ᐊᖓᔪᖅᑳᒧ ᐃᓕᖅᑯᓯᓕᕆᓂᕐᒧ, ᐅᖃᐅᓯᓕᕆᓂᕐᒧ ᐃᓐᓇᑐᖃᕐᓄ ᐊᒻᒪ ᒪᒃᑯᑦᑐᓄ. 
ᐊᕐᕌᓂ ᑎᒍᓯᓚᐅᕐᒪᑕ ᐱᔾᔪᑎᓖᑦ ᐱᙳᐊᖅᑐᓕᕆᓂᕐᒥ ᓄᓇᕗᒻᒥ ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᔨᒃᑯᓐᓂ. 
ᐃᓱᒪᔪᖓᓕ ᐊᖓᔪᖅᑳ ᑐᓂᓯᔪᓐᓇᕐᒪᖔᖅ ᑐᑭᓯᒋᐊᕐᕕᒃᓴᓂ ᑲᒪᒋᔭᐅᔭᕆᐊᓖᑦ ᐱᓚᐅᖅᑕᖏᓐᓂ ᖃᓄᑎᒋ 
ᐱᐅᓯᕚᓪᓕᖅᓯᒪᕙ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᓕᖅᑯᓯᓕᕆᓂᕐᒧ, ᐅᖃᐅᓯᓕᕆᓂᕐᒧ ᐃᓐᓇᑐᖃᕐᓄ ᐊᒻᒪ ᒪᒃᑯᑦᑐᓄ. ᐊᖓᔪᖅᑳ 
ᓗᐃ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᔪᖅ ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ 
ᐱᓯᒪᓚᐅᕐᒪᒍ ᑲᒪᒋᒋᐊᓕᖏ, ᐊᖏᔪᒻᒪᕆᒻᒥ ᑮᓴᐅᔭᖅᑐᖃᑦᑕᓚᐅᕐᒪᑕ ᐱᙳᐊᖅᑐᓕᕆᓂᕐᒧ. ᐱᓯᒪᓕᖅᑎᓪᓗᑎᒍ, 
ᐊᒡᒍᑦᑎᐊᖃᑦᑕᓕᖅᑕᕗ ᑮᓇᐅᔭᐃᑦ ᐱᙳᐊᖅᑐᓕᕆᓂᕐᒧ ᐊᒻᒪ ᐱᙳᐊᖅᑎᓄ. 
 
ᖁᕙᕆᐊᕈᒪᔭᕗᓪᓕ ᑮᓇᐅᔭᖃᖅᑎᑕᐅᓂᐅᔪᑦ ᐱᙳᐊᖅᑐᓕᕆᓂᕐᒧ ᓄᓇᕗᒻᒥ ᐊᒻᒪ ᐱᖃᓯᐅᑎᒍᒪᒻᒥᔭᕗᑦ ᐃᓄᐃᑦ 
ᐱᙳᐊᕈᓯᖏ. ᒫᓐᓇᐅᔪᖅ ᐊᑐᖃᑦᑕᖅᑕᕗ ᖃᓪᓗᓈᑦ ᐱᙳᐊᕈᓯᖏᓐᓄ - ᕙᓯᑭᕚ, ᕙᓂᐹ, ᐊᒻᒪ ᐊᓯᒐᓚᖏ, 
ᑭᓯᐊᓂᓕ ᐱᖃᓯᐅᑎᓂᐊᓕᖅᑕᕗ ᐃᓄᐃᑦ ᐱᙳᐊᕈᓯᖏ. ᑕᐃᒪᐃᒍᒪᔪᒍᑦ. 
 
ᐱᙳᖅᑐᓕᕆᓂᕐᒧ ᐊᐅᓚᑦᑎᔩᑦ ᐃᓕᓐᓂᐊᓯᓐᓈᖅᑎᑕᐅᓯᒪᔪᑦ ᐊᒻᒪ ᑲᑎᒪᖃᑎᒋᓯᒪᔭᕗ ᐱᖃᓯᐅᔾᔭᐅᓗᑎ ᐃᓄᐃᑦ 
ᐱᙳᐊᕈᓯᖏ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᓯᕗᓪᓕᖅᐹᖅ ᐅᖃᐅᓯᒃᓴᐃᑦ. ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᖃᐅᔨᒻᒪᑦ ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ ᑲᒪᒋᔭᖃᕐᒪᑕ 
ᐊᖏᔪᑎᓄ ᐸᕐᓇᑕᐃᓯᒪᔪᓂ. ᐊᖏᖅᑐᖓ. ᐅᓇ ᐊᐱᖅᑯᑎᒐ, ᐃᓕᖅᑯᓯᓕᕆᓂᕐᒧ, ᐅᖃᐅᓯᓕᕆᓂᕐᒧ ᐃᓐᓇᑐᖃᕐᓄ 
ᐊᒻᒪ ᒪᒃᑯᑦᑐᓄ ᐱᓕᕆᕕᒃ ᐱᓕᕆᖃᑎᒌᖃᑦᑕᖅᑐ ᐊᒻᒪ ᓄᓇᓕᕆᓂᕐᒧ ᐊᒻᒪ ᒐᕙᒪᓕᕆᓂᕐᒧ ᐱᓕᕆᕕᒃ 
ᓴᖅᑭᑎᑦᑎᓗᑎ ᐊᖏᔫᑎᓄ ᐸᕐᓇᑕᐅᔪᓂ ᐱᔾᔪᑎᓖᑦ ᐱᙳᐊᕐᕕᓄ ᐃᓪᓗᐃᑦ ᐅᕙᒍ ᓄᓇᓕᖏᓐᓂ ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓗᐃ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐊᔾᔨᒌᙱᑦᑐᓂᑦ ᑲᒪᒋᔭᖃᖅᑯᒍᑦ. ᑲᒪᕙᑉᐳᒍᑦ ᐱᙳᐊᕐᕕᐅᔪᓂᑦ, ᐃᓄᐃᑦ 
ᑲᒪᖃᑦᑕᖅᑯᑦ ᐊᖏᔫᑎᐅᔪᑦ ᐱᙳᐊᕐᕕᐅᔪᓂᑦ. ᐃᒪᐃᑉᐸᑉᐳᒍᑦ, ᑲᒪᓪᓗᑕ ᐱᙳᐊᕐᓂᐅᔪᓂᑦ ᐃᓚᖓᓂᑦ, ᐊᒻᒪᓗ 
ᐱᐅᓯᕚᓪᓕᑎᑦᑎᓂᕐᒥᑦ ᐱᐅᙳᐊᕐᓂᐅᔪᓂᑦ ᐃᓄᓐᓄᑦ ᐱᙳᐊᕐᑕᐅᕙᑦᑐᓄᑦ. 
 
ᖃᓄᕐᓗ ᐃᖅᑲᓇᐃᔭᖃᑎᖃᕐᐸᒻᒪᖔᑦᑕ ᕿᓚᕝᕙᐅᑉ ᐱᓕᕆᕕᖓᓂᑦ, ᐅᖃᕈᒪᕗᖓᓕ ᐅᕙᓐᓂ ᐊᒻᒪᓗ ᒥᓂᔅᑕᐅᑉ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᐅᖃᖃᑎᖃᓚᐅᖅᓯᒪᙱᓚᒍᑦ ᑕᒪᔅᓱᒧᖓ, 
ᑭᓯᐊᓂᓕ ᐅᓪᓗᒥᒧᑦ, ᐊᐱᖅᑯᑎᖃᓚᐅᖅᓯᒪᙱᓚᒍᑦ ᑲᒪᓂᕐᒥᑦ ᐊᔾᔨᒌᙱᑦᑐᓂᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐊᐃᑉᐸᖓ ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎ. ᖁᐊᖅᓵᒻᒪᕆᑉᐳᖓᓕ. ᐊᕐᕌᒎᓗᐊᓕᖅᑐᖅ ᑖᓐᓇ ᐱᓕᕆᐊᖑᔪᖅ 
ᓅᑦᑕᐅᓚᐅᖅᑎᓪᓗᒍ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᒪᕐᕉᔫᒃ ᒥᓂᔅᑕᐅᔪᖅ 
ᑲᑎᖃᑎᒌᒍᓐᓇᖅᓯᓚᐅᖅᓯᒪᙱᑦᑑᒃ ᑕᒪᒃᑯᐊ ᒥᔅᓵᓄᑦ. 
 
ᖃᐅᔨᒍᒪᕗᖓᓕ ᒥᓂᔅᑕᐅᔪᖅ ᑐᑭᓯᑎᑦᑎᔪᓐᓇᕐᒪᖔᖅ ᐅᕙᓐᓂ ᖃᖓᒃᑯᑦ ᑲᑎᒪᖃᑎᖃᕋᔭᕐᒪᖔᖅ ᑖᒃᑯᐊ ᒥᔅᓵᓄᑦ. 
ᖃᖓ ᒥᓂᔅᑕᐅᔪᖅ ᑲᑎᖃᑎᖃᕋᔭᖅᑲ ᕿᓚᕝᕙᐅᑉ ᐱᓕᕆᕕᖓᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖃᐅᔨᒪᕗᖓᓕ ᐃᓚᖏᑦ ᓄᓇᓕᓐᓂ ᐱᙳᐊᕐᕕᐅᔪᑦ ᒥᑭᔫᑕᒻᒪᕆᐅᒻᒪᑕ, 
ᐊᒻᒪᓗ ᐊᐃᑉᐸᖓ ᒥᓂᔅᑕᐅᔪᖅ ᑲᒪᒋᔭᖃᖅᑯ ᐱᙳᐊᕐᕕᐅᔪᓂᑦ ᐊᖏᔫᑎᓂᑦ. ᑕᐃᒪᓕ, ᖃᐅᔨᒪᓪᓚᕆᙱᓚᖓ 
ᑭᓱᓪᓚᑦᑖᒥ ᒪᓕᒐᓕᐅᖅᑎ ᖃᐅᔨᔪᒪᒻᒪᖔᖅ. ᖃᓄᖅ ᐅᖃᕋᓱᑉᐸᖅ ᐊᐱᕆᑎᓪᓗᒍ, ᖃᖓᒃᑯᑦ 
ᑲᑎᖃᑎᖃᕐᓂᐊᕐᒪᖔᕐᒪ ᐊᐃᑉᐸᖓᓂ ᒥᓂᔅᑕᐅᔪᑦ ᑕᒪᒃᑯᐊ ᒥᔅᓵᓄᑦ?  
 
ᑕᐃᒪᓕ, ᑕᒪᓐᓇ ᑲᒪᒋᑎᓪᓗᒍ ᐱᙳᐊᕐᓂᐅᔪᖅ ᐅᕝᕙᓘᓐᓃᑦ ᐊᐅᓪᓚᖃᑦᑕᕐᓂᐅᔪᖅ ᖃᓪᓗᓈᑦ ᓄᓇᖏᓐᓄᑦ 
ᐱᙳᐊᕆᐊᖅᑐᕐᓗᑎᑦ ᐊᒻᒪᓗ ᐊᓯᖏᓐᓂ ᑕᐃᒪᐃᑦᑐᓂᑦ. ᖃᓄᐃᓕᐅᕈᓐᓇᖅᑯᒍᓪᓕ ᐱᓕᕆᕕᐅᓪᓗᑕ, 
ᑲᒪᙱᕙᙱᓚᒍᓪᓕ ᐃᓪᓘᔪᓂᑦ ᐱᙳᐊᕐᕕᐅᔪᓂᑦ. ᐃᓱᒪᓕᐅᕆᕙᙱᓚᒍᑦ ᓇᓪᓕᐊ ᓄᓇᓖᑦ ᐱᙳᐊᕐᕕᖏᑦ 
ᐋᖅᑭᒋᐊᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᓂᐊᕐᒪᖔᑕ ᑕᒪᓐᓇᓕ ᑲᒪᒋᔭᐅᒻᒪᑦ ᕿᓚᕝᕙᐅᑉ 
ᐱᓕᕆᕕᖓᓄᑦ. 
 
ᑕᐃᒪᓕ, ᐅᖃᑦᑎᐊᕈᓐᓇᕈᕕᑦ ᐊᐱᖅᑯᑎᓪᓚᑦᑖᒥᑦ ᑭᓱᒥᑦ ᐱᔪᒪᒻᒪᖔᖅᐱᑦ, ᑭᐅᑦᑎᐊᕈᓐᓇᓂᖅᓴᕆᓂᐊᕋᒃᑭᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᑭᖑᓕᖅᐹᖅ ᐃᓚᒋᐊᕈᑦ. ᐹᓇᐸᔅ. 

ᐹᓇᐸᔅ (ᑐᓵᔨᒃᑯᑦ): ᖃᐅᔨᒪᓪᓚᕆᙱᓚᖓᓕ, ᖃᐅᔨᒍᒪᒐᑦᑕ, ᒪᓕᒐᓕᐅᖅᑎᑐᐃᓐᓇᓪᓗᑕ, ᑐᑭᓯᒋᐊᕈᑎᐅᔪᓂᑦ, 
ᐊᒻᒪᓗ ᐅᖃᐅᓯᖃᕐᐸᑉᐳᒍᑦ ᐱᔭᐅᔭᕆᐊᖃᕐᑐᓄᑦ ᓄᓇᓕᓐᓄᑦ. 
 
ᖃᓄᐃᓕᖓᓕᖅᐸᐸᓪᓕ ᑖᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦ ᐊᒻᒪᓗ ᐊᐱᖅᑯᑎᖏᑦ ᐊᐱᖅᓱᐸᒃᑲᑦᑕ ᐅᐱᓐᓇᕋᓂ 
ᑲᒪᒐᑦᑕ ᒪᒃᑯᑦᑐᓂᑦ, ᐃᒪᐃᑦᑐᓐᓇᖅᑑᔮᖅᑯᒍᑦ ᐊᐱᖅᓱᑐᐃᓐᓇᖅᑐᑕ ᐅᓪᓗᓕᒫᖅ, ᐊᒻᒪᓗ ᖃᓄᐃᓕᐅᕈᑕᐅᔮᙱᓚᑦ 
ᐊᐱᖅᑯᑎᒋᔭᕗᑦ ᐊᒻᒪᓗ ᐅᖃᐅᓯᕆᔭᕗᑦ ᒪᓕᒐᓕᐅᖅᑎᑐᐃᓐᓇᐅᓪᓗᑕ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᐄ, ᐊᔾᔨᒌᙱᑦᑑᕗᑦ ᐱᔭᐅᔭᕆᐊᖃᕐᑐᑦ ᐊᔾᔨᒌᙱᑦᑐᓄᑦ ᓄᓇᓕᓐᓄᑦ. 
ᐃᓚᖏᑦ ᐱᑖᕈᒪᕗᑦ ᐱᙳᐊᕐᕕᐅᔪᓂᑦ ᐊᒻᒪᓗᑦᑕᐅᖅ ᐃᓚᖏᑦ ᐱᔪᒪᓪᓗᑎᑦ ᐳᐃᔾᔪᕋᕐᕕᐅᔪᓂᑦ, ᐊᒻᒪᓗᑦᑕᐅᖅ 
ᑐᔅᓯᕋᕆᐊᖃᖅᑯᓯ ᑖᒃᑯᓇᙵᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ, ᑭᓯᐊᓂᓕ 
ᑕᕝᕙᑐᐊᖅ ᑲᒪᒋᕙᑦᑕᕗᑦ ᑐᓂᕐᕈᑎᐅᔪᓂᑦ ᑮᓇᐅᔭᓂᑦ ᐱᙳᐊᕈᑎᐅᔪᓂᑦ ᓂᐅᕕᕐᓂᐊᓂᕐᒥᑦ. 
 
ᑕᐃᒪ, ᐱᔪᒪᔾᔪᑎᒥᑦ ᑐᓂᓯᒋᐊᖃᖅᑯᑎᑦ ᐅᕝᕙᓘᓐᓃᑦ ᑐᔅᓯᕋᐅᑎᐅᔪᒥᑦ ᑕᕝᕗᖓ ᐱᓕᕆᕕᑦᑎᓐᓄᑦ ᐊᒻᒪᓗ 
ᐊᔾᔨᒌᙱᑦᑐᓄᑦ ᐱᙳᐊᓂᕐᓄᑦ ᑐᕌᖓᔪᓂᒃ ᑮᓇᐅᔭᖁᑎᖃᖅᑐᒍᑦ ᑕᒪᐅᓇ ᓱᖅᑯᐃᒪᓪᓚᕆᙱᑕᒃᑲ, 
ᑕᐃᒪᐃᓕᐅᖅᐸᑦᑐᒍᑦ, ᑭᓯᐊᓂ ᓱᖅᑯᐃᑦᓯᐊᒐᓛᙱᑕᕋ ᑲᑎᒪᔨᐅᑉ ᐊᐱᖅᑯᑎᖓ ᐅᕙᓐᓄᑦ. 
 
ᑭᒃᑯᑐᐃᓐᓇᐃᑦ ᑐᑦᓯᕋᐅᓯᐅᖃᑦᑕᕐᒪᑕ ᑮᓇᐅᔭᖃᖅᑎᑦᓯᒍᑎᓂᒃ ᐱᙳᐊᓂᕐᓄᑦ ᐊᒻᒪᓗ ᑕᒪᒃᑯᐊ ᑲᒪᒋᖃᑦᑕᖅᑕᕗᑦ, 
ᓱᖅᑯᐃᑦᓯᐊᒐᓛᙱᑕᕋ ᑲᑎᒪᔨ ᖃᓄᐃᓕᐅᕈᒪᒻᒪᖔᖅ. ᐃᒻᒪᖃ, ᑐᑦᓯᕋᓚᐅᖅᑐᒥᓂᖅ ᐊᖏᖅᑕᒥᓂᐅᙱᑦᑐᒥᒃ. 
ᑮᓇᐅᔭᖁᑎᖃᖅᑐᒍᑦ ᐃᑲᔫᑎᑦᓴᓂᒃ, ᐊᒻᒪᓗ ᑭᒃᑯᑐᐃᓐᓇᕐᓄᑦ ᑐᑦᓯᕌᖑᖃᑦᑕᖅᑐᑦ ᑐᑦᓯᕋᐅᑎᒃᑯᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᐱᖅᓱᕐᓇᖅ ᓄᖑᒻᒪᑦ. ᑲᑎᒪᐅᑎᒃᓴᓄᑦ ᐅᑎᕐᓗᑕ. 7-ᖓᓄᑦ, 8-ᖓᓄᑦ, 9-ᖓᓄᑦ, 10-
ᖓᓄᑦ, ᐊᑎᓕᐅᕈᑎᒥᓃᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 005 - 2(2): ᒑᓴᓖ ᑎᑭᑎᑕᐅᓂᖓ ᐊᐅᓱᐃᑦᑐᒧᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᓯᔩ. ᐅᖃᖅᑎᑦᓯᐄᓚᒋᐊᕈᑎᑦ ᐊᑎᓕᐅᖅᑕᐅᓯᒪᔪᒥᒃ ᓴᖅᑭᑎᑦᓯᔪᒪᔪᖓ. 
ᐱᔾᔪᑎᒋᓪᓗᒍ ᒑᓴᓖ ᐸᔪᒃᑎᕈᑕᐅᕙᒃᑐᖅ ᓄᓇᖓᓄᑦ ᐊᐅᔪᐃᑦᑑᑉ. ᖁᓖᑦ ᐊᑎᓕᐅᖅᑐᒥᓃᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᓕᐅᕈᑕᐅᓯᒪᔪᖅ ᑐᓂᓗᒍ ᑎᑎᕋᖅᑎᐅᑉ ᓵᖓᓄᑦ. ᐊᑎᓕᐅᕈᑕᐅᓯᒪᔪᑦ. 
ᑲᑎᒪᔾᔪᑎᒃᓴᖅ 11. ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᒃᓴᖅ 13, ᓴᖅᑭᑕᐅᔪᑦ ᑎᑎᖅᑲᑦ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 098 - 2(2): ᐃᓗᕕᖅᓯᖃᑦᑕᕐᓂᖅ ᐊᒻᒪᓗ ᐃᓗᕕᖅᑕᐅᓚᖓᔪᓄᑦ ᐸᕐᓇᓐᓂᖅ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᓯᔩ. ᓴᖅᑮᒍᒪᔪᖓ ᑎᑎᖅᑲᓂᒃ ᐅᑯᓄᙵᖓᔪᓂᒃ ᐅᕙᓐᓄᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᐊᓄᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᐊᓄᑦ 
ᐃᓗᕕᖅᓯᖃᑦᑕᕐᓂᖅ ᐃᓗᕕᖅᑕᐅᓚᖓᔪᓄᓪᓗ ᐸᕐᓇᐅᑕᐅᓚᐅᖅᑐᑦ 2004-ᒥ. ᖁᔭᓐᓇᒦᒃ, ᐅᖃᖅᑎᓯᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓂᓗᒋᑦ ᓴᖅᑭᑎᓐᓂᐊᖅᑕᑎᑦ ᑎᑎᕋᖅᑎᒧᑦ. ᓴᖅᑭᑦᓯᓂᖅ ᑎᑎᖅᑲᓂᒃ. ᓗᐃ 
ᑕᐹᕐᔪᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 099 - 2(2): ᓇᓗᓇᐃᖅᑕᐅᓯᒪᔪᖅ ᓂᕈᐊᕈᑎᒥᓂᖅ 1 ᐊᒻᒪᓗ 2 ᐊᒻᒪᓗ 

ᓂᕈᐊᕈᑎᒥᓂᖅ 4 ᐊᒻᒪᓗ 5 ᐊᐃᑦᑑᑏᑦ ᐃᑲᔫᑏᓪᓗ 2003-04 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 
 
ᐊᖏᔪᖅᑳ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓴᖅᑭᑦᓯᒍᒪᒐᒪ ᑕᒪᒃᑮᓐᓂᒃ ᑮᓇᐅᔭᓕᕆᓂᕐᒨᖓᔫᓐᓂᒃ 
ᑐᓴᕈᑏᒃ ᓂᕈᐊᕈᑎᒥᓂᖅ 1 ᐊᒻᒪᓗ 2 ᐊᒻᒪᓗ ᐃᑲᔫᑎᒥᓃᑦ ᑮᓇᐅᔭᑎᒍᑦ 2003-04. ᖁᔭᓐᓇᒦᒃ ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑦᓯᓂᖅ ᑎᑎᖅᑲᓂᒃ. 14-ᒧᑦ, 15-ᒧᑦ, ᑐᓴᕈᑏᑦ ᐱᒋᐊᖅᑎᓯᔾᔪᑎᓂᒃ 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᒥᔅ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ ᐅᖃᓕᒫᕐᓂᕐᒥᒃ ᒪᓕᒐᒃᓴᓂᑦ 
 
ᒪᓕᒐᒃᓴᖅ 9 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ (ᐊᑭᑐᔫᑎᓄᑦ) ᒪᓕᒐᖅ 3, 2004/05 - ᖃᐅᔨᒃᑲᐃᒍᑦ 
 
ᐊᖏᔪᖅᑳᖅ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ, ᒫᑦᓯ 11, 2005 
ᒪᓕᒐᒃᓴᖅ 9 ᐊᖏᖅᑕᐅᓯᒪᔪᓄᑦ ᑮᓇᐅᔭᓄᑦ ᐃᓚᒋᐊᕈᑎᐅᔪᖅ (ᐊᖏᔪᓄᑦ) ᒪᓕᒐᖅ 3, 2004/05 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᑎᑦᑎᓂᖅ ᐱᖁᔨᕗᖔᓂᖅ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᕐᒥᑦ. ᒥᔅ 
ᐊᒡᓘᒃᑲᖅ. 
 
ᒪᓕᒐᒃᓴᖅ 10 - ᐃᓚᒋᐊᕈᑦ ᐊᖏᖅᑕᐅᓯᒪᔪᓄᑦ ᑮᓇᐅᔭᓄᑦ (ᐊᐅᓚᑕᐅᓂᖏᓐᓄᑦ ᐊᒻᒪᓗ 

ᐋᖅᑭᐅᒪᑎᑕᐅᓂᖏᓐᓄᑦ) ᒪᓕᒐᖅ 3, 2004/05 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᖃᐅᔨᑎᑦᑎᕗᖓ ᐅᓪᓗᑐᐃᓐᓇᐅᓕᖅᑲᑦ ᒫᑦᓯ 11, 2005, 
ᒪᓕᒐᒃᓴᖅ 10, ᐃᓚᒋᐊᕈᑦ ᑮᓇᐅᔭᓄᑦ ᐊᖏᖅᑕᐅᓯᒪᔪᓄᑦ ᐊᐅᓚᑕᐅᓂᖏᓐᑦᓄ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ 
ᒪᓕᒐᖅ 3, 2004/05 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐅᑕᖅᑭᑲᐃᓐᓇᕆᓇᐃ ᓇᓗᓇᐃᑦᑎᐊᓂᐊᕐᖓᑦ ᒪᓕᒐᒃᓴᖅ 10? ᖃᐅᔨᑎᑦᑎᓂᕐᒥᑦ 
ᐱᖁᔨᕗᖔᓂᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 16. ᐱᖁᔨᕗᖔᑦ. 
ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 18. ᑐᖏᓕᐊᓂ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᒥᔅ ᐊᒡᓘᒃᑲᖅ. 
  

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 11 - ᐊᑐᖅᑐᐊᑎᑦᑎᓂᕐᒧᑦ ᐱᔪᓐᓇᐅᑎᐅᔪᖅ ᒪᓕᒐᖅ, 2005-06 ᑐᖏᓕᐊᓂ ᐅᖃᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑉᐸᕋ, ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ/ᑎᑭᕋᕐᔪᐊᕐᒧᑦ, ᒪᓕᒐᒃᓴᖅ 11, ᐊᑐᖅᑐᐊᑎᑦᑎᓂᕐᒧᑦ ᐱᔪᓐᓇᐅᑎᐅᔪᖅ ᒪᓕᒐᖅ 
2005/06, ᐅᖃᓕᒫᖅᑕᐅᖁᓪᓗᒍ ᑐᖏᓕᐊᓄᑦ. 
 
ᐅᖃᖅᑎ, ᑖᓐᓇ ᒪᓕᒐᒃᓴᐅᔪᖅ ᐱᔪᓐᓇᑎᑦᑎᕗᖅ ᑲᒥᓯᓇᒥᑦ, ᐅᕝᕙᓘᓐᓃᑦ ᒥᓂᔅᑕᐅᔪᒥᑦ ᑮᓇᐅᔭᓕᕆᔨᒃᑯᓐᓄᑦ 
ᑲᒥᓴᓇᒥᑦ ᐃᓇᖏᖅᓯᒪᓪᓗᒍ, ᐊᑐᖅᑐᐊᕈᑎᐅᔪᓂᑦ ᓄᓇᓕᓐᓄᑦ 2005/06 ᐊᕐᕌᒎᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᔅᓴᐃᑦ. ᐊᐱᕆᓯᒪᔪᖃᖅᑯ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᖅ 
ᑲᔪᓯᕗᖅ. ᒪᓕᒐᒃᓴᖅ 11 ᑐᖏᓕᐊᓂ ᐅᖃᓕᒫᖅᑕᐅᓂᖃᖅᑯ ᐊᒻᒪᓗ ᐊᑐᐃᓐᓇᐅᓕᖅᐴᖅ ᑲᑎᒪᔨᕋᓛᒧᑦ. 
 
ᑐᖏᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅ ᐊᒡᓘᒃᑲᖅ. 
 
ᒪᓕᒐᒃᓴᖅ 12 - ᖁᔭᓈᖅᓯᓂᖅ ᐱᖁᑎᒋᔭᐅᔪᓂᑦ ᐊᒻᒪᓗ ᐊᑭᓕᔅᓴᓂᑦ ᒪᓕᒐᖅ, 2004-05 - ᑐᖏᓕᐊᓂ 

ᐅᖃᓕᒫᕐᓂᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑉᐸᕋ. ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎᒧᑦ 
ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᒃᓴᖅ 12, ᖁᔭᓈᖅᓯᓂᕐᒥᑦ ᐱᖁᑎᒋᔭᐅᔪᓂᑦ ᐊᒻᒪᓗ ᐊᑭᓕᔅᓴᓂᑦ ᒪᓕᒐᖅ 
2004/05, ᐅᖃᓕᒫᖅᑕᐅᓂᖃᖅᑯ ᑐᖏᓕᐊᓂ. 
 
ᐅᖃᖅᑎ, ᑖᓐᓇ ᒪᓕᒐᒃᓴᖅ ᐱᔪᓐᓇᑎᑦᑎᕗᖅ ᖁᔭᓈᖅᓯᓂᕐᒥᑦ ᒪᓕᓪᓗᒍ ᑎᑎᕋᖅᓯᒪᔪᖅ 82 ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᒪᓕᒐᖅ, ᐊᒻᒪᓗ ᖁᔭᓈᖅᑕᐅᓂᕐᒧᑦ ᐊᑭᓕᔅᓴᐅᔪᓂᑦ ᒪᓕᓪᓗᒍ ᑎᑎᕋᖅᓯᒪᔪᖅ 24 ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ):  ᐅᖃᐅᓯᔅᓴᐃᑦ ᒪᓕᒐᒃᓴᒧᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᖑᔪᖅ 
ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 12 ᑐᖏᓕᐊᓂ ᐅᖃᓕᒫᖅᑕᐅᓂᖃᖅᑯ ᐊᒻᒪᓗ ᐊᑐᐃᓐᓇᐅᓕᖅᐴᖅ ᑲᑎᒪᔨᕋᓛᒧᑦ. 
 
ᑐᖏᓕᐊᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᓯᐅᕐᓂᖅ ᑲᑎᒪᑐᐃᓐᓇᓂᕐᒥᑦ ᒪᓕᒐᒃᓴᓂᑦ 
ᐊᓯᖏᓐᓂᓪᓗ. ᓴᖅᑭᑎᑕᐅᔪᖅ ᑎᑎᕋᖅᓯᒪᔪᖅ 52 - 2(2) ᐊᒻᒪᓗ ᒪᓕᒐᒃᓴᖅ 8 ᐊᖏᖅᑕᐅᓯᒪᔪᑦ ᑮᓇᐅᔭᑦ. 
 
ᓇᑦᑎᖅ ᐃᒃᓯᕙᐅᑕᐅᓪᓗᓂ. ᒪᓕᓪᓗᒍ ᐱᔪᓐᓇᕐᑎᑕᐅᓯᒪᓂᒃᑯᑦ ᐱᖁᔨᕗᖔᒧᑦ 3 - 2(2), ᑲᑎᒪᑐᐃᓐᓇᓂᐊᖅᑯᑦ 
ᓄᖅᑲᕈᒪᓕᕐᓂᖏᓐᓄᑦ. ᓄᖅᑲᖓᑲᐃᓐᓇᓂᐊᖅᑯᒍᑦ 20-ᒥᓂᓯᒥᑦ. 
 
ᐃᖅᓱᒃᑎ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:35-ᒨᖅᑎᓪᓗᒍ ᐊᒻᒪᓗ ᐱᒋᐊᒃᑲᓐᓂᖅᑐᑎᑦ 16:03-ᒥ. 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 

ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕈᓐᓇᕋᔅᓯᒃ. ᒫᓐᓇ ᕿᒥᕐᕈᔭᑦ: ᓴᖅᑭᖅᑎᑕᐅᓯᒪᓂᖏᑦ ᐸᐃᑉᐹᑦ 
ᑎᑎᕋᖅᓯᒪᔪᑦ 52-2(2) ᐊᒻᒪᓗ ᐱᖁᔭᒃᓴᖅ 8. 
 
ᖃᓄᐃᓕᐅᕈᒪᕙᑦ ᑲᑎᒪᔨᕋᓛᖑᔪᑦ? ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ ᐱᖁᔭᒃᓴᒥᒃ 8-ᒥᒃ, ᕿᒥᕐᕈᔭᐅᑎᓪᓗᒋᑦ 
ᓇᓚᐅᒃᑖᖅᑕᐅᒋᐊᙵᖅᓯᒪᔪᑦ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᑕᒪᒃᑯᐊ ᐱᔭᕇᕈᑎᒃ, ᐱᒋᐊᕈᒪᓂᐊᖅᑐᒍᑦ 
ᕿᒥᕐᕈᔭᐅᓗᑎᑦ ᓇᓚᐅᒃᑖᖅᑕᐅᕆᐊᙵᖅᓯᒪᔪᓂᒃ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓚᒃ. ᒥᓂᔅᑕᔅᑕ ᕿᓚᕝᕙᖅ ᐅᖃᕆᐊᖅᑐᖅᓯᒪᔪᖁᑎᖃᖅᐱᑦ? 
 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1417

ᐊᖓᔪᖅᑳ ᐲᑕ ᕿᓚᕝᕙᖅ: ᐄ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐃᖅᓱᒃᑎ, ᐊᐱᖅᓱᖅᑕᐅᒋᐊᖅᑐᖅᓯᒪᔪᖅ ᒪᐅᙵᐅᑎᑲᐃᓐᓇᕈᒃ.  
 
ᖁᔭᓐᓇᒦᒃ, ᑎᑎᕋᖅᑕᐅᔪᓐᓇᖁᓪᓗᒍ ᑭᓇᐅᒻᒪᖔᖅ ᓇᓗᓇᐃᕈᒃ ᐊᐱᖅᓱᖅᑕᐅᒋᐊᖅᑐᖅᓯᒪᔪᖅ, ᒥᓂᔅᑕ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕐᓂᐊᖅᑐᖓ ᑕᓕᖅᐱᓐᓃᑦᑐᖅ ᑯᕆᔅ ᑖᓯ 
ᓄᓴᕘᒥ ᐃᒡᓗᓕᕆᔨᕐᔪᐊᒃᑯᓐᓃᙶᖅᑐᖅ, ᐃᖃᓗᓐᓂ ᐊᓪᓚᕝᕕᖓᓂᒃ, ᐊᒻᒪᓗ ᐃᓚᒋᓂᐊᖅᑐᑎᒍᑦ. ᐱᔾᔪᑎᖃᖅᑐᓂ 
ᐊᑐᐊᒐᓕᕆᓂᕐᒧᑦ ᐸᕐᓇᓐᓂᕐᒧᑦ ᓴᐅᒥᓐᓃᑦᑐᖅ, ᐲᑕ ᓯᑳᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᑐᐃᓐᓇᐃᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᓇᑎᕐᒥ? ᐅᖃᐅᓯᑦᓴᑦ? 
ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᒐᓛᒍᒪᔪᖓ. ᐅᖃᐅᔾᔭᐅᓯᒪᒐᒪ ᓂᕈᐊᖅᑕᐅᓯᒪᕕᖕᓂᒃ ᐃᒡᓗᓂᒃ 
ᓇᖕᒥᓂᓖᑦ ᓇᒧᑦ ᓵᕝᕕᑦᓴᖃᖃᑦᑕᖏᒻᒪᑕ. ᑕᐃᒪᐃᒻᒪᑦ, ᓲᕐᓗ, ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 
ᓄᒃᑎᕈᓐᓇᖅᑎᑕᐅᖃᑦᑕᖏᑦᑐᑦ. 
 
ᑐᑦᓯᕋᕆᐊᖃᖃᑦᑕᖅᑐᑦ ᓄᓇᓖᑦ ᐊᓯᖏᓐᓂᒃ ᐃᒡᓗᓂᒃ ᑕᐅᖅᓰᔪᒪᓪᓗᑎᒃ ᑕᒪᑦᓱᒥᖓ ᐅᖃᐅᔾᔭᐅᓚᐅᕋᒪ 
ᐃᒡᓗᑭᑦᓴᕐᓂᖅ ᐱᔾᔪᑎᒋᓪᓗᒍ. ᑐᑭᓯᐅᒪᔪᒍᑦ ᓇᒧᑦ ᓵᕝᕕᑦᓴᖃᖃᑦᑕᖏᒻᒪᑕ. ᐊᔾᔨᐅᑎᓪᓗᒍ, ᐃᒡᓗᕐᔪᐊᖓ 
ᐃᑭᑦᑐᒥᓂᐅᑉᐸᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓅᕈᓐᓇᖏᓪᓗᓂ. ᑕᒪᓐᓇ ᑐᓴᖅᑕᐅᖁᑐᐃᓐᓇᖅᑲᐅᓪᓗᒍ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᒐᓛᒍᒪᒻᒥᔪᖓ. ᑮᓇᐅᔭᖃᖅᑎᑕᐅᓂᖅ 
ᓇᓗᓇᐃᖅᓯᒪᑦᓯᐊᖅᑐᖅ ᓄᑖᓄᑦ ᐃᒡᓗᕐᔪᐊᓄᑦ ᓴᓇᔭᐅᓂᐊᖅᑐᓄᑦ. ᖃᐅᔨᒪᔪᖓ ᑕᒪᓐᓇ ᐱᓕᕆᐊᖑᒋᐊᖓ ᐊᒻᒪᓗ 
ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᑐᓂᔭᐅᖃᑦᑕᖅᑐᑦ ᓇᖕᒥᓂᖅᑖᕈᓐᓇᖏᑦᑐᓄᑦ ᐃᒡᓗᕐᔪᐊᓂᒃ ᐊᒻᒪᓗ ᖃᐅᔨᒪᔪᒍᑦ 
ᐃᒡᓗᑭᑦᓴᐃᓇᕐᓂᐊᕋᑦᑕ ᓄᓇᑦᑎᓐᓂ ᐱᔾᔪᑎᒋᓪᓗᒍ 134 ᐅᑕᖅᑭᒻᒪᑕ ᐃᓄᐃᑦ ᓄᓇᑦᑎᓐᓂ ᐃᓪᓗᑖᕈᓐᓇᐃᓕᖅᑲᔪᑦ. 
 
ᖃᐅᔨᒪᔪᖓ, ᒥᓂᔅᑕᐅᑉ ᐊᑦᓱᕈᐊᕆᒻᒪᒍ ᑕᒪᓐᓇ ᐊᒻᒪᓗ ᖃᓄᐃᓕᐅᕆᐊᒃᑲᓐᓂᕈᓐᓇᖃᑦᑕᕋᓂ ᑕᒪᐃᓐᓄᒐᓚᒃ. 
ᐅᓪᓗᒥᐅᓕᖅᑐᖅ ᐃᓄᐃᑦ ᐅᔾᔨᕈᓱᑦᓯᒪᓂᖅᓴᐅᓕᕐᒪᑕ ᐃᓪᓗᓕᕆᓂᕐᒥᒃ. ᓱᖅᑯᐃᒪᓇᑦᓯᐊᖅᑐᒥᒃ 
ᑐᓴᕋᑦᓴᖅᑕᖃᖅᑑᔮᙱᑦᑐᖅ ᑭᓯᐊᓂ ᓯᕗᓂᕆᓚᐅᖅᑕᑎᓐᓂ ᓲᕐᓗ ᑲᒻᐸᓂᐅᔪᑦ ᓄᓇᕗᒻᒥ ᓇᖕᒥᓂᖅ 
ᐃᓪᓗᖃᖅᑎᑦᓯᕙᓚᐅᖅᑐᑦ ᐊᒻᒪᓗ ᐊᑐᖅᑐᐊᖅᑕᐅᑲᐃᓪᓗᑎᒃ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᑎᒍᓯᒻᒪᑕ ᐊᑐᖅᑐᐊᖅᑕᐅᑲᓐᓂᓕᕐᖢᑎᒃ 
 
ᐃᓱᒫᓘᑕᐅᔪᓂᒃ ᑐᓴᖃᑦᑕᖅᑐᒍᑦ ᐃᓄᖕᓂᒃ ᐊᒻᒪᓗ ᐊᕐᕕᐊᑦ ᐃᓚᒋᔭᐅᓪᓗᓂ. ᐃᑲᔪᖅᓱᓯᐊᖅᑕᕋ ᒥᓂᔅᑕ, 
ᐱᓗᐊᖅᑐᒥ ᐃᒡᓗᑭᑦᓴᓂᕐᒨᖓᔪᓂᒃ. ᖃᐅᔨᒪᔪᒍᑦ ᑮᓇᐅᔭᖅᑑᑎᑦᓴᑭᒻᒪᑦ ᐃᒡᓗᓕᕆᓂᕐᒧᑦ ᑭᓯᐊᓂ ᕿᒥᕐᕈᑲᓐᓂᕈᑎᒃ 
ᒫᓐᓇᒨᖓᑐᐃᓐᓇᖅᑐᓂᒃ ᐊᑐᖅᑐᐊᓂᕐᒧᑦ ᓲᕐᓗ ᖁᓕᓄᑦ ᐅᑭᐅᓄᑦ ᒥᑦᓯᑎᓐᓄᓘᓐᓃᑦ ᐊᑐᖅᑐᐊᕐᓗᑎᒃ ᒐᕙᒪᒃᑯᑦ 
ᐊᑐᖃᑦᑕᖅᑕᖏᑦ ᒪᓕᓪᓗᒋᑦ. 
 
ᑕᒪᓐᓇ ᐱᔪᒪᔭᕋ, ᐱᓗᐊᖅᑐᒥ ᓂᕈᐊᖅᑕᐅᓯᒪᕕᖕᐹᑦᑕᑐᖅᑐᑦ ᕿᒥᕐᕈᔭᐅᖁᓪᓗᒍ ᒥᓂᔅᑕᒧᑦ 
ᖃᓄᖅᑑᕈᑎᒋᔭᐅᒋᐊᕐᓂᐊᕐᓗᓂ. ᖃᐅᔨᒪᔪᖓ ᐅᔾᔨᕈᓱᒋᐊᖓ ᑕᒪᑦᓱᒥᖓ ᐊᒻᒪᓗ ᓱᓕᔪᖅᓴᒻᒪᕆᑉᐳᖓ 
ᐱᔪᓐᓇᕐᓂᓕᒫᓂ ᐊᑐᕐᖢᒍ ᐱᓇᓱᐊᖃᑦᑕᖅᑐᖅ ᐃᒡᓗᖃᖅᑎᓯᓇᓱᐊᕐᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐊᓚᕋᓚᒃ. ᖁᔭᓐᓇᒦᒃ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᓯᕗᓪᓕᖅᐹᒥ ᐃᓪᓗᖃᖅᑎᑕᐅᓕᖅᑎᓪᓗᒋ ᐃᓄᐃᑦ ᓄᓇᓕᓐᓂ. 
ᐅᖃᐅᔭᐅᓚᐅᐸᑦᑕ ᒐᕙᒪᒃᑯᓐᓄ ᓄᓇᓕᒻᒧᖁᔭᐅᓪᓗᑕ, ᐊᑕᐅᓯᕐᒥ ᓄᓇᓕᒻᒥ ᐃᓪᓗᖃᖅᑎᑦᑎᓂᐊᕋᑦᑕ ᐊᒻᒪ 
ᐊᑭᓖᒋᐊᖃᒃᔮᖏᑦᑐᑎ ᑭᓯᐊᓂ $32, ᐊᒻᒪ ᐅᐱᓐᓇᕋᓂ ᑕᐃᒫᒃ ᐅᖃᐅᔭᐅᓚᐅᕋᑦᑕ, ᐳᐃᒍᓚᐅᖅᓯᒪᖏᑕᕋ ᐊᒻᒪ 
ᓴᖅᑭᑏᓐᓇᓂᐊᖅᑕᕋ. 
 
ᐅᓪᓗᒥᒧ, ᐃᓄᑦᑕᖃᕐᐳᖅ ᐊᔪᕐᓇᑐᖅᓯᐅᕐᑐᑦ ᐃᓪᓗᑖᕋᓱᐊᖅᑐᓂ, ᐱᓗᐊᖅᑐᒥ ᐅᕙᖓ ᓂᕈᐊᖅᑕᐅᓯᒪᕕᒋᔭᖓᓂ. 
ᐊᑕᐅᓯᕐᒧ ᐅᖃᐅᔭᐅᓚᐅᕋᒪ, ᓇᒻᒥᓂᖅ ᐊᖏᕋᖃᕋᓗᐊᕐᖓᑦ, ᐃᓚᖏ ᐊᔪᕐᓇᑐᖅᓯᐅᓚᐅᖅᑐᑦ, ᓴᐱᓕᓕᓚᐅᖅᑐᑦ 
ᐅᐱᓐᓇᕋᓂ ᐊᓂᑎᑕᐅᔫᔮᓕᓚᐅᕐᒪᑕ ᐃᓪᓗᓕᕆᔨᕐᔪᐊᑯᓐᓂ. 
 
ᐹᓇᐸᔅ ᐅᐊᑦᑎᐊᕈ ᐅᖃᖅᑲᐅᒻᒪᑦ, ᐃᓯᕈᓐᓇᖏᑦᑐᑦ ᐃᓪᓗᑐᐃᓐᓇᕐᓄ ᐊᒻᒪ ᐊᑭᓕᕆᐊᓖᑦ 
ᓄᐊᑉᐸᓪᓕᐊᑐᐃᓐᓇᖅᑐᑎ ᐊᒻᒪ ᑕᐃᒪᐃᑦᑐᒦᑦᑐ, ᐊᒡᒐᖏᑦ ᕿᓚᒃᓯᒪᔪᑦ, ᐅᕙᖓ ᑐᑭᓯᔭᖓᒍᑦ, 
ᐊᔪᕐᓇᑐᖅᓯᐅᒻᒪᕆᑦᑐᑦ.  
 
ᓯᕗᓂᒃᓴᑎᓐᓂᖅᑲᐃ, ᒪᓕᒐᓕᐅᖅᑎᐅᓗᑕ, ᒪᓕᒐᓕᐅᖅᑎᐃᓪᓗᑕ ᓄᓇᕗᒻᒧ ᐊᒻᒪ ᐃᓄᐃᑦ ᐃᓱᒪᔭᕆᐊᓖᑦ 
ᖃᓄᐃᓕᔭᕆᐊᖃᕐᒪᖔᑕ. ᐊᐱᕆᓂᐊᖅᑐᖓ ᐅᐊᑎᐊᕈᒃᑲᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑐᒃ. ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᑲᐃᓐᓇᓂᐊᕐᑐᖓ. ᐃᔾᓗᖃᓂᕐᒧ. ᖃᐅᔨᒪᒐᑦᑕ ᐃᓪᓗᑭᒃᓴᕋᑦᑕ. 
ᐅᖃᖏᒃᑐᒍ ᖃᓄᐃᓕᔭᐅᕙᓪᓕᐊᖏᒻᒪ. ᑭᓯᐊᓂ, ᐊᒃᓱᕈᖅᑐᐃᓇᐅᒻᒪᑕ ᐊᒻᒪ ᓄᓇᓕᓐᓂ ᐃᓪᓗᓕᕆᔩ 
ᐊᔪᕐᓇᑐᖅᓯᐅᖅᑐ ᐊᒻᒪ ᐃᓄᐃ ᐃᓕᓴᖅᓯᔭᕆᐊᓖᑦ ᐊᒻᒪ ᖃᐅᔨᓗᑎ ᑖᓱᒥᖓ. ᐊᒥᓱᐊᖅᑎᓂᕐᓴᐅᓪᓗᓂ, ᐊᒡᒐᖏ 
ᕿᓚᒃᓯᒪᔪᑦ, ᐱᓗᐊᖅᑐᒥ ᐅᖅᓱᐊᓗᒻᒧ, ᐆᒪᖅᑯᑎᓄ, ᐃᒥᒧ, ᑮᓇᐅᔭᖃᖅᑎᑕᐅᓂᕆᔭᖏ ᐊᑖᓃᒻᒪᑕ 
ᐊᑐᖅᑐᒃᓴᖏᓐᓂ. 
 
ᑭᖓᕙᓯᑦᑑᔮᖓᕐᑕ ᐅᐱᓐᓇᕋᓂ ᐊᑐᖅᑐᒃᓴᖏ ᑲᒪᒋᔭᐅᕙᖏᒻᒪᑕ ᓈᒻᒪᓈᖅᑐᒥ. ᐊᒥᓱᐊᕐᑎᓂᖅᓴᐅᓪᓗᑎ, 
ᐊᑭᓖᕙᖏᑦᑐᑦ ᐃᒥᕐᒧ, ᐆᒪᖅᑯᑎᓄ ᐅᕝᕙᓘᓐᓃᑦ ᓄᓇᓕᒻᒧ ᐱᔨᑦᑎᕈᑎᓄ ᐅᐱᓐᓇᕋᓂ ᐊᑐᖅᑐᒃᓴᖏ 
ᑲᒪᒋᔭᐅᖏᒻᒪᑕ ᐊᒻᒪ ᐊᒥᓱᒻᒪᕇᑦ ᐅᑕᖅᑭᔪᑦ ᑲᖏᕐᑐᒑᐱᒻᒥ. 
 
ᐊᑎᓪᓚᕆᒋᔭᖏ ᑕᑭᓗᐊᖏᒃᑲᓗᐊᖅᑎᓪᓗᒋ, ᐊᒥᓲᓂᖏ ᑖᒃᑯᐊᓴᐃᓐᓇᐃᑦ ᐃᓪᓗᖃᕈᒪᔪᑦ ᐅᐱᓐᓇᕋᓂ ᖃᐅᔨᒪᒻᒪᑕ 
ᐱᑕᖃᒃᔮᖏᑦᑐᖅ. ᐃᓚᖏ ᐅᑐᖅᑭᖃᑦᑕᖅᑐᑦ ᖁᓕᓂ ᐊᕐᕌᒍᓂ ᐅᖓᑖᓄᓘᓐᓃᑦ. ᐃᓚᖏᖅᑲᐃ ᐊᒥᓲᓂᖅᓴᐃ 
ᑕᐃᒫᑎᒋ ᐅᑕᖅᑭᕙᑦᑐᑦ ᐱᒐᒪᓯᒪᔪ ᐃᓪᓗᑐᐃᓐᓇᖃᕐᓂᕐᒧ. 
 
ᐊᒻᒪ, ᓄᓇᕗᑦ ᑐᙵᕕᒃ ᑎᒥᖓ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᓇᓱᐊᖅᑕᖏᑦ, ᐃᑲᔪᖅᓱᒻᒪᕆᑦᑕᕗᑦ 
ᐱᓇᓱᐊᖅᑕᖏᓐᓂᒃ ᐸᕐᓇᐅᑎᓂᒃ ᐱᓇᓱᐊᕐᓂᐊᓂᕐᒧᑦ. ᐱᔪᓐᓇᓂᖅᐸᑕ ᐃᒡᓗᕐᔪᐊᓂᒃ, ᓇᓗᓇᙱᑦᑐᖅ ᐃᓄᐃᑦ 
ᖁᕕᐊᓱᓐᓂᖅᓴᐅᓇᔭᖅᑐᑦ, ᑕᒪᓐᓇ ᑲᔪᓯᑎᑕᐅᓐᓂᖅᐸᑦ ᒐᕙᒪᑐᖃᒃᑯᓐᓂᒃ, ᐱᔾᔪᑎᒋᓪᓗᒍ ᐊᒃᑐᖅᑕᐅᓯᒪᒻᒪᑕ 
ᐃᓅᓯᐅᔪᑦ ᐃᓄᖕᓄᑦ. 

ᑭᖑᓪᓕᖅᐹᒥ, ᐃᓐᓇᐃᑦ ᐃᓪᓗᖁᑎᖓ ᑲᖏᖅᑐᒑᐱᖕᒥ ᖁᔭᒋᔭᒻᒪᕆᐊᓗᒃ. ᒪᓕᒐᒃᓴᑦᓯᐊᕙᐅᓂᐊᖅᑐᖅ ᓄᓇᓖᑦ 
ᐊᓯᖏᓐᓄᑦ. ᐃᓄᖃᓕᖅᑐᑦ ᒫᓐᓴ ᐊᒻᒪᓗ ᐊᐅᓚᓂᖓ ᐊᑕᖏᖅᐸᓪᓕᐊᓕᖅᑐᖅ. ᓄᓇᑦᑎᓐᓄᐊᕈᑦᓯ, 
ᖃᐅᔨᒋᐊᕈᒫᖅᐸᓯ ᐃᓐᓇᐃᑦ ᐃᓪᓗᖁᑎᖓ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᐅᓯᑦᓴᖃᒐᓛᑐᐃᓐᓇᖅᑐᖓ ᐃᒡᓗᓕᕆᔨᕐᔪᐊᑯᓐᓄᑦ. ᓄᓇᕗᒻᒥ 
ᐊᒥᓱᐊᓗᓐᓂ ᐃᓄᖃᕋᑦᑕ ᐅᑕᖅᑭᔪᓂᒃ ᐊᒻᒪᓗ ᐅᑕᖅᑭᓯᒪᓕᖅᑐᑎᒃ ᐅᑭᐅᕋᓵᓗᓐᓂᒃ, ᐃᓘᓐᓇᒐᓚᖏᓐᓂ ᓄᓇᓖᑦ. 
 
ᖃᐅᔨᒪᔪᐃᓐᓇᐅᔪᒍᑦ ᐊᒥᓱᑦ ᐃᒡᓗᕐᔪᐊᑦ ᐸᖕᒥᓂᐅᖃᑦᑕᕐᒪᑕ ᐃᓚᒌᓂᒃ ᐱᖃᓐᓇᕆᔭᐅᔪᓂᓪᓗ. ᑕᒪᓐᓇ 
ᐊᑐᖅᑕᐅᓕᕋᐃᒻᒪᑦ, ᖃᐅᔨᒪᓇᖅᓯᖃᑦᑕᖅᑐᖅ ᐃᓂᑭᑦᑐᒦᒋᐊᖏᑦ ᐊᒻᒪᓗ ᐅᖃᖃᑎᒌᖃᑦᑕᓕᕋᐃᒐᒥᒃ ᑕᒪᓐᓇ 
ᐱᐅᒍᓐᓃᕈᑕᐅᔭᒻᒪᑦ. ᓴᖅᑮᒍᓐᓇᕐᒪᑦ ᐊᑲᐅᙱᓪᓕᐅᕈᑎᓂᒃ ᐊᒥᓱᓂᒃ ᐃᓪᓗᒥ ᑕᐃᑲᓂ. 
 
ᒫᓐᓇᒫᑲᓴᐅᓚᐅᖅᑐᖅ ᓂᕈᐊᖅᑕᐅᓯᒪᕕᖕᓂ ᐅᐸᑦᑕᐅᓚᐅᕋᒪ ᐊᓂᑕᐅᓂᐊᓕᕋᒥᙴᖅ ᐃᓪᓗᒥᓂᒃ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖓᓂᒃ ᑮᓇᐅᔭᓕᐅᓗᐊᖅᑐᐊᓘᒻᒪᑕᒎᖅ. ᖁᕕᐊᓲᑎᒋᓗᐊᙱᑕᕋ ᑕᒪᓐᓇ ᐱᔾᔪᑎᒋᓪᓗᒍ 
ᐊᒥᓱᐊᓗᐃᑦᑕᐅᖅ ᐊᑭᓕᑦᓴᖃᕐᒪᑕ. 
 
ᑕᐃᒃᑯᐊᓕ ᑮᓇᐅᔭᓕᐅᖃᑦᑕᖅᑐᑦ ᐊᖔᔮᕐᓇᖅᑐᓂᒃ ᐃᒥᐊᓗᓐᓂᓪᓗ ᓂᐅᕕᐊᑦᓴᖃᖃᑦᑕᖅᑐᑦ, ᑕᐃᒃᑯᐊᓕ 
ᑕᑯᔭᐅᒋᐊᖔᖁᓇᔭᖅᑕᒃᑲ ᖃᐅᔨᓴᕐᓂᖅᑕᖃᓚᐅᖅᑎᓐᓇᒍ ᐊᓯᖏᓐᓂᒃ ᑮᓇᐅᔭᓕᐅᓗᐊᕐᓂᕋᖅᑕᐅᔪᒥᒃ 
ᑮᓇᐅᔭᓕᐅᕈᑎᑦᓯᐊᕙᒃᑯᑦ ᐃᓚᒥᓐᓂᒃ ᖁᕕᐊᓱᖁᔨᒧᑦ ᐃᖅᑲᓇᐃᔭᖃᑦᑕᖅᑐᑦ, ᐃᒡᓗᓕᕆᔨᕐᔪᐊᒃᑯᑦ ᖁᔭᓕᒋᐊᓖᑦ 
ᑕᐃᒃᑯᓂᖓ ᖁᕕᐊᒋᔭᖃᕐᓗᑎᒃ ᐃᒡᓗᕐᔪᐊᕐᒥᒃ ᓅᑎᙱᓪᓗᒋᑦ. ᑕᐃᒃᑯᐊ ᐃᓱᒪᒋᔭᐅᒋᐊᖔᕐᓗᑎᒃ ᐃᒥᐊᓗᓐᓂᒃ 
ᓂᐅᕕᐊᒃᓴᖃᖅᐸᑦᑐᑦ ᐋᖓᔮᕐᓇᖅᑐᓂᓪᓗ ᓂᐅᕕᐊᒃᓴᖃᖃᑦᑕᖅᑐᑦ ᑮᓇᐅᔭᓕᐅᕈᑎᓖᑦ ᑕᒪᒃᑯᓂᖓ. ᐊᒥᓱᐊᓗᐃᑦ 
ᖁᕕᐊᓱᙱᒻᒪᑕ ᑕᒪᑦᓱᒧᖓ. 
 
ᐃᑦᓯᕙᐅᑖᖅ, ᐊᐱᖅᓱᖃᑦᑕᕐᓂᐊᕋᒪ ᐅᖃᐅᓯᕆᔭᑦᑎᓐᓄᑦ. ᖁᔭᒋᔪᒪᓪᓗᒍ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 
ᑕᕝᕗᙵᕈᓐᓇᕐᒪᑕ ᑲᑎᒪᔨᑐᐃᓐᓇᐃᑦ ᑲᑎᒪᓂᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᒍᑕᐃᓚᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. ᐅᖃᑲᐃᓐᓇᒐᓛᒍᒪᒻᒥᔪᖓ ᐅᖃᐅᓯᑦᓴᑐᐃᓐᓇᖅ. ᑐᙵᓱᑦᑎᑦᓱᒪᕙᑦᓯ. 
ᓯᕗᓪᓕᕐᒥ ᖁᔭᒋᔪᒪᓪᓗᒋᑦ ᑲᑎᒪᔩᑦ ᐊᒻᒪᓗ ᐃᑦᓯᕙᐅᑕᐅᑉ ᑐᒡᓕᐊ ᐱᖁᑎᕐᔪᐊᓂᒃ, ᐃᒡᓗᕐᔪᐊᓂᒃ ᐊᒻᒪᓗ 
ᐱᕙᓪᓕᐊᔪᓕᕆᓂᕐᒥᒃ ᒪᑭᑉᐸᓪᓕᐊᓂᕐᒧᑦ ᑲᑎᒪᔨᕋᓛᖑᑲᐃᓐᓇᖅᑐᑦ. 
 
ᐲᑕᓴᓐ ᐅᖃᐅᓯᕆᓚᐅᖅᑕᖏᑦ ᒪᑐᐃᖅᓯᒍᑎᒋᓪᓗᒋᑦ ᐃᑉᐸᑦᓴᖅ, ᐅᑭᐅᕆᓚᐅᖅᑕᑎᓐᓂ ᐊᐅᓪᓚᖅᓯᒪᑎᓪᓗᖓ 
ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᖃᑎᖃᓚᐅᕐᒪᑕ ᒥᓂᔅᑕᒥᒃ. ᖁᔭᒋᔪᒪᓪᓗᒋᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 
ᐃᓚᒋᔭᐅᔪᑦ ᑲᑎᒪᖃᑎᖃᕈᓐᓇᕐᓂᒥᓂᖏᓐᓄᑦ ᒥᓂᔅᑕᒥᒃ. 
 
ᐅᖃᐅᓯᕆᒍᒪᖅᑲᐅᔭᕋ ᐅᕙᖓ ᐅᓂᒃᑳᓕᐊᖓᓂ ᖃᐅᔨᒪᒐᒪᒎᖅ ᐃᓪᓗᓕᕆᔨᒃᑯᑦ ᒪᓕᒋᐊᓕᓐᓂᑦ ᐱᖃᕐᒪᑕ 
ᑐᓂᐅᖅᑲᒐᐃᒻᒪᑕ ᐃᓪᓗᓂᑦ ᓄᓇᓕᓐᓄᑦ. ᓯᕗᓪᓕᐅᑎᑕᐅᖃᑦᑕᕐᒥᔪᑦ ᓄᓇᓖᑦ ᐃᓪᓗᑖᕆᐊᖃᕐᓂᖅᐹᑦ. ᑲᒪᒋᒋᐊᓖᑦ 
ᐊᒥᓲᒻᒪᑕ ᐊᒻᒪᓗ ᑐᕌᖅᑎᖓᑦ ᑐᕌᖅᑎᕐᔪᐊᖏᓪᓗ ᐃᒻᒥᒃᑯᑦ ᐃᖅᑲᓇᐃᔭᕐᒪᑕ. ᐊᓕᐊᓇᐃᒋᓗᐊᓐᖏᑕᕋ ᐅᐱᓐᓇᕋᓂ 
ᐃᓗᐊᒍᑦ ᐃᖅᑲᓇᐃᔭᕐᒪᑕ ᐊᑐᓐᖏᒻᒪᑕᓗ ᒪᓕᒐᓕᐅᖅᑏᑦ ᐱᖁᔭᖏᓐᓂᑦ.  

ᖃᐅᔨᓵᖃᕐᑎᓪᓗᑕ ᑮᓇᐅᔭᐃᑦ ᐊᑐᖅᑐᔅᓴᓂᑦ, ᑐᓴᖃᑦᑕᖅᑯᒍᑦ ᐃᓚᖏᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂ, 
ᑕᑯᓐᓇᖑᐊᕐᓗᒍ, ᑮᓇᐅᔭᖏᓐᓂ ᐊᒥᐊᒃᑯᖃᕐᐸᑦᑐᓂᑦ. ᐃᓱᒪᕗᖓᓕ ᑕᒪᓐᓇ ᐊᕐᕌᒎᓕᖅᑐᑦ ᑕᓪᓕᒪᓂᑦ ᐃᓪᓗᔅᓴᓂᑦ 
ᑐᓂᓯᓚᐅᖅᓯᒪᙱᓚᑦ ᑲᖏᖠᓂᕐᒧᑦ ᐊᒻᒪᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᐅᓚᓂᖃᖅᑯ ᑮᓇᐅᔭᓂᑦ 
ᐊᒥᐊᒃᑯᖃᕐᑐᑎᑦ ᐊᒻᒪᓗ ᐃᓕᓐᓂᐊᑲᓐᓂᕆᐊᖃᖅᑯᑦ. 
 
ᐃᓚᖏᑦ ᓄᓇᓕᐅᔪᑦ ᐊᐅᓚᓂᖃᕐᖓᑕ ᑮᓇᐅᔭᓂᑦ ᐊᒥᐊᒃᑯᓪᓗᑎ, ᐃᒪᐃᑦᑑᔮᖅᑯ ᑖᒃᑯᐊ ᐃᓂᖅᑎᖅᑕᐅᔮᖅᑐᑎᑦ. 
ᐃᒻᒪᖃ ᑖᒃᑯᐊ ᐃᓱᒫᓘᑎᐅᔪᑦ ᐅᖃᐅᓯᐅᔪᑦ ᐃᓱᒪᒋᔭᐅᓐᓇᑎ. ᐃᒃᓯᕙᐅᑖᖅ, ᐅᖃᐅᔾᔨᑲᓐᓂᕈᒪᕗᖓᓕ ᑖᒃᑯᐊ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᑕᕝᕗᖓᖅᐸᓪᓕᐊᓪᓗᑎᑦ ᓄᓇᓕᓐᓂ ᒐᕙᒪᖏᓐᓄᑦ, ᒪᓕᒐᓕᐅᖅᑎᐅᖃᑎᒻᒪ 
ᐃᖃᓗᒃᑑᑦᑎᐊᕐᒥ ᐊᐱᖅᑯᑎᒋᖅᑲᐅᔭᖓᓂ.  
 
ᐋᖅᑭᐅᒪᑎᑦᑎᓂᕐᒧᑦ ᐱᔨᑦᑎᕋᕐᑕᐅᑉᐸᑕ, ᐊᐱᖅᑯᑎᒋᓂᐊᕆᕙᕋ ᑕᒪᓐᓇ. ᐃᒪᐃᑦᑑᔮᖅᑯ ᒐᕙᒪᒃᑯᑦ ᓄᓇᕗᒻᒥ 
ᑲᒪᒋᒋᐊᓕᖏᓐᓂ ᑐᓂᓯᔫᔮᖅᑯᑦ ᓄᓇᓕᓐᓄᑦ ᐊᒻᒪᓗ ᑖᒃᑯᐊ ᓄᓇᓕᐅᔪᑦ ᐱᔪᒪᖏᒃᑲᓗᐊᖅᑐᑎᑦ 
ᖃᓄᐃᓕᐅᕈᑎᖃᕈᓐᓃᖅᑐᑎᑦ ᑭᓯᐊᓂᓕ ᑲᒪᓕᕐᓗᑎᑦ. 
 
ᑕᐃᒪᐃᓐᓂᐊᖅᑲᑕ, ᐃᓕᓐᓂᐊᓂᕐᒧᑦ ᑮᓇᐅᔭᐃᑦ, ᐱᑕᖃᕐᑐᒋᙱᓚᕋᓕ ᐃᓕᓐᓂᐊᓂᕐᒧᑦ ᑮᓇᐅᔭᖅᑕᖃᕐᑐᒋᙱᓚᕋ 
ᑕᕝᕙᓂ ᑎᑎᖅᓯᒪᓄᔪᓂᑦ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᑕᒪᓐᓇ ᐊᖏᓪᓕᑎᑕᐅᔭᕆᐊᖃᕐᖓᑦ. 
ᐊᖏᔪᖅᑳᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓕᓐᓂᐊᕐᓯᒪᔭᕆᐊᖃᕐᖓᑕ. ᐃᓛᓐᓂᒃᑯᑦ ᓄᖅᑲᕐᑎᑕᐅᕙᒻᒪᑕ 
ᐱᔾᔪᑎᖃᕋᑎ. ᑕᐃᒪᓕ, ᐊᐱᖅᑯᑎᖃᖅᑯᖓ ᐊᖏᓪᓕᒋᐊᖅᑎᑦᑎᓂᕐᒥᑦ ᐃᓕᓐᓂᐊᕐᓂᕐᒧᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗᑦᑕᐅ 
ᑲᔪᖏᖅᓯᒋᐊᕈᒪᕗᖓ ᐃᖅᑲᓇᐃᔭᖅᑎᓂᑦ. 
 
ᑕᒪᓐᓇ ᑲᔪᓯᓂᖃᕆᐊᖃᕐᖓᑦ ᐃᓕᓐᓂᐊᕐᓂᐅᔪᖅ. ᐃᓪᓗᓂ ᐊᐅᓚᑦᑎᓂᖅ ᐊᓯᔾᔨᑕᕐᖓᑦ ᐃᒪᐃᑦᑑᒐᓗᐊᖅᑲᑕ 
ᓱᓪᓗᓕᕆᔩᑦ, ᐅᐊᔭᓕᕆᔩᑦ ᐅᕝᕙᓘᓐᓂᑦ ᓴᓇᔭᐅᓂᖏᑦ, ᓈᒻᒪᓈᖅᑐᓂᑦ ᐃᓕᓐᓂᐊᕐᓯᒪᔭᕆᐊᖃᕐᖓᑕ. ᐊᒻᒪᓗᑦᑕᐅᖅ 
ᐃᓚᖏᑦ ᓄᓇᓕᐅᔪᑦ, ᐃᓪᓗᓕᕆᔨᒃᑯᑦ ᐊᐅᓚᓂᖃᑦᑎᐊᖅᑲᑕ, ᐃᒪᐃᑦᑑᔪᓐᓇᑐᔅᓴᐅᕗᖅ ᐃᓪᓗᓕᐅᕐᓂᕐᒥᑦ 
ᐊᖏᔪᖅᑳᖑᓗᑎᑦ ᐅᐱᓐᓇᕋᓂ ᐃᖅᑲᓇᐃᔭᖅᑎᖃᑦᑎᐊᕋᒥ ᐃᖅᑲᓇᐃᔭᕐᓂᒧᑐᐃᓐᓇᖅ ᑳᓐᑐᕌᖑᔪᓂᑦ. 
 
ᑕᐃᒪᐃᓐᓂᖅᑲᑦ, ᐃᓄᓐᓂ ᐃᖅᑲᓇᐃᔭᖅᑎᖃᕐᓂᖅᓴᐅᒐᔭᖅᑯᑦ. ᐊᒻᒪᓗᑦᑕᐅᖅ ᐊᑭᑭᓐᓂᖅᐹᖑᑎᑦᑎᓗᓂ 
ᐃᓪᓗᓕᕆᔨᕐᔪᐊᒃᑯᑦ, ᐃᓚᖏᑦ ᐃᓄᐃᑦ ᐃᖅᑲᓇᐃᔭᕈᒪᕙᙱᓚᑦ. ᐃᒪᐃᑦᑑᔮᖅᑯ ᑮᓇᐅᔭᓕᐅᕈᒪᑐᐃᓐᓇᖅᑑᔮᖅᑯᑦ. 
ᐅᖃᐅᔾᔭᐅᓯᒪᕗᒍᑦ ᒪᓕᒋᐊᖃᕐᓂᖏᓐᓂᑦ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎᓄᑦ ᒪᓕᒐᐅᔪᖅ ᐊᒻᒪᓗ ᑖᒃᑯᐊ 
ᐊᑭᖏᑦ ᐊᑭᑦᑐᐸᓪᓕᐊᑐᐃᓐᓇᖅᑯᑦ ᐊᒻᒪᓗ ᐊᑭᑦᑐᕋᐅᑎᐅᔪᓄᑦ ᐊᑭᑦᑐᐸᓪᓕᐊᑐᐃᓐᓇᖅᑯᑦ. 
 
ᐃᓄᓐᓂ ᐃᖅᑲᓇᐃᔭᖅᑎᑖᕋᐃᒻᒪᑕ, ᐅᖃᐅᑎᒐᔭᖅᑲᒋᑦ ᑕᒪᓐᓇ ᐱᔪᓐᓇᕈᕕᐅᒃ ᓄᓇᓕᐅᔪᓂᑦ ᐃᓪᓗᓕᕆᔨᒃᑯᑦ 
ᓴᓇᔪᓐᓇᖁᓪᓗᒋᑦ ᐊᒻᒪᓗ ᐃᓄᓐᓂ ᐃᖅᑲᓇᐃᔭᖅᑎᑖᕐᓗᑎᑦ, ᐊᑭᑭᓂᖅᓴᐅᒐᔭᖅᑯ ᓇᒻᒥᓂᖃᕐᑐᒧᑦ ᓴᓇᔨᐅᔪᓂᑦ 
ᑖᒃᑯᐊ ᓴᓇᔨᐅᔪᑦ ᓇᒻᒥᓂᕆᔭᐅᔪᑦ ᐊᑭᑐᓗᐊᕐᖓᑕ. ᐊᕐᕌᒎᓕᖅᑑᓐᓂᒃ ᒪᕐᕉᓐᓂᒃ ᑲᖏᖅᖠᓂᑦ, ᓴᓇᓂᕐᒧᑦ 
ᑳᓐᕌᖑᔪᖅ ᖁᔭᓈᖅᑕᐅᖃᑦᑕᖅᓯᒪᓕᖅᑯ.  
 
ᓯᕗᓪᓕᖅᐹᒥ ᒪᓕᒐᓕᐅᕐᕕᑎᓐᓂ, ᑮᓇᐅᔭᖅᑕᖃᓚᐅᖅᑯ ᐃᖅᑲᓇᐃᔭᖅᑎᑐᐃᓐᓇᕐᓄᑦ ᑮᓇᐅᔭᓄᑦ ᐋᖅᑭᑦᑕᐅᓯᒪᔪᓂᑦ 
ᐊᒻᒪᓗᑦᑕᐅᖅ $200,000-ᓂᒃ ᐊᑭᑦᑐᕋᐅᑕᐅᑦᑕᖅᐳᑦ. ᑕᐃᒃᑯᐊ ᐃᓱᒪᒋᓯᒪᔭᒥᓂᖏᑦ ᑐᑭᓯᒍᕕᖏᑦ ᐊᒻᒪᓗ 
ᐊᑐᐊᒐᙳᖅᑎᓪᓗᒋᑦ ᐊᒻᒪᓗ ᑕᐃᒫᒃ ᐃᓄᐃᑦ ᐃᖅᑲᓇᐃᔭᕐᓂᖅᓴᐅᓕᕋᔭᖅᑐᑦ ᐱᓕᒻᒪᒃᓴᖅᑎᑕᐅᓗᑎᓪᓗ. 
 
ᑕᑯᔪᓐᓇᖅᑐᒍᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ ᐱᓕᒻᒪᒃᓴᐃᑎᑦᑎᓲᖑᒻᒪᑕ ᐊᑭᑐᔫᑎᖏᓐᓂᒃ ᐊᑐᖅᑐᑎᒃ 
ᓴᓇᔪᓕᕆᓂᕐᒧᑦ ᐊᐅᓚᓂᖏᓐᓂᒃ ᑕᒪᓐᓇᓗ ᐃᓕᑕᐅᔭᕆᐊᖃᖅᐸᑦᑐᓂ. ᑕᐃᒪ, ᑕᐃᒫᒃ ᐊᑐᕈᕕᐅᒃ 
ᐊᐅᓚᓂᖃᖅᑎᐊᕐᓂᖅᓴᐅᒐᔭᖅᑐᑦ ᐊᕕᑦᑐᖅᓯᒪᔪᓂᒃ. 

ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᒋᔅᓯ ᑕᒪᒃᑯᓂᖓ ᐊᒻᒪᓗ ᓲᕐᓗᖃᐃ ᖃᐅᔨᒋᐊᕐᕕᒋᓗᓯᐅᒃ ᐃᖅᑲᓇᐃᔭᖅᑎᖁᑎᓯᓗ 
ᐊᖓᔪᖅᑳᓯᓗ ᑖᓐᓇ ᐃᖅᑲᓇᐃᔮᖓᑦ ᐃᓱᓕᑉᐸᑦ ᐊᒻᒪᓗ ᑕᒪᒃᑯᓂᖓ ᐱᓕᕆᔪᓐᓇᐃᓕᑉᐸᑦ ᒐᕙᒪᑎᒍᑦ 
ᑎᒃᑯᐊᖅᑕᐅᓯᒪᙱᖔᕐᓗᓂ ᐊᖓᔪᖅᑳᖑᔪᑉ ᐃᖅᑲᓇᐃᔮᖓᑦ ᐊᑭᑦᑐᕋᐅᑕᐅᔪᓐᓇᕋᔭᖅᑐᖅ. ᑕᐃᒫᒃ 
ᐊᐅᓚᓂᖃᖅᑎᑕᐅᑉᐸᑦ ᐱᔪᓐᓇᖅᑐᓂᒃ ᐃᓄᓐᓂᒃ ᐱᓕᕆᓂᑰᑦᑎᐊᖅᓯᒪᔪᓂᒃ ᐱᔪᓐᓇᖃᑦᑕᕋᔭᖅᑐᓯ. 
ᐊᐱᖅᓱᖅᓂᐊᕋᒪ ᑕᒪᒃᑯᓂᖓ ᐱᔾᔪᑎᓕᓐᓂᒃ ᐃᑲᔪᖅᑐᖅᑕᐅᔪᒪᓂᐊᕆᓪᓗᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᓕᐅᖅᓯᒪᔪᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓄᑦ. ᑲᔪᓯᓗᑕ ᒪᑉᐱᒐᖅ 
L-6ᒥ L-12-ᒧᑦ. ᐊᐱᖅᑯᑎᖃᖅᐱᓯ ᑕᒪᒃᑯᓂᖓ ᒪᒃᐱᒐᕐᓃᑦᑐᓂᒃ? ᑰᓕ. 
 
ᑰᓕ: ᐊᐱᖅᑯᑎᒋᓂᐊᕋᑖᖅᑕᒃᑲ ᐅᖃᐅᓯᕆᓂᐅᓴᓕᕋᒃᑭᑦ. ᓲᕐᓗᖃᐃ ᒥᓂᔅᑕᔅᑕᐅᔪᖅ ᐊᒻᒪᓗ ᐊᖓᔪᖅᑳ 
ᓇᓗᓇᐃᔭᐃᔪᓐᓇᖅᐸᑦ ᖃᓄᓪᓚᑦᑖᖅ ᐊᐅᓪᓛᖅᑕᐅᓂᖏᑦ ᐃᒡᓗᓄᑦ ᐊᑐᐊᒐᖏᑦ ᐊᐅᓚᓂᖃᓲᖑᒻᒪᖔᑕ ᓄᓇᕘᒥ 
ᐃᒡᓗᓕᕆᔨᕐᔪᐊᒃᑯᓐᓂ. 
 
ᕿᒥᕐᕈᓪᓗᒋᑦ ᑕᒪᒃᑯᐊ 27-ᓂᒃ ᑕᒫᓂᐸᓗᒃ ᓄᓇᓕᖃᕋᑦᑕ, ᖃᓄᕐᓕ ᐃᒡᓗᑖᖅᑎᑕᐅᓲᖑᒻᒪᑕ, ᐅᕝᕙᓘᓐᓃᑦ 
ᐊᕐᕌᒍᖏᑦ ᒪᓕᑦᑕᐅᓲᖑᕙᑦ, ᐊᕐᕌᒍᒥ ᐊᕐᕌᒍᒨᑦ ᒪᓕᓲᖑᕙᑦ, ᑭᓱ, ᑭᒃᑯᓪᓕ ᐃᓱᒪᓕᐅᓲᖑᒻᒪᑕ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖅᑐᑎᑦ ᐊᑐᓕᖁᔨᓪᓗᑎᓪᓗ ᑕᒪᒃᑯᓂᖓ ᐃᒡᓗᓕᐅᓛᖅᑐᓄᑦ ᐃᒡᓗᓕᐅᕐᕕᒃᓴᐅᓕᕐᒥᑉᐸᑦ? ᓲᕐᓗᒃ, 
ᐃᓱᒪᓕᐅᓛᖅᐸᑦ ᑕᒪᒃᑯᓄᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓈᙳᐊᕈᑦᑎᒍ ᐃᒡᓗᓕᐃᑦ 
ᓇᑦᑎᖅᔭᐅᓯᒪᔪᑦ ᓄᓇᓕᐅᔪᓂᒃ, ᓇᓕᐊᓐᓂᑐᐃᓐᓇᖅ ᒪᕐᕉᓐᓂᒃ ᓄᓇᓖᓐᓂᒃ ᐱᖓᓱᓂᓪᓘᓐᓃᑦ ᓄᓇᓕᐅᔪᓂᒃ 
ᐃᒡᓗᓕᐅᕐᕕᐅᒐᔭᖅᑐᓂᒃ ᓄᓇᓕᓕᒫᓂ ᓄᓇᕘᒥ ᐊᕐᕌᒎᓕᖅᑐᓂᒃ, ᐊᒻᒪᓗ ᓈᓚᑦᑐᒋᑦ  
 
ᑕᒪᒃᑯᐊ ᐊᑐᓕᖁᔭᐅᓯᒪᔪᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ, ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᑦ 
ᐅᖃᐅᓯᖃᖅᑲᐅᒻᒪᑕ ᐃᒡᓗᒃᓴᓂᒃ ᓄᓇᓕᓐᓅᖅᑲᐃᕙᓪᓕᐊᑎᓪᓗᑕ ᕿᒥᕐᕈᖁᔭᐅᓯᒪᒐᑦᑕ ᑕᒪᒃᑯᐊ 
ᐃᒡᓗᑖᖅᑎᑦᑎᓂᐅᔪᑦ ᓄᓇᓕᓐᓂᒃ. 
 
ᑭᖑᓪᓕᕐᒥᒃ ᐊᕐᕌᒍᒥ ᑖᒃᑯᓄᖓᒃ ᐊᕐᕌᒎᓐᓄᒃ 2005-2006 ᐃᒡᓗᓕᐅᖅᑐᖃᓕᕐᒥᑉᐸᑦ, ᕿᒥᕐᕈᕙᓪᓕᐊᓯᒪᓕᕋᑦᑕ 
ᓄᓇᓕᐅᔪᓂᒃ ᐃᒡᓗᑖᕆᐊᖃᓛᖑᔪᓂᒃ. ᒪᓕᓲᕆᒐᑦᑎᒍ ᐃᓄᐃᑦ ᐊᒥᓲᖏᑕ ᐊᒥᓱᕈᖅᐸᓪᓕᐊᓂᖏᑦ ᐊᒻᒪᓗ ᖃᑦᑎᑦ 
ᐃᓄᐃᑦ ᓯᓂᓲᖑᒻᒪᖔᑕ ᐊᑕᐅᓯᕐᒥᒃ ᐃᒡᓗᕈᓯᕐᒥᒃ ᐊᒻᒪᓗ ᐊᒥᓲᓂᖏᑦ ᐸᖅᑭᔭᐅᔭᕆᐊᓖᑦ ᐃᒡᓗᒥᐅᖃᑎᖏᑦ 
ᐃᓅᔪᑦ. ᕿᒥᕐᕈᓲᕆᒋᓪᓗᑎᒍᑦ ᐊᒥᓲᓂᖏᑦ ᐃᒡᓗᒥᐅᑕᐅᔪᑦ. ᑕᐃᒫᒃ ᓇᓗᓇᐃᖅᓯᓴᕋᐃᓐᓂᖅᓴᐅᕙᒃᑲᑦᑕ ᕿᑎᕐᒥᐅᑦ 
ᐃᓄᖏᑕ ᐊᒥᓲᓂᖏᑦ ᐊᒥᓱᕈᖅᐸᓪᓕᐊᔪᒻᒪᕆᐊᓘᒻᒪᑕ. 
 
ᐅᖃᐅᑎᒍᓐᓇᙱᒃᑭᔅᓯᒃ ᖃᓄᑎᒋ ᑕᒪᒃᑯᐊ ᐊᑐᕐᓂᐊᕐᒪᖔᑦᑎᒍᑦ ᑲᑯᓂᐅᓂᕆᔭᖏᑦ ᑭᓯᐊᓂᓕ 
ᐊᓯᔾᔩᔪᓐᓇᖃᑦᑕᐃᓐᓇᓲᖑᓪᓗᑕ. ᓇᓗᓇᐃᖅᓯᓯᒪᓕᖅᑐᒍᑦ ᖃᑦᑎᓂᒃ ᐃᒡᓗᓂ ᓴᓇᔪᖃᓛᕐᒪᖔᖅ ᐊᒻᒪᓗ 
ᐊᖏᖅᑕᐅᖅᑳᕆᐊᖃᕐᒪᑕ ᑖᒃᑯᓄᖓ ᒪᓕᒐᓕᐅᖅᑎᐅᖃᑕᐅᔪᓄᑦ ᐊᒻᒪᓗ ᐊᖓᔪᖅᑲᐅᑎᓄᑦ ᑐᓂᓚᐅᖅᑳᖅᑎᓐᓇᒋᑦ 
ᑖᒃᑯᓄᖓ ᒪᓕᒐᓕᐅᕐᕕᒻᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᒐᒃᑯ ᐊᖓᔪᖅᑳᖓᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᓱᒻᒪᑦ ᑕᒪᒃᑯᐊ 
ᒪᓕᒃᑕᐅᔭᕆᐊᓖᑦ ᐃᓄᒋᐊᓗᐊᕐᓂᖏᓐᓄᑦ ᐱᔾᔪᑎᖃᖅᑎᓪᓗᒋᑦ, ᑕᒪᓐᓇᓕ ᐅᕙᓐᓄᑦ ᑐᑭᖃᑐᐃᓐᓇᕐᒪᑦ 
ᖃᑕᙳᑎᒌᑦ ᐊᒥᓲᓛᖑᔪᑦ, ᖃᑕᙳᑎᒌᑦ ᕿᑐᕐᖓᒃᑭᐅᔪᑦ, ᐊᓯᖏᓐᓂᒃ ᓄᓇᓕᐅᔪᓂᒃ ᑭᙴᒪᒋᔭᖃᕋᓗᐊᖅᑎᓪᓗᒋᑦ 
ᖃᑦᑏᓐᓇᐅᓂᖅᓴᓂᒃ ᖃᑕᙳᑎᒌᑦᑐᒡᒍᑎᐅᒐᓗᐊᖅᑎᓪᓗᒋᑦ ᓄᓇᖏᓐᓂᒃ ᑭᓯᐊᓂᓕ ᐊᑯᓂᐅᔪᖅ ᐅᑕᖅᑭᒋᐊᖃᕐᒪᑕ 
ᐃᓄᐃᑦ ᐊᖏᕐᕋᖅᑖᕈᒪᔪᑦ. 
 
ᓇᓗᓇᐃᔮᕐᔪᑐᐃᓐᓇᕐᓗᒍ, ᐃᓄᐃᑦ ᐊᒥᓲᓂᖏᑕ ᓈᓴᖅᑕᐅᓯᒪᓂᖏᑦ ᑭᙴᒪᒋᔭᖏᑦ ᐊᒥᓲᓂᖏᑦ 
ᐊᔾᔨᓴᐃᓐᓇᕆᒐᔭᖅᑕᖏᑦ; ᐃᒡᓗᑖᕆᐊᖃᒃᑲᓐᓂᖅᑐᑦ, ᓄᓇᓕᐅᒐᓗᐊᖅᑐᓂᒃ ᖃᑕᙳᑎᒌᖏᑦ 
ᖃᑦᑏᓐᓇᐅᒐᓗᐊᖅᑎᓪᓗᒋᑦ ᓄᓇᓕᓐᓂᒃ, ᓲᕐᓗ ᐃᓚᖏᑦ ᓄᓇᓕᖁᑎᒋᔭᕗᑦ ᓄᓇᕘᒥ. 
 
ᓱᒻᒪᓪᓕ ᐋᖅᑭᒃᓯᒪᓂᖃᖅᑐᑦ ᐊᑕᐅᓯᐅᓕᖅᑭᖓᔪᑦ ᒫᓐᓇ ᐱᔾᔪᑎᒋᓪᓗᒋᑦ ᑖᒃᑯᐊ ᐃᓚᖏᑦ ᓄᓇᓕᐅᔪᑦ 
ᐃᒡᓗᑖᓚᐅᖅᓯᒪᔾᔮᙱᑦᑐᑦ ᓈᒻᒪᑦᑐᓂᒃ ᑕᐃᒪᐃᒃᑲᓗᐊᖅᑎᓪᓗᒋᑦ ᖃᑕᙳᑎᒌᑦ ᐃᓄᒋᐊᖃᑦᑕᙱᒃᑲᓗᐊᖅᑎᓪᓗᒋᑦ 
ᓄᓇᓕᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᒡᓗᑖᖅᑎᑕᐅᓛᕐᓂᖏᑕ ᐋᖅᑭᒃᑕᐅᓯᒪᓂᕆᔭᖏᑦ ᑕᒪᐅᖓ ᐊᕐᕌᒍᒧᑦ 
ᑐᙵᕕᖃᔪᒻᒪᑕ ᑎᓴᒪᓂᒃ ᐱᔾᔪᑎᓂᒃ ᒥᓂᔅᑕᐅᔪᑉ ᓇᓗᓇᐃᖅᑲᐅᒐᓗᐊᕐᒥᔭᖏᑦ ᑕᕝᕙᓂ, ᓈᓴᖅᑕᐅᓯᒪᓂᖏᑦ 
ᐃᓄᐃᑦ ᒪᕐᕉᓐᓂᒃ ᐊᔾᔨᒌᙱᑦᑐᓂᒃ. ᑕᒪᓐᓇ ᐊᔾᔨᖃᕐᒪᑦ ᐃᓄᒋᐊᓗᐊᖅᑐᒦᑦᑐᑦ ᓄᓇᓕᓐᓂᒃ ᓇᓗᓇᐃᖅᑕᐅᓯᒪᔪᒥᒃ. 
 
ᐊᓯᖏᓐᓂᒃ ᓇᓗᓇᐃᒃᑯᑎᖃᔪᒋᕗᒍᑦ, ᓲᕐᓗᒃ ᐅᑕᖅᑭᔪᑦ ᐊᒥᓲᓂᖏᓐᓂᒃ; ᖃᐅᔨᒪᒐᑦᑕ ᐊᕐᕕᐊᓂᒃ 130 ᐃᓄᐃᑦ 
ᐅᑕᖅᑭᒻᒪᑕ ᐃᒡᓗᑖᕈᒪᔪᑦ. ᖃᐅᔨᒪᒐᑦᑕ ᑲᖏᖅᖠᓂᕐᒥᒃ ᐊᒥᓲᔪᑦᑕᐅᖅ ᐅᑕᖅᑭᒋᓪᓗᑎᒃ. ᐃᖃᓗᐃᓪᓕ, 
ᐊᖏᓂᖅᓴᒻᒪᕆᐅᒻᒪᑦ ᐊᕝᕙᓪᓗᐊᖏᓐᓂᒃ ᐊᕐᕕᐊᓂ ᐅᑕᖅᑭᔪᑦ ᐅᑕᖅᑭᒻᒪᑕ. ᑕᒪᓐᓇᓕ ᑐᑭᖃᙱᓚᖅ 
ᐃᓄᒋᐊᓗᐊᖅᑐᓃᙱᓐᓂᖅᓴᐅᒻᒪᑕ; ᑐᒪᓐᓇ ᑐᑭᖃᖅᐳᖅ ᖃᑦᑏᓐᓇᐅᓂᖅᓴᐅᒻᒪᑕ ᐃᒡᓗᑖᕋᓱᐊᕈᓐᓇᖅᑐᑦ 
ᐅᑕᖅᑭᔪᑦ. 
 
ᐅᑕᖅᑭᔪᓃᑦᑐᑦ ᐊᑐᖅᑕᐅᓗᑎᑦ ᓈᒻᒪᙱᒻᒪᑕ ᓇᓗᓇᐃᖅᓯᔾᔪᑕᐅᔪᒃᓴᐅᙱᑦᑐᑦ ᓄᓇᓕᐅᔪᑉ ᑭᙴᒪᔭᖏᓐᓂᒃ; 
ᖃᑦᑎᐅᒻᒪᖔᑕ ᐃᓄᒋᐊᓗᐊᖅᑐᓃᑦᑐᓂᒃ ᓇᓗᓇᐃᖅᓯᔾᔪᑕᐅᒍᓐᓇᙱᒻᒪᑦ. ᐊᒥᓲᓗᐊᕐᒪᑕ ᐱᔾᔪᑎᐅᔪᑦ 
ᓇᓗᓇᐃᖅᓯᔾᔪᑕᐅᔪᓐᓇᖅᑐᑦ ᐊᑐᖅᑕᐅᓗᑎᑦ. 
 
ᓯᕗᓂᒃᓴᑦᑎᓐᓄᓪᓕ ᐃᒡᓗᑖᖅᑎᑕᐅᓂᖏᑦ ᓄᓇᓕᐅᔪᑦ, ᒫᓐᓇᐅᔪᕐᓕ ᖃᐅᔨᒪᙱᓐᓇᑦᑕ ᖃᑦᑎᓂᒃ 
ᐃᒡᓗᑖᖅᑎᑦᑎᒐᔭᕐᒪᖔᑦᑕ ᐊᕐᕌᒎᓐᓄᒃ 2006/07-ᓄᒃ ᑭᓯᐊᓂᓕ ᐃᓱᒪᒋᔭᐅᔪᓂᒃ ᑲᑐᔾᔭᐅᔪᒪᔪᒍᑦ ᐊᒻᒪᓗ 
ᐅᖃᐅᔾᔨᒋᐊᖅᑐᖃᕈᒪᑉᐸᑦ ᑐᙵᓱᑦᑎᐊᖅᑐᑦ ᑕᕝᕙᓂ ᑲᑎᒪᓂᖃᖅᑎᓪᓗᑕ; ᑖᒃᑯᓇᙵᑦ ᒪᓕᒐᓕᐅᖅᑎᓂᒃ; 
ᑖᒃᑯᓇᙵᑦ ᓄᓇᓕᐅᔪᓂᒃ ᖃᐅᔨᓇᓱᐊᕐᓗᑕ ᖃᓄᖅ ᓵᒻᒪᑦᑐᒥᒃ ᐊᔾᔨᒌᑦᑎᑦᑎᓂᖃᑦᑎᐊᖅᑐᒥᒃ 
ᐃᒡᓗᑖᖅᑎᑦᑎᔪᓐᓇᕋᔭᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᖅᑯᑎᒃᑲᓐᓂᕋ ᑖᒃᓱᒧᖓᒃᓴᐃᓐᓇᖅ ᐊᖓᔪᖅᑳᖓᓐᓄᑦ ᐃᒡᓗᓕᕆᔨᕐᔪᐊᒃᑯᑦ, 
ᐅᖃᐅᓯᒃᓴᑐᐃᓐᓇᐅᕙᒃᑲᓗᐊᖅᑐᑦ ᒪᓕᒐᓕᐅᖅᑎᓂ ᑕᕝᕙᓂ ᒪᓕᒐᓕᐅᕐᕕᒻᒥ. ᖃᐅᔨᒪᔪᖓ ᑕᒪᓐᓇ 
ᐱᒻᒪᕆᐊᓘᓗᐊᕐᒪᑦ ᒪᓕᑐᐃᓐᓇᕈᑦᑕ ᐊᑐᓕᖁᓯᒪᔭᖕᓂᑦ. 
 
ᓱᓕᓪᓚᕆᑦᑐᖅ, ᐊᓯᖏᑦ ᓄᓇᓕᐅᔪᒃ ᓲᕐᓗᒃ ᐊᖏᓂᖅᓴᐃᑦ ᓄᓇᓕᐅᔪᑦ, ᑕᒫᓂ ᐃᖃᓗᓐᓂ ᐆᑦᑑᑎᒋᓗᒍ, 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ, ᐊᓯᐊᒍᑦ ᓇᓖᕌᕈᑎᖃᕈᓐᓇᕐᒪᑕ. ᐃᓚᖏᑦ ᓄᓇᓕᐅᔪᑦ 
ᐃᖅᑲᓇᐃᔮᒃᓴᖅᑕᖃᙱᓐᓂᖏᓐᓄᑦ ᓇᓖᕌᕈᑎᖃᙱᑦᑎᐊᒻᒪᕆᒻᒪᑕ. ᐊᒥᓱᓂᐅᒃ ᓇᓖᕌᕈᑎᒃᓴᐅᔪᓂᑦ 
ᐱᑕᖃᙱᑦᑎᐊᒻᒪᕆᒻᒪᑦ ᒥᑭᓂᖅᓴᓂᒃ ᓄᓇᓕᐅᔪᓂᒃ ᐊᕕᒃᑐᖅᓯᒪᔪᓂᓪᓘᓐᓃᑦ ᓇᒻᒥᓂᖁᑎᒋᔭᐅᔪᓂᒃ 
ᐊᑐᖅᑐᐊᖅᑕᐅᔪᓐᓇᖅᑐᑦ ᓴᓇᔪᖃᕈᓐᓇᙱᒻᒪᑦ. 

ᑕᐃᒪᓕ ᑐᑭᓯᑎᑕᐅᔪᒪᔪᖓ ᑕᒪᒃᑯᐊ ᒪᓕᒐᓕᐅᖅᑎᐅᖃᑕᐅᔪᓄᑦᑦ ᒪᓕᒐᓕᐅᕐᕕᒻᒥ ᐅᖃᐅᑕᐅᖅᑲᐅᔪᑦ, 
ᐃᓱᒪᒃᓴᖅᓯᐅᕈᑕᐅᓂᐊᕐᒪᖔᑦ ᖃᓄᖅᑑᕈᑕᐅᓗᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕼᐊᑕᒃᑰ. ᖃᓄᐃᑦᑐᑐᐃᓐᓇᑦᑎᐊᑦ ᐃᓱᒪᒋᔭᐅᔪᑦ ᑐᓂᔭᐅᒍᓂᑦ; 
ᐃᓱᒪᒃᓴᖅᓯᐅᕈᑎᒋᔭᐅᓯᒪᔪᑦ ᖃᐃᑕᐅᔪᓐᓇᖅᑐᑦ ᒪᓕᒐᓕᐅᖅᑎᓄᑦ ᐃᓱᒪᒋᔭᐅᔪᑦ, ᐅᖃᐅᓯᒃᓴᖏᑦ 
ᑐᙵᓱᐊᑎᑦᑎᐊᖅᑕᕗᑦ. ᐅᖃᖃᑎᖃᑦᑎᐊᖅᓯᒪᒻᒪᕆᑉᐳᖓ ᐊᕐᕌᓂᓂᑦ ᐊᔾᔨᒌᙱᑦᑐᓂᑦ ᒪᓕᒐᓕᐅᖅᑎᐅᔪᓂᑦ 
ᒪᓕᒐᓕᐅᕐᕕᑎᓐᓂ ᐅᖃᐅᓯᖃᕐᑐᑎᑦ ᖃᓄᖅ ᑕᒪᓐᓇ ᐱᐅᓯᕚᓪᓕᕈᓐᓇᕐᒪᖔᖅ ᐱᑕᖃᕐᑎᑦᑎᓂᖅ ᐊᒻᒪᓗ 
ᐱᐅᓯᕚᓪᓕᑎᑦᑎᓂᕐᒥᑦ ᐱᔨᑦᑎᕋᐅᑎᐅᔪᓂᑦ ᐊᒻᒪᓗᑦᑕᐅᖅ ᒪᑐᐃᖓᐃᓐᓇᖅᑯᒍᑦ ᐅᖃᐅᔾᔨᒋᐊᕈᑎᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᖁᕕᐊᒋᒻᒪᕆᑉᐸᕋ ᐊᑐᐃᓐᓇᐅᑎᑕᖓ. ᐱᒻᒪᕆᐅᒻᒪᑦ ᐊᒥᓲᓪᓗᑕ 
ᐃᑉᐱᒍᓱᔅᓯᒪᒐᑦᑕ ᐊᑯᓂᒻᒪᕆᐅᓕᖅᑐᖅ, ᑭᓯᐊᓂᓕ ᓱᕙᓕᑭᐊᖑᕗᖅ ᐱᖁᓕᖁᔭᐅᔪᓂᑦ ᐃᓪᓗᓕᕆᔨᕐᔪᐊᑯᓐᓄᑦ. 
 
ᐊᐱᕆᔪᒪᕙᕋ ᐊᖏᔪᖅᑳᖑᔪᖅ ᐊᑯᓂᐅᔪᑦ ᓴᓂᕐᕙᐃᓂᕐᒧᑦ ᐸᕐᓇᐅᑎᖃᕐᒪᖔᖅ ᓄᓇᕗᒻᒧᑦ? ᐊᕐᕌᒎᓄᑦ 
ᑕᓪᓕᒪᓅᖓᕚᑦ? ᑭᓱᓂ ᐱᔾᔪᑎᖃᖅᑲᑦ ᑖᒃᑯᓇᓂ? ᐊᖓᔪᖅᑲᐅᑎᓄᑦ ᐱᔭᐅᔭᕆᐊᖃᖅᑳ ᐅᕝᕙᓘᓐᓃᑦ 
ᑲᔪᓯᑐᐃᓐᓇᓂᕐᒥᑦ ᒪᓕᓪᓗᒍ ᑖᓐᓇ ᐊᑯᓂᐅᔪᒧᑦ ᐸᕐᓇᐅᑎᐅᔪᖅ ᐱᔭᐅᔭᕆᐊᖃᕐᑐᓄᑦ ᐃᓱᒪᔅᓴᖅᓯᐅᕈᑎᖃᕐᓗᑎᑦ 
ᐱᔾᔪᑎᒋᔭᐅᔪᓂᑦ ᐅᖃᐅᓯᕆᖅᑲᐅᔭᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᐃᓪᓗᓕᕆᔨᕐᔪᐊᒃᑯᑦ ᒪᓕᑉᐸᑉᐳᑦ ᒐᕙᒪᒃᑯᑦ ᐊᖏᔪᓄᑦ 
ᐸᕐᓇᐅᑎᖏᓐᓄᑦ ᐊᑐᖅᑕᐅᔪᒥᑦ. ᒫᓐᓇᐅᔪᕐᓕ, ᖃᐅᔨᒪᓇᙱᒻᒪᕆᑉᐳᖅ ᖃᑦᑎᓂᑦ ᐱᓂᐊᕐᒪᖔᑦᑕ 2006/07, 
ᐅᕝᕙᓘᓐᓃᑦ 2007/08, ᐸᕐᓇᐅᑎᖃᕈᓐᓇᙱᓚᒍᑦ ᐅᖓᑖᓄᑦ ᐊᕐᕌᒎᑉ ᐱᔾᔪᑎᒋᓪᓗᒍ ᐊᖏᔫᑎᓄᑦ ᑮᓇᐅᔭᑦ 
ᐊᑐᖅᑐᔅᓴᐃᑦ ᖃᐅᔨᒪᙱᓪᓗᑎᒍ ᑭᓯᐊᓂᓕ ᐅᑭᐊᔅᓵᖑᓕᖅᑲᑦ. ᑕᐃᔅᓱᒪᓂ ᑭᓯᐊᓂᓕ ᖃᐅᔨᓂᐊᕐᒥᔪᒍᑦ ᑭᓱᓂ 
ᐱᓂᐊᕐᒪᖔᑦᑕ ᐊᒻᒪᓗ ᖃᑦᑎᓂᑦ ᐃᓪᓗᓂᑦ ᐱᔪᓐᓇᑎᑦᑎᓗᑕ ᐊᒻᒪᓗ ᐃᓱᒪᓕᐅᕈᑕᐅᒐᔭᖅᑯᑦ ᓇᒧᙵᕋᔭᕐᒪᖔᑕ 
2006/07. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᐊᖏᔪᖅᑳᖑᔪᖅ ᑐᑭᓯᒋᐊᖅᑎᑦᑎᔪᓐᓇᖅᑳ ᑭᓱᒥᑦ ᐅᖃᐅᓯᖃᕐᒪᖔᖅ ᐅᖃᕐᑎᓪᓗᒍ ᒐᕙᒪᒃᑯᑦ ᐸᕐᓇᐅᑎᖏᑦᑕ 
ᐊᐅᓚᓂᖓᓂ, ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ ᐃᓛᒃᑯᑦ ᒐᕙᒪᒃᑯᓐᓄ ᓇᒻᒥᓂᕆᔭᐅᖏᓛᖅ ᐅᖃᓯᐅᖃᕐᑎᓪᓗᒍ 
ᐊᖏᔫᑎᓂᑦ ᐋᖅᑮᓂᕐᒥᑦ ᐊᑐᖅᑕᐅᕙᑦᑐᒥᑦ ᐃᒪᓐᓇᐅᑎᓪᓗᒍ ᐃᒪᓐᓇᓂᑦ ᐃᓪᓗᓂ ᐱᓂᐊᖅᑐᓯ ᐊᕐᕌᒎᑕᒫᖅ 
ᖃᑦᑏᓐᓇᐅᓛᖏᓐᓂ. ᑐᑭᓯᒋᐊᖅᑎᑦᑎᔪᓐᓇᖅᑮᑦ ᖃᓄᖅ ᑕᒪᓐᓇ ᑐᑭᖃᓪᓚᕆᒻᒪᖔᖅ ᒐᕙᒪᒃᑯᓐᓂ ᐸᕐᓇᐅᑎᖏᑕ 
ᐊᐅᓚᓂᖓᓂ? 
 
ᐃᒃᓯᕙᐅᑕᖅ: ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔫᑎᓄᑦ ᐸᕐᓇᐅᑎᐅᔪᖅ ᐊᑐᖅᑕᐅᕙᑦᑐᖅ ᑕᕝᕙᓂ ᒐᕙᒪᒃᑯᓐᓂ ᐊᒻᒪᓗᑦᑕᐅᖅ 
ᐱᕙᑉᐳᒍᑦ ᐊᖏᔪᓄᑦ ᖃᑦᑎᐅᓂᐊᕐᓂᖏᓐᓂᑦ ᐊᑐᖅᑕᐅᕙᑦᑐᒥᑦ. ᑕᒪᓐᓇ ᐱᒋᐊᕋᔪᒃᐳᖅ ᐊᐅᔭᒃᑯᑦ. ᑐᓂᓯᓯᒪᕗᒍᑦ 
ᐊᖏᔫᑎᓄᑦ ᑐᕌᕆᔭᐅᔪᓂᑦ ᐋᖅᑮᕙᓪᓕᐊᔾᔪᑎᐅᔪᒥᑦ ᐊᖏᔫᑎᓄᑦ ᐸᕐᓇᐅᑎᐅᔪᓂᑦ ᐊᒻᒪᓗᑦᑕᐅᖅ ᐊᖏᔫᑎᓄᑦ 
ᑮᓇᐅᔭᐃᑦ ᐊᑐᖅᑐᔅᓴᓂᑦ ᐊᕐᕌᒎᓂᐊᖅᑐᒧᑦ. 

ᑕᐃᒪᓕ, ᐊᐅᔭᐅᓕᖅᑲᑦ ᐱᓂᐊᕆᕙᕗᑦ ᑐᕌᕇᒐᓱᑦᑕᕗᑦ. ᐋᖅᑮᓂᐊᕆᕗᒍᑦ ᐊᖏᔫᑎᓂᑦ ᐸᕐᓇᐅᑎᐅᔪᒥᑦ ᑕᕝᕙᙵᑦ. 
ᐊᓯᖏᓐᓂ ᐱᓕᕆᐊᖃᖅᑯᒍᑦ. ᑕᕝᕙᙵᑦ ᐊᖏᔫᑎᓂᑦ ᐱᑕᖃᕐᑎᑦᑎᓂᕐᒥᑦ, ᓴᓂᕐᕙᐃᒐᓱᑉᐸᑉᐳᒍᑦ ᑕᕝᕗᖓ $10-
ᒥᓕᐊᓐᓄᑦ ᖃᑦᑎᑐᐃᓐᓇᕐᓂᑦ ᐱᔭᑦᑎᓐᓂᑦ ᐊᖏᔫᑎᓄᑦ ᐱᐅᓯᕚᓪᓕᑎᑦᑎᓂᕐᒥᑦ ᐃᓪᓗᓄ ᐊᑐᖅᑐᐊᕐᑕᐅᕙᑦᑐᓄᑦ 
ᐊᒻᒪᓗᑦᑕᐅᖅ ᓇᒻᒥᓂ ᐃᓪᓗᑖᕋᓱᓐᓂᕐᒧᑦ ᐱᓕᕆᐊᖃᕆᕗᒍᑦ. 
 
ᐃᒪᐃᑉᐳᕐᓕ, ᑖᒃᑯᐊ ᐊᒥᐊᒃᑯᖏᑦ ᐱᑕᖃᕐᑎᑦᑎᓚᐅᖅᑎᓪᓗᑕ ᑖᒃᑯᐊ ᐊᓯᖏᑦ ᐱᓕᕆᐊᖑᔪᑦ ᓄᑖᒥᑦ ᓴᓇᓂᕐᒥᑦ 
ᐃᓪᓗᓂᑦ ᑐᕌᖓᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᐅᕙᓐᓄᓪᓕ ᐃᒪᐃᑦᑑᔮᖅᑯ, ᒥᑭᔪᒻᒪᕆᒻᒥ ᐱᕕᖃᕐᓂᕐᒥᑦ ᐸᕐᓇᐅᑎᖃᕐᓂᕐᒥᑦ ᐊᑐᖅᑕᐅᕙᑦᑐᒥᑦ. 
ᐃᓱᒪᕗᖓᓕ ᐅᖓᓯᑦᑐᒧᑦ ᐸᕐᓇᐅᑎᖃᕋᔅᓯ. ᑕᒪᓐᓇ ᐊᐱᖅᑯᑎᒋᓯᒪᒻᒥᔭᕋ. ᐅᖃᕋᑖᕋᕕᑦ ᑕᒪᓐᓇ 
ᐊᔾᔨᐸᓗᒋᓂᕋᖅᑐᒍ ᒐᕙᒪᒃᑯᑦ ᐸᕐᓇᐅᑎᖏᓄ ᐊᐅᓚᓂᐅᔪᒥᑦ. ᑕᒪᓐᓇ ᐱᖃᓯᐅᔾᔨᕚ ᐅᖓᓯᑦᑐᒧᑦ 
ᐸᕐᓇᐅᑎᖃᕐᓂᕐᒥᑦ ᓱᕐᓗ ᐊᕐᕌᒎᓄᑦ ᑕᓪᓕᒪᓄᑦ ᐋᒡᒐᓘᓐᓃᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᓐᓇᖅᑐᒋᑦ ᐅᐊᑦᑎᐊᕈ ᐊᑐᖅᑕᐅᕙᑦᑐᒥᓂᑦ ᓇᒧᙵᓂᐊᕐᓂᖏᓐᓄᑦ ᑮᓇᐅᔭᐃᑦ 
ᐊᖏᔪᓄᑦ, ᐆᑦᑐᕋᕈᓐᓇᑐᔅᓴᐅᕗᒍᑦ ᖃᑦᑎᓂᑦ ᐱᖃᑎᑦᑎᔪᓐᓇᕐᓗᑕ ᑭᖑᓂᐊᒍᑦ ᐊᕐᕌᒎᓄᑦ, ᑕᒪᓐᓇ ᐊᑦᑐᐊᓂᖓᓄᑦ 
ᒐᕙᒪᒃᑯᑦ ᐊᖏᔫᑎᓄᑦ ᐸᕐᓇᐅᑎᐅᔪᒧᑦ ᐊᑐᖅᑕᐅᕙᑦᑐᒧᑦ ᐊᒻᒪᓗᑦᑕᐅᖅ ᐱᑕᖃᙱᑐᐃᓐᓇᕆᐊᖃᕐᑐᓂ. ᐱᖓᓱᓄᑦ 
ᐊᕐᕌᒍᓄᑦ ᐸᕐᓇᐅᑎᖃᖅᑯᒍᑦ ᐱᐅᓯᒋᐊᖅᑎᑦᑎᓂᕐᒥᑦ ᐊᒻᒪᓗ ᐋᖅᑭᒋᐊᖅᓯᓂᕐᒥᑦ ᓄᓇᓕᓐᓄᑦ ᐃᓪᓗᓕᕆᔨᒃᑯᓐᓄᑦ 
ᐱᕙᓪᓕᐊᑎᓪᓗᒋᑦ ᐱᓕᕆᐊᖑᔪᓂᑦ ᓴᓇᒋᐊᕐᓂᕐᒥᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ ᐃᓪᓗᓂ ᐊᑐᖅᑐᐊᕐᑕᐅᕙᑦᑐᓂᑦ 
ᑭᓯᐊᓂᓕ, ᐅᖃᖅᑲᐅᒐᒪ, ᓴᓂᕐᕙᐃᒐᓱᐃᓐᓇᖅᑯᒍᑦ ᑕᕝᕙᙵᑦ ᑮᓇᐅᔭᓂᑦ ᐊᖏᔫᑎᓄᑦ ᐸᕐᓇᐅᑎᐅᔪᒥᑦ 
ᐋᖅᑭᐅᒪᑎᑦᑎᓂᕐᒥᑦ ᐊᒻᒪᓗ ᓴᓇᒋᐊᖅᑎᑦᑎᓂᕐᒥᑦ ᐅᓪᓗᒥᐅᔪᒧᑦ ᐃᓪᓗᓄᑦ ᐃᓄᓐᓄᑦ ᐊᑐᖅᑐᐊᕐᑕᐅᕙᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ. 
 
ᑰᓕ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᑐᒡᓕᕆᔭᐅᔪᖅ ᖃᓄᖅ ᐱᓕᕆᐊᖑᖃᑦᑕᕐᓂᖓ ᖃᐅᔨᔪᒪᒐᒃᑯ. ᑕᑯᓗᒍ ᓄᓇᖓᑕ 
ᓇᓗᓇᐃᔭᖅᓯᒪᓂᖓ ᐊᑐᓂᑦ ᓄᓇᓕᒃ, ᐃᓱᒪᒋᓗᒍ ᐱᔭᐅᖃᑦᑕᓂᖅᐸᑕ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ, 
ᐊᔪᙱᑕᐅᔭᕆᐊᓕᓐᓂᒃ ᐊᔪᙱᑕᖃᕆᐊᖃᖃᑦᑕᖅᐸᑦ ᐱᔪᒪᓕᕋᐃᒻᒪᑕ ᐱᔭᕆᐊᓕᒻᒥᓂᒃ? ᑭᒃᑯᓪᓕ ᐋᖅᑮᖃᑦᑕᖅᐸᑦ 
ᑲᑐᔾᔨᖃᑎᒌᓄᑦ ᐸᕐᓇᐅᑎᒻᒪᕆᓕᐅᖅᑎᓪᓗᒋᑦ ᐊᑭᑐᔫᑎᓄᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑐᓂᔭᐅᖃᑦᑕᖅᑐᒍᑦ ᐸᕐᓇᐅᑎᒻᒪᕆᑦᓴᑎᓐᓂᒃ ᐊᑭᑐᔫᑎᓄᑦ 
ᑐᑭᓕᐅᕐᕕᒋᔪᓐᓇᑕᑦᑎᓐᓂᒃ ᑐᕌᕐᓂᐊᑕᑦᑎᓐᓄᑦ ᐊᒻᒪᓗ ᑕᐃᑲᙵᑦ ᐸᕐᓇᐅᑎᓕᐅᓯᖃᑦᑕᖅᑐᒍᑦ. ᐋᖅᑭᑦᓯᒪᔪᒃᑯᑦ 
ᐊᑐᖃᑦᑕᖅᑐᒍᑦ ᑲᑎᒪᔨᕋᓛᒃᑯᑦ (ᐱᓕᕆᕝᕕᐅᔪᑦ ᑲᑎᒪᔨᕋᓛᖏᑦ ᐊᑭᑐᔫᑎᓂᒃ ᐸᕐᓇᐅᑎᓄᑦ) ᐊᓱᐃᓛᒃ ᑕᐃᒃᑯᐊ 
ᖃᐅᔨᓴᓯᑦᑕᖅᑯᑦ ᐱᓕᕆᕝᕕᐅᔪᑦ ᐸᕐᓇᐅᑎᓕᒫᖏᓐᓂᒃ ᐊᓱᐃᓛᒃ ᐊᑐᓕᖁᔨᔾᔪᑎᓕᐅᓕᖅᓱᑎᒃ ᐱᓕᕆᕝᕕᐅᔫᑉ 
ᐊᑭᑐᔫᑎᓄᑦ ᐸᕐᓇᐅᑎᓂᒃ ᐊᑐᖅᑕᐅᓪᓗᑎᒃ ᑮᓇᐅᔭᑦ ᐊᑐᖅᑐᑦᓴᑦ ᐊᐅᓚᓂᖏᑎᒍᑦ ᑮᓇᐅᔭᓕᕆᔨᒃᑯᑦ 
ᐱᓕᕆᕝᕕᖓᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ):ᑰᓕ. 
 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ. ᐊᐱᖅᑯᑎᒋᖅᑲᐅᔭᕋ ᑐᓴᕈᑎᓂᒃ ᑐᓂᔭᐅᒐᐃᒻᒪᑕ, ᓲᕐᓗ ᓄᓇᓖᑦ ᑲᑎᒪᔨᖏᑦ 
ᐃᓚᐅᑎᑕᐅᖃᑦᑕᕐᒪᖔᑕ ᐃᓚᖓᒍᑦ. ᑭᒃᑯᓐᓄᑦ ᑐᓂᓯᖃᑦᑕᖅᑲᑦ ᑐᑭᓯᒋᐊᒃᑲᓐᓂᐅᑎᓂᒃ, ᓇᑭᙶᖃᑦᑕᐸᓪᓕ 
ᐱᓇᓱᐊᒐᕆᔭᖏᑦ, ᖃᐅᔨᓇᓱᐊᖅᑎᓪᓗᒋᑦ ᓇᓕᐊᒃ ᑐᓂᔭᐅᖁᔭᐅᒻᒪᖔᑕ ᓄᓇᓖᑦ ᐅᕝᕙᓘᓐᓃᑦ 
ᐱᓇᓱᐊᑐᐃᓐᓇᖃᑦᑕᖅᑭᓯᐅᒃ ᐅᕝᕙᓘᓐᓃᑦ ᑐᓐᓂᖅᑯᑎᒋᖃᑦᑕᖅᑭᓯᐅᒃ ᑲᑐᔾᔨᖃᑎᒌᓄᑦ ᑖᒃᑯᓄᙵᖓᔪᓄᑦ 
ᐱᓕᕆᕝᕕᐅᔪᑦ ᑲᑎᒪᔨᕋᓛᖏᑦ ᐊᑭᑐᔫᑎᓂᒃ ᐸᕐᓇᐅᑎᓄᑦ? ᖁᔭᓇᒦᒃ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᑦᓯᕙᐅᑕᖅ. ᓚ 7 ᖤ ᐸᕐᓇᐅᑎᓂᒃ, ᐅᓪᓗᒥᓯᐅᑎᓂᒃ ᐊᒻᒪᓗ ᐱᕙᓪᓕᐊᔾᔪᑎᑦᓴᐅᔪᓂᒃ 
ᐸᕐᓇᐅᑎᓄᑦ ᓄᓇᓖᑦ ᓇᖕᒥᓂᖅ ᐱᓇᓱᐊᒐᒃᓴᒥᓂᒃ ᐋᖅᑭᖃᑦᑕᖅᑐᑦ, ᓇᓗᓇᐃᖅᓯᖃᑦᑕᖅᑐᑎᒃ 
ᓯᕗᓪᓕᖅᐸᐅᑎᒍᒪᔭᒥᓂᒃ ᐊᒻᒪᓗ ᓇᓗᓇᐃᔭᐃᓯᖃᑦᑕᖅᑐᑦ ᓯᕗᓪᓕᖅᐸᐅᑎᔭᕆᐊᓕᒻᒥᓂᒃ 8-ᖑᑉᐸᑕ, ᖁᓕᐅᑉᐸᑕ, 
12-ᖑᑉᐸᑕ ᐱᓕᕆᐊᒃᓴᖏᑦ ᐱᓇᓱᐊᕈᒪᔭᖏᑦ ᐊᕐᕌᒍᒥ. ᑐᓂᔭᐅᓕᑕᐃᓐᓇᖃᑦᑕᖅᑐᑦ ᐊᑐᓂᑦ ᐊᕕᑦᑐᖅᓯᒪᓂᐅᔪᑦ 
ᐊᓪᓚᕝᕕᖏᓐᓄᑦ ᐱᓕᕆᐊᖃᓯᓪᓗᑎᒃ ᐃᓕᐅᖅᑲᐃᓪᓗᑎᒃ ᑐᑦᓯᕋᐅᑎᓂᒃ ᐊᑭᑐᔫᑎᓄᑦ ᐸᕐᓇᐅᑎᓄᑦ.  
 
ᐊᕕᑦᑐᖅᓯᒪᓂᐅᔪᑦ ᑐᓂᔭᐅᖃᑦᑕᖅᑐᑦ ᑖᒃᑯᐊᓕᒫᑦ ᓚ 7 ᖤ, ᑮᓇᐅᔭᑦ ᐊᑐᖅᑐᒃᓴᖁᑎᖏᓐᓂᒃ ᐊᒡᒍᖅᑕᐅᓪᓗᑎᒃ 
ᒪᓕᑦᑕᐅᓪᓗᓂ ᐊᖏᓂᖓ ᐊᒻᒪᓗ ᕿᑭᖅᑖᓗᒻᒥ ᒪᕐᕈᐃᓱᓪᓗᐊᖅᑐᒥᒃ ᐱᓂᖅᓴᐅᓂᐊᖅᑐᖅ ᑭᕙᓪᓕᕐᒥᒃ ᐊᒻᒪᓗ 
ᕿᑎᕐᒥᐅᓂᒃ, ᐊᓯᖏᓐᓂᓪᓗ. ᐊᓱᐃᓛᒃ ᐊᕕᑦᑐᖅᓯᒪᓂᐅᔪᑦ ᐊᓪᓚᕝᕕᖏᑦ ᕿᒥᕐᕈᓯᑦᑕᖅᑯᑦ ᐊᑐᓂᑦ ᐱᓕᕆᐊᒃᓴᓂᒃ 
ᑐᙵᕕᖃᕐᑐᑎᒃ ᓯᕗᓪᓕᐸᐅᔾᔭᐅᔭᕆᐊᓖᑦ ᖃᓄᑎᒋ ᐊᖏᓂᖃᕐᒪᖔᑕ ᐊᖏᕈᓐᓇᖅᑕᖏᑦ ᑐᙵᕕᖃᕐᖢᑎᒃ 
ᑮᓇᐅᔭᖃᖅᑎᑕᐅᔾᔪᑕᐅᓂᐊᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᑰᓕ. 
 
ᑰᓕ: ᐄ, ᐊᐱᖅᑯᑎᒪ ᐃᓚᖓ ᑭᐅᙱᓐᓇᕕᐅᒃ ᖃᓄᐃᓕᐅᖅᑎᐅᕕᓯᓕ ᑭᓱᓂᒃ ᐱᓇᓱᐊᒐᖃᖅᐱᓯ 
ᐊᑐᓕᖁᔭᑦᓯᓐᓃᑦ ᑐᓂᓯᖃᑦᑕᖅᐱᓯ ᓇᓕᐊᒃ ᐊᖏᖅᑕᐅᔭᕆᐊᖃᕐᒪᖔᖅ? ᐃᒻᒪᖃ ᖄᖐᓐᓇᖅᑕᐅᑐᐃᓐᓇᖃᑦᑕᖅᑐᓯ 
ᐊᒻᒪᓗ ᐊᐅᓪᓚᖅᑎᑕᐅᑐᐃᓐᓇᖅᑐᓂ ᑐᑭᓕᐊᖅᑎᑕᐅᓪᓗᓂ ᒥᓂᔅᑕᒧᑦ ᓄᓇᓖᑦ ᐃᒡᓗᓕᕆᔨᒃᑯᖏᓐᓂᒃ 
ᐊᕕᑦᑐᖅᓯᒪᓂᐅᔪᓂ ᐊᖏᖅᑕᐅᖁᓪᓗᒍ. 
 
ᐱᓇᓱᐊᖅᑐᖃᖃᑦᑕᖅᐹ ᓇᓕᐊᓐᓂᑭᐊᖅ ᓄᓇᓖᑦ, ᓱᕐᓗ ᒪᐃᔭᐃᑦ, ᑐᑭᓯᒋᐊᕐᕕᐅᖃᑦᑕᖅᐹᑦ ᑐᓂᔭᐅᓂᐊᖅᑐᓄᑦ 
ᐋᖅᑭᑦᑕᐅᓯᒪᔪᒃᑯᑦ ᐊᑐᖅᑕᐅᖃᑦᑕᖅᑐᖅ ᐊᒻᒪᓗ ᐱᓕᕆᐊᒃᓴᑦ ᑐᓂᔭᐅᓂᐊᕐᓂᖏᓐᓄᑦ ᐸᕐᓇᐅᑎᓕᐅᕐᓂᕐᒧᑦ? 
 
ᐃᑦᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᑕᐃᒫᖏᓛᒃ, ᐅᖃᐅᓯᖃᖅᑐᑦᓴᐅᒐᓐᓄᑦ ᓱᓕ ᓚ7 ᖤ ᐱᓇᓱᐊᒐᕐᒥᒃ ᑕᐃᑲᙵᑦ, ᓄᓇᓕᓐᓂᑐᐊᖑᓇᔭᖅᑐᑦ 
ᐃᒡᓗᕐᔪᐊᑖᖅᑎᑕᐅᖃᑦᑕᖅᑐᓂᒃ ᓄᓇᓖᑦ ᒐᕙᒪᖏᑎᒍᑦ, ᕼᐊᒻᒪᓚᐃᑦ ᐃᓚᐅᖃᑦᑕᕐᒪᑕ ᐱᕙᓪᓕᐊᓂᐅᔪᓄᑦ ᐊᒻᒪᓗ 
ᓇᓗᓇᐃᔭᐃᓂᕐᒧᑦ ᐱᓕᕆᐊᒃᓴᐅᔪᓂᒃ ᓯᕗᓪᓕᖅᐸᐅᔾᔭᐅᔭᕆᐊᓕᖁᑎᒥᓂᒃ. ᓄᓇᓕᓕᒫᓂ, ᐱᓕᕆᐊᖑᖃᑦᑕᖅᑐᖅ 
ᓄᓇᓖᑦ ᐃᓪᓗᓕᕆᔨᒃᑯᖏᑎᒍᑦ ᓄᓇᓕᓐᓂ ᑲᑎᒪᔨᖏᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᑰᓕ. 
 
ᑰᓕ: ᖁᔭᓐᓇᒦᒃ. ᐱᓇᓱᐊᓕᕈᕕᑦ, ᐅᕙᑦᑎᓐᓄᑦ ᐃᓛᑎᒍᑦ ᑕᐃᒫᑦᓴᐃᓐᓇᑐᐃᓐᓇᐅᒻᒪᑦ ᖃᓄᖅ ᓄᓇᓕᓐᓂ 
ᓴᓇᒋᐊᖅᑕᐅᖃᑦᑕᖅᑐᑦ ᐱᓕᕆᐊᖑᔪᑦ ᐱᓕᕆᐊᖑᓂᖏᑦ, ᐅᕝᕙᓘᓐᓃᑦ ᑕᐃᒫᑦᓴᐃᓐᓇᖅ ᐊᑐᖅᑕᐅᖃᑦᑕᖅᑐᑦ 
ᑐᓂᔭᐅᖃᑦᑕᑐᓪᓗ ᐸᕐᓇᑕᐅᔪᑦ ᐱᔭᕆᐊᖃᕐᓂᖏᑦ ᐃᒡᓗᕐᔪᐊᓂᒃ ᒪᓕᑦᑕᐅᓗᑎᒃ. ᑐᓂᔭᐅᖃᑦᑕᕐᓂᖏᓐᓄᑦ 
ᐋᖅᑭᑦᓯᒪᔭᑦᓯᓐᓄᑦ, ᒪᐃᔭᐃᑦ ᖃᐅᔨᒋᐊᕐᕕᐅᖅᑳᖃᑦᑕᕆᐊᖃᖅᓱᕆᙱᓇᑦᓯᐅᒃ ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑦ 
ᑲᑎᒪᔨᖏᑦ ᐅᖃᐅᓯᖃᓚᐅᖅᓯᒪᕙᑦ ᑕᒪᔅᓱᒥᖓ ᐊᑐᐊᒐᖃᕆᐊᖃᕐᓂᖏᓐᓂᒃ. ᑕᐃᒪᐃᙱᒃᑯᔅᓯᒃ, 
ᖃᓄᐃᒃᓴᕋᔭᙱᓚᓯ ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᓐᓇᕋᔭᖅᑐᓂᒃ ᐋᖅᑮᒍᔅᓯᒃ ᓄᓇᓕᐅᔪᑦ, ᓄᓇᓕᐅᔪᑦ ᒐᕙᒪᖏᑦ  

ᐅᖃᕈᓐᓇᕋᔭᕐᒪᑕ ᑕᒪᒃᑯᐊ ᐊᑐᐊᒐᖃᕆᐊᖃᕐᓂᖏᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ ᓲᕐᓗᖃᐃ ᓄᓇᓕᐅᔪᓂᒃ 
ᐊᑐᓕᖁᔭᐅᓯᒪᔪᓂᒃ ᐱᒍᔅᓯᒃ. ᑕᐃᒪᐃᓕᐅᕈᒪᓂᖃᕋᔭᖅᐱᓯ ᓯᕗᓂᒃᓴᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᐃᖃᓗᐃᑦ ᐱᖃᓯᐅᑎᙱᓪᓗᒍ ᐊᒻᒪᓗ ᐱᔪᓐᓇᐅᑎᑖᕐᓂᖅᓴᐅᖁᓪᓗᒋᑦ ᓄᓇᓕᐅᔪᑦ ᑕᐃᕙᑦᑕᕗᑦ, ᑕᒪᒃᑯᐊ 
Hᐊᒻᒪᓚᒃᑯᑦ ᐊᐅᓚᑦᑎᕙᑦᑐᑦ ᐃᒡᓗᖃᖅᑎᑦᑎᓂᕐᒧᑦ ᐱᓕᕆᐊᑦᑎᓐᓂᒃ, ᐃᒡᓗᓕᕆᔨᒃᑯᑦ ᐊᐅᓚᑦᑎᔨᖏᑦ ᓄᓇᓕᓐᓂ 
ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᑐᑭᒧᐊᖅᑎᔨᖃᖅᑐᑎᒃ ᓄᓇᓕᓐᓂ ᓂᕈᐊᖅᑕᐅᓯᒪᔪᓂᒃ ᑲᑎᒪᔨᖏᓐᓂᒃ ᐊᒻᒪᓗ 
ᑖᒃᑯᐊ ᑲᑎᒪᔨᐅᔪᑦ ᓂᕈᐊᖅᑕᐅᕙᑦᑐᑎᒃ ᐃᓄᖁᑎᖏᓐᓄᑦ ᓄᓇᖏᓐᓂᒃ ᑭᒡᒐᖅᑐᐃᓪᓗᑎᑦ ᓄᓇᓕᐅᔪᑉ 
ᐃᒡᓗᑖᖁᔭᐅᓂᖏᑦ ᒪᓕᑦᑐᒋᑦ ᐃᓄᓐᓄᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐱᓕᕆᐊᖃᖅᑎᑕᐅᕙᑦᑐᑦ. 
 
ᑕᐃᒪᐃᒻᒪᑦ ᑲᒪᒋᕙᑦᑕᕗᓪᓕ ᐃᑲᔪᖃᑦᑕᕐᓗᒋᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᑲᒪᒋᓗᒋᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᓂᒃ ᐃᒡᓗᖃᕐᓂᕐᒧᑦ ᐱᔾᔪᑎᓂᒃ ᓄᓇᓕᓐᓂᒃ ᒐᕙᒪᖏᑕ ᐃᓗᐊᓂ ᐊᒻᒪᓗ, ᐅᖃᖅᑲᐅᒐᒪ, 
ᑕᐃᒪᐃᑉᐸᙱᓚᓪᓕ ᓄᓇᓕᓐᓂ ᒐᕙᒪᒃᑯᑦ ᐱᓕᕆᐊᕐᒥᒃ ᑲᒪᖃᑦᑕᕐᓂᐊᖅᑎᓪᓗᒋᑦ ᑭᒡᒐᖅᑐᖅᑕᐅᓗᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᒪᑉᐱᒐᑦ ᒪᓕᑐᐃᓐᓇᖅᑐᒋᑦ ᐊᑕᐅᓯᐅᓈᖅᑎᖅᑐᒋᑦ ᐱᓕᕆᕙᓪᓕᐊᒐᑦᑕ ᑕᕝᕙᙵᑦ 
ᐱᒋᐊᖅᑐᖓᑦ ᖢ-6ᒥᒃ ᑎᑭᑦᑐᒍ ᖢ-1-ᒧᑦ. ᐊᒋᖅᑯᑎᒃᓴᖃᑎᐱᓯ ᒪᒃᐱᒐᕐᒥᒃ ᖢ-6-ᒥ�ᑐᓂᒃ? ᐲᑕᓴᓐ. 
 
ᐲᑕᓴᓐ: ᐊᐱᖅᑯᑎᖃᕋᒪ ᒥᓂᔅᑕᑉ ᒪᑐᐃᕆᐊᙵᕈᑎᒋᓚᐅᖅᑕᖏᓐᓂᒃ ᐃᑉᐸᒃᓴᖅ. ᐅᖃᓕᒫᖅᑲᐅᒐᒃᑭᑦ 
ᑲᑎᒪᔾᔪᑎᒥᓃᑦ ᒪᓕᒐᓕᐅᕐᕕᒻᒥ ᐅᓐᓄᒃ, ᐊᒻᒪᓗ ᒥᓂᔅᑕᐅᔪᖅ ᐅᖃᓚᐅᕐᒪᑦ ᓴᖅᑭᔮᕐᓂᖅᓴᐅᓚᐅᖅᑐᓂ ᒪᒃᐱᒐᖅ 87-
ᒥᒃ ᑲᑎᒪᔾᔪᑎᒥᓃᑦ ᑎᑎᕋᖅᑕᐅᓯᒪᔪᓂᒃ. 
 
"ᐅᖃᐅᓯᕆᒋᐊᕈᒪᔭᕋᓕ ᓱᓕᔪᒦᑎᒃᓯᓂᕐᒧᑦ ᐱᖁᔭᐅᔪᖅ, ᑲᑐᔾᔨᔪᓐᓇᖅᑐᖓ ᓇᓕᐊᓐᓂᑐᐃᓐᓇᖅ ᐊᒻᒪᓗ ᑕᒪᐃᓐᓂᒃ 
ᑐᑭᓯᒋᐊᕈᑎᓂᒃ ᒪᓕᒐᓕᐅᖅᑎᑐᐃᓐᓇᕐᓄᑦ, ᓇᓕᐊᓐᓂᑐᐃᓐᓇᖅ ᐃᓄᑑᖃᑎᒋᓗᒋᑦ ᐅᕝᕙᓘᓐᓃᑦ ᑲᑎᒪᔨᕋᓛᑦ 
ᑲᑎᒪᓕᖅᐸᑕ." 
 
ᑭᒃᑯᓕᒫᑦ ᖃᐅᔨᒪᒻᒪᑕ ᑖᓐᓇ ᓱᖅᑯᐃᓇᖅᑎᐊᖅᑎᔪᓐᓇᖅᑕᖓᓗ ᐊᑐᖅᑕᐅᔭᕆᐊᖃᕐᒪᑦ ᒪᓕᒐᓕᐅᖅᑎᓕᒫᓄᑦ 
ᒪᓕᒐᓕᐅᕐᕕᒻᒥ. ᑕᐃᒪᐃᒻᒪᑦ, ᖃᐅᔨᔪᒪᔪᖓ ᖃᓄᖅ ᒥᓂᔅᑕᐅᔪᖅ ᑐᑭᖃᖅᑲᐅᒻᒪᖔᖅ. ᓲᕐᓗᖃᐃ 
ᑲᑎᒪᓂᖃᖅᑎᓪᓗᒋᑦ ᖃᓄᖅ ᑐᑭᖃᕋᓱᐊᖅᑲᐅᒻᒪᖔᕐᒥᒃ ᐅᖃᐅᓯᖃᖅᑎᓪᓗᒍ ᓱᓕᔪᒦᑎᒃᓯᓂᕐᒧᑦ ᐱᖁᔭᕐᒥᒃ 
ᒪᑐᐃᕆᐊᙵᕈᑎᖏᓐᓂᒃ ᐅᖃᐅᓯᖃᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖅᑲᐅᔭᒃᑲ ᑕᒪᔅᓱᒥᖓ 
ᐱᔾᔪᑎᖃᖅᑐᖓ, ᐅᖃᐅᓯᖃᖅᑲᐅᒐᒪ ᑕᒪᒃᑯᓂᖓ ᐃᓄᓐᓄᑦ ᑭᓇᒃᑯᑐᐃᓐᓇᕐᓄᑦ ᑕᑯᔭᐅᔭᕆᐊᖃᙱᑦᑐᑦ 
ᑐᑭᓯᒋᐊᕈᑎᓂᒃ. ᓲᕐᓗ, ᕿᒥᕐᕈᖃᑎᒋᔪᓐᓇᕆᔅᓯᒃ ᐸᐃᑉᐹᓂᒃ, ᒪᓕᒐᓕᐅᖅᑎᐅᔪᕐᓗ. ᒪᒥᐊᒍᒪᔪᖓ ᒪᓕᒐᓕᐅᕕᒻᒥ 
ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᓄᑦ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᓐᓂᒃ ᒪᑐᐃᕆᐊᙵᕈᑎᖃᖅᑎᓪᓗᖓ 
ᐅᖃᓪᓚᑦᑐᖓ, ᒪᕐᕉᓐᓂᒃ ᐸᐃᑉᐹᓐᓂᒃ ᐅᖃᓕᒫᕐᕕᒃᓴᓐᓂ ᑐᓂᓯᔭᐅᓯᒪᓚᐅᕋᒪ. 
 
ᓯᕗᓪᓕᖅ ᐅᓂᒃᑳᓕᐊᖑᔪᖅ ᐅᖃᐅᓯᕆᓂᐊᓚᐅᖅᑕᕋ ᑲᑎᒪᔨᕋᓛᓄᑦ ᐊᒻᒪᓗ ᐊᐃᑉᐸᖓᑦ ᐅᓇ ᒪᓕᒐᓕᐅᕐᕕᒻᒥ 
ᐅᖃᐅᓯᕆᓂᐊᓚᐅᖅᑕᕋᓗᐊᕋ. ᑖᒃᑯᐊᖑᙱᑦᑐᓂᒃ ᐸᐃᑉᐹᓂᒃ ᐊᑐᓚᐅᕋᒪ ᐅᕝᕙᓘᓐᓃᑦ ᐸᐃᑉᐹᑦ 
ᐅᖃᐅᓯᕆᓚᐅᖅᑕᒃᑲ. ᐅᖃᓕᒫᖅᑎᓪᓗᖓᓕ ᒪᐅᖓᖔᖅ ᓵᓐᓅᕋᒪ, ᐊᐃᑉᐸᖔᖏᑦ ᐸᐃᑉᐹᑦ ᑖᒃᑯᐊᖑᙱᑦᑐᑦ 
ᐊᑐᖔᓯᓐᓂᓚᐅᕋᒃᑭᑦ. ᑖᒃᑯᐊ ᑐᑭᓯᒋᐊᕈᑎᐅᓚᐅᖅᑐᑦ ᑲᑎᒪᔨᕋᓛᓄᑦ ᐅᖃᐅᓯᕆᓂᐊᓚᐅᖅᑕᒃᑲ ᐊᒻᒪᓗ 
ᐃᓚᒋᐊᖅᓯᒪᔪᖃᓚᐅᕐᒪᑕᑲ ᐲᖅᑕᐅᔭᕆᐊᖃᖅᑐᒥᓂᐅᒐᓗᐊᑦ. ᑕᐃᒪᐃᒻᒪᑦ, ᑕᒪᒃᑯᓂᖓ ᐅᖃᓕᒫᓚᐅᖅᑐᖓ 
ᑲᑎᒪᔨᕋᓛᓄᑦ ᐃᑉᐸᔅᓴᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᑉ ᑭᐅᔾᔪᑎᖏᑦ ᖁᔭᒋᕙᒃᑲ. ᑐᓴᕋᒪ ᐃᑉᐸᔅᓴᖅ ᐊᒻᒪᓗ ᐅᖃᓕᒫᕋᒃᑭᑦ 
ᐅᓐᓄᒃ, ᐃᓱᒫᓘᑎᖃᓕᓚᐅᕋᒪ ᑕᒪᑯᐊ ᐅᖃᖅᑕᖏᓐᓂᒃ ᒥᓂᔅᑕᑉ ᓱᓕᔪᖅᓴᙱᓐᓂᕋᓚᐅᕐᒪᑦ ᒪᓕᒐᓕᐅᖅᑎᓂ 
ᑲᑎᒪᕕᒻᒥ. ᐃᓱᓕᓚᐅᕋᒪ, ᓲᕐᓗᖃᐃᖑᓇ, ᓯᓚᐃᕐᕆᔭᐃᓇᓱᐊᖅᑐᖅ ᑕᒪᒃᑯᐊ ᑕᑯᔭᐅᔭᕆᐊᖃᙱᑦᑐᑦ 
ᑐᑭᓯᒋᐊᕈᑎᐅᔪᑦ ᐅᖃᐅᓯᕆᓚᐅᖅᑕᖏᑦ ᒪᓕᒐᓕᐅᖅᑎᓄᑦ ᑐᕌᖓᑎᔭᕐᔪᐊᕆᔮᓚᐅᕐᒪᒋᑦ ᐊᑐᓂ ᑖᒃᑯᓄᖓ 
ᐅᕝᕙᓘᓐᓃᑦ ᑲᒪᑎᔨᕋᓛᓄᑦ ᐅᖃᐅᓯᖏᑦ ᑕᖅᑲᒃᑯᓄᖓ ᑐᓴᖅᑎᑕᐅᑐᐃᓐᓇᕆᐊᖃᕐᒪᑕ. 
 
ᖃᐅᔨᒪᔪᐃᓐᓇᐅᓂᑦᑎᓐᓄᑦ ᑕᒪᒃᑯᐊ ᑐᓴᖅᑕᐅᔭᕆᐊᖃᙱᑦᑐᑦ ᑐᓴᖅᑕᐅᓚᐅᙱᒻᒪᑕ, ᑕᒪᓐᓇ ᐃᓱᒫᓘᒋᓕᕋᒃᑯ. 
 
ᒥᓂᔅᑕᑉ ᓱᖅᑯᐃᓇᑦᑎᐊᕈᑎᖏᑦ ᐊᖏᕈᑎᒋᕙᒃᑲ. ᓄᕖᕝᕙᐅᑎᓪᓗᒍ, ᑎᑎᖅᑲᒃᑯᑦ ᐊᐱᖅᑯᑎᖃᓚᐅᖅᓯᒪᒐᒪ ᒥᓂᔅᑕ 
ᐊᐱᕆᓪᓗᒍ ᐃᖅᑲᓇᐃᔭᖅᑏᑦ ᐃᓪᓗᖏᑕ ᒥᑦᓵᓄᑦ. 
 
ᒥᓂᔅᑕ ᑭᐅᓚᐅᖅᑐᖅ ᑏᓰᒻᕙ 3-ᒥ. ᒪᕐᕉᓚᐅᖅᑑᒃ ᐊᐱᖅᑯᑏᒃᑲ. ᐊᐱᖅᑯᑎᐅᑉ ᓯᑕᒪᖓ, ᐃᒪᐃᓕᖓᔪᖅ, ᓅᕙᐃᒻᕙ 
1, 2004-ᒥᓂᒃ, ᓄᓇᓕᑦᑎᒍᑦ ᐊᕕᑦᑐᖅᑕᐅᓯᒪᔪᑦ, ᑭᒃᑯᓪᓕ ᑕᐃᒪ ᑲᒪᔭᕆᐊᖃᖅᐸᑦ ᐊᑐᖅᑐᐊᖅᑕᐅᔪᓂᒃ ᐊᑐᓂᑦ 
ᑕᐅᑐᓪᓗᒋᑦ, ᐊᒻᒪᓗ ᖃᓄᑎᒋ ᐊᑐᖅᑐᐊᖅᑕᐅᔪᑦ ᐃᓱᓕᕝᕕᖃᖅᐸᑦ. 
 
ᒥᓂᔅᑕᐅᑉ ᐱᓕᕆᕝᕕᐊᓄᑦ ᑭᐅᔭᐅᓚᐅᕋᒪ, "ᑐᓴᕈᑏ ᓴᐳᑎᔭᐅᓯᒪᕗᑦ 17-1 ᐊᒻᒪ 24-1 ᑐᑭᓯᒋᐊᕈᒪᓂᕐᒧᑦ 
ᓴᐳᑎᔭᐅᓯᒪᓂᖏᓐᓄᓪᓗ ᖃᐅᔨᔭᐅᔭᕆᐊᖃᙱᑦᑐᑦ ᒪᓕᒐᖏᑎᒍᑦ." ᐊᐱᖅᑯᑎ 5, ᑕᖅᑭᑕᒫᖅᓯᐅᑎᖓ ᖃᑦᓯᐅᕙ 
ᒐᕙᒪᒃᑯᓐᓄᑦ ᐊᑐᖅᑐᐊᖅᑕᐅᔪᑦ ᐊᑐᓂ ᐊᑭᖓ. ᐊᒻᒪᓗ ᓱᓕ, ᑭᐅᔭᐅᓚᐅᕐᒥᔪᖅ, "ᒪᓕᑦᓯᒪᓪᓗᒍ, ᑐᓴᕈᑏᑦ 
ᓴᐳᑎᔭᐅᓯᒪᔭᕆᐊᖃᕐᓂᖏᓐᓄᑦ ᐃᓛᒃᑯᑦ 17-1 ᐊᒻᒪᓗ 24-1 ᑐᑭᓯᒋᐊᕈᒪᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ 
ᖃᐅᔨᔭᐅᔭᕆᐊᖃᙱᑦᑐᑦ ᒪᓕᒐᖏᑎᒍᑦ." 
 
ᐊᐅᔭᐅᓚᐅᖅᑐᖅ ᑲᑎᒪᔨᕋᓛᖑᑲᐃᓐᓇᖅᑐᖁᑎᕗᑦ ᐊᐱᕆᓚᐅᕐᒪᑕ ᐊᖏᔪᖅᑲᐅᑎᖏᓐᓂᒃ ᓄᓇᓕᓐᓂ 
ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᑯᓐᓂᒃ ᓴᖅᑭᖅᓯᔪᓐᓇᕋᔭᕐᒪᖔᑕ ᑎᑎᖅᑲᑎᒍᑦ ᑐᓴᕈᑎᓂᒃ ᐅᕝᕙᓘᓐᓃᑦ 
ᐊᑐᖅᑐᐊᖅᑕᐅᔪᓄᑦ ᑐᓴᕈᑎᓂᒃ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᖏᓐᓂᒃ, ᑭᐅᓚᐅᖅᑐᑦ ᖃᐅᔨᒪᓚᐅᙱᒻᒪᑕᒎᖅ 
ᐊᑲᐅᙱᓪᓕᐅᕈᑎᑕᖃᕋᔭᕆᐊᖓ. 
 
ᑐᓴᖅᑎᑕᐅᔪᒪᓕᕋᑦᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ, ᐊᑲᐅᙱᓪᓕᐅᕈᑎᑕᖃᖅᑑᔮᖅᑐᖅ, ᐃᓱᒪᒋᔭᕗᑦ 
ᓇᖕᒥᓂᑦᑎᓐᓄᑦ ᐊᒃᑐᐊᓂᖃᓗᐊᕆᐊᖓ. ᐊᐱᕆᔪᒪᔭᕋ ᒥᓂᔅᑕ ᓱᖕᒪᑦ, ᒥᓂᔅᑕᐅᓪᓗᓂ, ᓱᓕᔪᕆᔭᖃᕐᒪᖔᖅ 
ᑮᓇᐅᔭᐃᑦ ᑭᒃᑯᑐᐃᓐᓇᕐᓄᑦ ᑐᕌᖓᔪᑦ ᐊᑭᓕᖅᓲᑎᒋᖃᑦᑕᖅᑕᕗᑦ ᐃᒡᓗᓕᕆᓂᕐᒧᑦ ᑲᙳᓇᖅᑑᑎᑕᐅᒋᐊᖃᕐᒪᖔᑕ. 
ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖏᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᖃᐅᔨᒪᔭᒃᑲ ᑖᒃᑯᐊ ᑕᕝᕗᙵᖓᔪᑦ ᐊᐱᖅᑯᒻᒧᑦ. ᐊᒻᒪᓗ 
ᑲᒪᒋᔭᒃᓴᒫᒃᑲ ᒥᓂᔅᑕᐅᓪᓗᖓ ᐱᓕᕆᐊᒃᓴᕆᒐᒃᑭᑦ ᓱᓕᓪᓗᓂ ᓱᖅᑯᐃᒪᖃᑦᑕᕆᐊᖃᕋᒪ ᑮᓇᐅᔭᑦ 
ᐊᑐᖅᑕᐅᑦᓯᐊᓕᕋᓗᐊᕐᒪᖔᑕ ᐊᑐᕐᕕᒋᒋᐊᓕᖏᓐᓄᑦ, ᓴᐳᑎᔭᐅᓯᒪᔭᕆᐊᖃᕐᓂᖓᓄᓪᓗ 
ᐱᓕᕆᕝᕕᑐᐃᓐᓇᐅᖏᑦᑐᒧᑦ, ᑭᓯᐊᓂᓕ ᐃᖅᑲᓇᐃᔭᖃᑎᒋᕙᑦᑕᑎᓐᓄᑦ. 
 
ᐃᓱᒪᒋᔭᐅᔪᓐᓇᖅᑑᒐᓗᐊᖅ ᓇᖕᒥᓂᑦᑎᓐᓄᑦ ᐊᒃᑐᐊᓂᖃᓗᐊᕆᐊᖓ, ᐅᖃᐅᓯᐅᔭᕆᐊᖓ ᒪᓕᒐᑦ ᒪᓕᓪᓗᒋᑦ, 
ᐊᐱᖅᑯᑎᓪᓗᐊᑕᐅᕋᑖᖅ ᐅᕙᓐᓄᑦ ᑐᕌᖓᑎᑕᐅᕋᑖᕐᒪᑦ, ᑐᓴᕈᑎᑕᖃᐅᖅᑐᖅ ᐃᓗᐊᓃᑦᑐᓂᒃ, 
ᐊᒥᓲᓗᐊᙱᓐᓂᑯᖏᓐᓄᑦ ᐱᔪᒐᒃᓴᐅᑎᔾᔪᑕᐅᔪᒥᒃ ᐱᓇᓱᐊᕈᓐᓇᖅᑐᑦ ᑕᖅᑳᓂ, ᑭᐅᔾᔪᑎᒋᒋᐊᖃᖅᑑᔮᕋᒃᑯ 
ᒪᓕᒐᓕᐅᖅᑎᐅᖃᑎᓐᓄᑦ ᒪᓕᑕᐅᔭᕆᐊᖃᕐᓂᖓ ᑖᒃᑯᐊ ᓴᐳᑎᔭᐅᓯᒪᔭᕆᐊᖃᕐᓂᖏᑦ ᐊᖏᖃᑎᒌᑦᓯᒪᔪᑦ 
ᐱᓕᕆᖃᑕᐅᔪᑦ. ᖁᔭᓐᓇᒦᒃ, ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. 
 



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐲᑕᓴᓐ: ᖁᔭᓐᓇᒦᒃ, ᐃᑦᓯᕙᐅᑕᖅ. ᑎᑎᖅᑲᒃᑯᑦ ᐊᐱᕆᓯᒪᔭᕋ ᐊᒻᒪᓗ ᒥᓂᔅᑕ ᑭᐅᔾᔪᑎᖃᕐᓯᒪᓪᓗᓂ ᑎᑎᖅᑲᒃᑯᑦ 
ᐊᐱᖅᑯᑎᓐᓂᒃ ᐊᒻᒪᓗ ᐊᐅᓪᓚᖅᑎᓚᐅᖅᑕᕋ ᑎᑎᖅᑲᖅ ᑐᑭᓯᒋᐊᕈᒪᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ 
ᖃᐅᔨᔭᐅᔭᕆᐊᖃᙱᑦᑐᑦ ᑭᒡᒐᑐᖅᑎᒧᑦ ᐊᒻᒪᓗ ᓇᓗᓇᐃᖅᓯᕕᐅᔪᒪᓪᓗᖓ ᖃᓄᐃᓕᐅᒃᑲᓐᓂᕆᐊᖃᕐᓂᕐᓂᒃ.  
 
ᑭᐅᓚᐅᖅᑐᖅ ᐊᐱᖅᑯᒻᒧᑦ ᑕᕝᕗᖓᑐᐊᖅ ᐃᓕᖓᔪᒥᒃ, ᐊᐱᖅᑯᑦ ᓯᑕᒪᖓ, ᑭᐅᓚᐅᖅᑐᖅ ᑎᑎᖅᑲᒃᑯᑦ ᐊᒻᒪᓗ ᑖᓐᓇ 
ᑎᑎᖅᑲᖅ ᓴᖅᑭᖅᑎᓚᐅᖅᑕᕋ ᐱᓇᓱᐊᕈᓰᑦ ᖃᑦᓯᑲᓪᓚᐃᑦ ᓈᓕᖅᑐᑦ ᒪᓕᒐᓕᐅᕐᕕᖕᒥ. "ᑭᒃᑯᑐᐃᓐᓇᕐᓄᑦ ᐃᓕᖓᔪᖅ 
ᑎᒥᐅᔪᖅ ᑕᑎᖃᕈᓐᓇᕐᒪᑦ ᑖᑦᓱᒥᖓᑐᐊᖅ ᐊᕕᑦᑐᖅᓯᒪᓂᐅᔪᒥᒃ ᖃᐅᔨᓇᖅᓯᑎᑦᓯᔪᓐᓇᖅᐸᑦ ᑐᓴᖅᑕᐅᑎᑕᐅᓂᖏᑦ 
ᑐᓴᕈᑏᑦ ᐊᐱᖅᑯᑕᐅᓯᒪᑉᐸᑕ ᓱᕈᒍᑕᐅᓂᐊᖅᐸᑦ ᐱᕙᓪᓕᐊᓂᐅᔪᑦ ᒪᑭᑉᐸᓪᓕᐊᓂᕐᒧᑦ ᐱᓇᓱᐊᖅᑕᐅᔪᒧᑦ 
ᑭᒃᑯᑐᐃᓐᓇᕐᓄᑦ ᐃᓕᖓᔪᖅ ᑎᒥᐅᔪᒧᑦ. ᐃᓱᒪᖅᓲᑎᖓ ᑭᒃᑯᑐᐃᓐᓇᕐᓄᑦ ᐃᓕᖓᔪᖅ ᑎᒥᐅᔫᑉ 
ᖃᐅᔨᓇᖅᓯᑎᑦᓯᓂᖅ." 
 
ᐅᖃᓚᐅᕐᒥᔪᖅ, "ᐃᓱᒪᖅᓲᑎᐅᔪᖅ ᐃᓱᒪᓕᐅᕈᑎ." ᐅᖃᒃᑲᓐᓂᓯᑦᑕᖅᑐᖅ, "ᓂᕆᐅᑦᑐᖃᕋᔭᖅᑐᑦ ᐃᒡᓗᓕᕆᔨᕐᔪᐊᒃᑯᑦ 
ᐃᓱᒪᖃᕈᓐᓇᕈᑎᒃ ᓲᕐᓗ ᒐᕙᒪᒃᑯᑦ ᑕᑎᑦᓴᐅᓂᖏᓐᓂᒃ ᒪᑐᐃᖓᓂᖏᓐᓂᓪᓗ." ᐅᕙᓐᓄᓪᓕ ᑐᑭᓯᔭᒃᑯᑦ 
ᑐᑭᓯᒋᐊᕈᒪᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ ᖃᐅᔨᔭᐅᔭᕆᐊᖃᙱᑦᑐᑦ ᑭᒡᒐᑐᖅᑎ ᐊᐱᖅᑯᑎᓪᓗᐊᑕᐅᔪᖅ 
ᑭᐅᔭᐅᔭᕆᐊᖃᓚᐅᕆᐊᖓ ᑐᓴᖅᑎᑦᓯᐅᑎᒃᑲᓂᖅᑕᖃᕐᓗᓂ ᐃᓗᓕᖏᓐᓂ ᐃᒪᐃᓕᕈᓗᑐᐃᓐᓇᖏᓪᓗᓂ, ᐋᒡᒐ, 
ᓴᐳᑎᔭᐅᓯᒪᔪᖅ ᑎᑎᕋᖅᓯᒪᔪᓂ 17 ᐊᒻᒪᓗ ᑎᑎᕋᖅᓯᒪᔪᓂ 24. 
 
ᐃᓱᒪᔪᖓᓕ ᖃᓄᐃᓕᓂᒥᓂᖓ ᑐᑭᓯᒋᐊᕈᒪᓂᕐᒧᑦ ᓴᐳᑎᔭᐅᓯᒪᓂᖏᓐᓄᓪᓗ ᖃᐅᔨᔭᐅᔭᕆᐊᖃᙱᑦᑐᑦ 
ᑭᒡᒐᑐᖅᑎᐅᑉ ᑎᑎᖅᑲᒃᑯᑦ ᐅᖃᓚᐅᕐᓂᖓ, ᒥᓂᔅᑕ ᖃᐅᔨᓴᕈᓐᓇᕋᔭᕐᒪᖔᖅ ᐊᒻᒪᓗ ᓴᖅᑮᒍᓐᓇᕋᔭᕐᒪᖔᖅ 
ᑎᑎᖅᑲᓂᒃ ᑐᓴᕈᑏᑦ ᐃᓚᖏᓐᓂᒃ ᑐᑦᓯᕋᓚᐅᖅᑕᓐᓂᒃ ᑎᑎᖅᑲᒃᑯᑦ ᐊᐱᖅᑯᒻᒥ ᓯᑕᒪᖓᓂ. ᖁᔭᓐᓇᒦᒃ, 
ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐱᖅᑯᑦ ᐱᐅᒋᕙᓪᓚᐃᔭᕋ, ᐅᖃᕐᒪᑦ ᐃᓚᖓᓂᒃ. 
ᐃᑦᓯᕙᐅᑕᖅ, ᑭᐅᔾᔪᑎᒥᓂᐅᔪᖅ ᖁᔭᒋᔭᕋ, ᐊᒻᒪᓗ ᖃᐅᔨᒪᓪᓗᖓ ᐅᕙᖓᓗ ᓯᕗᕌᓂᑦᑐᖃᖃᑦᑕᖅᓯᒪᓪᓗᓂ 
ᐅᖃᐅᓯᒥᓂᐅᔪᓂᒃ ᑭᒡᒐᑐᖅᑎᒧᑦ, ᐃᒪᐃᓕᓚᐅᕐᒪᑦ "ᐊᓯᐊᒍᑦᑕᐅᖅ, ᑕᖅᑳᓂ ᐃᓪᓗᖃᕐᑎᐅᒋᐊᖃᕆᕗᒍᑦ, 
ᖃᐅᔨᒪᓂᖃᕐᓗᑕ ᐊᑭᑦᑐᕋᐅᑕᐅᔪᑦ ᐱᓕᕆᐊᕆᔭᖏᑕ ᐊᖅᑭᑦᑕᐅᓯᒪᔪᑦ ᐊᑭᖏᓐᓂ ᐊᔾᔨᒌᙱᓐᓂᖃᕐᑎᑦᑎᔪᓐᓇᕐᑐᑦ" 
ᑕᐃᒪᓕ, ᐃᓚᖏᑦ ᐃᑲᔪᖅᓱᖅᑐᒻᒪᕆᐅᕗᑦ ᐅᖃᐅᓯᐅᔪᑦ ᑕᕝᕙᓂ ᑎᑎᕋᖅᓯᒪᔪᒥᑦ ᒪᓕᒐᓕᐅᖅᑎᐅᖃᑦᑎᓂᑦᑕᐅᖅ 
ᑕᕝᕙᓃᑦᑐᑦ. 
 
ᑭᓯᐊᓂᓕ, ᐊᐃᑉᐸᕆᔭᖓ ᐊᐱᖅᑯᑎᖓᑕ, ᐅᖃᖅᑲᐅᒐᒪ ᐱᔪᒪᓂᖃᕐᓂᕋᖅᑐᖓ ᖃᐅᔨᒋᐊᕐᓂᕐᒥᑦ ᐊᒻᒪᓗᑦᑕᐅᖅ 
ᐱᔪᒪᓂᖃᕐᑐᖓ ᐊᐱᖅᓱᓂᕐᒥᑦ ᒪᓕᒐᓕᐅᖅᑎᐅᖃᑎᓐᓂ ᑖᒃᑯᓄᖓᓪᓗᐊᖅ ᑐᑭᓯᒋᐊᕈᑎᐅᔪᓂᑦ ᑐᔅᓯᕌᕆᔭᖏᓐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓪᓕᒪᒋᓕᖅᑕᖓ ᐊᐱᖅᑯᑎᒻᒪ ᐱᔾᔪᑎᖃᓚᐅᖅᑯᖅ ᑕᖅᑭᑕᒫᖅ ᐊᑭᖏᓐᓂ 
ᒐᕙᒪᒃᑯᓐᓄᑦ ᓄᓇᕗᒻᒥ ᐊᑐᖅᑐᐊᖅᑕᐅᔪᓄᑦ ᐃᓪᓗᓄᑦ. ᖃᐅᔨᒍᒪᑐᐃᓐᓇᖅᑯᖓᓕ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ 
ᓱᒻᒪ ᐃᑉᐱᒍᓱᒻᒪᖔᖅ ᑭᒃᑰᓂᖏᓐᓂ ᓇᒻᒥᓂᖃᕐᑐᑦ ᐊᒻᒪᓗ ᐃᓄᐃᑦ ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᐊᕐᕕᒋᕙᑦᑕᖏᓐᓂ 
ᑲᙳᓇᖅᑑᑎᑕᐅᔭᕆᐊᖃᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᑭᓯᓇᑦᑎᐊᖅᑑᑎᒋᕙᕋ ᐱᔾᔪᑎᖏᓐᓂ 
ᐊᔾᔨᒌᐸᓘᒻᒪᑕ, ᐊᔾᔨᒌᑐᐃᓐᓇᖏᑉᐸᑕ, ᑭᐅᔾᔪᑎᒋᖅᑲᐅᔭᒻᒪ ᐅᐊᑦᑎᐊᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᒋᑦ, ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ, ᐃᓐᓄᓄᑦ ᖃᐅᔨᒪᔭᐅᓂᐊᕐᖓᑦ, ᑲᒥᓯᓇ ᐅᖃᖅᓯᒪᕗᖅ, 
"ᓴᖅᑭᑕᐅᓂᖏᑦ ᓂᕆᐅᒋᔭᐅᓂᖃᖅᑯ ᐊᔾᔨᒌᙱᖃᕐᑎᑦᑎᔪᓐᓇᕐᓂᖓᓂ ᖃᓄᐃᓕᖓᓂᖏᓐᓂᑦ ᓯᓚᑖᓃᑦᑐᒧᑦ 
ᒐᕙᒪᒃᑯᑦ ᓴᖅᑮᔪᓐᓇᕐᖏᓚᑦ ᑐᑭᓯᒋᐊᕈᑎᐅᔪᒥᑦ"ᐊᒻᒪᓗ ᑲᔪᓯᓯᒪᒋᕗᖅ, "ᑭᓯᐊᓂᓕ, ᐱᑕᖃᕆᐊᖃᖅᑯ 
ᐅᖃᐅᓯᑐᐃᓐᓇᐅᖏᑦᑐᒥᑦ ᓱᓕᓂᕋᖅᑐᒥᑦ, ᓴᖅᑭᔮᖅᑎᑦᑎᔭᕆᐊᖃᖅᑯ." ᐅᖃᕐᖓᑦ, "ᐃᓱᒪᒋᔭᒃᑯᓪᓕ, ᐱᒡᒐᓇᕋᔭᖅᑯ, 
ᐱᕕᔅᓴᐅᖏᑉᐸᓪᓕ, ᑖᔅᓱᒪ ᐋᖅᑭᔅᓯᒪᔪᒧᑦ ᖃᐅᔨᒋᐊᕐᕕᖃᙱᓪᓗᓂ ᐱᖃᑕᐅᔪᓂᑦ ᓯᓚᑖᓃᑦᑐᓂᑦ ᑎᒥᐅᔪᓂᑦ." 
 
ᖃᐅᔨᒍᒪᑐᐃᓐᓇᖅᑯᖓᓕ, ᒥᓂᔅᑕᐅᔫᑉ ᐃᖅᑲᓇᐃᔭᖅᑎᖁᑎᖏᑦ ᖃᐅᔨᒋᐊᕐᕕᖃᓚᐅᕐᒪᖔᑕ ᑎᒥᐅᔪᓂᑦ 
ᐱᖃᑕᐅᔪᓂᑦ ᓯᓚᑖᓃᑦᑐᓂᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᐅᔪᑦ ᓯᓚᑖᓃᑦᑐᓂᑦ ᑎᒥᐅᔪᓂᑦ ᐱᖃᑕᐅᔪᓂᑦ, 
ᐊᐱᕆᓯᒪᕗᑦ ᐅᖃᕈᓐᓇᕐᒪᖔᑦᑕ, ᐅᓪᓗᒥ ᐊᐅᓪᓚᖅᑎᑕᐅᑕᐃᓐᓇᖅᑲᐅᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᓐᓄᑦ ᑭᐅᔾᔪᑎᖓᓄᑦ. 
ᐱᔭᕇᑐᐃᓐᓇᕈᒪᓪᓗᖓ ᐅᖃᐅᓯᕆᔭᓐᓂ ᑎᑎᕋᖅᓯᒪᓂᐊᕐᖓᑦ ᑕᕝᕙᙵᑦ ᐱᔪᓐᓇᐅᑎᐅᔪᑦ ᑐᑭᓯᒋᐊᕈᑎᐅᔪᓂᑦ 
ᑲᒥᓯᓇ, ᐅᖃᖅᓯᒪᒻᒪᑦ, "ᐃᒪᐃᑦᑑᔮᖅᑯᕐᓕ ᐅᕙᓐᓄᑦ, ᑭᓯᐊᓂᓕ ᐃᓂᖃᕐᑐᒋᓪᓗᒍ ᐅᖃᐅᓯᖃᕐᓂᕐᒥᑦ ᐃᓚᖏᓐᓂ 
ᑐᑭᓯᒋᐊᕈᑎᐅᔪᓂᑦ, ᑖᒃᑯᐊ ᐃᒪᐃᑦᑑᒐᓗᐊᖅᑎᓪᓗᒋᑦ ᐅᖃᐅᓯᖃᕐᓂᖅ ᑭᓱᓪᓚᑦᑖᓂᑦ ᑳᓐᑐᕌᖑᔪᑦ ᐃᓗᓕᖏᓐᓂ 
ᑐᑭᓯᒋᐊᕈᑎᐅᔪᓂᑦ ᓱᕋᐃᓂᐊᖅᑐᒋᓪᓗᒍ ᑎᑎᕋᖅᓯᒪᔪᒥᑦ 24." 
 
ᐃᒪᐃᑦᑑᔮᒻᒪᕆᑉᐳᕐᓕ ᐅᕙᓐᓄᑦ ᐋᒡᒑᖅᑕᐅᒐᔭᙳᐊᖏᑦᑑᒐᓗᐊᑦ ᓴᖅᑭᑎᑦᑎᓂᕐᒥᑦ ᐊᑎᐅᔪᓂᑦ ᐃᓪᓗᖃᕐᑎᓂᑦ 
ᐃᓪᓗᓕᕆᔨᕐᔪᐊᒃᑯᑦ ᑲᓐᑐᕌᖃᕐᑎᑕᖏᓐ" ᐅᕙᓂ ᐅᖃᖅᓯᒪᓕᕆᓪᓗᓂ, ᐃᒪᓐᓇ, "ᐃᓱᒪᙳᐊᕈᑎᖃᑐᐃᓐᓇᕆᐊᖃᖅᑯ, 
ᑭᓯᐊᓂᓕ ᐅᕙᓐᓄᑦ ᑕᕝᕙᓂᐅᒐᓗᐊᖅ ᑎᑎᕋᖅᓯᒪᔪᒥ 24 ᐱᔭᐅᓇᓱᐊᖅᑐᓄᑦ ᒪᑐᐃᖓᑦᑎᐊᓂᕐᒥᑦ ᐊᒻᒪᓗ 
ᓵᑕᐅᔪᓐᓇᓂᕐᒥᑦ ᐱᔭᐅᔪᓐᓇᖅᑯ ᓴᖅᑮᑎᑦᑎᓂᕐᒥᑦ ᑐᑭᓯᒋᐊᕈᑎᓂᑦ, ᑖᒃᑯᐊᖑᔪᓐᓇᖏᑉᐸᑕ ᑐᔅᓯᕋᐅᑕᐅᔪᑦ 
ᑐᑭᓯᒋᐊᕈᑎᐅᔪᑦ ᑳᓐᑐᕌᓄᑦ ᐱᖃᕐᑎᑕᐅᔪᓄᑦ" 
 
ᖃᐅᔨᒍᒪᕗᖓᓕ ᒥᓂᔅᑕᐅᔪᖅ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᐅᖃᐅᓯᖃᕈᓐᓇᕐᒪᖔᑕ ᐅᖃᐅᓯᕆᔭᖏᓐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ, ᐃᓱᒪᒋᓗᒍ ᒪᓕᒐᓕᐅᖅᑎᐅᖃᑎᒐ ᐊᒻᒪᓗ 
ᐊᐱᖅᑯᑎᒋᔭᖓᓂ ᐊᒻᒪᓗᑦᑕᐅᖅ ᑭᐅᔾᔪᑎᐅᔪᒥᑦ ᑲᒥᓯᓇᒥ, ᑖᔅᓱᒥᖓᔅᓴᐃᓐᓇᖅ ᐃᓱᒪᓕᐅᖅᓯᒪᔪᖃᙱᒻᒪᑦ, 
ᐱᕕᖃᖅᑯᕐᓕ ᖃᓄᑐᐃᓐᓇᖅ ᑲᒥᓯᓇᐅᑉ ᐅᖃᐅᓯᕆᓯᒪᔭᖏᑎᑐᑦ. 
 
ᑕᐃᒪᓕ, ᐱᔪᒪᓂᖃᖅᑯᖓ ᑲᑎᖃᑎᒋᒍᒪᓪᓗᒍ ᒪᓕᒐᓕᐅᖅᑎᐅᖃᑎᒐ ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᐱᔾᔪᑎᒋᓪᓗᒋᑦ 
ᑕᒪᓐᓇ ᐱᓯᒪᙱᓇᒃᑯ ᐅᕝᕙᓘᓐᓃᑦ ᐅᖃᐅᓯᕆᔪᒪᙱᓇᒃᑯ ᒪᓕᒐᓕᐅᕐᕕᑎᓐᓄᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑕᐅᓪᓗᖓ 19-ᖑᔪᓂᑦ ᒪᓕᒐᓕᐅᕐᕕᑎᓐᓂ ᐃᓱᒪᕗᖓᓕ 
ᐅᕙᒍᓕᒫᖅ ᐊᑐᐃᓐᓇᖃᕆᐊᖃᖅᑯᒍᑦ ᐃᓚᖏᓐᓄᑦ ᑐᑭᓯᒋᐊᕈᑎᐅᔪᓄᑦ. ᐱᓇᓱᐊᕐᓂᕐᒥᑦ ᓇᓗᓇᐃᑎᑦᑎᒐᓱᐊᖅᐸᕋ 
ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᑐᓴᖅᑕᐅᑎᑕᐅᓇᓱᙱᑦᑐᑦ, ᑮᓇᐅᔭᖁᑎᖏᑦ ᐃᓄᐃᑦ 
ᐊᑐᖅᑕᐅᕙᑉᐸᑕ ᐃᓄᓐᓄᑦ ᐋᔩᕈᑕᐅᓯᒪᖖᖏᒻᒪᑦ, ᖃᐅᔨᔪᓐᓇᙱᑦᑐᖓᓕ ᑐᓴᖅᑕᐅᑎᑕᐅᓇᓱᐊᙱᑦᑐᑦ ᐃᓄᓐᓄᑦ 
ᐃᑲᔫᑎᖃᕐᓂᖅᐹᖑᔪᓐᓇᕐᒪᖔᖅ ᐅᖃᐅᓯᖃᖅᑎᓪᓗᑕ ᐊᒥᓱᓂᒃ ᒥᓕᐊᓂᒃ ᑮᓇᐅᔭᓂᒃ ᑳᓐᑐᕌᒃᑦᑕᐅᕙᑦᑐᓂᒃ ᐊᒻᒪᓗ 
ᐊᑐᖅᑐᐊᕈᑕᐅᕙᑦᑐᓂᒃ ᑕᒪᒃᑯᐊ ᐅᓚᔪᓐᓇᖁᓪᓗᒋᑦ ᑕᕝᕙᓂ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᑕᒪᔅᓱᒪ ᒥᒃᓵᓄᑦ ᐅᖃᐅᓯᖃᑲᐃᓐᓇᕈᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑲᒻᒪᑦᑎᑦᑎᔪᒪᙱᑦᑐᖓᐅᒐᓗᐊᖅ ᑭᓯᐊᓂᓕ 
ᐅᑉᐱᕈᓱᒃᑲᒪ ᑐᑭᓯᑦᑎᐊᕋᒪ ᒪᓕᒐᓕᐅᖅᑎᐅᖃᑕᐅᔪᖅ ᐊᐱᖅᓱᕐᓂᖃᕋᓱᐊᕐᒪ ᑐᓴᕈᒪᓂᐊᖅᑐᓂ ᐊᓯᖏᓐᓂᒃ. 
ᐱᔾᔪᑎᒋᔭᖓᓕ ᑕᒪᒃᑯᐊ ᑐᑭᓯᒋᐊᕈᑎᐅᔪᑦ ᓴᖅᑭᖅᑎᑕᐅᖁᓇᒋ, ᐅᖃᖅᓯᒪᒐᒪ ᑎᑎᖅᑲᓕᐊᕆᓯᒪᔭᓐᓂᒃ, 
ᐅᑉᐱᕈᓱᒃᑲᒪ ᐃᑲᔪᖅᑐᐃᓪᓚᕆᑦᑐᓂᒃ ᐅᖃᐅᓯᖃᔪᒻᒪᑦ ᓱᓕᔪᒦᒃᑎᒃᓯᓂᕐᒥᒃ ᑲᒥᓯᓇᖓᓂᒃ.  
 
ᐃᒃᓯᕙᖃᑎᒋᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ ᐅᖃᖅᑕᐃᓕᒪᙱᓐᓇᑦᑕ ᖃᐅᔨᔪᓐᓇᖁᓪᓗᑕ ᖃᓄᐃᑦᑐᒥᒃ 
ᑐᒃᓯᕋᓪᓚᕆᒃᑲᓗᐊᕐᒪᖔᖅ ᒪᓕᒐᓕᐅᖅᑎᐅᖃᑎᒐ. ᑕᒪᓐᓇ ᑲᑎᖃᑎᒋᔪᒪᔾᔪᑎᒐ ᐅᖃᖃᑎᒋᒐᔭᕐᓗᒍ ᖃᓄᐃᑦᑐᓂᒃ 
ᑐᑭᓯᒋᐊᕈᒪᒻᒪᖔᕐᒥᒃ ᐃᓱᒪᖅᓲᑎᒃᑲᖅᑕᐅᓂᐊᖅᐸᕋ ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᔪᓐᓇᕐᓂᐊᖅᑐᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗᖃᐃ ᑕᐃᓐᓇ ᐃᓄᒃ ᒥᓂᔅᑕᑉ ᑕᓕᖅᐱᐊᓃᑦᑐᖅ ᑕᒪᔅᓱᒥᖓ 
ᑭᐅᔪᓐᓇᖅᑐᖅ. ᑐᓴᖅᑎᑦᑎᔾᔪᑎᑕᖃᓚᐅᕐᒪᑦ ᓴᒃᑯᑕᒥᓂᐅᓪᓗᑎᑦ ᔮᓐᓄᐊᕆ 2005-ᖑᑎᓪᓗᒍ 
ᐃᒡᓗᑖᖅᑎᑦᑎᓂᐊᕐᓂᕋᐃᓪᓗᑎᑦ 160-ᓂᒃ ᓄᓇᓕᐅᔪᓂᒃ 25-ᓂᒃ ᓄᓇᕘᑉ ᐃᓗᐊᓂ. 
 
ᐃᓚᖓᑦ ᐃᓱᒫᓗᒍᑎᒋᔭᐅᔪᖅ ᐅᕙᓐᓄᑦ ᐅᖃᐅᔾᔭᐅᖃᑦᑕᔪᔪᖅ, ᖃᐅᔨᔪᒪᔪᖓ ᒥᓂᔅᑕᐅᔪᖅ 
ᐃᖅᑲᓇᐃᔭᖅᑎᖏᓪᓘᓃᑦ ᑐᑭᓯᑎᑦᑎᒍᓐᓇᕐᒪᖔᑕ ᐱᓕᕆᐊᕆᔭᐅᒐᓱᑦᑐᑦ ᓴᓇᔭᐅᔪᒫᕐᓂᐊᖅᓯᒪᔪᒥᓂᐅᒍᓗᐊᑦ 
ᖃᐅᓱᐃᑦᑐᒥᒃ ᑭᓯᐊᓂᓕ ᐊᐅᓪᓛᖅᑕᒥᓂᐅᒻᒪᑕ ᐃᒃᐱᐊᕐᔪᒻᒧᑦ. ᒪᐃᔭᐅᔪᖅ ᑲᑎᒪᔨᐅᔪᓪᓗ ᑭᐅᔭᐅᓚᐅᖅᓯᒪᙱᒻᒪᑕ 
ᓱᓕ ᑕᒪᔅᓱᒪ ᒥᒃᓵᓄᑦ, ᑕᐃᒪᐃᒻᒪᑦ ᑐᑭᓯᒋᐊᒃᑲᓐᓂᕈᒪᔪᖓ ᑕᒪᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᔾᔭᐅᓯᒪᔪᒍᑦ ᑕᒫᓂ ᐊᕐᕌᒍᒥ 
ᑎᑭᒍᒫᕐᓂᐊᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗᖃᐃ ᑖᓯ ᑕᒪᔅᓱᒥᖓ ᐅᖃᐅᓯᖃᒃᑲᓐᓂᖅᐸᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᓇᓕᐊ ᑭᐅᓂᐊᖅᐸ? ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓇᐃᖅᓯᑲᐃᓐᓇᕈᕕᑦ ᓇᓕᐊᓐᓂᒃ ᐊᐱᕆᒐᓗᐊᕐᒪᖔᖅᐱᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓯ ᓇᓗᓇᐃᔭᐃᖁᕙᕋ ᐅᖃᐅᓯᖃᕐᓗᓂᓘᓐᓃᑦ ᓱᒻᒪᑦ ᑕᒪᓐᓇ ᓅᑦᑕᐅᓂᕐᒪᖔᑕ? 
ᓱᒻᒪᑦ ᑖᒃᑯᐊ ᐱᖓᓱᐃᓕᖅᑲᖓᔪᑦ ᐃᒡᓗᐃᑦ ᓴᓇᔭᐅᔪᒫᕐᓂᐊᖅᓯᒪᔪᑦ ᓅᑦᑕᐅᓂᖅᐸᑦ ᖃᐅᓱᐃᑦᑐᒥᒃ ᑕᒪᐅᖓ 
ᐃᒃᐱᐊᕐᔪᒻᒧᑦ, ᐊᖏᕐᕋᒃᓴᖃᑦᑎᐊᙱᓗᐊᕐᒥᒻᒪᑕ ᖃᐅᓱᐃᑦᑐᕐᒥᐅᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒪᑉᐱᒐᕐᒦᑦᑐᒍᑦ L-6-ᒥ. ᑖᓯ, ᑭᐅᔪᒪᕕᐅᒃ?  
 
ᑖᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᕋᑦᑕ ᑕᒪᔅᓱᒥᖓ ᑲᓇᑕᒥ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 
ᑮᓇᐅᔭᖅᑖᖅᑎᑕᐅᒐᑦᑕ ᐃᓱᒪᓕᐅᖅᑐᖃᔪᓐᒪᑦ ᑖᒃᑯᐊ ᐊᑐᓂ ᓄᓇᓕᐅᔪᑦ ᐃᒡᓗᑖᖅᑐᐃᓐᓇᐅᒐᔭᕐᓗᑎᑦ, 
ᐊᒥᓱᓂᓪᓘᓐᓃᑦ ᐃᒡᓗᑖᖅᑎᑕᐅᓗᑎᑦ. ᖃᐅᓱᐃᑦᑐᕐᒥᓕ, ᐱᖓᓱᐃᓕᖅᑲᖓᔪᖅ ᐊᑯᓐᓂᖃᙱᑦᑐᖅ ᐃᒡᓗᒃᓴᖅ 
ᐊᔾᔨᖃᑐᐃᓐᓇᔪᒻᒪᑦ ᐱᖓᓱᓂᒃ ᐃᒡᓗᓕᔭᐅᒐᔭᖅᑐᒥᓂᐅᒐᓗᐊᓂᒃ. 
 
ᕿᔪᒃᓴᖏᓐᓂᒃ ᐊᑭᑦᑐᕋᐅᑎᒋᔭᐅᔪᓐᓇᕋᔭᖅᑐᓂᒃ ᓂᐅᕕᐊᕆᓂᐊᖅᑐᑎᒍ ᑕᒪᒃᑯᐊ ᕿᔪᒃᓴᖏᑦ ᓴᖅᑮᔪᔪᒍᑦ ᐊᒻᒪᓗ 
ᑕᒪᒃᑯᐊ ᐃᒡᓗᒃᓴᐃᑦ ᖃᐅᓱᐃᑦᑐᒧᑦ ᕆᖑᐅᑎᕿᑭᓴ ᒍᑭᖃᑎᓂᖃ ᐳᕿᖑᓗᓂᑯᑎ-ᑰᔪᔪᑦ ᐅᒥᐊᕐᔪᐊᒃᑯᑦ ᐊᒻᒪᓗ 
ᑕᑉᐸᐅᙵᐅᔾᔭᐅᓇᓱᒃᑐᒥᓂᐅᒐᓗᐊᑦ. ᑭᓯᐊᓂᓕ, ᓴᓇᔪᓐᓇᔪᙱᓐᓇᑦᑕ ᐃᒡᓗᒃᓴᓂᑦ ᐊᐅᔭᐅᑎᓪᓗᒍ ᐱᔾᔪᑎᖃᖅᑐᑕ 
ᐊᒥᓱᓂᒃ. ᓂᕈᐊᖔᔪᔪᒍᑦ ᐃᒡᓗᒃᓴᐅᔪᑦ ᑕᑉᐸᐅᙵᐅᔾᔭᐅᙱᖔᕐᓗᑎᑦ ᑲᑎᑎᖅᓱᖅᑕᐅᒃᑲᔪᒐᑦᑎᒍ ᑕᒪᒃᑯᐊ 
ᓄᓇᓕᐅᔪᓄᑦ ᐊᒻᒪᓗ ᐊᐅᔭᐅᓕᖅᐸᑦ ᓴᓇᔭᐅᒃᑲᓐᓂᑐᐃᓐᓇᕋᔭᕐᓗᑎᑦ, ᓂᕈᐊᔪᒐᑦᑎᒍ ᕼᐊᒻᒪᓚᒃᑯᑦ ᐃᒃᐱᐊᕐᔪᒻᒥ 
ᑲᒪᓂᕐᒥᑦ ᐱᔭᐅᔭᕆᐊᖃᕐᑐᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᓂᑦ ᑕᐃᑲᓂ. ᐱᑕᖃᖅᑯ ᐃᓚᖏᓐᓂ ᐊᑐᖅᑐᐊᕐᑕᐅᔪᓂᑦ, 
ᐃᓚᖏᑦ ᐃᓪᓗᐃᑦ ᐃᖅᑲᓇᐃᔭᖅᑎᓄᑦ ᐊᑐᖅᑐᐊᑕᐅᔪᑦ ᐱᐅᓚᐅᙱᓚᑦ ᐊᒻᒪᓗᑦᑕᐅᖅ ᑖᒃᑯᐊ 
ᖁᔭᓈᕐᓂᐊᓚᐅᖅᑲᕗᑦ ᐊᑐᖅᑐᐊᕈᑎᐅᔪᑦ. 
 
ᑕᐃᒪᓕ ᐱᔪᓐᓇᖅᓯᓚᐅᖅᑯᒍᑦ ᓴᓇᓂᕐᒥᑦ ᐱᖓᓱᓂ ᐃᓪᓗᓂ ᐃᒃᐱᐊᕐᔪᒻᒥ ᑖᒃᑯᓂᖓ ᐃᓪᓗᔅᓴᐅᔪᓂᑦ ᐊᒻᒪᓗ 
ᐱᖓᓲᓕᖅᑲᑲᓐᓂᖅᑐᓂᑦ ᓴᓇᓂᕐᒥᑦ ᖃᐅᓱᐃᑦᑐᒥ ᐊᐅᔭᐅᓕᖅᑲᑦ. ᑕᐃᒪᓕ, ᑖᒃᑯᐊ ᓂᕈᐊᕐᕕᐅᔪᓐᓇᓚᐅᖅᑯᑦ 
ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖓ ᑲᑎᒪᔨᖏᓐᓄᑦ. ᐊᖏᓚᐅᖅᑯᑦ ᐊᓯᔾᔩᓂᕐᒥᑦ ᐊᖏᔫᑎᓄᑦ ᐸᕐᓇᐅᑎᐅᔪᓂᑦ 
ᑯᐊᐳᕇᓴᒃᑯᓐᓄᑦ ᐊᒻᒪᓗ ᑕᐃᒪᐃᑐᐃᓐᓇᓂᐊᖅᑯ. 
 
ᑕᒫᓂ ᐊᕐᕌᒎᒥ ᐱᖓᓲᓕᖅᑲᖓᔪᓂᑦ ᖃᐅᓱᐃᑦᑐᒧᑦ ᓴᖅᑮᓂᐊᖅᑯᒍᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖅᑐᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᕼᐊᒻᒪᓚᒃᑯᓐᓄᑦ ᐊᒻᒪᓗ 
ᐃᓪᓗᓕᕆᔨᒃᑯᑦ ᑲᑎᒪᔨᖏᓐᓄ ᐱᑦᑎᐊᕈᒪᓂᑦᑎᓐᓄᑦ ᑖᒃᑯᐊ ᐱᖓᓲᓕᖅᑲᖓᔪᑦ ᐃᓪᓘᔪᑦ ᓴᓇᔭᐅᓂᐊᕋᓗᐊᕐᒪᖔᑕ 
ᖃᐅᓱᐃᑦᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ. ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑲᕋ ᑭᐅᔾᔪᑎᒋᔭᖓᓄᑦ. ᑭᒡᒐᑐᕐᑕᒃᑲ 
ᑐᑭᓯᓂᖃᑦᑎᐊᖁᓪᓗᒋᑦ ᑕᒪᔅᓱᒥᖓ. ᑕᕝᕙᑐᐊ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᒍᒪᓪᓗᖓ. ᑖᒃᑯᐊ ᐃᓗᐃᑦ ᓴᓇᔭᐅᓂᐊᓚᐅᖅᑐᑦ ᑲᖏᖅᖠᓂᕐᒥᑦ ᐊᕐᕌᓂ ᐊᒻᒪᓗ 
ᑐᓴᖅᓯᒪᕗᒍᑦ ᓴᓇᔭᐅᓂᐊᓕᕐᓂᖏᓐᓂ ᐅᑭᐊᔅᓵᖅ. 
 
ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᖅᑳ ᑕᒫᓐᓇ ᖃᓄᐃᓕᖓᓂᖃᓕᕐᒪᖔᖅ ᐅᓪᓗᒥᐅᔪᖅ ᖁᓚᙱᓐᓇᒪ ᐊᒥᓲᔪᑦ 
ᐃᓄᐃᑦ ᐅᑕᖅᑭᒻᒪᑕ ᐃᓪᓗᑖᕋᓱᓐᓂᕐᒥᑦ ᑲᖏᖅᖠᓂᕐᒥᑦ?  

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᑕᕝᕙᓃᑉᐳᑦ ᐊᖏᔫᑎᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᒻᒪᓗ ᑲᒪᒋᓛᖅᑲᕗᑦ 
ᐅᑭᐅᔅᓵᖅ. ᑲᒪᕗᒍᓪᓕ ᐊᐅᓚᑦᑎᓂᕐᒥᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ, ᒪᓕᒐᓕᐅᖅᑏᑦ ᖃᐅᔨᒪᓂᐊᕐᖓᑕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2003/04, ᒪᕐᕉᒃ ᐃᓪᓘᔫᒃ ᓴᓇᔭᐅᓚᐅᖅᑯ. 
2004/05, ᓴᓇᓂᐅᓂᐊᖅᑐ ᐱᒋᐊᓛᖅᑯ ᐅᐱᕐᖓᔅᓵᖑᓕᖅᑲᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. 2003/04, ᐅᖓᕙᕆᐊᖅᑕᐅᓚᐅᖅᑯ ᑮᓇᐅᔭᖏᑦ ᐅᖓᑖᓅᓚᐅᕐᖓᑕ. ᔮᒃ ᐊᓇᕈᐊᖅ 
ᒪᓕᒐᓕᐅᖅᑎᐅᑎᓪᓗᒍ ᒪᓕᒐᓕᐅᕐᕕᑎᓐᓂ, ᑐᓴᓚᐅᖅᑯᖓ ᑖᒃᑯᐊ ᖁᔭᓈᖅᑕᐅᓂᕋᖅᑕᐅᓪᓗᑎᑦ ᑭᓯᐊᓂᓕ 
ᐱᖃᓯᐅᔾᔭᐅᓯᒪᓚᐅᖅᑯ ᑐᙵᕕᒃᑯᑦ ᑮᓇᐅᔭᖃᕐᑎᑦᑎᓂᕐᒥᑦ ᑭᓯᐊᓂᓕ ᐅᖓᕙᕆᐊᖅᑕᐅᓪᓗᑎᑦ ᐊᕐᕌᒎᓐᓄᒃ 
ᒪᕐᕉᓐᓄᒃ. ᑕᒪᓐᓇ ᑐᑭᓯᓇᖅᑎᑕᐅᑦᑎᐊᖁᒐᓗᐊᖅᑲᕋ. ᐊᓯᖏᓐᓂ ᐊᐱᖅᑯᑎᖃᕐᓂᐊᖅᑯᖓ ᐅᐊᑦᑎᐊᕈᒃᑲᓐᓂᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒐᕕᑦ ᐃᓄᓐᓂ ᐃᓪᓗᓃᑦᑐᓂᑦ ᐃᓄᓐᓄᑦ 
ᐊᑐᖅᑐᐊᖅᑕᐅᕙᑦᑐᓂᑦ. ᐊᐱᕆᔪᒪᕗᖓᓕ ᐊᐱᖅᑯᑎᐅᔪᒥᑦ ᑭᒃᑯᑦ ᐃᓱᒪᓕᐅᕆᓲᖑᒻᒪᖔᑕ ᐃᓪᓗᓄᕐᓂᐊᖅᑐᓂᑦ, 
ᐅᐱᓐᓇᕋᓂ ᐅᑕᖅᑭᔪᓄᑦ ᑎᑎᖅᓯᒪᔪᑦ, ᐃᓚᖏᑦ ᐃᓄᐃᑦ ᐅᑕᖅᑭᔪᑦ, ᐅᖃᓲᖑᕗᑦ ᑖᓐᓇ ᐃᓄᒃ ᓯᕗᓂᓐᓂ 
ᐅᕝᕙᓘᓐᓃᑦ ᑭᖑᓂᓐᓂ ᐃᓪᓗᑖᖅᑐᒥᓂᖅ. ᑕᒪᒃᑯᐊ ᑕᐃᒪᐃᓕᐅᕈᑎᐅᑐᐃᓐᓇᕆᐊᖃᖅᑯᑦ. 
 
ᑭᒡᒐᑐᕐᑕᕗᑦ ᖃᐃᓲᖑᕗᑦ ᑐᑭᓯᒋᐊᕈᑎᓂᑦ ᖃᐃᑦᑎᓪᓗᑎ ᐊᐱᖅᓱᐸᑦᑐᑎᓪᓗ ᐊᒻᒪᓗ ᐊᓯᖏᓐᓂ, 
ᑕᐃᒪᐃᒐᓱᑉᐸᑉᐳᒍᑦ. ᑕᐃᒪᓕ, ᑭᒃᑯᑦ ᐃᓱᒪᓕᐅᕆᓲᖑᕙᑦ ᑭᒃᑯᑦ ᐃᓪᓗᖃᕐᑎᑕᐅᓂᐊᕐᒪᖔᑕ 
ᐊᑐᖅᑐᐊᖅᑕᐅᕙᑦᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᐃᓱᒪᓕᐅᕆᓲᖑᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᐄ, ᐃᓛᓐᓂᒃᑯᑦ ᐃᓚᖏᑦ ᐃᓄᐃᑦ ᑭᒡᒐᑐᕐᑕᑎᓐᓂ ᐅᖃᖅᓯᒪᕗᑦ ᐃᓚᖏᑦ ᑲᑎᒪᔨᐅᔪᑦ 
ᐅᖃᐅᓯᖃᓗᐊᕈᓐᓇᖏᒻᒪᑕ ᐃᓱᒪᓕᐅᕈᑎᖃᕈᓐᓇᓗᐊᓚᐅᙱᒻᒪᑕ ᑭᓇᒧᑦ ᐱᔭᐅᔪᓐᓇᕐᓂᐊᕐᒪᖔᕐᒥᒃ. 
ᓂᕈᐊᖅᑎᖁᑎᒃᑲ ᐊᑲᐅᒃᓴᙱᑦᑐᒻᒪᕆᐅᖃᑦᑕᕐᒪᑕ ᑲᑎᒪᔨᐅᔪᓂᒃ ᑭᓯᐊᓂᓕ ᖃᐅᔨᒪᙱᑦᑐᖓ, ᒥᓂᒡᑕᐅᔪᓯ, 
ᐊᖓᔪᖅᑳᖓᓪᓗ ᐃᒡᓗᓕᕆᔨᕐᔪᐊᒃᑯᑦ, ᑕᒪᒃᑯᓂᖓ ᖃᐅᔨᓴᕋᓱᐊᕆᐊᖃᕋᔅᓯᒃ ᐊᒻᒪᓗ ᑭᒃᑯᓕᒫᑦ 
ᐅᔾᔨᖅᓱᑦᑎᐊᖁᔭᐅᓗᑎᑦ ᑕᒪᒃᑯᓂᖓ ᐃᓄᓐᓂᒃ ᐊᔾᔨᒌᑦᑐᒥᒃ ᑲᒪᒋᔭᖃᖃᑦᑕᖁᔨᓗᓯ, ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᐃᓚᖏᑦ ᑲᑎᒪᔨᐅᖃᑕᐅᔪᑦ ᐃᓚᖏᓐᓂᒃ ᐱᖃᑎᖏᓐᓂᓪᓗ ᐃᒡᓗᑖᖅᑎᑦᑎᓴᕋᐃᓐᓂᖅᓴᐅᕙᒻᒪᑕ ᐊᓯᖏᓐᓂᒃ 
ᐃᒡᓗᑖᖅᑳᖅᑎᑦᑎᒐᑎᒃ. 
 
ᖃᐅᔨᒪᔪᓯ, ᑲᑎᒪᔨᐅᖃᑕᐅᔪᑦ, ᐊᓪᓚᑏᑦ, ᐱᑦᑎᐊᖅᑕᐅᔪᒪᑉᐸᑕ, ᑕᐃᒫᒃᑕᐅᖅ ᐊᓯᒥᓂᒃ ᑲᒪᖃᑦᑕᕆᐊᖃᕋᓗᐊᕐᒪᑕ 
ᑕᐃᒫᒃᓴᐃᓐᓇᖅ ᑲᒪᒋᔭᐅᔪᒪᒍᑎᑦ, ᑕᐃᒪᓐᓇᐃᓕᐅᖅᑐᖃᖃᑦᑕᕆᐊᖃᕋᓗᐊᕐᒪ, ᑕᑉᐱᐅᑎᓯᒪᙱᓪᓗᑎᑦ. 

ᑕᒪᑦᑕ ᐊᔾᔨᒌᑦᑐᒥᒃ ᑲᒪᒋᔭᐅᔪᒪᓲᖑᒐᑦᑕ. ᑭᒃᑯᓕᒫᑦ ᐊᔾᔨᒌᑦᑐᒥᒃ ᑲᒪᒋᔭᐅᔪᒪᓲᖑᒻᒪᑕ; ᑕᒪᓐᓴ 
ᑐᓴᖅᑎᑕᐅᒋᐊᖃᖅᑐᒋᓕᖅᑕᕋ ᐊᓪᓚᑦᑎᓄᑦ ᑲᑎᒪᔨᐅᔪᓄᓪᓗ ᐃᒡᓗᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᖅ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖏᑦ, ᑲᖏᖅᖠᓂᑉ 
ᐅᐊᓐᓇᖓᓂᒃ ᐅᖃᐅᓯᖃᖅᑲᐅᒻᒥᒻᒪᑦ ᐊᑲᐅᙱᓕᐅᕈᑎᐅᔪᓂᒃ ᑕᒪᒃᑯᐊ ᐱᓕᒻᒪᒃᓴᕆᐊᖃᕐᓂᖏᓐᓂᒃ, ᑕᒪᓐᓇ 
ᐅᖃᐅᓯᒃᓴᑦᑎᐊᕙᒻᒪᕆᐅᕗᖅ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖏᑦ ᐃᓚᒋᔭᐅᓕᕐᓗᑎᑦ 
ᐱᓕᒻᒪᒃᓴᖅᑕᐅᓛᕐᓗᑎᑦ. 
 
ᑭᓯᐊᓂᑦᑕᐅ, ᒪᓕᒐᓕᐅᖅᑎᐅᔪᑦ ᑐᓴᖅᑎᒍᒪᓪᓗᒋᑦ, ᑲᑎᖃᑎᒋᓛᕐᓂᐊᕈᒪᓪᓗᒋᑦ ᐅᐱᕐᖔᖑᓕᖅᐸᑦ 
ᑲᒪᒐᓱᐊᕋᓗᐊᕋᒪ ᐊᒻᒪᓗ ᒪᐃᖑᓕᖅᐸᑦ ᑕᒪᐃᓐᓂ ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖏᑦ ᐊᒻᒪᓗ 
ᐊᓪᓚᑦᑎᖏᑦ ᑲᑎᖃᑎᒋᔪᒪᒐᔭᖅᑕᒃᑲ. 
 
ᑕᒪᒃᑯᐊ ᐱᕕᒃᓴᖃᓕᕈᒪ ᐅᖃᐅᓯᕆᒐᔭᖅᑕᒃᑲ ᑐᓴᖅᑎᓪᓗᒋᑦ. ᐊᒻᒪᓗ ᑕᕝᕙᓂ ᑲᑎᒪᑎᓪᓗᑕ ᕿᒥᕐᕈᒍᒪᒻᒥᒐᒃᑭᑦ 
ᑖᒃᑯᐊ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᖅᑎᑦᑕᐅᓂᖏᑦ ᓄᓇᓖᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ. ᑕᐃᒪᐃᒻᒪᑦ 
ᐅᑎᕐᕕᒋᓛᖅᑕᒃᑲ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᖅᑲᐅᔭᖏᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑎᒃᑲᓐᓂᖃᖅᐱᑦ ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᐸᖓᑦᑕᐅᖅ ᐅᖃᐅᓯᕆᔪᒪᒻᒥᔭᕋ ᐃᖅᑲᓇᐃᔭᖅᑎᖏᑦ 
ᐱᔾᔪᑎᒋᓪᓗᒋᑦ. ᖃᐅᔨᒪᔪᐃᓐᓇᐅᒐᑦᑕ ᐃᖅᑲᓇᐃᔮᖃᖅᓯᒪᓕᕐᒪᑦ ᐃᒡᓗᓕᕆᔨᒃᑯᓐᓄᑦ. ᐃᓚᖓᑦ ᐃᖅᑲᓇᐃᔭᖅᑎᐅᔪᖅ 
ᓴᒃᑯᑕᐅᕋᑖᓚᐅᕐᒪᑦ, ᖃᐅᔨᒪᙱᑦᑐᖓ ᓄᖅᑲᖁᔭᐅᓐᓂᕐᒪᖔᖅ ᐅᕝᕙᓘᓐᓃᑦ ᐱᔭᒃᓴᖃᕈᓐᓃᕐᓂᖓᓄᑦ 
ᓴᒃᑯᑕᐅᓐᓂᕐᒪᖔᖅ. ᑕᐃᓐᓇᕈᓗᒃ ᐊᖑᑦ ᓄᓕᐊᖏᖅᑐᒥᓂᐅᕋᑖᓚᐅᕋᓗᐊᕆᕗᖅ ᒪᕐᕉᒃ ᐊᕐᕌᒎᓚᐅᖅᑑᓐᓂᒃ 
ᐃᓅᒍᓐᓃᖅᑐᒥᓂᐅᓪᓗᓂ ᐊᒻᒪᓗ ᐃᕐᓂᖓᑦ ᒫᓐᓇᕈᓗᒃ ᐃᓅᒍᓐᓃᖅᑐᒥᓂᐅᒋᕗᖅ; ᖃᐅᔨᒪᙱᑦᑐᖓ ᖃᓄᖅ 
ᓴᒃᑯᑕᐅᓐᓂᕐᒪᖔᖅ ᐃᖅᑲᓇᐃᔮᒥᓂᒃ. ᑕᐃᓐᓇ ᐃᓄᒃ ᐅᖃᐅᓯᕆᔭᕋ ᐅᖅᑰᓴᐅᑎᓕᕆᔨᕗᑦ ᑕᒪᒃᑯᓂᖓᕈᓘᔭᕐᓗ 
ᑲᒪᖃᑦᑕᓲᖑᓪᓗᓂ. ᐊᑯᓂᐅᓕᖅᑐᖅ ᐃᖅᑲᓇᐃᔭᖃᑦᑕᖅᓯᒪᓕᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. ᖃᐅᔨᒪᙱᑦᑐᖓ 
ᓱᒻᒪᑦ ᓴᒃᑯᑕᐅᓐᓂᕐᒪᖔᖅ. 
 
ᑕᒪᒃᑯᐊ ᕿᒥᕐᕈᔭᐅᔭᕆᐊᖃᖅᑐᑦ, ᐊᒻᒪᓗ ᑐᓴᖅᑎᓕᕐᒥᓗᒋᑦ ᐃᓄᐃᑦ ᑕᖅᑲᒃᑯᐊ ᓱᒻᒪᑦ ᓴᒃᑯᑕᐅᓐᓂᕐᒪ,ᖓᕐᒥᒃ 
ᐊᐱᖅᑯᑕᐅᖃᑦᑕᓚᐅᕐᒪᑦ, ᐊᒻᒪᓗ ᐅᖃᐅᑎᔪᓐᓇᓚᐅᙱᓐᓇᒃᑭᑦ ᐃᖅᑲᓇᐃᔭᙱᓐᓇᒪ ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᑕᐃᔅᓱᒪᓂ ᓂᕈᐊᖅᑕᐅᓚᐅᖅᓯᒪᑎᓐᓇᖓ ᓱᓕ, ᐊᖓᔪᖅᑳᖑᓚᐅᖅᓯᒪᒐᒪ ᐃᒡᓗᓕᕆᔨᒃᑯᓐᓄᑦ ᒪᕐᕉᓐᓂᒃ ᑕᖅᑮᓐᓂᒃ, 
ᑭᓯᐊᓂᓕ ᓄᖅᑲᕆᐊᖃᓚᐅᖅᓯᒪᒐᒪ ᓂᕈᐊᖅᑕᐅᒪ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᐅᕝᕙᓘᓐᓃᑦ ᐊᖓᔪᖅᑳᖓᑦ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᖃᓄᐃᓕᐅᕐᓂᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᖅ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓂ ᐊᐱᖅᓱᖅᑕᐅᕝᕕᐅᔪᒥᒃ ᖃᐅᔨᒪᔭᖃᙱᑐᖓ 
ᐃᖅᑲᓇᐃᔭᖅᑎᓂᒃ ᓴᒃᑯᑕᒥᓂᕐᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ. 
 
ᐊᐱᕆᔪᓐᓇᕈᒃᑯ ᒪᓕᒐᓕᐅᖅᑎᐅᖃᑎᒐ ᓱᖅᑯᐃᓇᑦᑎᐊᖅᑐᒥᒃ ᐊᐱᕆᓗᓂ, ᓇᓕᐊᖑᒻᒪᖔᖅ ᐃᒡᓗᓕᕆᔨᕐᔪᐊᒃᑯᑦ 
ᐅᕝᕙᓘᓐᓃᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ ᐅᖃᐅᓯᖃᕐᒪᖔᖅ ᑕᒪᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᐃᒃᓯᕙᐅᑕᖅ, ᐄ'. ᑖᓐᓇ ᐃᓄᒃ ᐅᑕᖅᑭᔪᒥᓂᐅᔪᖅ ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᕝᔭᕈᑕᐃᓚᖅ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᑕᒪᓐᓇ ᑲᒪᒋᔭᐅᔭᕆᐊᖃᕋᔭᖅᑐᖅ ᓄᓇᓕᓐᓂ ᐃᒡᓗᓕᕆᔨᒃᑯᑦ 
ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᒻᒥᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ. ᑕᐃᒪ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᙱᓂᓐᓂ ᑕᐃᒪᓕ ᐅᖃᐅᓯᖃᕈᒪᕈᒪᒐᒪ ᑕᑯᔭᓗᐊᖅᐸᙱᑦᑐᖅ 
ᓇᓚᐅᒃᑖᖅᕆᐊᙵᖅᑕᐅᓯᒪᔪᓂ ᐅᕙᓂ ᐊᒻᒪᓗ ᐱᓕᕆᐊᓄᑦ ᐸᕐᓇᒍᑎᐅᔪᓂᒃ ᐱᓕᕆᕝᕕᒻᒧᑦ. 
 
ᖃᐅᔨᒪᒐᔅᓯᒃ ᑐᓄᐊᓃᑦᑐᑦ, ᑭᖑᓪᓕᖅᐹᖑᔪᓂ ᐊᑐᓂ ᐱᓕᕝᕕᓐᓂ ᐅᕝᕙᓘᓐᓃᑦ ᑲᓇᑕᒥ ᒐᕙᒪᒃᑯᑦ ᓴᙱᓂᖏᓐᓂᒃ 
ᑕᒫᑎ ᑎᑎᕋᖅᓯᒪᔪᖅ, ᐅᖃᖅᓯᒪᒻᒪᑦ ᑖᒃᑯᐊ ᐊᒥᓲᓂᖏᑦ ᐃᖅᑲᓇᐃᔭᖅᑑᑦ ᐊᕐᕌᓂ ᐅᓪᓗᒥᒧᑦ ᑎᑭᑦᑐᒋᑦ 
ᑐᒃᓯᕌᕆᔭᐅᔪᓄᑦ ᑕᕝᕗᖓ ᐊᕐᕌᒍᒧᑦ ᐊᒻᒪᓗ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔮᖏᑕ ᐊᒥᓲᓂᖏᑦ 
ᐊᓯᔾᔨᓚᐅᖅᓯᒪᙱᒻᒪᑕ. ᑕᒪᓐᓇ ᓴᖅᑭᒃᑲᔪᒻᒪᑦ ᐊᓯᖏᓐᓂᓪᓕ ᐱᓕᕆᕝᕕᐅᔪᓂᒃ ᐊᒥᓱᕈᕆᐊᖅᓯᒪᓗᐊᖅᑎᓪᓗᒋᑦ 
ᐃᖅᑲᓇᐃᔭᖅᑐᖁᑎᖏᑕ ᐊᒥᓲᖏᓂᓐᓂᒃ ᐊᒻᒪᓗ ᐊᒥᓱᕈᖅᐸᓪᓕᐊᓂᖃᑐᐃᓐᓇᖅᑐᑎᓪᓗ ᐊᒻᒪᓗ 
ᖃᓄᐃᓕᐅᕋᓗᐊᕐᒪᖔᑕ ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᐅᔫᑉ ᐅᖃᐅᓯᕆᔭᕆᐊᖃᖅᑕᖏᑦ ᐅᕙᓂ 
ᐊᖓᔪᖅᑲᐅᑎᓄᑦ ᑕᒪᒃᑯᐊ ᐊᓯᔾᔨᖅᐸᓪᓕᐊᙱᓐᓂᖏᑦ ᑲᒪᒋᔭᐅᑦᑎᐊᕐᓂᐊᕐᒪᑕ. ᑕᒪᓐᓇ 
ᐅᖃᐅᓯᕆᑐᐃᓐᓇᕈᒪᕋᑖᖅᑕᕋ. 
 
ᐃᒃᓯᕙᐅᑕᖅ, ᐊᐱᖅᑯᑎᒐ ᐅᓇ ᐊᒻᒪᓗ ᐊᐱᕆᒌᓚᐅᕋᓗᐊᕆᓪᓗᒍ ᒥᓂᔅᑕᐅᔪᖅ ᐃᑉᐸᒃᓴᖅ ᐊᒻᒪᓗ ᐱᔾᔪᑎᖃᖅᑐᓂ 
ᐃᖅᑲᓇᐃᔭᖅᑎᓄᑦ ᐊᖏᕐᕋᖃᖅᑎᑕᐅᓂᖏᑦ. 
 
ᐅᖃᕋᑖᕋᒪ ᑕᒪᐃᓐᓂ ᐱᓕᕆᕝᕕᐅᔪᑉ ᐃᖅᑲᓇᐃᔮᖏᑕ ᐊᒥᓲᓂᖏᑦ ᐊᕐᕌᒍᑕᒫᑦ ᐊᒥᓱᕈᖅᐸᓪᓕᐊᓂᕋᖅᑐᒋᑦ 
ᐱᓕᕆᕝᕕᖏᓐᓂᒃ. ᖃᐅᔨᒪᒐᑦᑕ ᐃᖅᑲᓇᐃᔭᖅᑎᓄᑦ ᐊᖏᕐᕋᒃᓴᖏᓐᓂᒃ ᐊᒥᒐᖅᓰᓐᓇᖅᑐᒍᑦ ᓄᓇᕘᓕᒫᒥ. 
 
ᖃᐅᔨᔪᒪᑐᐃᓐᓇᖅᑐᖓ ᐸᕐᓇᒍᑎᓕᐅᖅᓯᒪᔪᖅᑕᖃᕐᒪᖑᖔᖅ ᑕᒪᒃᑯᐊ ᕿᒥᕐᕈᔭᐅᓂᐊᕐᓗᑎᑦ ᑲᒪᒋᔭᐅᓗᑎᓪᓗ 
ᐊᕐᕌᒎᓛᖅᑐᒥᒃ ᐅᐊᑦᑎᐊᕈᒃᑲᓐᓂᕐᓘᓐᓃᑦ ᐊᕐᕌᒎᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᑐᐃᓐᓇᖅᑐᖓ, 
ᓱᖅᑯᐃᑦᑎᐊᕋᓗᐊᕐᒪᖔᒃᑯ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖓᓂᒃ ᑖᔅᓱᒥᖓᒃᓴᐃᓐᓇᖅ ᐱᔾᔪᑎᖃᕋᓗᐊᕐᒪᖔᓐᓄᒃ 
ᐃᑉᐸᒃᓴᓕᓴᕐᓂᖃᐃ ᐊᐱᖅᑯᑎᖃᖅᐸ ᐃᖅᑲᓇᐃᔭᖅᑎᓄᑦ ᐊᖏᕐᕋᒃᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᕋᒪ ᐊᓯᖏᓐᓂᒃ ᐱᓕᕆᐊᓄᑦ ᐸᕐᓇᒍᑎᐅᔪᓂᒃ ᐊᒥᓱᕈᖅᐸᓪᓕᐊᓯᒪᓂᖓᑦ 
ᓴᖅᑭᔮᓲᖑᒐᓗᐊᕐᒪᑦ ᐃᖅᑲᓇᐃᔭᖅᑎᖏᑕ ᐊᒥᓲᓂᖏᓐᓂᒃ ᑕᕝᕙᓂ ᐱᓕᕆᕝᕕᓂ. ᖃᐅᔨᒪᔪᒍᑦ 
ᐊᒥᒐᖅᓰᓐᓇᓲᖑᒐᑦᑕ ᐊᖏᕐᕋᖃᖅᑎᑕᐅᓂᖏᓐᓂᒃ ᐃᖅᑲᓇᐃᔭᖅᑎᑦ. ᖃᐅᔨᔪᒪᑐᐃᓐᓇᖅᑐᖓᓕ 
ᐱᓕᕆᐊᕆᔭᐅᒻᒪᖔᖅ ᑕᒪᓐᓇ ᐊᖏᕐᕋᑭᔅᓴᖅᑐᑦ ᐃᖅᑲᓇᐃᔭᖅᑎᖁᑎᒋᔭᐅᔪᑦ ᑕᒪᓐᓇ ᑲᒪᒋᔭᐅᒍᓐᓇᕋᔭᕐᒪᖔᖅ 
ᐱᔾᔪᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓇᓱᓐᓂᐊᕋᒃᑯ ᒪᓕᒐᓕᐅᖅᑎᐅᖃᑎᒐ 
ᒪᕐᕉᐃᓕᖅᑲᖓᔪᒃᑯᑦ. ᓯᕗᓪᓕᖅᐹᒥᒃ ᐱᓕᕆᐊᕆᓇᓱᐊᖏᓐᓇᖅᑕᕋᓗᐊᕗᑦ ᑕᒪᓐᓇ ᐃᖅᑲᓇᐃᔭᖅᑎᖁᑎᑦᑎᓐᓄ 
ᐊᖏᕐᕋᒃᓴᖃᙱᓗᐊᕐᓂᖏᑦ ᑲᔪᓯᓂᖃᐃᓐᓇᕐᒪᑦ. ᐅᖃᓚᐅᕋᒪ ᐃᑉᐸᒃᓴᖅ, ᐊᔾᔨᒌᙱᑦᑐᓂᒃ 
ᓇᓖᕌᕈᑎᐅᒍᓐᓇᕋᔭᖅᑐᓂᒃ ᕿᒥᕐᕈᒐᑦᑕ ᐅᐊᑦᑎᐊᕈᒃᑲᓐᓂᖅ ᑲᒪᒋᔭᐅᔪᓐᓇᕋᔭᖅᑐᓂᒃ. 
 
ᐊᒻᒪᓗ, ᑭᖑᓪᓕᖅ ᐃᖅᑲᓇᐃᔭᖅᑐᑦ ᐊᒥᓲᓂᖏᑦ ᐊᕐᕌᒍᒥ ᐃᓕᓴᖅᓯᓯᒪᒐᑦᑕ ᐃᖅᑲᓇᐃᔭᖅᑎᖃᙱᓗᐊᕐᓂᑎᓐᓂᒃ 
ᓄᓇᕘᒥ ᐃᒡᓗᓕᕆᔨᕐᔪᐊᒃᑯᓐᓂ. ᑕᒪᒃᑯᐊ ᑭᐅᔭᒃᓴᕆᒐᓗᐊᖅᐸᒃᑲ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪ ᓇᓗᓇᐃᖅᓯᕋᖅᑖᕐᒪᑦ ᐱᓕᕆᐊᖃᕐᓂᕋᖅᑐᓂ ᐊᒻᒪᓗ ᐱᔭᕇᕈᑎᒃ 
ᐸᕐᓇᒍᑎᒥᓂᒃ ᓴᖅᑭᑎᑦᑎᔪᒪᓂᖃᖅᑐᓂ ᐊᒻᒪᓗ ᐸᕐᓇᒍᑎᓕᐅᕈᒪᒐᔭᖅᑐᑎᓪᓗ ᐊᒻᒪᓗ ᓱᖅᑯᐃᑦᑎᐊᓕᕋᔭᖅᑐᖅ 
ᖃᖓᐅᒐᔭᕐᒪᖔᖅ. ᑕᒫᓂ ᐊᕐᕌᒍᒥᐅᓛᖅᐸ, ᐊᕐᕌᖒᓛᖅᑐᒥᒃ, ᐅᕝᕙᓘᓐᓃᑦ ᑕᖅᑭᐅᓛᖅᑐᒥᒃ? ᖃᖓᒃᑯᓪᓕ 
ᓂᕆᐅᒍᓐᓇᕋᔭᖅᐱᑕ ᑕᒪᒃᑯᓂᖓ ᑕᑯᔪᓐᓇᕋᔭᕐᓗᑕ ᐸᕐᓇᒍᑎᓕᐊᕆᔭᐅᓯᒪᔪᓂᒃ ᐃᖅᑲᓇᐃᔭᖅᔭᖅᑎᖁᑎᑦᑎᓐᓄᑦ 
ᐊᖏᕐᕋᒃᓴᑭᓗᐊᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᓂᕆᒻᒪᒍ ᐃᓚᖓᑦ, ᐊᑕᐅᓯᖅ ᐃᓚᖓ 
ᑲᒪᒋᔪᒫᕐᓂᐊᖅᑕᕗᑦ ᓲᕐᓗᖃᐃ ᐱᓇᓱᐊᕈᓰᓐᓂᒃ ᒪᕐᕉᓛᖅᑑᓐᓂᒃ ᐃᖅᑲᓇᐃᔭᖅᑎᑎᓐᓄᑦ ᐊᖏᕐᕋᒃᓴᖏᑦ 
ᐸᕐᓇᒍᑎᓕᐊᕆᔭᐅᓯᒪᔪᖅ ᐊᖓᔪᖅᑲᐅᑎᓄᑦ. 
 
ᐊᐃᑉᐹ, ᐊᐱᖅᑯᑎᒋᔭᖓ ᐱᔾᔪᑎᓕᒃ ᖃᓄᑎᒋᐅᓂᖓ, ᖃᐅᔨᒋᓐᓂᐊᕋᑦᑎᒍ ᖃᖓᒃᑯᑦ ᓴᖅᑭᑕᐅᓂᐊᕐᒪᖔᑕ 
ᓇᓖᕋᕈᑏᑦ, ᑲᒪᒋᑦᑕᐅᑎᒋᔪᒪᓪᓗᒋᑦ ᐅᑭᐊᑦᓵᕈᓗᐊᓚᐅᙱᓐᓂᖓᓂ, ᐃᓱᒪᓇᑦᑐᖅ, ᓯᑏᕙᕈᓚᐅᙱᓐᓂᖓᓂ, 
ᐊᒡᒌᓯᐸᓗᒻᒥᖃᐃ, ᓇᓖᕋᕈᑎᐅᔪᐃᑦ ᑭᒥᕐᕈᔭᐅᕈᓐᓇᖅᓯᒐᔭᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᐊᓯᐊ ᐃᓱᒫᓗᑎᐅᔪᖅ ᐊᐱᖅᑯᑎᒋᓚᐅᖅᓯᒪᒻᒥᔭᕋ ᒥᔅᑕᒧᑦ 
ᐅᐊᑦᑎᐊᕈᔪᔪᖅ, ᐃᖃᐅᒪᒍᒪ ᐃᓪᓗᖁᑎᐅᑉ ᐱᓕᕆᓂᖓᓄᑦ ᑕᒫᓂ ᐃᖃᓗᓐᓂᑦ. ᐃᖃᓇᐃᔮᕆᔭᐅᔪᔪᖅ.  
 
ᐃᓱᒪᒋᑐᐃᓐᓇᖅᑕᕋ ᑕᒃᑯᐊ ᑮᓇᐅᔭᐃᑦ ᑐᕋᖓᓚᐅᕋᓗᐊᖓᑕ ᐊᐅᓚᓂᕐᒧᑦ ᐊᒻᒪᓗ ᓴᓇᔪᓕᕆᓂᕐᒧᑦ ᑮᓇᐅᔭᐃᑦ 
ᑕᕗᖓ ᐊᐅᓚᓂᐅᔪᓄᑦ ᐅᕙᓘᓐᓃᑦ ᓴᓂᕐᕙᖅᑕᐅᓂᖃᑦ ᐊᑭᑐᔫᑎᓄᑦ, ᐊᐱᕆᒃᑲᓐᓂᓚᐅᓂᑎᓪᓗᖓ ᑕᒪᑐᒪ 
ᒥᑦᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑐ. 
 
ᐊᖓᔪᖅᑳ ᐲᑕ ᕿᓚᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑏᑐᑦ ᑕᒃᑯᐊ ᐅᑎᕈᓐᓇᓛᖅᑯᑦ, ᐱᖅᑕᐅᔪᒻᒪᑕ ᑮᓇᐅᔭᐃᑦ 
ᐊᐅᓚᔾᔪᑎᔅᓴᖏᓐᓂᑦ ᑕᕙᖓ ᐃᓪᓗᓕᕆᔨᕐᔪᐊᒃᑯᓐᓂᑦ, ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓯᒪᕙᑦ ᐊᑭᒋᔭᖏᓐᓂᑦ ᐊᖅᑭᑦᑕᐅᒋᖅᓯᒪᔪᖅ ᖃᓄᑎᒋ ᐊᑭᖃᓚᐅᕐᒪᖔᖅ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕙᖅ (ᑐᓵᔨᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᓯᒪᔪᖓᓕ ᐊᑭᒋᔭᖏᑦ ᐊᖅᑭᖅᑕᐅᒌᖅᓯᒪᔪᑦ 
ᓱᓕ ᓴᖅᑭᓚᐅᙱᒻᒪᑕ. ᑭᐅᒍᑎᒋᕙᕋ ᐊᐱᖅᑯᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᖃᖃᐃ ᓱᓕ ᐊᑭᓕᕋᑦᓴᖃᖃᑦ ᒪᓕᒐᓐᓄᑦ ᐊᑐᕈᑎᒥᓃᑦ ᖃᒃᑲᓐᓂᐊᒍᓪᓗ. ᐊᑮᑦ 
ᐊᖅᑭᑦᑕᐅᒌᖅᓯᒪᔪᖅ ᖃᐃᑕᐅᑐᐊᖅᐸᑕ, ᑕᓐᓇ ᒥᓂᔅᑕ ᑐᓴᖅᑎᑎᔪᓐᓇᕐᒪᖔᖅ ᑲᑎᒪᔨᓂ ᑕᕙᓂ ᑲᑎᒪᕕᑦᑎᓐᓄ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕙᖅ (ᑐᓵᔨᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᐃᒪᐃᒍᓐᓇᓂᐊᑐᒻᒪᕆᐅᕗᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒍᑎᖓ ᓇᒻᒪᒋᕙᕋ ᐊᒻᒪᓗ ᑲᒪᓂᐊᕐᓂᕆᔭᖓ ᑕᔅᓱᒪ ᒥᓂᔅᑕᐅᑉ.  
 
ᐊᐃᑉᐹ ᐊᐱᖅᑯᑎᒋᔭᕋ ᐱᔾᔪᑎᓕᒃ ᑮᓇᐅᔭᖅᑖᕈᑕᐅᕙᑦᑐᐃᑦ ᑕᒃᑯᓇᖓᑦ ᑲᓇᑕᒥ ᐊᑐᖅᑐᐊᖅᑎᓄᑦ ᑯᐊᐳᕇᓴᓐ. 
ᖃᐅᔨᒪᒐᓗᐊᖅᑐᖓ ᒪᓐᓇ ᐊᖏᖅᑕᐅᓯᒪᙱᒻᒪᑕ, ᐊᒻᒪᓗ ᐊᑦᑐᖅᑕᐅᓯᒪᔪᒻᒪᕆᐅᓕᖅᑐᑕᓗ ᑮᓇᐅᔭᖅᑕᕈᑎᑦᑎᓐᓂ 
ᑕᒃᑯᓇᖓᑦ. ᖃᓄᐃᑦᑐᓂᑦ ᐸᓐᓇᒍᑕᐅᓯᒪᓕᖅᑲᑦ ᑯᐊᐳᕇᓴᒃᑯᑦ ᑲᒪᓂᐊᕐᒪᖔᑕ ᔭᒐᐃᔭᐅᔪᓂᑦ ᑮᓇᐅᔭᑎᒍᑦ 
ᐅᕙᓘᓐᓃᑦ ᑮᓇᐅᔾᔭᓐᓂᖓ ᐃᓯᖅᐸᓐᓕᐊᔪᖅ ᑕᒃᑯᓄᖓ ᑲᓇᑕᒥ ᐊᑐᖅᑐᐊᖅᑎᓄᑦ ᑯᐊᐳᕇᓴᓐ ᑕᕘᓇ 
ᑐᓂᕐᕈᑕᐅᕙᑦᑐᐃᑦ ᐊᖏᕈᑎᒋᔭᖏᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕿᓚᕙᖅ. 
 
ᐊᖓᔪᖅᑳ ᐲᑕ ᕿᓚᕙᖅ (ᑐᓵᔨᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑲᑎᒪᔨᐅᖃᑏᒃ ᑕᓐᓇ ᓱᓕᕗᖅ. 
ᐊᑦᓱᕈᓐᓇᖅᑐᒦᑦᑎᑕᐅᓪᓗᑕ ᑕᕙᓂ ᒐᕙᒪᒃᑯᓐᓂ ᐱᒐᓱᐊᓪᓗᑎᓪᓗᓃᑦ ᐊᒻᒪᓗ ᐃᔅᓯᕚᑐᐃᓐᓇᑎᓪᓗᖃ ᐊᒻᒪᓗ 
ᑕᑯᓐᓇᖅᑐᒋᑦ ᑲᑕᒍᑕᐅᔪᑦ, ᑕᐃᒫᒃ, ᐱᒐᓱᐊᓐᓂᕆᔭᕗᑦ ᐊᔩᖃᑎᒌᒃᑲᓂᓪᓗᑕ ᐃᑲᔫᓯᐊᑦᓴᑲᓐᓂᕐᓂᑦ ᑕᒃᑯᓂᖓ ᐊᑐᓂ 
ᒐᕙᒪᑐᖃᒃᑯᑦ ᐊᒻᒪᓗ ᑲᓇᑕᒥ ᐊᑐᖅᑐᐊᖅᑎᓄᑦ ᑯᐊᐳᕇᓴᓐᑐᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ  

ᖃᐅᔨᒋᐊᕆᐊᖃᓐᓂᖅᑐᑦ ᐅᖁᒪᐃᓐᓂᕆᔭᖓᓄᑦ ᐃᑲᔪᖅᓯᖅᑕᐅᓗᓂ ᐃᓪᓗᓂᕆᓂᕐᒧᑦ ᐊᑦᓱᕈᓐᓂᕆᔭᕗᑦ 
ᑲᔪᓯᓐᓂᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ.. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᑦᑎᐊᖅᐸᒋᑦ ᒥᓂᔅᑕ ᐊᒻᒪᓗ ᖃᐅᔨᒪᒐᒪ ᑕᒃᑯᐊ ᐅᕙᓃᑦᑐᓕᒫᑦ 
ᐃᖃᔪᖅᓯᖅᐳᑦ ᐃᕕᑦ ᐊᑦᓱᕈᓐᓂᖓᓗᑦ ᐱᒐᓱᐊᕐᓗᓂ ᐊᒻᒪᓗ ᓴᖅᑭᑕᐅᓂᖏᑦ ᑮᓇᐅᔭᐃᑦ ᑲᑕᒍᑕᐅᓯᒪᔪᑦ 
ᒐᕙᒪᑐᖃᒃᑯᓐᓂᑦ ᑮᓇᐅᔭᓂᑦ ᑐᔅᓯᕋᒃᑲᓐᓂᕈᑕᐅᔪᓂᑦ ᑕᒃᑯᓇᖓᑦ, ᑕᐃᒫᑦ, ᐳᐃᒍᖅᑕᐃᓕᓯᐅᒃ. 
 
ᐊᓯᐊᑦᑕᐅᖅ ᑕᑯᒋᐊᓚᐅᖅᑕᕋ ᐊᒻᒪᓗ ᖃᐅᔨᒪᓪᓗᖓ ᑐᓴᕈᑎᒃᑯᑦ ᐅᖃᐅᑕᐅᓚᐅᕐᒪᑦ ᐊᒻᒪᓗ ᖃᐅᔨᒪᓇᖓᓗ 
ᐊᕐᕋᒍᓚᐅᕐᒪᖔᖅ ᐅᕙᓘᓐᓃᑦ ᑕᒪᓂ ᐊᕐᕋᒍᑦᑎᓐᓂ. ᑲᑎᖅᑐᖅᓯᒪᔪᓐᓇᐅᔮᓕᖓᑕ ᒪᓐᓇᒧᑦ, ᑎᑭᓯᒪᓕᕈᕕ 
40ᐅᖓᑖᓗᑦ, ᑕᐃᒪᐃᑦᑐᐃᓐᓇᐅᓲᖑᒐᑦᑕ. ᐅᖃᐅᑕᐅᓚᐅᕐᒪᑦ ᑐᓴᕋᑦᓴᖅ ᑕᒃᑯᓇᖓ ᐃᓪᓗᓕᕆᔨᕐᔪᐊᒃᑯᓐᓂᑦ, 
ᐃᓚᖏᑦ ᓇᒻᒥᓂᖅᑕᕋᓱᐊᓐᓂᕐᒧᑦ ᐱᓕᕆᐊᑦ ᐱᔪᓐᓇᐅᑎᖏᑦ; ᖃᐅᔨᒪᑦᑎᐊᖏᑦᑐᖓ ᑕᒃᓄᖓ ᑐᕌᖓᔪᒻᒪᖔᑕ 
ᐊᑭᓕᐅᑎᒃᑕᓄᑦ ᐃᑲᔫᓯᐊᑦ ᖃᑕᙳᑎᒋᓐᓂᖏᑎᒍᑦ ᐃᓱᒪᒋᔭᐅᖁᓪᓗᒋᑦ ᐊᑭᑦᑕᐅᓯᒪᑎᓪᓗᒍ ᑮᓇᐅᔭᒃᓵᖏᑎᒍᑦ 
ᒪᓕᑦᑐᑎᒃ.  
 
ᐃᓱᒪᒋᑐᐃᓐᓇᖅᑕᕋᓕ ᐱᒋᐊᖅᑎᑕᐅᓯᒪᒻᒪᖔᖅ ᑕᕗᖓ ᐱᓕᕆᐊᑦᓴᓄᑦ ᑕᒃᑯᐊᓗ ᐃᓪᓗᓕᕆᔨᕐᔪᐊᒃᑯᑦ ᑕᐃᒪᐃᑦᑐᒥ 
ᐱᖃᖓᑕ, ᐅᑐᐊᑦᑕᐅᖅ ᐃᓪᓗᓄᒃ ᐊᕿᒋᐊᖅᑕᐅᓂᖏᓐᓄᑦ ᐱᓕᕆᐊᑦᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᕿᓚᕙᖅ.  
 
ᐊᖓᔪᖅᑳ ᐲᑕ ᕿᓚᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ ᑕᓐᓇ ᐃᓚᒋᔭᐅᔪᖅ ᐃᓗᓕᖏᓐᓂᑦ. ᐊᑕᖏᑦᑐᑦ 
ᐃᓗᓕᖏᑦ ᐊᓯᖏᓪᓗ ᐱᒋᔭᑦᑎᓐᓂ ᐊᒻᒪᓗ ᑕᒃᑯᐊ ᐃᓐᓇᑐᖃᐃᑦ ᐱᓕᕆᐊᖏᓐᓄᓪᓗ. ᑕᐃᒪᓐᓇ ᐃᖃᔫᑎᒋᕙᕗᑦ 
ᐱᓕᕆᐊᖏᓐᓄᑦ ᐊᑖᓂᑦᑐᑎᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑦ): ᖁᔭᓐᓇᒦᒃ, ᑐᑐ 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᓴᖅᑭᑦᑎᓚᐅᖅᓯᒪᒻᒥᔭᕋ ᐅᐊᑦᑎᐊᕉᓚᐅᖅᑐᖅ ᐊᒻᒪᓗ ᑲᑎᒪᕕᑦᑎᓐᓂ 
ᓴᖅᑭᖅᑕᐅᓚᐅᖅᓯᒪᔪᖅ ᑲᑎᒪᔨᐅᖃᑎᓐᓄᑦ ᒪᓐᓇᒫᐸᓘᔪᔪᖅ, ᐊᒻᒪᓗ ᖃᐅᔨᒪᔪᖓ ᑕᐃᔅᓱᒪᓂ ᐊᐅᑦᑎᐊᕈ 
ᓄᓇᑦᓯᐊᕐᒥ ᐃᓪᓗᓕᕆᔨᕐᔪᐊᒃᑰᑎᓪᓗᒋᑦ ᐃᒪᑦᑑᓛᐅᖅᓯᒪᔪᑦ ᕈᒍᖦ ᐱᓕᕆᕕᐅᔪᑦ ᐊᒻᒪᓗ ᕆᕈᒍᖦᕿᖁᑯᑦ, ᑕᐃᒫᒃ 
ᐊᖏᓂᖅᓴᐅᖃᑦᑕᓚᐅᑦᓯᒪᔪᖅ ᑐᓂᕈᓯᐊᓂ ᐃᓄᓐᓄᑦ ᐊᖏᖅᑕᐅᓯᒪᔪᓄᑦ ᐃᓐᓗᑖᕈᓐᓇᐅᑎᓄᑦ.  
 
ᐃᓱᒪᒋᔭᕋᓕ ᑕᐃᒪᐃᑦᑐᖃᑦᑎᓪᓗᒍ ᓇᓚᐅᖅᑖᖃᑦᑕᓚᐅᖅᓯᒪᒻᒪᑕ 70 ᐳᓴᒥ ᐅᕙᓘᓐᓃᑦ 80 ᐳᓴᒥᑦ 
ᐊᑐᖅᑐᐊᕈᑎᑖᕈᑎᐅᔪᓗᑦ ᐃᖃᔫᓯᐊᕐᓂᖅ ᑕᕙᖓᑦ ᑯᐊᐳᕇᓴᒃᑯᓐᓂᑦ ᑕᒃᑯᐊᓗ ᐱᔪᓐᓇᓂᖃᓚᐅᖅᑐᑦ 
ᐊᑐᑦᑐᐊᕈᑎᑖᕈᑎᓂᑦ. ᐊᑭᑦᑐᕆᐊᓐᓂᕆᔭᖏᑦ ᐊᑭᖏᑦ ᐅᖅᓱᐊᓗᒻᒧᑦ, ᖃᐅᒪᓯᐅᑎᓄᑦ, ᑭᓱᓕᒫᓄᓐᓗ, ᑕᒃᑯᐊᓕᒫᑦ 
ᐃᓄᐃᑦ, ᕿᑐᙵᖃᑲᓐᓂᓪᓗᓂᓗᓐᓃᑦ ᐅᕙᓘᓐᓃᑦ ᑕᒪᒃᑯᐊᕈᓗᔮᐃᑦ, ᓇᒻᒪᓇᖅᓯᑦᑎᐊᓲᖑᒻᒪᑕ ᐊᑭᓖᒍᓐᓇᐅᑎᓂᑦ 
ᐊᒻᒪᓗ ᐊᐅᓚᑦᑎᑦᑎᐊᓂᕐᒧᑦ ᐃᓐᓗᒥ ᐱᔪᓐᓇᐅᑎᖓᓂ ᐊᖏᖅᑕᐅᓂᖅᑲᑦ ᑐᔅᓯᕋᐅᑎᖓ.  
 
ᐊᑭᑦᑐᕆᐊᓐᓂᐅᖃᑦᑕᑎᓪᓗᒍ ᐊᒻᒪᓗ ᐊᓯᖏᑦ ᐱᔾᑎᐅᔪᑦ ᑕᖄᓂᑦᑐᑦ, ᐸᓐᓇᒍᑕᐅᓯᒪᕙ ᖃᓄ 
ᐊᖅᑭᖅᑕᐅᓯᒪᓲᖑᒻᒪᖔᑕ ᖃᐅᔨᓴᖅᑕᐅᓯᒪᒻᒪᖓᑕ ᕿᓂᕐᓗᑎᒃ ᐃᑲᔫᑎᒃᓴᐅᔪᓂᑦ ᐃᓄᓐᓄᑦ 
ᐊᑦᑕᓇᖅᑐᒦᓕᕋᐃᖅᒪᑕ, ᓇᒪᓇᖅᓯᓯᒪᒍᓐᓇᖁᓪᓗᒋᒃ ᐊᑐᖅᑐᐊᕈᑎᖏᓐᓄᑦ ᐊᒻᒪᓗᑦᑕᐅᖅ  

ᓇᒻᒪᓈᖅᓯᑐᐃᓐᓇᖃᑦᑕᕐᓂᖅ ᐃᓐᓗᖏᓐᓄᑦ ᐊᒻᒪᓗ ᐃᓪᓗᒥᐅᑕᖃᑎᖏᑦ ᓂᕆᑎᒋᐊᖃᑦᑐᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᔅᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. ᕿᓚᕙᖅ.  
 
ᐊᖓᔪᖅᑳ ᐲᑕ ᕿᓚᕙᖅ: ᖁᔭᓐᓇᒦᒃ, ᐃᔅᓯᕙᐅᑕᖅ. ᒪᓐᓇᒧᑦ ᑎᑭᑦᑐᒍ, ᑲᑎᒪᔨᐅᖃᑎᒃᑲ ᐅᖃᖃᐅᒻᒪᑕ, 
ᐊᕿᔅᓯᓯᒪᔪᖃᙱᑦᑐᖅ ᐃᑲᔫᑎᐅᔪᓂᑦ ᓇᒻᒥᓂᖁᑎᓕᓐᓄᑦ ᐊᑦᑕᓇᖅᑐᒦᑦᑎᓪᓗᒋᑦ. ᐊᐱᕆᓂᐊᖅᑲᕋ ᐊᖏᔪᖅᑳᕗᑦ 
ᐅᖃᐅᑕᐅᒃᑲᓐᓂᓚᐅᕐᒪᖔᖅ ᑭᓇᑐᐃᓐᓇᕐᒥᑦ ᖃᐅᔨᒪᔪᒥᑦ ᐊᐱᕆᓚᐅᕐᒪᑦ ᑲᑎᒪᔨᐅᖃᑎᒐ. ᖃᓄᐃᑦᓴᖏᒃᑯᕕᑦ, 
ᐃᒃᓯᕙᐅᑕᖅ.  
 
ᐃᔅᓯᕙᐅᑕᖅ (ᑐᓵᔩᑦ): ᖁᔭᓐᓇᒦᒃ, ᒥᓂᔅᑕ. ᓯᑳᑦ.  
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᒋᐊᖅᓯᒪᔪᒍᑦ ᓄᑖᓂᑦ ᐊᑭᑦᑕᐅᓯᒪᔪᑦ ᐱᓕᕆᐊᑦ ᑭᓯᐊᓂ ᐱᕙᓪᓕᐊᑦᑎᐊᖏᒻᒪᑕ 
ᒪᓐᓇᒧᑦ. ᐅᐱᓐᓇᕋᓂ, ᑲᑎᒪᔨᖃᖏᓇᑦᑕ ᐅᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖃᙱᒻᒪᑦ ᐊᖏᑦᑕᐅᔪᒃᓴᓂᑦ 
ᑲᔪᓯᒋᐊᕈᑎᓂᑦ, ᐅᕙᓘᓐᓃᑦ ᑮᓇᐅᔭᓂᑦ ᐱᓕᕆᐊᒧᑦ, ᑭᓯᐊᓂ ᐃᓚᒋᔭᐅᓲᖑᕗᑦ ᐃᓚᒋᐊᖅᑎᑎᓂᕐᒧᑦ ᐃᑲᔫᑎᓂᑦ 
ᐃᓐᓇᑐᖃᓐᓄᑦ ᓇᒻᒥᓂᓕᓐᓄᑦ.  
 
ᖃᐅᔨᑕᐃᓐᓇᓚᐅᖅᑐᒍᑦ ᑐᓂᓯᖃᑦᑕᖅᓯᒪᓕᖅᑐᒍ ᓇᒻᒥᓂᖁᑎᑖᕈᑎᓂᑦ ᐊᕐᕌᒍ 20ᓂᑦ. ᐃᓚᖏᑦ 
ᓇᒻᒥᓂᖁᑎᖃᑎᕗᑦ ᐃᓄᑐᖃᕈᑉᐸᓪᓕᐊᔪᑦ ᐊᒻᒪᓗ ᐱᓕᕆᓂᐅᔪᓂᑦ ᕿᓂᖃᑦᑕᖅᑐᒍᑦ ᐃᑲᔫᑎᐅᒐᔭᖅᑐᓂᑦ 
ᓱᕐᕋᖏᓪᓗᑎᒃ ᐊᖏᕐᕋᖃᑦᑎᐅᓗᑎᒃ ᓇᒻᒥᓂᖅ ᐊᑯᓂᐅᓂᖅᓴᖅ ᐊᓯᖏᓐᓂᒃ ᐱᓕᕆᐊᒃᓴᓂᒃ ᐃᑲᔪᕐᓂᐊᖅᑐᓂᒃ 
ᐱᓗᐊᖅᑐᒥᒃ ᐃᓄᓐᓄᑦ ᐃᓪᓗᒋᔭᐅᔪᓄᑦ ᐊᐅᓛᕆᐊᖃᑦᑎᓪᓗᒋᑦ ᑭᒃᑯᑐᐃᓐᓇᐃᑦ ᐃᓪᓗᒋᔭᐅᔪᓂ 
ᓇᒻᒥᓂᖁᑎᒋᔭᐅᔪᓄᑦ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᓯᑳᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍ ᓯᑳᑦ ᑭᐅᒪᒍ ᐊᒻᒪᓗ ᓂᕆᐅᑦᑎᐊᕐᓂᐊᖅᐳᖓ ᑕᑯᒍᓂ 
ᒥᓂᔅᑕᖃᕝᕕᒃᑯᑦ ᐊᒻᒪᓗ ᓯᕗᓕᖅᑎᑦ ᑲᑎᒪᔨᖏᓐᓄᑦ ᓈᒻᒪᒋᔭᐅᑉᐸᑦ, ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏ ᓈᒻᒪᓴᕐᓂᖏᓐᓄᑦ, ᑕᑯᓗᓂ ᓇᓗᓇᐃᖅᑕᐅᔪᓂᒃ ᑕᒪᒃᑯᓇᓂ ᐱᓕᕆᐊᒃᓴᐅᔪᓂ ᓯᕗᓂᑦᑎᓐᓂ. 
 
ᐊᐃᑉᐸᖓ ᐊᐱᖅᑯᑎᒪ, ᐊᒻᒪᓗ ᓯᑳᑦ ᐅᖃᐅᓯᕆᒐᓛᖅᑲᐅᔭᖓ ᓇᓂᓯᒐᓱᐊᕐᓂᕐᒧᑦ ᖃᓄᖅ ᐃᑲᔪᕈᓐᓇᕐᒪᖔᒥᒃ 
ᐃᓄᓐᓂᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᐃᓪᓗᖁᑎᖏᓐᓂ ᐃᓯᖅᑐᑦ 
ᓇᒻᒥᓂᖁᑎᒋᔭᐅᔪᓄᑦ ᓇᒥᓂᖃᑦᑐᖃᕋᔭᖅᑎᓪᓗᒍ ᐅᕝᕙᓘᓐᓃᑦ ᓇᒻᒥᓂᖅ ᐃᓪᓗᒋᔭᖓ. 
 
ᐱᑕᖃᑉᐸ ᐊᑐᐊᒐᒥᒃ ᑭᓱᒥᒃᑭᐊᖅ ᐅᖃᖅᓯᒪᔪᒥᒃ ᐊᒥᓱᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓪᓗᖃᑦᑐᑦ 
ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂ. ᐊᑐᖅᑕᐅᖃᑦᑕᖅᑐᒥᒃ ᐱᑕᖃᑉᐸ ᐃᓯᕈᓐᓇᖅᐸᑕ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓄᑦ, ᐊᓂᒋᐊᖃᕋᔭᕐᒪᑕ ᑕᒪᒃᑯᓇᙵ ᐃᓪᓗᓂ ᓅᓐᓂᐊᕐᓗᑎᒃ ᐃᖅᑲᓇᐃᔭᖅᑎᑦ ᐃᓪᓗᒋᔭᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᓇᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, 
ᐊᑐᐊᒐᖅ ᑕᒪᑐᒧᖓ, ᐋᒡᒑ. ᑭᓯᐊᓂᓕ, ᓄᓇᓕᓐᓂ ᐃᓪᓗᓕᕆᔨᒃᑯᑦ ᑎᓕᐅᕆᓇᓱᖃᑦᑕᖅᑐᑦ ᐃᖅᑲᓇᐃᔭᖅᑎᒥᓂᒃ 
ᐅᕝᕙᓘᓐᓃᑦ ᐃᓄᓐᓂᒃ ᖁᓛᓃᑦᑐᑦ ᑮᓇᐅᔭᖅᑖᕆᔭᐅᕙᑦᑐᑦ ᕿᓂᖁᔭᐅᓪᓗᑎᒃ ᓇᒻᒥᓂᖅᑖᕆᔪᓐᓇᖅᑕᖓᓂᒃ. 

ᐃᓪᓗᓕᕆᔨᒃᑯᑦ ᑲᑎᒪᔨᖏᑦ ᑎᓕᐅᕆᓇᓱᖃᑦᑕᖅᑐᑦ ᐃᓄᓐᓂ ᑕᑯᓇᖁᓪᓗᒋᑦ ᓇᒻᒥᓂᖅᑖᕋᓂᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. 26 ᓯᑲᖃᑦᑐᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᒃᑲᐃᓪᓗᖓ ᐅᖃᕈᓐᓇᖅᑯᖓ. ᐊᐱᖅᑯᑎᒐ ᐃᖅᑲᓇᐃᔭᖅᑏᑦ 
ᐃᓪᓗᖁᑎᖏᓐᓅᖓᔪᖅ. ᐃᖅᑲᓇᐃᔭᖅᑎᓄᑦ ᐃᓪᓗᒋᔭᐅᕙᑦᑐᑦ ᐃᓪᓗᖃᑦᑎᐅᔪᑦ ᐃᑲᔫᓯᐊᖅᑖᖃᑦᑕᕐᒪᑕ ᒫᓂᑑᓂᒃ 
40-70 ᐳᓴᓐᑯᑦ, ᓱᓕᒍᒪ. ᐃᓱᒪᑐᐃᓐᓇᖅᑐᖓ ᐃᓱᒪᒋᔭᐅᓯᒪᒻᒪᖔᖅ ᕿᒥᕐᕈᔭᐅᓗᓂ ᐱᑕᖃᕐᒥᒻᒪᒃ ᐊᖏᔪᖅᑎᐅᔪᑦ 
ᐃᓄᐃᑦ ᐱᔨᐅᔪᓂᒃ, ᒪᓕᒃᑐᒍᓕ ᑐᑭᓯᐅᒪᔾᔪᑎ ᐊᑐᐃᓐᓇᐅᑎᑕᐅᓯᒪᔪᖅ ᒐᕙᒪᒃᑯᓐᓂᑦ, ᑮᓇᐅᔭᓕᐅᖅᑐᑦ ᐅᖓᑖᓄᑦ 
$130,000 ᐊᕐᕌᒍᒥ ᐊᒻᒪᓗ ᐃᓚᖏᑎᒍᑦ ᐊᒥᓱᑎᒍᑦ ᑮᓇᐅᔭᓕᐊᖑᔪᑦ ᑕᒪᒃᑯᓇᓂ ᐃᓪᓗᒋᔭᐅᔪᓂ ᑕᑯᓇᓪᓗᑎᒃ 
ᖃᓄᐃᑦᑐᒥᒃᑭᐊᖅ ᐃᓪᓗᒨᖅᑲᐃᔾᔪᑎᒥᒃ. ᐃᒻᒪᖃ ᑕᒪᒃᑯᓄᖓ, ᐃᑲᔫᓯᐊᑦ ᐊᑦᑎᓂᖅᓴᐅᓗᑎᒃ ᐊᒻᒪᓗ 
ᐱᕕᖃᑦᑎᑦᑎᓗᑎᒃ ᐊᑐᖅᑕᐅᒍᓐᓇᕐᓗᑎᒃ ᐃᓚᖏᑦ ᑮᓇᐅᔭᑦ ᐃᓕᔭᐅᓗᑎᒃ ᐊᒥᓲᓂᖅᓴᓄᑦ ᐃᖅᑲᓇᐅᔭᖅᑏᑦ 
ᐃᓪᓗᒋᖃᑦᑕᖅᑕᖏᓐᓄᑦ ᐃᓄᓐᓄᑦ ᐊᑭᓖᔪᓐᓇᖏᑦᑐᓄᑦ ᓇᒻᒥᓂᑖᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᖃᕈᑎᒋᔭᕗᑦ ᐊᒻᒪᓗ ᕿᒥᕐᕈᓪᓗᒍ ᒫᓐᓇᐅᔪᖅ 
ᑖᒃᑯᑎᒎᓇ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. (ᑐᓵᔨᒃᑯᑦ) ᒫᓐᓇᐅᔪᖅ ᐅᕙᓃᑦᑐᒍᑦ ᒪᑉᐱᖅᑐᒐᖅ L-6, ᐅᖃᕈᒪᓪᓗᖓ 
ᒪᓕᒐᓕᐅᖅᑎᓄᑦ ᐅᖃᐅᓯᕆᔭᒥᓄᐃᓐᓇᖅ ᐅᖃᐅᓯᖃᕐᓗᑎᒃ ᐊᒻᒪᓗ ᒪᑉᐱᖅᑐᒐᕐᒧᑦ ᑭᓯᐊᓂ. ᐅᕙᓃᑦᑐᒍᑦ L-6. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᒪᖅᑲᐅᓪᓗᖓ ᕿᓚᒥᑯᓗᒃ ᒪᑉᐱᖅᑐᒐᕐᒧᑦ L-10 ᐱᓕᕆᐊᕐᒧᑦ ᐸᕐᓇᒍᑎ. 
ᓈᓴᐅᑎᑕᖃᒻᒪᑦ ᐃᓄᒌᐊᓗᖅᐸᑦᑐᓄᑦ ᓄᓇᓕᒃᑎᒍᑦ. ᑲᓇᑕᒥᒃ ᐊᑐᖅᑕᐅᕙᑦᑐᖅ ᒫᓃᒻᒪᑦ 5 ᐳᓇᓐ ᐊᒻᒪᓗ 
ᐃᖃᓗᒃᑑᑦᑎᐊᕐᒥ 10 ᐳᓴᓐᖓᓃᓗᐊᖖᒋᑦᑐᖅ. ᒪᕐᕈᐊᖅᑎᑲᓴᒃᑐᓂ ᑲᓇᑕᒥᒃ ᐊᑐᖅᑕᐅᕙᑦᑐᒥᒃ, ᐱᑦᔪᑎᐅᔪᑦ 2001 
ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᖃᐅᔨᓴᕐᓂᖅ, ᓄᓇᓕᓐᓂ ᓈᓴᐅᑎᑦ. 
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᐅᖃᐅᓯᖃᕈᓐᓇᕐᒪᖔᖅ ᖃᓄᖅ ᓈᒻᒪᑦᑎᒋᒻᒪᖔᖅ ᑖᒃᑯᐊ ᓈᓴᐅᑎᑦ 2005-ᒧᑦ. 
ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓈᓴᖅᑕᐅᓯᒪᔪᑦ 
ᑭᓪᓕᓯᓂᐊᖅᑕᐅᓯᒪᓪᓗᑎᒃ ᐊᖏᕐᕋᕆᔭᐅᔪᓂᒃ ᐃᓄᒋᐊᓗᐊᖅᑐᓃᑦᑐᓂᒃ ᓄᓇᓕᓐᓂ ᐱᓯᒪᑦᑎᔪᒍᑦ ᒫᓐᓇ. ᑕᒪᒃᑯᐊ 
ᑎᑎᕋᖅᑕᐅᓯᒪᔪᑦ ᓯᕗᓪᓕᖅᐹᒥᒃ ᓴᖅᑭᑕᒥᓂᐅᔪᑦ ᐅᕙᑦᑎᓐᓄᑦ ᐅᕙᒃᑯᓪᓕ ᑐᑭᓯᐅᒪᓂᕋ ᒪᓕᑦᑐᒍ ᐱᑦᑎᐊᖅᓯᒪᒻᒪᑕ. 
ᑕᒪᓐᓇ ᐅᖃᐅᓯᕆᔭᐅᒃᑲᓐᓂᖁᓪᓗᒍ, ᖃᐅᔨᒪᔨᑕᕋ ᐅᖃᖅᑎᓐᓂᐊᕋᒃᑯ ᑕᒪᒃᑯᓂᖓ ᐅᖃᐅᓯᖃᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓯ. 
 
ᑖᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᓂᒃ ᐱᓇᓱᐊᓕᕋᐃᒐᑦᑕ, ᐊᕐᕌᒍᒧᑦ 2000-ᐱᒋᐊᖅᑐᒍ ᑯᐊᐳᕇᓴᓐᑯᑦ 
ᐱᒋᐊᕐᕕᒥᓂᖓᓂᒃ ᐱᒋᐊᕐᕕᖃᖅᑐᑕ, ᑐᑭᓯᒋᐊᕈᑎᓂᒃ ᐱᑦᑎᐊᖅᓯᒪᔪᓂᒃ ᐱᓇᓱᐊᖃᑦᑕᖅᓯᒪᒐᓗᐊᕋᑦᑕ. ᑕᒪᒃᑯᐊ  



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑐᑭᓯᒋᐊᕈᑎᐅᔪᑦ ᓄᐊᑕᐅᔪᓐᓇᕋᔭᖅᑐᑦ ᐱᑦᑎᐊᖅᓯᒪᓂᖃᓪᓚᕆᑦᑐᓂᒃ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 
ᒐᕙᒪᑐᖃᒃᑯᓐᓄᑦ ᐊᒻᒪᓗ ᑕᒫᓂ ᐃᓄᖏᓐᓄᑦ ᑐᓂᔭᐅᔪᓐᓇᕋᔭᖅᑐᓂᒃ ᕿᒥᕐᕈᔭᐅᔪᓐᓇᕋᔭᖅᑐᓂᒃ 
ᐱᓕᕆᓇᓱᐊᖃᑦᑕᕋᓗᐊᕋᑦᑕ ᓄᐊᑦᑎᓕᕋᐃᒐᑦᑕ. 
 
ᑮᓇᐅᔾᔭᒃᓵᖏᑦ ᒪᓕᑦᑐᒋᑦ ᐃᒡᓗᒨᖅᓯᒍᓐᓇᖃᑦᑕᕐᓂᖏᓐᓄᑦ ᐱᓕᕆᐊᖃᕋᑦᑕ ᓄᐊᑦᑎᓯᓐᓈᖅᐸᑦᑐᑕ ᑐᑭᓯᒋᐊᕈᑎᓂᒃ 
ᐃᒡᓗᒥᐅᖃᑎᒌᑦ ᑭᒃᑯᑐᐃᓐᓇᕐᓄᑦ ᐃᒡᓗᑖᕈᑕᐅᓇᓱᒍᓐᓇᖅᑐᓂᒃ ᐊᑐᓂ ᓄᓇᓕᐅᔪᓂᒃ. ᖁᕕᐊᓱᑉᐳᒍᑦ 2001 ᐊᕐᕌᒍᒥ 
ᑐᑭᓯᒋᐊᕈᑎᐅᔪᑦ ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᑐᓂᔭᒥᓂᐅᔪᑦ ᑖᒃᑯᐊᓗ ᐃᓛᒃᑰᖅᑐᒥᓂᐅᓪᓗᑎᒃ 
ᖃᐅᔨᓴᕈᓯᐅᕙᑦᑐᓂᒃ, ᐃᓚᖓᑦ ᐊᕐᕌᒍᒥ 2001-ᒥ ᑲᓇᑕᒥ ᓇᒥᓕᒫᖅ ᖃᐅᔨᓴᕐᓂᐅᕆᔭᒥᓂᐅᔪᑦ 
ᓴᖅᑭᖅᑎᑕᐅᓚᐅᖅᓯᒪᒻᒪᑕ. ᐊᒻᒪᓗ ᑕᒪᒃᑯᐊ ᑐᑭᓯᒋᐊᕈᑎᓂᒃ ᓄᐊᑦᑕᒥᓂᖅᑎᓐᓂᒃ ᐊᔾᔨᖃᐸᓗᓪᓗᐊᔪᒻᒪᑕ 
ᓄᐊᑦᑕᒥᓂᖅᑎᓐᓂᒃ ᑐᑭᓯᒋᐊᕈᑎᓂᒃ ᓄᓇᓕᓐᓂ ᐃᒡᓗᓕᕆᔨᒃᑯᓐᓂ. ᑕᒪᓐᓇ ᑐᑭᖃᓚᐅᖅᐳᖅ ᑖᒃᑯᐊ ᑐᑭᓯᒋᐊᕈᑎᐅᔪᑦ 
ᐊᑐᖃᑦᑕᕈᓐᓇᕋᔭᕋᑦᑎᒍ ᐊᒻᒪᓗ ᐊᑐᕐᒥᓗᒋᑦ ᑐᑭᓯᒋᐊᕈᑎᐅᔪᑦ ᑖᒃᑯᓇᙵᑦ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ 
ᓄᐊᑦᑕᒥᓂᐅᔪᑦ ᖃᐅᔨᓴᕋᓱᐊᕐᓗᒋᑦ ᐊᖏᕐᕋᕆᔭᐅᔪᓂᒃ ᐃᓄᒋᐊᓗᐊᖅᐸᖏᓐᓂᒃ ᓄᓇᓕᐅᔪᓂᒃ. 
 
ᑕᐃᒪᐃᒻᒪᑦ ᑕᒪᒃᑯᐊ ᖃᐅᔨᓴᖅᑕᒥᓂᐅᔪᑦ ᓴᖅᑭᔮᖅᓯᒪᓂᖏᑦ ᒪᓕᑦᑐᒋᑦ ᓈᓴᐅᑎᓪᓚᑦᑖᑯᓗᓐᓂᒃ 
ᐅᖃᐅᓯᖃᕈᓐᓇᐸᓪᓚᐃᙱᑦᑐᒍ, ᑖᒃᑯᐊᓗ ᓄᓇᓕᐅᔪᑦ ᓇᓪᓕᐊᓪᓚᕆᑯᓗᐃᑦ ᐃᓄᒋᐊᓗᐊᖅᓴᖅᐸᒻᒪᖔᑕ 
ᓇᓗᓇᐃᓪᓚᕆᒍᓐᓇᔾᔮᙱᑦᑕᕗᑦ ᑭᓯᐊᓂᓕ ᑕᒪᒃᑯᐊ ᖃᓄᐃᑦᑑᓕᕐᓂᖏᑦ ᒪᓕᑦᑐᒋᑦ ᑕᒪᒃᑯᓂᖓ ᑐᑭᓯᒋᐊᕈᑎᓂᒃ 
ᓈᒻᒪᒃᓴᕋᑦᑕ ᐊᕐᕌᒍᒧᑦ 2001-ᒧᑦ ᓄᐊᑦᑕᐅᔪᓂᒃ ᐊᒻᒪᓗ ᑕᒪᒃᑯᐊ 3-ᐳᓴᓐᑎᖏᑦ ᐊᑐᕈᑦᑎᒍ ᐊᒥᓱᕈᖅᐸᓪᓕᐊᓂᖏᑦ 
ᐃᓄᐃᑦ ᓄᓇᕘᒥᐅᑕᐅᔪᑦ ᐅᕝᕙᓘᓐᓃᑦ ᐊᒥᓲᓂᑐᐃᓐᓇᖏᑦ ᐃᓄᐃᑦ ᓄᓇᓕᐅᔪᓂᒃ, ᑕᒪᒃᑯᐊ 
ᐃᓱᒪᖅᓴᖅᓯᐅᕈᑎᒋᖃᓯᐅᑎᓗᒋᑦ ᐊᒻᒪᓗ ᖃᐅᔨᓴᕐᓗᒋᑦ 2005-ᖑᓕᖅᐸᑦ ᓂᕆᐅᓐᓂᕆᔭᐅᒐᔭᕐᓂᖏᑦ ᖃᑦᑎᐅᒐᔭᓕᕐᒪᖔᑕ 
ᐃᓄᒋᐊᓗᐊᓃᒍᓇᕋᔭᖅᑐᑦ, ᑕᐃᒪᓕ ᓇᓚᐅᒃᑖᕐᓂᕗᑦ ᑕᐃᒫᒃ ᑲᒪᒋᒍᑦᑎᒍ ᐊᔾᔨᖃᒃᓴᐃᓐᓇᑐᐃᓐᓇᕋᔭᕐᒪᑦ 
ᑭᓪᓕᓯᓂᐊᖅᑐᒥᓂᐅᕋᓗᐊᕈᑎᑦ ᓈᒻᒪᑦᑐᖅᑎᒍᑦ. 
 
ᒪᓕᒐᓕᐅᖅᑎᐅᖃᑕᐅᔪᖅ ᑭᐅᓪᓚᕆᓪᓗᒍ ᐱᑦᑎᐊᖅᓯᒪᔪᒥᒃ, ᐄ', ᑕᐃᒪᓕ ᑕᒪᓐᓇ ᑎᑎᖅᑲᓕᐊᒥᓂᖅ ᓯᕗᓪᓕᖅᐹᒥᒃ 
ᓴᖅᑭᖅᑎᑕᐅᓪᓗᓂ ᐊᔾᔨᒋᒃᓴᐃᓐᓇᕋᔭᖅᑕᖏᑦ, ᐊᑐᕐᓂᕋᓗᐊᕈᑦᑎᒍ ᖃᐅᔨᓴᖅᑕᒥᓃᑦ 2005-ᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑖᓯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᓯ. ᓅᕖᕝᕙᐅᑎᓪᓗᒍ ᓴᖅᑭᑎᑦᑎᔪᒐᒪ ᐸᐃᑉᐹᓂᒃ 
ᑎᑎᕋᖅᑕᐅᓯᒪᔪᓂᒃ ᐃᓄᓐᓄᑦ ᑐᒃᓯᕋᐅᑎᒥᓂᕐᓂᒃ ᐃᖃᓗᒃᑑᑦᓯᐊᕐᒥᐅᑦ ᐃᒡᓗᓕᕆᔨᒃᑯᖏᓐᓃᙶᖅᑐᖅ ᑕᕝᕗᖓ 
ᑲᑎᒪᕕᒻᒧ ᐊᑎᓕᐅᖅᑕᐅᓯᒪᓪᓗᓂ ᐅᖓᑖᓄᑦ 200 ᐃᓄᓐᓄᑦ ᐃᖃᓗᒃᑑᑦᓯᐊᕐᒥᐅᑕᓄᑦ ᐊᒻᒪᓗ ᐊᒥᓱᑦ ᐃᓄᐃᑦ 
ᑕᐃᕙᓂ ᐃᒡᓗᖃᙱᒻᒪᑕ ᐊᖏᕐᕋᖃᙱᒻᒪᑕ. ᓂᕈᐊᖅᑎᖁᑎᒃᑲ ᑲᒪᒋᓪᓗᒋᑦ, ᐊᒥᓱᐊᖅᑎᒻᒪᕆᒃ 
ᐅᖄᓚᕕᐅᓲᖑᒐᓗᐊᕋᒪ, ᑎᑎᖅᑲᐅᓯᐊᖃᑦᑕᖅᑐᖓᓗ ᐊᒥᓱᓂᒃ, ᐊᒻᒪᓗ ᐅᐸᒃᑕᐅᕙᑦᑐᖓ ᐃᓄᓐᓂᒃ ᓄᓇᓕᓐᓂ 
ᐃᑲᔪᖅᑕᐅᔪᒪᔪᑦ ᐃᒡᓗᑖᕋᓱᐊᖅᑎᓪᓗᒋᑦ, ᑭᒃᑯᑐᐃᓐᓇᕐᓄᑦ ᐃᒡᓗᒋᔭᐅᔪᓐᓇᖅᑐᓂᒃ ᐱᓇᓱᐊᕈᒪᔪᓂᒃ. 
 
ᑐᑭᓯᒐᒪᓕ ᐃᒡᓗᑖᖅᑐᖃᕆᐊᖃᓪᓚᕆᓕᖅᑐᖅ ᐃᒡᓗᒃᓴᕆᔭᐅᒐᔭᖅᑐᓄᑦ ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᕋᔭᖅᑐᑎᑦ 
ᐃᖃᓗᒃᑑᑦᓯᐊᕐᒥ, ᖃᓄᐃᑦᑐᑐᐃᓐᓇᑦᑎᐊᓂᒃ, ᐊᒻᒪᓗ ᓯᕗᓂᒃᓴᑦᑎᓐᓄᑦ ᐃᒡᓗᓕᐅᖅᑐᖃᕆᐊᖃᓪᓚᕆᓕᖅᑐᖅ ᓄᓇᓕᐅᔪᖅ 
ᐊᖏᓪᓕᕙᓪᓕᐊᓂᖃᑐᐃᓐᓇᙳᓱᒻᒪᑦ ᐃᖅᑲᓇᐃᔮᒃᓴᑦ ᐊᒻᒪᓗ ᓇᒻᒥᓂᖅᑖᕈᓐᓇᕐᓂᐅᔪᑦ ᐊᒥᓱᕈᕐᓂᖅᓴᐅᙳᓱᒻᒪᑕ 
ᐅᑭᐅᖅᑕᖅᑐᒧᑦ ᐅᔭᕋᓐᓂᐊᕐᕕᐅᔪᖅ ᑕᐅᕙᓂ ᐱᔾᔪᑎᒋᓪᓗᒍ. ᐃᓄᐃᑦ ᓄᓇᓕᒻᒨᖅᑲᖅᐸᓪᓕᐊᒻᒪᑕ, ᐊᓯᖏᓐᓂᒃ 
ᓄᓇᓕᓐᓃᙶᖅᑐᑎᒃ ᕿᑎᕐᒥᐅᓂ ᑕᒪᒃᑯᐊ ᐃᖅᑲᓇᐃᔮᒃᓴᐅᔪᓂᒃ ᐱᓇᓱᐊᖃᑦᑕᖅᑐᑎᒃ. 
 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᐅᖃᐅᓯᖃᕈᓐᓇᕐᒪᖔᖅ ᑕᒪᒃᑯᓂᖓ ᐅᖃᐅᓯᕆᕋᑖᖅᑕᓐᓂᒃ ᑯᐊᐳᕇᓴᙵᑦ ᑕᒪᒃᑯᓂᖓ 
ᐱᔾᔪᑎᐅᔪᓂᒃ ᐃᓱᒪᒃᓴᖅᓯᐅᕈᑎᖃᖅᐸᒻᒪᖔᖅ, ᖃᐅᔨᓴᕈᓯᖓᑎᒍᑦ ᓈᓴᐃᓕᕋᐃᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᕿᓚᕝᕙᖅ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓯ ᐅᖃᕋᑖᕐᒪᑦ, ᐃᓄᐃᑦ ᐊᒥᓱᕈᖅᐸᓪᓕᐊᓂᖏᑦ 
ᐃᓱᒪᒋᔭᐅᓗᐊᓲᖑᔪᖅ ᓇᓗᓇᐃᕋᓱᐊᓕᕋᐃᒐᑦᑎᒍ ᓇᓕᐊᑦ ᐃᒡᓗᑖᕆᐊᖃᕐᓂᖅᐹᖏᑦ ᖃᐅᔨᓇᓱᐊᖅᑐᑎᒍᑦ. ᓇᓗᓕᖁᓇᓯ 
ᑖᓯ ᐅᖃᐅᓯᖃᖁᓂᐊᖅᑕᕋ ᐊᐅᓚᓂᖏᓐᓂᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓯ. 

ᑖᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓚᕆᙱᑦᑐᖓ ᐲᑕᓴᓐ ᐊᐱᖅᑯᑎᖓᓂᒃ ᑕᒪᒃᑯᐊ ᑭᙴᒪᒋᔭᐅᔪᓂᒃ 
ᐱᔾᔪᑎᖃᕋᓱᐊᖅᑐᑕ, ᖃᐅᔨᒪᔪᒍᑦ ᑖᒃᑯᐊ ᐃᖃᓗᒃᑑᑦᑎᐊᑉ ᐊᒥᓲᓂᖏᑦ ᐃᓄᐃᑦ ᐊᐅᓪᓛᙳᐊᕐᓂᕈᑦᑎᒍ ᑕᐅᕗᖓ 
ᓴᔅᑳᑦᓱᕙᓐᒧᑦ ᐅᕝᕙᓘᓐᓃᑦ ᐊᓯᐊᓄᑦ ᖃᓪᓗᓈᓂ ᐊᖏᕐᕋᕆᔭᐅᔪᓂᒃ ᐃᓂᑭᓗᐊᖅᑐᑦ ᐊᓯᖏᓐᓂᒃ 
ᓴᖅᑭᔮᖅᑎᑦᑎᙱᓐᓂᖅᓴᐅᓕᕋᔭᕐᒪᑦ ᑕᐅᕙᓂ ᐊᒥᓲᓂᖅᐹᖑᓕᕋᔭᕐᒪᑕ. 
 
ᐅᖃᕋᓱᐊᙱᑦᑐᒍᑦ ᖁᕐᓗᖅᑑᖅ, ᐃᖃᓗᒃᑑᑦᓯᐊᖅ, ᐃᒡᓗᓕᒑᕐᔪᒃ ᐅᕝᕙᓘᓐᓃᑦ ᖃᐅᓱᐃᑦᑐᕐᒥᐅᑦ 
ᐃᒡᓗᑭᒃᓴᙱᓐᓂᕋᕐᓗᒋᑦ ᐊᑲᐅᙱᓕᐅᕈᑎᖃᙱᓐᓂᕋᕐᓗᒋᓪᓗ.  
 
ᐊᑲᐅᙱᓕᐅᕈᑕᐅᔪᕐᓕ ᐃᒡᓗᒃᓴᖅᑖᕋᓱᐊᕐᓂ ᐱᓛᖑᒻᒪᑦ ᐊᒻᒪ ᖃᓄᖅ ᐱᔪᓐᓇᕐᒪᖔᑦᑎᒍ ᑎᑭᑎᑦᑎᔪᖅ ᐊᕐᕋᒍᓄ 
ᖁᓕᓄ ᐸᕐᓇᑕᐅᓯᒪᔪᓄ ᐊᔭᐅᕆᐊᕋᓱᑦᑐᒋ ᒐᕙᒪᑐᖃᒃᑯᑦ ᑲᓂᒋᔮᓃᑦᑐᓂ 600 ᐃᓪᓗᓂ ᓄᓇᕗᒻᒥ ᐊᕐᕌᒍᑕᒫᑦ 
ᐊᒻᒪ ᐱᔪᓐᓇᖅᓯᓚᐅᖅᓯᒪᓐᓂᕈᑦᑕ ᕼᐊᓐᓇᓚᓂ ᐃᓪᓗᓂ ᐃᓕᔭᐅᓗᑎ ᐃᖃᓗᑦᑑᑦᑎᐊᖅ, ᖃᐅᓱᐃᑦᑐᖅ ᐊᒻᒪ 
ᐃᓪᓗᓕᒑᕐᔪᒃ ᑕᕙᓂ ᓄᓇᕗᒻᒥ ᖁᑦᑎᓂᕐᐹᖑᒐᔭᕐᑐᑦ ᐃᓪᓗᓂ. 
 
ᒫᓐᓇᐅᔪᒥᓪᓕ, ᐱᓕᕆᒋᐊᖃᕋᑦᑕ ᖃᐅᔨᒪᔪᐃᓐᓇᐅᓪᓗᑎ, ᐱᑕᖃᑦᑎᐊᖏᑦᑐᓂ ᓱᓇᒃᑯᑖᓂ ᐊᒻᒪ ᐊᑐᕐᓗᑐ ᐱᐅᓛᓂ 
ᑐᑭᓯᒋᐊᕐᕕᒃᓴᓂ ᑲᒪᒋᔭᕆᐊᖃᖅᑕᕗ ᑖᒃᑯᐊ ᓱᓇᒃᑯᑖᑦ. ᒫᓐᓇ ᐊᖓᔪᖅᑳ ᐊᒻᒪ ᐊᓯᖏ ᐅᖃᖃᑦᑕᖅᓯᒪᒻᒪᑕ, 
ᖃᐅᔨᒪᖏᓇᑦᑕ ᓯᕗᓂᒃᓴᑎᓐᓂ. ᖃᐅᔨᒪᖏᓇᑦᑕ ᖃᓄᐃᓘᖅᑐᖃᕐᓂᐊᕐᒪᖔᖅ 2006 ᐊᒻᒪ 2007. 
 
ᖃᐅᔨᒪᓂᖅᓴᐅᒐᓗᐊᖅᑐᒍ ᑮᓇᐅᔭᖃᖅᑎᑕᐅᔪᓐᓇᕐᓂ ᒐᕙᒪᒃᑯᓐᓂ ᐊᒻᒪ ᒐᕙᒪᑐᖃᒃᑯᓐᓂ ᓴᖅᑮᔪᓐᓇᖅᑐᒍ 
ᐸᕐᓇᐅᑎᑦᑎᐊᕙᒻᒥ ᖃᓄᖅ ᐃᓕᓂᐊᕐᓗᒋ ᑖᒃᑯᐊ ᐱᖁᑎᐅᔪᑦ ᐊᒻᒪ ᑕᐃᒫᒃ ᐱᐅᓛᒥ ᕿᔪᓐᓇᖅᑑᔭᖅᑕᕋ 
ᒫᓐᓇᐅᔪᖅ, ᐃᒃᓯᕙᐅᑕᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑖᓯ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑖᓯ ᑭᔪᓐᓇᕋᕕ. ᐃᓱᒫᓘᑎᐅᓱᒋᔭᕋᓕ ᐃᖃᓗᑦᑑᑦᑎᐊᒥ 
ᐃᓪᓗᓕᕆᔨᒃᑯᑦ ᐊᑐᕐᖓᑕ ᑐᑭᓯᒋᐊᕐᕕᒃᓴᓂ ᐊᒻᒪ ᐊᑐᖅᑕᐅᓲᓂ ᐃᓕᓴᖅᓯᔮᖏᑦᑐᓂ ᐃᖃᓗᑦᑑᑦᑎᐊᑉ 
ᐱᔭᕆᐊᖃᖅᑕᖏᓐᓂ ᐃᓪᓗᓕᕆᓂᕐᒧ. 
 
ᖃᐅᔨᒪᓪᓚᕆᑦᑐᖓ, ᐃᓪᓗᓕᕆᔨᒃᑯ ᖃᐅᔨᓴᕐᒪᑕ ᐃᓪᓗᒨᖃᑦᑕᖅᑐᑎ ᐃᓪᓗᓕᒑᕐᔪᒥ ᓇᓗᓇᐃᖅᓯᓂᐊᕐᒪᑕ 
ᐃᓄᖃᕐᓂᖏ. ᐃᓚᖏᓐᓂ ᖃᐅᔨᓴᑐᓂ ᐱᓐᖐᓇᖅᑐᒥᓂᐅᓗᑎ. ᐃᓄᐃᑦ ᓄᑦᑎᖃᑕᐃᓐᓇᐸᒻᒪᑕ ᓄᓇᓕᐅᑉ 
ᐃᓗᐊᓄᑦ ᓯᓚᑖᓄᓪᓗ ᐊᒻᒪ ᑐᑭᓯᒋᐊᕐᕕᒃᓴᐃᓐ ᓄᐊᑕᐅᑎᐊᐸᓪᓚᐃᖏᑦᑐ. ᐅᖃᓯᖃᖅᐸᓪᓚᐃᔪᑦ ᐃᓕᒃᓯ 
ᐃᓕᐅᖅᑲᖅᑕᐅᓂᖏᓐᓄ ᐋᖅᑭᒃᓯᒪᔪᓂ ᐊᑐᖅᑕᐅᓚᐅᕐᑐᑦ ᐃᓕᐅᖅᑲᖅᑕᐅᑎᓪᓗᒋ ᐃᓪᓗᐃᑦ ᓄᓇᕗᒻᒥ. 
ᑕᐃᒪᐃᓕᖓᑎᓕᖅᖃᕋ. ᐃᓪᓗᓕᕆᔨᒃᑯᑦ ᖃᐅᔨᒪᑦᑎᐊᕐᒪᑕ ᐊᑲᐅᖏᓕᐅᕈᑎᐅᔪᓂᒃ. 
 
ᐅᖃᐅᓯᖃᑲᐃᓐᓇᕈᒪᖅᑲᐅᔪᖓ ᐃᖅᑲᓇᐃᔭᖅᑎᓄ ᐃᓪᓗᖃᖅᑎᑦᑎᓂᕐᒥ, ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐃᓪᓗᖃᖅᑎᑕᐅᓂᖏ ᕿᓚᒥᕈᓗᒃ ᐅᐱᓐᓴᕋᓂ ᐅᑉᐱᕈᓱᒃᑲᒪ ᐃᓪᓗᓕᕆᔨᕐᒧᐊᒃᑯᑦ ᑲᒪᒋᒻᒪᒍ. ᐅᖃᖅᑲᐅᒥᒻᒪᑦ 
ᐊᖓᔪᖅᑳ ᐅᖃᐅᓯᒃᓴᖏᓐᓂᑦ ᐱᑕᖃᕆᐊᖃᓪᓚᕆᒻᒪᑦ ᐃᓪᓗᓂ ᐃᖅᑲᓇᐃᔭᖅᑎᓄᑦ. ᑲᑎᒪᔨᕋᓛᑦ ᐃᓕᓴᕆᒪᐅᖅᑕᖏ 
ᐊᒥᒨᔪᑦ ᒐᕙᒪᒃᑯᓐᓂ ᐃᓂᐅᔪᑦ ᐃᓄᖃᖏᒻᒪᑕ ᐱᔾᔪᑎᒋᓪᓗᒍ ᐊᑲᐅᖏᓕᐅᕈᑕᐅᔪᓂ ᐃᓪᓗᖃᖅᑎᑦᑎᓂᕐᒧ. 

ᑖᓐᓇ ᐱᔾᔪᑕᐅᓪᓚᕆᑐᐃᓐᓇᕆᐊᓕᒃ ᐋᓐᓂᐊᓯᐅᖅᑎᑲᕐᓂᑎᓐᓄ ᐊᒻᒪ ᓘᑦᑖᓂ ᐃᖃᓗᑦᑑᑦᑎᐊᒥ ᒪᑐᐃᖅᓯᓗᓂ 
ᐋᓐᓂᐊᕕᒻᒥ.  
 
ᐊᐱᕆᒍᒪᖅᑲᐅᔪᖓ ᐊᖓᔪᖅᑳᒥ ᐱᓪᔪᑎᖃᕐᓗᖓ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓂ 
ᐊᑐᐊᒐᖏᓐᓂ. ᖃᓄᖅ ᐊᔾᔨᒌᖏᑦᑐᑦ ᐱᓕᕆᕕᑦ, ᖃᓄᖅ ᑯᐊᐳᕇᓴᓐ ᐊᑐᕐᐸᑉᐸᑦ ᐊᑐᐊᒐᕐᒥ ᐃᓕᔭᐅᑎᓪᓗᒋ 
ᐃᖅᑲᓇᐃᔭᖅᑎᓄ ᐃᓪᓗᖃᖅᑎᑦᑎᓂᕐᒥ ᓄᓇᕗᑦ ᒐᕙᒪᒃᑯᖏᓐᓂ ᓄᓇᓖᑦ ᐃᓗᐊᓂ ᐃᖅᑲᓴᐃᔭᖅᑎᓄ 
ᐃᓪᓗᖃᖅᑐᓄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᔭᐅᖃᑦᑕᕐᓂᖏ ᐃᖅᑲᓇᐃᔭᖅᑎᓄ ᐃᓪᓗᓄ ᑲᒪᒋᔭᐅᕙᑦᑐᖅ 
ᐊᕕᒃᑐᖅᓴᒪᓂᖏᑎᒍ ᐃᓕᐅᖃᖅᑕᐅᓂᖏᓐᓄ ᑲᑎᒪᔨᕋᓛᑦ ᑲᖏᕐᖠᓂᕐᒥ, ᐊᕐᕕᐊᑦ, ᐊᑕᐅᓯᖅ ᐃᖃᓗᑦᑑᑦᑎᐊᒥ 
ᐊᒻᒪ ᒫᓂ ᐊᒻᒪ ᐃᒪᒋᒫᖏ ᐃᓕᐅᖅᑲᖅᑕᐅᓂᖏᓐᓄ ᑲᑎᒪᔨᕋᓛᑦ ᐃᖃᓗᓐᓄ ᐊᒻᒪ ᑭᙵᓃᕐᑐᖃᕐᒥᔪᖅ 
ᑲᒪᓂᐊᖅᑐᓂ ᕿᑭᖅᑖᓗᓕᒫᒧ. 
 
ᐃᓂᐅᔪᑦ ᐃᓄᖃᖏᑦᑐᑦ ᓯᕗᓪᓕᐅᔭᐅᕙᑦᑐᑦ ᐱᖓᓲᓕᖅᑲᖓᓪᓗᑎ. ᖁᑦᑎᓂᕐᐹᑦ ᓯᕗᓪᓕᐅᔭᐅᔭᕆᐊᓖᑦ, 
ᐋᓐᓂᐊᖅᑐᓕᕆᓂᕐᒧ ᐊᒻᒪ ᐊᑦᑕᓇᖅᑕᐃᓕᒪᓂᕐᒧ. ᑕᐃᒪᐃᓐᓂᖓᓄ ᐃᖅᑲᐅᒪᓇᓱᑉᐸᑦᑐᑦ ᐊᔾᔨᒌᖏᑦᑐᓂ. 
ᐋᓐᓂᐊᖅᑐᓕᕆᔩᑦ, ᓅᑦᑖᑦ ᐊᒻᒪ ᐋᓐᓂᐊᓯᖅᑏᑦ, ᓴᓇᔩᑦ, ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᐊᒻᒪᓗᑦᑕᐅᖅ 
ᐊᒥᓱᒐᓚᐅᔪᑦ ᐃᑲᔪᖅᑕᐅᕕᒻᒧ ᐃᓂᐅᔪᑦ ᐅᐱᓐᓇᕋᓂ ᐊᑦᑐᖅᓂᖃᕐᒪᑕ ᐊᑦᑕᓇᖅᑕᐃᓕᒪᓂᕐᒧ ᐃᓐᓄᓄ 
ᐃᓱᒪᒋᔭᐅᔪᑦ ᓯᕗᓪᓕᐸᐅᔭᐅᓗᑎ. 
 
ᐊᐃᑉᐸᖓ ᐊᐅᓚᓂᖏᓐᓄ ᐱᖃᓯᐅᔨᔪᑦ ᐃᕝᕕ ᐱᓕᕆᐊᖏᓐᓂ ᐊᒥᓱᑦ ᖁᑦᑎᓂᖅᓴᐃ ᐃᖅᑲᓴᐃᔭᖅᑏᑦ ᐊᒻᒪ 
ᐱᖓᔪᖓ ᐊᓪᓚᕕᓕᕆᓂᕐᒧ ᐃᓂᐅᔪᑦ. ᑕᐃᒪᐃᑦᑎᓪᓗᒍ, ᐃᓕᐅᖅᑲᖅᑕᐅᓕᖅᑎᓪᓗᒋ ᓄᓇᓕᒻᒧ, ᑕᑯᓂᐊᖅᑳᖑᓱᑦᑐᑦ 
ᐃᓕᐅᖅᑲᖅᑕᐅᔪᓄ ᓯᕗᓪᓕᐸᐅᔭᐅᔪᓄ ᐃᓂᓄ ᐋᓐᓂᐊᖅᑐᓕᕆᓂᕐᒨᖓᔪᑦ, ᐃᓕᓴᐃᔩᑦ, ᐊᑦᑕᓇᖅᑕᐃᓕᒪᔩᑦ, 
ᐅᓯᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᓯᑳᑦ. ᖃᓄᐃᑦᑐᖃᖅᓯᒪᕙ ᐅᕝᕙᓘᓐᓃᑦ ᐱᓕᕆᐊᖑᔪᖅᑕᖃᖅᓯᒪᕙ 
ᐃᓄᐃᑦ ᐊᔪᖅᑎᓪᓗᒋᑦ ᐃᓪᓗᑖᕋᓱᒋᐊᒃᓴᖅ ᐃᖅᑲᓇᐃᔭᖅᑏ ᐃᓪᓗᖏᓐᓄᑦ. ᖃᐅᔨᒪᔪᖓ ᐃᖃᓗᒃᑑᑦᑎᐊᕐᒥ ᓲᕐᓗ, 
15-ᖑᓚᐅᖅᑐᑦ 20-ᓗᑭᐊᖅ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᐃᓪᓗᑖᕈᒪᓪᓗᑎᒃ 
ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐃᓯᕈᓐᓇᖏᓐᓇᒥᒃ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ ᐊᒻᒪᓗ 
ᑮᓇᐅᔭᒃᑯᕕᒻᒨᕈᓐᓇᕋᑎᒃ ᐊᑐᖅᑐᐊᕆᐊᖅᑐᕐᓗᑎᒃ ᐃᓪᓗᒧᑦ ᓄᓇᖓᓄᓪᓗ ᐊᑭᓖᔾᔪᑎᒃᓴᒧᒃ. 
 
ᐃᒻᒪᖃ ᑎᑎᕋᖅᑕᐅᓯᒪᔫᒐᓗᐊᑦ ᓇᒥᑭᐊᖅ ᑭᓯᐊᓂᓕ ᓯᕗᓪᓕᐅᔾᔭᐅᑎᑕᐅᖏᑦᑐᑦ; ᐃᓱᒪᒋᔭᐅᔪᑦ ᐊᔪᕆᐊᖏᓐᓂᒃ, 
ᐊᑦᑎᓗᐊᖅᑐᓘᓐᓃᑦ ᓯᕗᓪᓕᐅᔾᔭᐅᔪᒃᓴᓂᒃ ᐃᓪᓗᑖᕋᓱᐊᕐᓗᑎᒃ, ᑭᓯᐊᓂ ᐱᑕᖃᑦᑐᖅᓴᐅᔪᖅ ᐱᔭᕆᐊᖃᓪᓚᕆᑦᑐᓂᒃ 
ᐃᓄᐃᑦ ᐃᓯᕈᓐᓇᖏᑦᑐᑦ ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᓚᑦᑖᑦ; ᓇᓗᓇᐃᖅᑕᐅᓯᒪᖏᑦᑐᑦ ᐃᖅᑲᓇᐃᔭᖅᑎᖏᑦ ᓄᓇᕗᑦ 
ᒐᕙᒪᒃᑯᑦ ᐊᔪᙱᑦᑐᑦ ᐱᓇᓱᐊᕈᓐᓇᖅᑐᑦ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᑕᐃᒪ ᑕᒪᒃᑯᓂᖓ 
ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᐃᓚᐅᑎᑦᑎᖏᓚᑦ ᐃᓪᓗᑖᕋᓱᐊᕐᓂᖏᓐᓄᑦ ᐅᕝᕙᓘᓐᓃᑦ ᐊᔪᙱᓐᓂᖏᓐᓄᑦ 
ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ. 

ᑭᓇᑐᐃᓐᓇᖅ ᓇᒻᒥᓂᖁᑎᖃᖅᓯᒪᔪᖅ ᐱᖁᑎᒋᔭᐅᔪᒥᒃ ᐃᓗᐊᓂ ᓄᓇᓖᑦ ᐊᕐᕌᒎᒃ ᒪᕐᕉᒃ ᐃᓗᐊᓂ ᐊᔪᖅᑐᖅ 
ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᐃᓯᕆᐊᔅᓴᖅ, ᓂᐅᕐᕈᑎᖃᕈᓐᓇᖏᒃᑯᕕᑦ ᐃᓪᓗᒋᔭᓐᓂᒃ ᐊᒻᒪᓗ ᐃᓯᕋᓲᕐᓗᑎᒃ 
ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓄᑦ ᑕᕝᕙᓂᑦᓴᐃᓐᓇᖅ ᓄᓇᓕᓐᓂ. ᐱᑕᖃᑦᑐᖅ ᐱᔪᓐᓇᖏᔾᔪᑕᐅᔪᓂᒃ 
ᐊᒥᓲᖏᑦᑐᓂᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᔪᖅᑎᓪᓗᒋᑦ. 
 
ᒪᓕᑐᐃᓐᓇᖅᑐᖅ ᓇᓗᓇᐃᖅᑕᐅᓯᒪᓂᖓᓂᒃ ᐃᖅᑲᓇᐃᔭᖅᑎᐅᑉ, ᐃᖅᑲᓇᐃᔭᑲᐃᓐᓇᑐᐃᓐᓇᕈᑎᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᓚᑦᑖᖑᒍᑎᒃ, ᓇᓗᓇᐃᖅᑕᐅᓯᒪᖏᑐᒃᑯᓘᓐᓃᑦ, ᓇᒻᒥᓂᖃᓚᐅᕈᑎᓪᓘᓐᓃᑦ ᐊᖏᕐᕋᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓪᓗᑖᕋᓱᐊᖅᐸᑕ ᐊᒻᒪᓗ 
ᐊᖏᖅᑕᐅᖏᓪᓗᑎᒃ, ᐱᑕᖃᑦᑐᖅ ᐊᔪᐃᓐᓇᕆᐊᖅᑲᓂᕈᑎᐅᒍᓐᓇᖅᑐᒥᒃ. ᓇᓗᓇᐃᖅᓯᕕᒋᔪᓐᓇᖅᑭᑎᒍᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᑳᑦ. 
 
ᓯᑳᑦ: ᐱᑕᖃᑦᑐᖅ ᐊᔪᐃᓐᓇᕆᐊᖅᑲᓐᓂᕐᓂᕐᒧᑦ ᑲᑎᒪᔨᕋᓛᓂᒃ ᐃᒃᓯᕙᐅᑕᖃᑦᑐᑎᒃ, ᑕᐃᔭᐅᔪᒥᒃ ᐊᖓᔪᖅᑳᖓ 
ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᑯᐊᐳᕇᓴᓐᑯᑎᒍᑦ ᐃᒃᓯᕙᐅᑕᖃᑉᐸᑦᑐᑎᒃ. ᑲᑎᒪᔨᕋᓛᑎᒍᑦ, ᐃᖅᑲᐅᒪᑦᑎᐊᕐᕈᒪ, 
ᑭᒡᒐᖅᑐᐃᔨᖓ ᑐᒡᓗᐊᑕ ᒥᓂᔅᑕᐅᑉ ᐱᓕᕆᕕᖓ ᐃᖅᑲᓇᐃᔭᖅᑎᐅᑉ ᐊᔪᐃᓐᓇᕋᓱᐊᖅᑑᑉ ᐊᒻᒪᑕᐅᖅ ᑐᒡᓕᐊ ᒥᓂᔅᑕ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐊᒻᒪᓗ ᓱᓕᒍᒪ ᑐᒡᓕᐊ ᒥᓂᔅᑕ ᐃᖅᑲᑦᑐᐃᕕᓕᕆᔨᒃᑯᓐᓄᑦ, ᐊᒻᒪᑦᑕᐅᖅ 
ᑲᑎᒪᔨᕋᓛᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᓯᑳᑦ. ᖃᓄᐃᑦᑐᖃᖅᓯᒪᕙ ᑭᖑᓪᓕᖅᐹᒥ ᐃᓱᒪᓕᐅᕈᑎᖏᓐᓂᒃ 
ᐊᔪᐃᓐᓇᕆᐊᖅᑲᓂᕐᓂᕐᒧᑦ ᑲᑎᒪᔨᕋᓛᑦ ᓵᓚᐅᒐᔭᖅᑎᓪᓗᒋᑦ ᐊᒻᒪᓗ ᐊᑐᙱᓐᓂᕋᑦᑕᐅᓗᑎᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᑕᖃᖅᓯᒪᔪᖅ. ᖃᖓᑐᐃᓐᓇᑦᑎᐊᖅ ᐃᓱᒪᓕᐅᕈᑎᒋᓯᒪᔭᖓ ᐃᓯᖅᑎᑦᑎᔨᒃᑯᑦ 
ᐊᔪᐃᓐᓇᕆᐊᖅᑲᓂᕐᓂᕐᒧᑦ ᑲᑎᒪᔨᕋᓛᑦ ᓵᓚᐅᒍᓐᓇᕐᒥᔪᖅ. ᑭᓯᐊᓂᓕ ᐅᑯᓇᙵᑦ ᑭᓯᐊᓂ, ᐃᓪᓗᒨᖅᑲᐃᑎᑦᑎᔨ, 
ᐅᕝᕙᓘᓐᓃᑦ ᐃᖅᑲᑦᑐᐃᕕᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᐱᓕᕆᐊᖃᑦᑐᒍᑦ ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖏᓐᓂᒃ. ᐅᕙᓃᑦᑐᒍᑦ 
L-6-ᒥ. ᐲᑕᓴ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᐱᐊᓂᒍᒪᓪᓗᒍ ᑕᒪᑐᒧᖓ. ᓄᓇᓕᓐᓂ ᐃᓯᖅᑎᑦᑎᔨᓂᒃ 
ᑲᑎᒪᔨᕋᓛᖃᕋᑦᑕ, ᐃᓯᖅᑎᑦᑎᔨᐅᖃᑦᑕᖅᑐᑦ ᐃᓪᓗᓄᑦ ᓯᕗᓪᓕᐅᔾᔨᓐᓂᒃᑯᑦ. ᑕᒪᕐᒥᒃ ᓄᓇᕗᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐊᔪᙱᑦᑐᑦ, ᑭᓯᐊᓂᓕ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖅᑐᑦ. ᐃᓪᓗᑖᖏᑉᐸᑕ, 
ᐊᔪᐃᓐᓇᕋᓱᒍᓐᓇᖅᑐᑦ. ᑖᒃᑯᐊ ᐊᔪᓐᓇᕋᓱᐊᓂᕐᒧᑦ ᑲᑎᒪᔨᕋᓛᑦ ᐃᓱᒪᓕᐅᖅᑎᐅᖃᑦᑕᖅᑐᖅ ᑭᖑᓪᓕᖅᐹᒥ, ᐊᒻᒪᓗ 
ᐃᓪᓗᑖᕈᓐᓇᓯᑦᑕᖅᑯᑦ? 

ᑕᒪᔾᔭ ᓇᓗᓕᐅᖅᑲᒍᑎᒋᔭᕋ. ᑭᒃᑯᓪᓕ ᑭᖑᓪᓕᖅᐹᒥ ᐃᓱᒪᓕᐅᖅᑎᐅᕙᑦ? ᑕᐃᓐᓇ ᐃᓪᓗᒨᖅᑲᐃᑎᑦᑎᔨ 
ᓂᓪᓕᖅᕕᖃᑉᐸ ᑭᖑᓪᓕᖅᐹᒥᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖏᑦ ᐃᓯᖅᑕᐅᑎᓪᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᑳᑦ. 
 
ᓯᑳᑦ: ᑲᔪᓰᓐᓇᕈᓐᓇᖅᑐᒎᒐᓗᐊᖅ. ᖃᓄᖅᑑᕈᓐᓇᖅᑐᒍᑦ ᑕᐃᒪᓗ ᐊᔪᐃᓐᓇᕋᓱᐊᕐᓗᑕ ᐃᓪᓗᒨᖅᑲᐃᔨᐅᑉ 
ᐃᓱᒪᓕᐅᕈᑎᒥᓂᖓᓂᒃ ᐊᒻᒪᓗ ᓄᓇᕗᑦ ᐃᖅᑲᑦᑐᐃᕕᖏᓐᓅᓗᑕ ᓵᓚᒋᓇᓱᐊᕐᓗᒍ ᐃᓪᓗᒨᖃᐃᑎᑦᑎᔨᒥᒃ; ᐊᒻᒪᓗ 
ᐊᓯᖏᑦᑕᐅᖅ. ᐱᓕᕆᓂᐅᔪᖅ ᐅᖁᒪᐃᑦᑐᖅ, ᐃᓚᖏᑎᒍᑦ, ᐱᑕᖃᕆᐊᖃᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᑳᑦ. ᓱᓕᒃᑲᓐᓂᐅᕙ, ᐲᑕᓴᓐ? 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᖅᑲᐅᒐᓗᐊᕐᕋᒪ ᑭᖑᓪᓕᖅᐹᕆᒋᐊᖓᓂᒃ ᐊᐱᖅᑯᑎᒐ. ᑕᐃᒪ 
ᐊᔪᐃᓐᓇᕆᐊᖅᑲᓂᕈᑎᐅᒍᓐᓇᖅᑐᖅ ᐊᑐᕈᓐᓇᕋᔭᖅᑐᖅ ᑭᓇᑐᐃᓐᓇᕐᒧᑦ ᐱᕕᖃᑦᑎᐊᖅᑐᒧᑦ ᐊᒻᒪᓗ 
ᐊᑐᕈᓐᓇᑎᐊᖅᑐᒧᑦ, ᐊᒃᓱᕈᓪᓚᕆᑦᑐᖅ ᐊᒻᒪᓗ ᐃᓪᓗᑖᕈᒪᔪᒧᑦ, ᑭᓯᐊᓂᓕ ᑭᓇᑐᐃᓐᓇᕐᒥᐊᖅ, ᐱᓕᕆᔾᔪᑎᖃᖏᑦᑐᖅ 
ᐊᔪᓗᐊᕐᕋᔭᖅᑐᖅ. ᓇᐅᑕᐃᒪᐃᒃᑯᐊ ᑮᓇᐅᔭᐃᑦ ᐊᑭᓕᐅᑎᒋᓇᔭᖅᑐᑦ ᒪᓕᒐᖅᑎᒍᑦ ᐃᑲᔪᖅᑎᐅᓇᔭᖅᑐᒥᒃ ᐅᕝᕙᓗ 
ᑭᐅᓇᓱᐊᕈᑎᒋᓇᔭᖅᑐᓄᑦ ᐅᓐᓂᓪᓗᒍᑕᐅᓯᒪᔪᒥᒃ ᐊᑐᖅᑐᐊᓂᕐᒧᑦ ᐃᓪᓗᒥᒃ ᐅᕝᕙᓗ ᐃᖅᑲᖅᑐᐃᔨᒃᑯᓐᓅᕆᔾᔪᑎᓂᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᓯᑳᑦ. 
 
ᓯᑳᑦ: ᒪᓕᒐᖅᑎᒍᑦ ᐃᑲᔪᖅᑏᑦ ᐃᓚᒋᓕᐅᑎᓯᒪᒐᔭᖅᑐᑦ ᑭᓯᐊᓂ ᐃᖅᑲᖅᑐᐃᕕᒃᑰᖅᑐᖃᓚᖓᑉᐸᑦ 
ᓱᓕᔪᖅᓴᙱᒍᑎᒋᓇᒍᓗ ᐃᓚᒋᓕᐅᔾᔨᑐᐃᓐᓇᕆᐊᖃᓯᒐᔭᕆᐊᑦᑕ ᐃᑲᔪᖅᑎᓂᒃ ᐃᑲᔪᖅᑎᑖᕆᐊᖃᕋᔭᕐᒥᒻᒪᑕᐅᖅ 
ᐃᖅᑲᓇᐃᔭᖅᑎ ᐃᒻᒥᒃᑐᑦ ᑐᑭᓯᔭᐅᑎᒋᐊᕐᓗᒍ ᐱᔾᔪᑎᓂ. ᒫᓐᓇᒧᓪᓕ ᐊᑐᖅᑐᐊᖅᑐᓕᕆᔨᑎᒍᑦ, ᐊᑐᖅᑕᐅᒐᒧᐃᑦᑐᑦ 
ᒪᓕᒐᖅᑎᒍᑦ ᐃᑲᔪᖅᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᑦᓯᕙᐅᑖᖅ. ᖁᔭᓐᓇᒦᒃ, ᓯᑳᑦ. ᐅᖃᐅᓯᖃᑲᓐᓂᕈᒪᑐᐃᓐᓇᖅᑐᖓ ᐊᑭᓕᖅᑐᕋᑦᓴᐅᑦᓯᐊᖅᑐᑦ 
ᐃᓪᓗᐃᑦ ᐱᓕᕆᐊᖑᓂᖏᓐᓄᑦ. ᐱᓗᐊᖅᑐᒥᒃ ᓄᓇᓖᒃ ᒪᕐᕉᒃ ᓂᕈᐊᖅᑕᐅᓯᒪᕖᒃᑲ. ᑭᙵᐅᑎᒃᑯᒃ ᐅᒥᒻᒪᑦᑑᒃᑯᒃ. 
ᐅᖃᐅᓯᕆᓚᐅᖅᓯᒪᔭᕋ ᒥᓂᔅᑕᒧᑦ ᐊᕐᕌᓂ ᐃᖅᑲᓇᐃᔭᖅᑎᖏᓐᓄᓪᓗ ᑕᐃᒃᑯᐊ ᐃᓄᑦᓯᐊᑦ ᑕᑉᐹᓂ ᓄᓇᓖᑦ 
ᖁᔭᓕᓯᒪᒋᐊᖏᑦ ᐃᑲᔪᕐᓂᕋᑦᓯᐅᒃ ᐊᕐᕌᓂ. 
 
ᐊᐱᕆᒃᑲᓐᓂᑯᔨᓯᒪᒻᒪᑕ ᐃᑲᔪᒃᑲᓐᓂᕐᓂᐊᕐᒪᖔᑦᓯᐅᒃ ᐅᕙᓂ ᐊᕐᕌᒍᒥ ᐃᓪᓗᖏᑦ ᓱᓕ 
ᓴᓇᑦᓯᐊᕆᐊᒃᑲᓐᓂᕆᐊᖃᕐᒪᑕ, ᒪᑐᑖᕆᐊᓖᑦ, ᑭᐊᑦᓴᐅᑎᑖᕆᐊᓖᑦ, ᐃᒐᓛᖅᑖᕐᓗᑎᓪᓗ. 
ᑐᓴᖅᑎᒋᐊᒃᑲᓐᓂᕈᓐᓇᖑᐊᑕᖅᓯᓐᓇᕈᑦᓯᙵ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑕᓴᓐ. ᑲᑎᒻᒪᐅᑎᒥ L-6-ᒥᑦᑐᒍᑦ. ᐊᑭᓕᖅᑐᑦᓯᐊᕋᑦᓴᓂᒃ ᐃᓪᓗᓕᕆᓂᕐᓂ 
ᑲᑎᒻᒪᐅᑎᓂ 6-ᒦᑦᑐᖅ. ᐊᑭᓕᖅᑐᑦᓯᐊᕋᑦᓴᓂᒃ ᐃᓪᓗᓕᕆᓂᕐᓂ ᑲᑎᒻᒪᐅᑎᓂ10-ᒦᑦᑐᖅ. ᑲᑎᒻᒪᐅᑎᖃᖅᑐᒍ L-6-
ᒦᑦᑐᓂᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᐱᔾᔪᑎᒋᓗᒋᑦ ᐃᓪᓗᑖᖅᑎᑦᓯᕙᓐᓃᑦ. ᐅᖃᐅᓯᖃᕐᕕᒋᐊᕐᔪᒍᒪᔭᕋ ᑕᒪᓐᓇ 
ᐊᕐᕌᓂ ᐅᖃᐅᓯᖃᕐᕕᒋᔪᒻᒥᑦᓱᒍ. ᐃᒪᑦᑐᕐᔫᔮᖅᑐᖅ ᐊᓯᕈᖅᑐᕖᙶᓘᔪᖃᕋᐃᒻᒪᑦ, ᐃᓪᓗᑖᑦᑕᕈᑎᒃ ᐅᕙᓂ ᐊᕐᕌᒍᒥ  



ᐱᖓᔪᐊᑦ, ᒫᑦᓯ 9, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1445

ᐊᓱᐃᓪᓛᒃ ᐱᒃᑲᓐᓂᓯᑦᑕᕆᕗᑦ. ᖃᓪᓗᓇᐅᔭᓚᖓᔪᖓ. 
 
(ᑐᓵᔨᒃᑯᑦ) ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐃᖅᑲᐃᓂᐊᖅᑐᑦ ᐅᖃᐅᓯᕆᔪᔭᓐᓂᒃ ᐅᑭᐊᖅ ᑕᐸᐃᖅᑐᒥᓂᐅᒋᐊᒪ 
ᒪᓕᒐᓕᐅᕐᓂᕆᐊᖏᑦ ᓄᑖᓂᒃ ᐃᓪᓗᑖᖅᑎᑦᓯᖃᑦᑕᕐᓂᐊᓕᕋᒥᒃ ᐃᓪᓗᑭᓗᐊᖅᑐᓂᒃ ᐊᒥᓲᓂᑯᒧᑦ ᓄᓇᓕᓐᓂ. 
ᑐᑭᓯᓐᓇᑦᓯᐊᑐᐃᓐᓇᕆᐊᓕᒃ ᖃᖅᑯᐊᒐᐅᑉ ᓯᓚᐱᐊᖓᓂᒃ ᐊᖏᕐᕋᖃᕐᓗᓂ, ᑕᐅᑐᒍᓐᓇᑐᐊᕈᑦᓯᐅᒃ ᓂᓐᓂᐅᖅᑐᑦ 
ᓇᓗᓇᐃᖅᓯᓂᖏᑦ ᑭᙴᒪᒋᓂᖅᐹᖏᓐᓂᒃ ᑕᐃᑲᓂ ᓄᓇᓕᓐᓃᑦᑐᓂ. 
 
ᑕᐅᑐᓪᓗᒋᑦ ᑎᑎᖅᑲᐃᑦ, ᒥᑦᓴᐅᓯᑦᑐᖃᕈᑦᓯ ᑭᓯᐊᓂ 30-ᐳᓴᐃᑦ ᓄᓇᓕᓐᓂ ᓂᓐᓂᐅᓗᐊᖅᐸᑕ ᐅᕝᕙᓗ 40 
ᑕᐃᒃᑯᐊ ᐊᓯᓕᒫᖏᑦ ᓄᓇᓖᑦ ᐊᒥᓲᙱᑦᑐᓂᒃ ᑭᖑᕝᕕᖅᑐᕆᐊᓕᖅᐳᑦ ᐊᔪᓕᖅᑎᑕᐅᒐᒥᒃ. ᑕᐃᒪᐃᒻᒪᑦ ᑕᐃᒪ 
ᑕᐃᓐᓇ ᒪᓕᒐᖅ ᖃᖓᓂᑦ ᐊᑐᓕᖅᓯᒪᓕᖅᐸ ᖃᓄᑎᒋᓗ ᐊᑐᐃᓐᓇᓂᐊᕐᐸ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᖅᑲᓇᐃᔭᖅᑎᒐ ᑭᐊᑎᓐᓂᐊᖅᐸᕋ ᓇᓗᓇᐃᖅᓯᒋᐊᕐᓗᓂ 
ᓇᓪᓕᐊᖑᒻᒪᖔᖅ ᒪᓕᒐᖅ ᐅᖃᐅᓯᕆᔭᖓ. ᐃᓪᓗᑖᖅᑎᑦᓯᓂᐅᕙᑦᑐᑦ ᑐᙵᕕᓖᑦ ᑭᙴᒪᒋᔭᖏᓐᓂᒃ ᓄᓇᓖᑦ. 
ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᑭᐅᔭᐅᒍᒪᔪᖓ ᐊᐱᖅᑯᑎᓐᓂᒃ ᓇᓗᓇᐃᑦᓯᐊᖅᑰᕐᒪᑦ ᑭᓯᐊᓂ 30-ᐳᓴᖏᓐᓂ 40-ᐳᓴᖏᓐᓃᑉᐸᑕᓗ 
ᓂᓐᓂᐅᖅᑐᑦ ᓄᓇᓕᓐᓂ ᐃᓪᓗᑭᓗᐊᕐᓂᑯᒧᑦ, ᐊᓯᖏᑦ ᓄᓇᓖᑦ ᑕᒪᓐᓇᐅᑎᓪᓗᒍ ᐃᓪᓗᑖᖅᑎᑦᓯᒍᑎᓕᐅᕆᓂᖅ 
ᐃᐱᕋᐃᓐᓇᖅᑕᐅᓯᒪᔪᑦ. 
 
ᑕᐃᒪ ᐅᓇ ᐊᐱᖅᑯᑎᒐ ᐊᖓᔪᖅᑲᐅᑎᖏᓐᓂᒃ ᐃᓪᓗᓕᕆᔨᒃᑯᑦ, ᖃᐅᔨᒪᔪᖓ ᐊᑐᓕᕆᑦᓴᓕᐊᕆᒻᒪᒋᑦ. 
ᑕᑯᓚᐅᖅᓯᒪᓐᖏᑦᑐᖓ, ᓱᓕᔪᖅ, ᓄᓇᓕᒃ ᐊᑕᐅᓯᖅ ᐃᓪᓗᑖᖅᑐᖅ 50 ᐅᖓᑖᓂ ᐅᕝᕙᓗ ᖁᓕᓂᑦ ᐃᓪᓗᑖᖅᑐᓂᒃ 
ᓴᓇᕕᐅᓕᖅᑎᓪᓗᒍ ᐊᕐᕌᒎᑉ ᐃᓗᐊᓂ. 
 
ᖃᖓ ᐊᓯᔾᔨᖅᑕᐅᓂᕐᒪᑦ ᑖᓐᓇ ᐊᑐᐊᒐᖅ? ᐊᕐᕌᒎᓂᐊᖅᑑᓚᐅᖅᐸᓪᓚᐃᔪᖅ ᐊᒻᒪᓗ ᖃᖓᑎᒋ ᐊᑐᐊᒐᖅ 
ᐊᑐᖅᑕᐅᓚᐅᖅᐸ? ᑲᔪᓯᑎᑕᐅᓂᐊᖅᐸ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ.  
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᑦᓯᕙᐅᑖᖅ. ᖃᐅᔨᒪᑦᓯᐊᓐᖏᓐᓇᒪ ᖃᓄᖅ, ᑭᓇᒧᑦ ᐊᐱᖅᑯᑎᖓ 
ᑐᕌᖓᒻᒪᖔᒍ. ᑭᐅᔭᐅᓚᖓᔪᖅ ᐅᕙᖓ ᐊᐱᖅᓱᖅᑕᐅᖃᑎᖓᓄᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᖃᓄᐃᖏᑦᑐᖅ ᓇᓪᓕᐊᒃ ᑭᐅᒐᓗᐊᖅᐸᑦ ᐊᐱᖅᑯᑎᒥᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ: ᐊᐱᕆᓂᐊᕐᕋᒃᑯᑦ ᐊᖓᔪᖅᑳᕋ ᑭᐅᒍᓐᓇᕐᒪᖔᖅ ᐊᐱᖅᑯᑎᒥᒃ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ. ᔭᒐᐃᕋᑖᕋᒃᑯᑦ ᑐᓵᔾᔪᑎᒐ ᕿᑎᐊᓃᓕᕋᓗᐊᖅᑎᓪᓗᒍ ᐊᐱᖅᑯᑎᖓᓂ, 
ᓱᓕᒍᒪᓕ, ᑐᑭᓯᑦᑎᐊᕐᕈᒪ ᐊᐱᖅᑯᑎᖓᓂᒃ ᑰᓕᐅᑉ, ᐃᓪᓗᒥᒃ ᐃᓯᖅᑎᑦᑎᓂᖅ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓄᑦ 
ᑕᐃᒪᖓᓂᒃ, ᐱᒋᐊᕐᓚᐅᖅᑎᓪᓗᒍᓂ, ᓴᖅᑭᑕᐅᓯᒪᔪᑦ ᐅᑯᓇᙵᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 
ᐃᓪᓗᓕᕆᔨᒃᑯᑦ, 1950-ᒥᓂᖅᑲᐃ, ᐃᓯᖅᑎᑦᑎᖃᑦᑕᖅᓯᒪᔪᑦ ᐃᓯᕆᐊᓕᓐᓂᒃ ᑭᓯᐊᓂ. ᐊᒥᑲᓪᓚᓐᓂᒃ ᐊᑦᔨᒌᖏᑦᑐᓂᒃ 
ᐋᖅᑭᒃᓯᒪᓂᕐᓂᒃ ᐋᖅᑭᒃᓯᔪᖃᕈᓐᓇᖅᑐᖅ ᓇᓗᓇᐃᖅᑎᕆᓗᓂ ᐱᔭᕆᐊᖃᓪᓚᕆᑦᑐᓂᒃ, ᐊᒻᒪᓗ ᐃᓄᒋᐊᓗᐊᕐᓂᖅ 
ᖁᑦᑎᑐᒻᒪᕆᒻᒥᒃ ᐊᑐᖅᑕᐅᕙᑦᑐᓂᒃ ᓇᓗᓇᐃᖅᑎᕆᓕᕋᐃᒻᒪᑕ ᐱᔭᕆᐊᖃᓪᓚᕆᑦᑐᓂᒃ. 
 
ᑐᙵᕕᒋᔭᐅᔪᖅ ᐃᓄᓐᓂᒃ ᐃᓪᓗᖃᑦᑎᑦᑎᓂᕐᒧᑦ ᐱᔭᕆᐊᖃᕐᓂᖅ. ᑕᐃᒪᖓᓂᒃ ᐱᖃᑕᐅᓕᓚᐅᖅᓯᒪᑎᓪᓗᖓ 
ᐃᓪᓗᓕᕆᓂᕐᒥ, ᓄᑖᓂᒃ ᐃᓪᓗᓕᐅᕐᓂᖅ ᑐᙵᕕᖃᑉᐸᓚᐅᖅᑐᖅ ᐱᔭᕆᐊᓕᓐᓂᒃ, ᓱᓇᐅᓚᐅᕐᒪᖔᖅ 
ᐱᔭᕆᐊᖃᓪᓚᒃᑐᑦ. ᐃᓪᓗᖃᕆᐊᖃᑦᑐᓂᒃ ᖃᐅᔨᓴᖅᑐᖃᑉᐸᓚᐅᖅᑐᖅ ᖃᖓᓚᐅᒃᑯᑦ ᓄᓇᓕᓐᓂ ᐊᕐᕌᒍᓚᐅᖅᑐᓂ 
ᐃᓄᐃᑦ ᓄᓇᖏᓐᓂ, ᐊᒻᒪᓗ ᐊᑐᓕᖁᔨᔾᔪᑎᑦ ᑐᙵᕕᖃᑦᑐᑎᒃ ᐱᔭᕆᐊᖃᓪᓚᕆᑦᑐᓂᒃ ᐊᒻᒪᓗ ᖃᓄᖅᑑᕈᑎᓂᒃ 
ᑐᓐᔭᐅᔪᓂᒃ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᕐᕌᒍᑕᒫᑦ ᐅᕝᕙᓘᓐᓃᑦ 
ᐊᕐᕌᒍᑕᒫᐸᓗᒃ. 
 
ᒪᕐᕉᓐᓄᑦ ᐊᕐᕌᒎᓐᓄᑦ, ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᖃᓄᖅᑑᕈᑎᖃᓚᐅᖅᑐᑦ, ᓇᓗᓇᐃᖅᑎᕆᖏᖔᖅᑐᑎᒃ 
ᐅᕝᕙᓘᓐᓃᑦ ᓄᓇᓕᓐᓂ ᑐᓂᓯᖏᖔᖅᑐᑎᒃ ᐱᔭᕆᐊᖃᓪᓚᕆᑦᑐᓂ, ᐃᓱᒪᓕᐅᕈᑎᖃᓚᐅᖅᑐᑦ ᑐᓂᓯᒍᒪᓪᓗᑎᒃ 
ᐃᓘᓇᖏᓐᓄᑦ ᐊᒻᒪᓗ ᑖᓐᓇ ᐃᓱᒪᓕᐅᕈᑕᐅᔪᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᕋᓛᖕᑕᓘᓐᓃᑦ ᑕᐃᒃᓱᒪᓂ. ᑕᒫᓂ ᐊᕐᕌᒍᒥ ᐃᓪᓗᒃᓴᐃᑦ, ᓱᓕ ᑭᖑᓕᕇᑦ ᖃᓄᖅᑑᕈᑎᐅᒍᓐᓇᖅᑐᑦ 
ᑐᓂᔭᐅᓚᐅᖅᑐᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᓱᒪᒋᔭᐅᓪᓗᓂ ᑐᓂᓯᒍᑎᒃ ᐊᒥᓲᖏᑦᑑᒐᓗᐊᓂᒃ 
ᐃᓘᓇᖏᓐᓄᑦ ᐊᒃᓱᒻᒪᕆᐊᓗᒃ ᐊᒃᑐᐃᓂᖃᖏᒋᐊᖓᓂᑦ. 
 
ᐊᖏᓂᖅᐹᒥᓪᓕ ᐊᒃᑐᐃᓂᖃᕐᓂᐊᕐᓗᓂ ᐃᓄᒋᐊᓗᐊᖃᑦᑕᓂᕐᒧᑦ, ᑕᐅᑐᓐᓂᖃᕆᐊᖃᑦᑐᒍᑦ ᐱᓕᕆᔾᔪᑎᐅᔪᓂᒃ ᓇᒥ 
ᐱᔭᕆᐊᖃᓗᐊᕐᖑᐊᕐᒪᖔᑕ ᐊᒻᒪᓗ ᓇᒦᒪᖔᑕ ᐃᓄᒋᐊᓗᐊᖃᑦᑕᖅᑐᐃᑦ. ᓱᓕᒍᒪ, ᑕᒪᓐᓇ ᐱᑦᔪᑎᐅᓪᓗᓂ 
ᐃᓱᒪᓕᐅᕈᑕᐅᓚᐅᖅᑐᖅ ᐊᒻᒪᓗ ᐅᖃᕈᓐᓇᖏᑦᑐᖓ ᐃᓱᒪᓕᐅᕈᑕᐅᔪᖅ ᖃᓄᐃᓕᖓᓂᐊᕐᒪᖔᖅ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᑳᑦ. ᒪᒥᐊᓇᖅ, ᓇᓗᓕᖅᓯᒪᕈᔪᑉᐸᓪᓚᐃᒐᑦᑕ. ᐃᒃᓯᕙᐅᑕᕆᔭᐅᓕᖅᑎᓪᓗᖓ, 
ᒪᓕᒐᓱᐊᕐᕋᓗᐊᕐᕋᒪ ᖢ%ᖅ, ᖢ%ᒻ, ᖢ%ᓐ, ᐅᕗᖓ ᖢ%ᖕᔾ%ᒧᑦ. ᒪᓕᒍᒪᕕᓯ ᒪᑉᐱᖅᑐᒐᖅᑎᒍᑦ? 
ᑐᑭᓯᔾᔪᑎᑐᐃᓐᓇᐅᔪᑦ. ᐊᐱᖅᓱᕐᓂᖅ ᐱᐊᓂᒃᐸᑦ, ᐅᕗᖓᓂᐊᖅᑐᒍᑦ ᒪᑉᐱᖅᑐᒐᖅ ᖢ%ᒃ%ᒧᑦ. 
ᓇᓗᓕᐅᖅᑲᕙᓪᓚᐃᕋᑖᖅᑐᒍᑦ ᑕᒫᓂ. ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᓇᓗᓇᐃᖅᓯᔭᕆᐊᖃᖅᑲᐅᔫᒐᓗᐊᖅ ᖃᓄᖅ 
ᐱᕙᓪᓕᐊᔭᕆᐊᖃᒻᒪᖔᑦᑕ. ᑎᑎᕋᖅᓯᒪᔪᑎᒎᔾᔮᖏᑦᑐᒍᑦ ᐅᕝᕙᓘᓐᓃᑦ ᒪᑉᐱᖅᑐᒐᖅᑎᒍᑦ ᐅᕝᕙᓘᓐᓃ 
ᑮᓇᐅᔭᖏᑎᒍᑦ ᓈᒻᒪᓴᕐᓂᒃᑯᑦ, ᖃᓄᑐᐃᓐᓈᕆᐊᖃᑦᑐᒍᑦ ᑕᐃᒪᓐᓇᓕ ᐃᓱᒪᒋᕙᕋ. ᐃᓚᖏᑦ ᒪᓕᒐᓕᐅᖅᑏ 
ᐱᕕᖃᑦᑎᓪᓗᒋᑦ ᐊᒻᒪᓗ ᖃᐅᔨᒋᐊᑐᐃᓐᓇᖅᑐᖓᓗ ᑕᕝᕙᓂᒃᓴᐃᓐᓇᖅ ᒪᑉᐱᖅᑐᒐᕐᒥ, ᐱᖅᑲᐅᔭᕋ 
ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪᓗ ᐅᖃᖅᑐᓂ ᐃᖃᓗᒃᑑᑦᑎᐊᖅ ᖃᓂᕐᓂᖅᐹᖑᒻᒪᑦ ᑲᓇᑕᒥ ᐊᑐᖅᑕᐅᕙᒃᑐᒥᒃ, 
ᑕᐃᒪᐃᒻᒪᑦ, ᐃᓪᓗᑖᕆᐊᖃᖏᑦᑐᑦ. ᐊᑦᑎᓂᖅᐹᖑᔪᑦ. ᓂᕈᐊᕆᖅᑲᐅᔭᖓ ᐅᓪᓗᒥ 10 ᒥᓂᔅᒧᑦ. 
ᐱᕕᖃᑦᑎᑕᐅᔪᒪᒋᓪᓗᖓᑦᑕᐅᖅ ᐊᑦᔨᓴᐃᓐᓇᖓᓂᒃ ᐱᔪᓐᓇᕐᓂᕐᒥᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖏᖅᐱᑦ? ᐄ, ᐊᖏᖅᐳᑦ. ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᓱᕈᑎᒋᕙᕋ, ᐊᐱᖅᑯᑎᒋᓚᐅᖅᓯᒪᔭᓐᓄᑦ ᐅᑭᐊᒃᓵᖅ, 
ᐱᑕᖃᑦᑑᔮᓚᐅᖅᓯᒪᖏᒻᒪᑦ ᑐᓂᓯᓂᕐᒥᒃ ᐅᕝᕙᓘᓐᓃᑦ ᐱᒋᐊᕈᑎᒃᓴᒥᒃ ᓄᓇᓕᓐᓄᑦ, ᑲᒪᒋᔭᖃᕐᓂᐊᕐᓗᑎ 
ᐱᖁᑎᒥᓂᒃ, ᐊᒻᒪᓗ ᐱᐅᓂᖅᐹᒃᑯᑦ ᐱᓕᕆᖃᑎᒌᓐᓂᖃᕐᓗᑎᒃ ᐃᓪᓗᖃᑦᑎᐅᔪᑦ ᐊᒻᒪᓗ ᐃᓗᒧᑦ ᐊᑭᓖᔾᔪᑎᐅᔪᑦ 
ᓄᓇᓕᓐᓂᒃ. 
 
ᐃᓛᓪᓕ, ᐊᐅᓚᑦᑎᑎᐊᕐᓂᖅ ᐃᓚᒋᖏᑕᖓ ᑐᓂᓯᓂᐅᑉ ᐃᓕᖅᑎᑦᑎᓂᕐᒧᑦ ᐃᓪᓗᓄᑦ. ᐱᒋᐊᕈᑕᐅᔪᒪᔪᕐᓕ 
ᐃᓪᓗᓕᕆᔨᕐᔪᐊᑯᓐᓂᑦ ᒫᓐᓇᐅᔪᖅ ᐊᑐᖅᑕᐅᓯᒪᓕᖅᑐᖅ, ᐊᖏᓂᖅᐹᒥᒃ ᓱᕈᓯᖃᕈᑎᒃ ᓄᓇᒋᔭᑦᓯᓐᓂ, 
ᑐᓂᔭᐅᓂᐊᖅᑐᑎᑦ ᐊᒻᒪᓗ ᑖᒃᓱᒧᖓ ᐊᑐᐊᒐᑦᓯᓐᓄᑦ, ᖃᓄᑎᒋ ᐊᑐᖅᑕᐅᓂᐊᕐᒪᖔᖅ ᑐᓴᖅᑎᑎᖅᑲᐅᖏᑦᑐᑎᑦ. 
 
ᑕᐃᒪᓐᓇ ᑕᑯᓂᐊᕐᕈᑦᑕ ᐃᓪᓗᓕᒃ ᑐᓂᐅᖅᑲᑦᑕᐅᖃᑦᑕᖅᑐᓂᒃ ᓄᓇᕗᒻᒥ, ᐃᓄᒋᐊᓗᐊᕐᓂᖏᓐᓄᑦ ᒪᓕᓪᓗᑎᒃ, 
ᑐᙵᕕᖃᕐᓗᑎᒃ ᐊᑐᖅᑕᐅᕙᒃᑐᑎᒍᑦ ᓱᓕᔪᓐᓇᖅᓯᑎᑕᐅᓯᒪᔫᔮᖏᑦᑐᒃᑯᑦ. ᐃᓚᖏᑦ ᓄᓇᓖᑦ ᒫᓐᓃᑦᑐᖅ 10-15 
ᐳᓴᓐᒃᑯᑦ ᐃᓄᒋᐊᓗᐊᖅᑐᑦ ᐱᔪᓐᓇᖅᓯᓚᐅᖅᓯᒪᔾᔮᖏᑦᑐᑦ. ᑕᐃᒪᓐᓇ ᑐᑭᓯᕗᖓ? ᖃᐅᔨᒪᔪᖓ ᒫᓂᖃᐃ ᒪᕐᕉᓐᓂᒃ 
ᓄᓇᓖᓐᓂᒃ 15-ᓂᑦ ᐃᓪᓗᓂ ᐱᓂᐊᖅᑐᑦ ᐊᐅᔭᐅᓂᐊᖅᑐᒥ, ᐊᒻᒪᓗ ᐃᒻᒪᖃᖃᐃ ᐱᖓᓱᑦ. ᐊᐱᕆᕗᖓᓕ 
ᐊᖓᔪᖅᑳᒥᒃ ᐊᒻᒪᓗ ᐱᓕᕆᔨᖏᓐᓂᒃ ᖃᓄᑎᒋᑦ ᑖᓐᓇ ᐊᑐᐊᒐᖅ ᐊᑐᖅᑕᐅᓂᐊᕐᒪᖔᖅ ᓯᕗᓂᒃᑎᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 
ᐱᒻᒪᕆᐅᓱᒋᑲᒃᑯᑦᑕᐅᖅ ᑐᑭᓯᐅᒪᑦᑎᐊᕐᓂᖃᕐᓗᑕ ᑕᒪᒃᑮᑎᒍᑦ. ᐱᓕᕆᐊᕆᒐᑦᑎᒍᑦ ᑐᓴᐅᒪᑎᒃᑎᖃᑦᑕᕐᓗᑕ 
ᐃᓘᓇᖏᑎᒍᑦ. ᑕᐃᒪᓕ, ᑐᑭᓯᑎᑦᑎᐊᕐᕋᓱᐊᕐᓗᑎᑦ ᖃᓄᐃᒻᒪᑦ ᐊᑐᓚᐅᕐᒪᖔᑦᑕ ᑲᒪᒋᔭᖃᕐᓂᕐᒥᒃ ᑕᒫᓂ ᐊᕐᕌᒍᒥ, 
ᓯᕗᓂᐅᒍᑎ ᐅᖃᓪᓚᒍᑎᐅᖃᑦᑕᖅᑑᒐᓗᐊᑦ ᐊᑐᖅᑕᐅᓂᐊᖅᑐᑦ. ᑕᑯᓐᓇᖅᑐᒋᑦ ᐸᕐᓇᒍᑎᐅᓯᒪᔪᖅ ᐊᖏᔫᑎᓄᑦ 
ᑮᓇᐅᔭᑦ ᐊᑐᐃᓐᓇᐅᓚᐅᖅᑐᑦ ᐊᒻᒪᓗ ᐊᐃᑉᐸᕆᓕᖅᑐᓂᐅᒃ ᐊᕐᕌᒍᐊᑕ, ᐅᓇ, ᐃᓱᒪᒋᔭᒃᑯᑦ, ᐊᑲᐅᓈᓚᐅᕐᒪᑦ 
ᓴᙱᓂᖅᓴᒃᑯᑦ ᑲᒪᒋᔭᐅᓗᓂ, ᓄᖑᑎᖅᐹᓪᓕᕋᓱᐊᕐᓗᒍ ᐊᒃᓱᒻᒪᕆᐊᓗᒃ ᐃᓪᓗᖃᒡᒐᓐᓂᐅᔪᖅ ᑕᒪᒃᑯᓇᓂ ᓄᓇᓕᓐᓂ 
ᓇᓗᓇᐃᖅᑕᐅᓯᒪᔪᖅ ᖁᑦᑎᓂᖅᐹᒥᒃ ᐱᔭᕆᐊᖃᕐᓂᕋᑦᑕᐅᓪᓗᑎᒃ. 
 
ᐅᖃᕋᓱᙱᑦᑐᖓ ᐊᓯᖏᑦ ᓄᓇᓖᑦ ᐱᔭᕆᐊᖃᖏᑦᑐᑦ. ᖃᐅᔨᒪᔪᒍ ᐃᓘᓇᖏᓐᓂ ᓄᓇᓕᓐᓂ ᐃᓪᓗᑖᕆᐊᖃᑦᑐᑦ. 
ᐅᖃᖅᑲᐅᒐᒪᐃ�ᒃ, ᖃᐅᔨᒪᔪᒍᑦ ᐃᓪᓗᑖᕆᖃᑦᑐᒍᑦ 3,000 ᐊᓯᒃᑲᓐᓂᖏᓐᓂᒃ ᐃᓪᓗᓂᒃ ᐅᓪᓗᒥᒧᑦ. 
ᐱᔮᕆᔾᔪᑎᒋᓯᒪᖏᑕᕋ ᑐᓴᖅᑎᓪᓗᒋᑦ ᒪᓕᒐᓕᐅᖅᑎᐅᖃᑦᑎᒃᑲ, ᐊᑦᑎᓂᖅᐹᖑᒻᒪᑕ, ᐱᔭᕆᐊᖃᖏᒻᒪᑕ. 
ᐱᔪᒪᔭᖃᑦᑑᒐᓗᐊᑦ. ᐅᖃᓪᓗᖓ ᓄᖅᑲᐅᓯᖃᕐᓂᐊᕐᕋᒪ ᒪᑐᐃᖓᑦᑎᐊᕐᓂᐊᕐᕋᒪ ᐃᓱᒪᒋᔭᖏᓐᓄᑦ 
ᒪᓕᒐᓕᐅᖅᑎᐅᖃᑎᒻᒪ ᐊᒻᒪᓗ ᐊᓯᖏᑕ ᑕᒫᓂ ᑲᑎᒪᕕᒻᒥ ᕿᒥᕐᕈᔭᕆᐊᓕᑦᑎᓐᓂᒃ ᐊᑭᑐᔪᓄᑦ 
ᑮᓇᐅᔭᖅᑖᕆᔭᐅᔪᓄᑦ ᐱᓕᕆᓂᒃᑯᑦ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐲᑕ. ᑰᓕ. 
 
ᑰᓕ: ᖁᔭᓐᓇᒦᒃ, ᐊᐱᕆᔪᒪᓪᓗᒍ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᔨᖏᑦᑕᐅᖅ, ᖃᖓᒃᑯᑦ ᑖᓐᓇ ᐊᑐᐊᒐᖅ 
ᐅᖓᑖᓃᑦᑐᓂᒃ ᖁᓕᑦ ᐃᓪᓗᒃᓴᕆᔭᐅᔪᑦ ᐊᑐᓂᒃ ᓄᓇᓕᓐᓄ ᐱᒋᐊᕐᓚᐅᕐᒪᖔᖅ, ᐊᒻᒪᓗ ᖃᓄᑎᒋ 
ᐊᑐᖅᑕᐅᓂᐊᕐᒪᑦ? ᓱᓇᐅᕝᕙᓕ ᐊᓯᖏᓐᓂ ᐊᕐᕌᒍᓂ, ᐱᑕᖃᐃᓐᓇᖅᑐᖅ ᐊᑕᐅᓯᐅᖏᑦᑐᒥᒃ ᑲᑎᙵᔪᓂᒃ ᐃᓪᓗᓂᒃ 
ᐊᒻᒪᓗ ᐊᑕᐅᓯᒃᒥᒃ ᐊᒻᒪᓗ ᐊᓯᖏᓐᓂᑦ. 
 
ᑖᓐᓇ ᐊᑐᐊᒐᖅ ᐊᑐᖅᑕᐅᓕᓚᐅᖅᑐᖅ ᐅᑭᐊᒃᓵᖅ, ᐱᑦᔪᑎᒋᓪᓗᒍ ᐊᑐᖅᑕᐅᓕᓚᐅᖏᒻᒪᑦ ᓯᕗᓪᓕᕐᒥ 
ᒪᓕᒐᓕᐅᖅᑎᓂ, ᑖᓐᓇ ᒪᓕᒃᑕᐅᔭᕆᐊᓕᒃ ᐊᑐᑲᐃᓐᓇᑐᐃᓐᓇᖅᑲ, ᐱᕙᓪᓕᐊᓂᐅᓂᐊᖅᐸ ᑭᖑᓪᓕᕐᓄᑦ ᐊᕐᕌᒍᓄᑦ?  

ᐊᑐᓕᕈᑦᑎᒍ ᒫᓐᓇᐅᔪᖅ, ᐃᓚᖏᑦ ᓄᓇᓖᑦ ᐊᔪᓐᓂᐊᖅᑐᑦ ᐃᓱᒪᒋᔭᒃᑯᓪᓕ ᐃᒪᓐᓇᓄᖃᐃ ᖁᓕᑦ ᐊᕐᕌᒍᓄᑦ. 
ᐊᑐᓕᕈᑦᑎᒍ ᑐᙵᕕᒋᔭᐅᔪᖅ ᐃᓄᒋᐊᓗᐊᖅᑐᓄᐃᓐᓇᖅ, ᐃᓚᖏᑦ ᓄᓇᓖᑦ ᐃᓪᓗᑭᔅᓴᖃᑦᑕᖅᑐᑦ ᒫᓂ 15 ᐳᓴᓐ 
ᐃᓄᒋᐊᓗᐊᕐᓂᕐᒧᑦ ᓄᓇᓕᖏᓐᓂ ᐊᔪᓐᓂᐊᖅᑐᑦ ᐃᓗᐊᓂ ᖁᓕᑦ 15-ᓄᑦ ᐊᕐᕌᒍᓄᑦ. ᐊᐱᖅᑯᑎᒐ, ᖃᓄᑎᒋ ᑖᓐᓇ 
ᐊᑐᐊᒐᖅ, ᐊᑐᖅᑕᐅᕙᑦᑐᖅ ᑖᓐᓇ ᐊᑐᖅᑕᐅᓂᐊᖅᑲ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᓯᑳᑦ. 
 
ᓯᑳᑦ: ᐃᓛᒃ, ᐱᓕᕆᐊᕐᕗᓪᓕ ᐊᑐᓕᖁᔨᔾᔪᑎᓕᐅᖃᑦᑕᕐᓗᑕ ᐊᒻᒪᓗ ᐊᑦᔨᒌᖏᑦᑐᕈᓘᔭᕐᓂᒃ ᖃᓄᖅᑑᕈᑎᓂᒃ 
ᐃᓪᓗᑖᖅᑎᑦᑎᓂᕐᒧᑦ ᓄᓇᓕᓐᓂ. ᐊᒻᒪᓗ ᑕᐃᒪᓐᓇᐃᓕᐅᖅᐸᑦᑐᑕ. ᐱᑕᖃᕐᒪᑦ ᐊᑦᔨᒌᖏᑦᑐᓂᒃ ᖃᓄᖅᑑᕈᑎᒃᓴᓂᒃ 
ᓂᕈᐊᖅᕕᐅᒐᔭᖅᑐᓂᒃ. ᐃᓱᒪᓕᐅᕈᑎᓪᓚᑦᑖᕐᓕ ᑕᒪᑐᒧᖓ ᐊᑐᖅᑕᐅᕙᑦᑐᖅ ᑖᒃᑯᓇᙵ ᑮᓇᐅᔭᓕᕆᔨᒃᑯᑦ 
ᑲᑎᒪᔨᕋᓛᖏᓐᓂᒃ, ᓇᓚᐅᒃᑖᕈᓐᓇᖏᑦᑐᖓ ᖃᓄᐃᑦᑑᓛᕐᒪᖔᑕ ᓇᓖᕌᕋᒃᓴᐃᑦ ᐊᕐᕌᒎᓛᖅᑐᒥ. 
 
ᐊᕐᕌᒎᓂᐊᖅᑐᒥ ᒐᕙᒪᑐᑲᒃᑯᓐᓂ ᑮᓇᐅᔭᑲᖅᑎᑕᐅᔮᖏᑦᑐᒍ 2006/07 ᒫᓐᓇᐅᔪᒥ ᐃᑲᔪᖅᑕᐅᓗᑕ ᐊᖏᓂᖅᓴᒥ 
ᑐᔪᖅᑎᕈᑎᓂ ᖃᓄᐃᓐᓂᖓ ᓇᓗᓇᐃᖅᑕᐅᓂᐊᕐᑐᖅ ᓯᕗᓂᒃᓴᑎᓐᓂ ᐊᕐᕌᒍᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᑳᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᑐᑭᓯᒐᒃᑯ ᐊᑐᖅᑕᐅᓚᐅᕐᑐᑦ ᑕᒫᓂ ᐊᕐᕌᒍᒥ ᐃᓕᐅᖅᑲᖅᑕᐅᓂᖏᓐᓄ ᐃᓪᓗᐃ ᒪᕐᕉᒃ ᐅᕝᕙᓘᓐᓃᑦ 
ᐱᖓᓱᑦ ᓄᓇᓖᑦ ᑐᓂᓯᔭᐅᓚᐅᕐᑐᑦ 15-ᓂ ᐃᓪᓗᓂ ᐊᑐᖅᑕᐅᑲᓐᓂᔮᖏᑦᑐᑦ ᐊᕐᕌᒍᒥ. ᑕᐃᒫᖃᐃ ᑐᑭᓯᕗᖓ 
ᐊᖏᔪᖅᑳᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᓯᑳᑦ. 
 
ᓯᑳᑦ: ᓇᓚᐅᑦᑖᕈᓐᓇᖏᑦᑐᖓ ᐃᓱᒪᓕᐅᖅᑕᐅᔪᑦ ᖃᓄᐃᓕᖓᓂᐊᕐᒪᖔᑕ. ᐅᖃᐅᓯᕆᓗᒍ ᐅᑭᐊᒃᓵᖑᓂᐊᕐᑐᒥ 
ᐃᓕᐅᖅᑲᐃᓕᕈᑦᑕ ᐃᓪᓗᓂ. ᐊᔾᔨᖓᓂ ᒪᓕᒃᑲᓂᕐᓂᐊᖅᑐᒍ ᐊᕐᕌᒍᒐᓚᓐᓄ ᒪᓕᑦᑕᐅᓕᖅᑐᓄ ᐊᒻᒪ ᓴᖅᑭᑎᑦᑎᓗᑕ 
ᓇᓖᕌᕋᒃᓴᓪᓚᕆᓐᓂ ᑐᖓᓗᑎ ᐱᔭᒃᓴᐃᑦ ᐊᑐᐃᓇᐅᔪᑦ ᐅᕙᑦᑎᓐᓄ ᐊᒻᒪ ᑭᖑᓂᐊᒍᑦ ᐃᓱᒪᓕᐅᕈᑕᐅᓂᐊᕐᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ: ᐊᖏᔪᖅᑳᖅ ᐸᕐᓇᐃᓯᒪᖏᑦᑐᖅ. ᑐᙵᓂᖃᕐᓂᐊᖅᑐᖅ ᓂᕆᐊᖅᑕᐅᓯᒪᓂᒃᑰᖓᔪᓂ. ᑐᖓᓂᐊᕐᑐᑦ 
ᒐᕙᒪᑐᖃᒃᑯᓐᓂ, ᐱᑕᖃᕆᐊᖃᕋᓗᐊᕐᐸᑦ ᑲᑎᖃᔪᓂ ᐃᓪᓗᓕᕆᓂᕐᒧ ᐱᑕᖃᕆᐊᓕᓐᓂ ᐊᖏᔪᑎᓄ 
ᒐᕙᒪᑐᖃᒃᑯᓐᓂ. 
 
ᐊᑐᖅᑕᐅᑐᐃᓐᓇᕆᐊᓕ ᐱᔭᐅᒐᔪᓲᓂ ᓈᒻᑲᕐᑲᓗᖃᕐᐸᑦ ᓱᓇᑐᐃᓐᓇᐃ, ᐱᖁᔨᒐᔭᖅᑭᑦ ᑕᐃᒫᒃᓴᐃᓐᓇᖅ 
ᐊᑐᖅᑕᐅᔪᓂ ᐃᓕᐅᖅᑲᖅᑕᐅᓂᖏᓐᓄ ᐃᓪᓗᐃ ᐊᑐᓚᐅᖅᑕᓐᓂ ᑕᒫᓂ ᑮᓴᐅᔭᓕᕆᓂᕐᒧ ᐊᕐᕌᒍᒧ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒃᑲᓂᕐᓗᒍ, ᐃᖅᑲᓇᐃᔭᖃᑎᒋᕙᒃᑲᒃᑭ 
ᐃᖅᑲᓇᐃᔭᖅᑎᒃᑲ, ᐱᔪᒪᓪᔪᑎᓕᐅᕋᐃᒐᑦᑕ ᐊᖏᖅᑕᐅᔭᕆᐊᓕᓐᓄ ᐊᖓᔪᖅᑳᓄᑦ, ᐊᒻᒪ ᑐᓂᓯᒍᒪ ᐊᖓᔪᖅᑳᓄ.  

ᑐᓂᒐᔭᖅᑕᒃᑲ ᐊᖓᔪᖅᑳᓄ ᐊᒻᒪ ᐃᓱᒪᖅᓲᑕᐅᓕᕐᓗᓂ. 
 
ᐊᑕᐅᓯᐅᓗᐊᖅᑐᒥ ᐱᖁᔨᖃᑦᑕᖅᓯᒪᔪᒍᑦ ᐊᒻᒪ ᑕᒪᓐᓇ ᐊᑐᕋᔪᓲᕋ. ᓇᓗᓇᐃᖅᓯᓪᓗᑕ ᐱᐅᓛᒥ ᓇᓖᕋᕋᒃᓴᑎᓐᓂ 
ᐊᒻᒪᓗᑦᑕᐅᖅ ᑕᑯᔅᓴᐅᑎᑦᑐᒋ ᐅᓯᖏᑦ ᓇᓕᕌᕋᒃᓴᐃ ᐊᑐᕈᓐᓇᖅᑕᕗ, ᑕᐃᒫᒃᓴᐃᓐᓇᖅ ᐊᑐᕐᓂᐊᖅᑐᒍ ᐊᑐᓲᑦᑎᓐᓂ 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᐊᐱᖅᑯᑎᒐ ᑐᕌᖓᕋᑖᖅᑐᖅ ᐊᖏᔪᖅᑳᒧ ᐃᓪᓗᓕᕆᔨᕐᔪᐊᑯᓐᓄ ᓴᓇᖃᑦᑕᕐᖓᑦ ᐱᖁᔭᐅᔪᓂ. ᑕᐃᒫᒃᓴᐃᓐᓇᖅ 
ᐱᖁᔨᓂᐊᕐᐸ ᐃᓕᐅᖅᑲᖅᑕᐅᓂᖏᓐᓄ ᐃᓪᓗᐃᑦ ᑕᐃᒪᐃᓚᐅᕐᒪᑦ ᑕᐃᒪᐃᓚᐅᕐᒪᑦ ᑮᓇᐅᔭᓕᕆᓂᕐᒧ ᐊᕐᕌᒍᒥ? 
ᐊᑐᕋᓗᐊᕐᑎᓪᓗᒋ ᐊᑐᖅᑕᐅᒐᔪᓲᓂ ᐱᖁᑎᓂ ᐱᖃᓯᐅᑎᓗᓂ ᐊᖏᔫᑎᓄ ᐊᒻᒪ ᒐᕙᒪᑐᖃᒃᑯᓐᓂ ᑮᓇᐅᔭᖅᑐᕈᑎ 
ᐊᒻᒪ ᐊᓯᖏᑦ. 
 
ᐱᐅᓛᖑᖏᑦᑐᖅ ᐊᑐᖅᑕᐅᔪᓐᓇᕐᑐᖅ, ᑭᓯᐊᓂ ᐊᑐᖅᑕᐅᒐᔪᓲᖅ, ᐱᓯᒪᒍᕕᐅ, ᐱᖁᓕᓂᐊᕐᐱᑦ, ᐅᖃᖅᑲᐅᒐᕕ 
ᐸᕐᓇᐃᓯᒪᓂᕋᖅᑐᑎ ᐊᕐᕌᒍᒐᓚᓐᓂ ᐱᖓᓱᑦ ᐅᕝᕙᓘᓐᓃᑦ ᑎᓴᒪᓂ, ᐃᓚᒋᓂᐊᖅᐸᐅ ᐱᖁᔭᕐᓂ 
ᑮᓇᐅᔭᐅᖁᓚᐅᖅᑕᑎ 30 ᐅᕝᕙᓘᓐᓃᑦ 40ᐳᓴᓐᓂ ᐃᓄᒋᐊᓗᐊᖃᑦᑕᑎᓪᓗᒋ ᓄᓇᓕᓐᓂ. 
 
ᐃᒃᓯᕙᐅᑕᖅ: ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔭᒃᑲ ᐊᖓᔪᖅᑳᒧ ᐃᓕᐅᖅᑲᖅᑕᐅᔪᓄ ᑐᙵᓂᖃᐃᓐᓇᓂᐊᖅᑐᑦ 
ᐱᑕᖃᕆᐊᓕᓪᓚᕆᓐᓂ. ᐊᖏᓛᖑᓲᖅ ᐱᔾᔪᑎᖓ ᓴᖅᑭᑎᑦᑎᔪᖅ ᐱᑕᖃᕆᐊᖃᓛᓂ 
ᐃᓄᒋᐊᓗᐊᖃᑦᑕᕐᓂᖏᓐᓅᖓᓲᖅ, ᐊᒻᒪ ᑖᓐᓇ ᐱᖁᖃᑦᑕᓂᐊᖅᑕᕋ ᐊᖓᔪᖅᑳᒧ, ᐅᐱᓐᓇᕋᓂ 
ᑐᑭᖃᓈᖅᓴᖏᑦᑐᖓ ᐃᓪᓗᓕᐅᕈᔾᔨᒋᐊᖅ ᐃᓄᓐᓂᒃ ᑭᙴᒪᑦᓯᑎᓐᓇᒋᑦ.  
 
ᐅᖃᖅᑐᖓ ᐃᓘᓐᓇᖏᓐᓂ ᓄᓇᓕᓐᓂ ᑭᙴᒪᓇᖅᑐᖅᑕᖃᙱᑦᑐᖅ ᐃᓪᓗᓂᒃ. ᑭᓯᐊᓂ ᓇᓗᓇᐃᖅᓯᒋᐊᖃᕋᑦᑕ 
ᓇᐅᒃᑯᑦ ᐊᖏᓂᖅᐹᓂᒃ ᑭᙴᒪᓇᖅᑐᖅᑐᖃᕐᒪᖔᖅ ᐊᒻᒪ ᑕᒪᓐᓇ ᐊᖅᑯᑎᒋᓗᒍ ᐃᓪᓗᓂᐅᕆᓂᕐᓄᑦ 
ᐊᒥᓲᓂᖅᐸᐅᒍᓐᓇᕐᓂᓕᒫᖏᒍᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᓯᑳᑦ. ᑰᓖ. 
 
ᑰᓕ: ᖁᔭᓐᓇᒦᒃ. ᖁᔭᒋᔭᕋ ᐅᖃᑐᐃᓐᓇᑦᓯᐊᕈᓐᓇᕐᒪᑦ ᒪᓕᒐᓕᐅᖅᑎ, ᐃᓛᒃ ᐊᖓᔪᖅᖄᖓᑦ ᐃᓪᓗᓕᕆᔨᖅᔪᐊᒃᑯᑦ. 
ᓱᓕᔪᖅᓴᓕᙱᑦᑐᖓ ᑕᐃᒃᑯᐊ ᐃᓄᐃᑦ, ᕿᑐᕐᖓᖅᑖᕈᒪᓕᕌᖓᑕ ᐱᖓᓱᓂᒃ ᓯᑕᒪᓂᓪᓘᓐᓃᑦ 
ᓂᓐᓂᐅᖏᑦᑑᑎᑕᐅᑎᓪᓗᒋᑦ ᐊᓪᓛᑦ ᓱᓕ ᐃᓪᓗᑖᖅᑎᑕᐅᙱᑦᑐᑦ. 
 
ᓂᓐᓂᐅᓐᖏᓐᓇᕋᖅᑕᐅᒐᓗᐊᑦ, ᑭᓯᐊᓂ ᑕᖅᑲᒐ, ᓱᕈᑦᓯᑦ ᐊᑕᐅᓯᕐᒥᒃ ᕿᑐᕐᖓᓖᑦ ᐃᓚᖏᓪᓗ ᓱᕈᑦᓯᑦ ᐱᖓᓱᓖᑦ 
ᓯᑕᒪᓂᓪᓘᓐᓃᑦ. ᐃᓂᑭᓪᓕᐅᖏᓐᓂᕋᖅᑕᑦ, ᐊᒥᓱᕋᔭᓕᑭᐊᒐᓴᐃᑦ. ᓯᕗᓪᓕᐅᑎᔭᑦᓴᒫᖑᙱᑦᑐᑦ 
ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᒪᓐᓇ ᑕᐃᒫᖑᕙ ᑐᑭᓯᓂᕋ ᐊᖓᔪᖅᑳᖓᓂᒃ ᐃᓪᓗᓕᕆᔨᕐᔪᐊᒃᑯᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓖ. ᓯᑳᑦ. 

ᓯᑳᑦ: ᖁᔭᓐᓇᒦᒃ ᐃᑦᓯᕙᐅᑖᖅ. ᐃᒫᒃ ᐅᖃᕋᓱᐊᖅᐸᓪᓚᐃᔪᖓ ᑕᐅᑐᒐᖃᕋᓱᐊᕆᐊᑦᑕ ᓇᐅᒃᑯᑦ 
ᑭᙴᒪᓇᕐᓂᖅᓴᐅᒻᒪᖔᑕ ᐃᓪᓗᖃᕆᐊᓖᑦ. ᖁᔭᓇᐅᓗᓂ ᕿᑐᕐᖓᖃᕋᓗᐊᖅᐸᑕ ᒪᕐᕉᓐᓂᒃ, ᐱᖓᓱᓂᒃ, 
ᖁᓕᓂᓪᓘᓐᓃᑦ ᐃᓪᓗᒥ ᐊᑕᐅᓯᕐᒥ. ᓇᓪᓚᐊᒃ ᓄᓇᓖᑦ ᑭᙴᒪᑦᓯᓂᖅᐸᐅᒻᒪᖔᑕ, ᓂᓐᓂᐅᓂᖅᐸᐅᒻᒪᖔᑕ, ᑕᐃᒪ 
ᑕᒪᒃᑯᐊ ᑕᐅᑐᒐᕆᒋᐊᖃᖅᑲᕗᑦ ᑖᒃᑯᓄᖓ ᐱᓕᕆᑦᔪᑎᑦᓴᑎᓐᓄᑦ. ᑕᒪᓐᓇᑕᒡᒐ ᐊᑐᓕᖅᑎᑕᐅᖁᔭᕋ ᒥᓂᔅᑕᒧᑦ, 
ᑕᐃᒪ ᐅᖃᐅᓯᕆᓯᓇᔭᕐᒪᐅᒃ ᒥᓂᔅᑕᐃᑦ ᑲᑎᒻᒪᓕᖅᒻᐸᑕ ᑮᓇᐅᔭᓕᕆᔩᓪᓗ ᑲᑎᒻᒪᔨᖏᓐᓄᑦ. ᖁᔭᓐᓇᒦᒃ 
ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᑳᑦ. ᑰᓕ. 
 
ᑰᓕ: ᖁᔭᓐᓇᒦᒃ. ᑕᒪᓐᓇ ᑕᐃᒪᐃᓕᖓᓐᓂᖅᐸᑦ ᑕᐃᒪᑦᑕᐅᖃᐃ ᑕᑯᒋᐊᖃᓯᐅᑎᒋᐊᖃᕋᔭᖅᐸᑦ ᐃᖅᑲᓇᐃᔭᖅᑎᓂᒃ 
ᐃᓪᓗᖃᖅᑎᑦᓯᓂᕐᓄᑦ ᒪᓕᒐᐃᑦ. ᒪᓕᑦᑕᐅᑦᓯᐊᕐᓂᐊᕐᒪᑕ. ᓄᓇᓕᓐᓂ ᐃᓪᓗᑖᕈᒪᔪᑦ, ᓄᓇᓕᓐᓂ ᑲᑎᒻᒪᔩᑦ 
ᐃᖅᑲᓇᐃᔮᑦᓴᓯᐅᖅᐸᑦᑐᑦ ᒐᕙᒪᒃᖁᑦ ᐃᖅᑲᓇᐃᔮᖁᑎᖏᓐᓂᒃ ᐃᖅᑲᓇᐃᔭᖅᑎᑖᙱᖔᓗᑎᒃ ᖃᓪᓗᓈᓃᙶᖅᑐᓂᒃ 
ᐊᑕᑎᑕᐅᖔᕐᓗᑎᒃ ᓄᓇᓕᓐᓄᑦ, ᐃᓪᓗᖃᖅᑎᑕᐅᓗᑎᑦᑕᐅᖅ ᐅᐱᓐᓇᕋᓂ ᑕᒪᓐᓇ ᑭᖒᒪᓇᕐᓂᖅᕋᐅᒍᑎᖓ 
ᐃᖅᑲᓇᐃᔮᓕᐅᖅᑕᐅᓗᑎᒃ ᓄᓇᓖᑦ. ᑕᒪᓐᓇ ᐱᔾᔪᑕᐅᓗᓂ ᐃᓪᓗᑖᖅᑎᑦᓯᓂᐅᕙᑉᐸ ᐃᓪᓗᓕᕆᔨᕐᔪᐊᒃᑯᑎᒍᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᑰᓖ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ. ᑐᑭᑖᕈᑎᖃᕐᕕᒋᒋᐊᕐᓗᒍ ᓇᐅᒃᑯᑦ, ᐃᖅᑲᓇᐃᔭᖅᑎᖃᒃᑲᓐᓂᕆᐊᑐᑐᐊᕋᑦᑕ ᐃᓪᓗᑦᓴᓕᐅᕆᓯᒪᓃᑦ 
ᐊᑐᐊᖅᓯᓯᒪᒐᔪᑦᑐᑦ ᖃᑦᓯᐅᓂᖏᓐᓂᒃ ᒪᑐᐃᖓᔪᑦ ᒐᕙᒪᒃᑯᓐᓂ ᐃᖅᑲᓇᐃᔮᑦᓴᐃᑦ. ᑕᐃᒪᐃᓕᖓᕗᖅ. 
 
ᑕᐃᒪ ᑕᓪᓕᒪᓂᒃ ᐃᖅᑲᓇᐃᔮᑦᓴᑕᖃᑦᑐᕐᓂᖅᐸᑦ ᑐᓗᕐᔪᐊᕐᒥ ᐊᒻᒪᓗ ᐃᓪᓗᓴᑕᖃᖅᑎᓂᙱᒃᑯᑎᑦᒍ, 
ᑭᙴᒪᑦᓯᓇᔭᖅᐳᑦ ᑕᓪᓕᒪᓂᒃ ᐃᓪᓗᓂᒃ. ᑕᒪᓐᓇᑕᒡᒐ ᓇᓗᓇᐃᖅᑕᐅᒍᑎᖓ. ᑐᙵᕕᖃᙱᑦᓯᐊᖅᑐᖅ 
ᐃᖅᑲᓇᐃᔮᖅᑖᖅᑎᑦᓯᓂᕐᒥᒃ ᓄᓇᓕᓐ ᓯᓚᑎᒥᓪᓘᓐᓃᑦ. ᑭᓯᐊᓂᓕ, ᓯᕗᓪᓕᐅᑎᓯᒪᓗᒍ, ᐃᓪᓗᓐᓂᐊᖅᑐᖃᕐᓂᖅᐸᑦ 
ᓄᓇᓕᓐᓂ ᐊᓱᐃᓪᓛᒃ ᑕᐃᒃᑯᐊ ᓯᕗᓪᓕᐅᑎᒋᐊᓕᓪᓚᕇᑦ ᐃᓪᓗᑖᖅᑎᑕᐅᑦᓴᐅᑎᒋᓂᖅᓴᐅᒐᔭᖅᐳᑦ, ᒪᑯᐊᒐᓚᐃᑦ 
ᓘᑦᑖᓪᓚᕇᑦ, ᐃᓕᓐᓂᐊᖅᑎᑦᓯᔩᑦ, ᑖᒃᑯᐊᐅᓗᑎᓪᓘᓐᓃᑦ ᐅᕝᕙᓗ ᐱᔨᑦᓯᐅᑎᒋᓇᔭᖅᑕᖏᑦ ᐱᑕᖃᙱᖔᕐᓗᑎᒃ 
 
ᐃᓄᖏᓐᓄᑦ ᓄᓇᓖᑦ. ᑕᐃᒪ ᑕᐃᒃᑯᐊ ᐃᖅᑲᓇᐃᔮᑦᓴᐃᑦ ᐱᑕᑦᓯᕈᓐᓇᖏᑉᐸᑕ ᐃᓪᓗᖃᖅᑎᑦᓯᔪᓐᓇᖏᓐᓂᑯᑦᑎᓐᓄᑦ, 
ᑐᕌᕐᒥᔪᑦᑕᐅᖅ ᐊᓄᓪᓚᑦᓯᐊᓕᕆᔨᓄᑦ ᐊᓯᖏᓐᓄᓪᓗ. ᐃᑯᐊᓪᓚᑦᑐᓕᕆᓂᕐᓄᓪᓗ ᐃᖅᑲᓇᐃᔭᖅᑎᓄᑦ, 
ᑕᒪᒃᑯᐊᒐᓚᐃᑦ. ᓯᕗᓪᓕᐅᑎᔭᕆᐊᖃᕐᓂᖅᓴᖁᑎᕗᑦ. ᑕᐃᒪ ᐊᒥᐊᒃᑯᓯᒪᓐᓂᖅᐸᑕ ᑕᐅᑐᒐᕆᓯᒻᒥᑦᓱᑎᒍ ᐊᐅᓚᑦᓯᔩᑦ 
ᐊᖓᔪᖅᑕᐅᑎᓪᓗ ᐃᖅᑲᓇᐃᖏᔮᖏᑦ. ᖁᔭᓐᓇᒦᒃ ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᑳᑦ. ᑰᓕ. 
 
ᑰᓕ: ᑭᖑᓪᓕᖅᐹᒥ ᐅᖃᐅᓯᕋ ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐊᓲᑦ ᐃᓪᓗᑖᖅᑐᖅᑎᑦᓯᓂᕐᓄᑦ ᒪᓕᒐᕐᓂᒃ. 
ᑐᙵᕕᖃᕆᐊᖃᖅᑐᕆᔭᕋ ᑲᔪᓯᑎᑕᐅᓂᖅᓴᐅᒋᐊᖃᕐᓂᕐᒥᒃ, ᑐᙵᕕᖃᕆᐊᖃᕐᒥᔪᖅᑕᐅᖅ ᖃᑦᓯᐅᓂᖏᓐᓂᒃ 
ᕿᑐᕐᖓᕇᑦ. ᐊᐃᑉᐸᖃᙱᑦᑐᑦ ᕿᑐᕐᖓᖃᐅᕐᒪᑕ ᑕᖅᑳᓂ: ᐊᐃᑉᐸᖃᙱᑦᑐᑦ ᕿᑐᕐᖓᓖᑦ, ᕿᑐᕐᖓᑲᐅᖅᑑᑏᑦ 
ᐃᓱᒪᒋᔭᐅᓪᓚᕆᒋᐊᓖᑦ. 
 
ᐃᓪᓗᓕᕆᔨᕐᔪᐊᒃᑯᑦ ᒐᕙᒪᒃᑯᓪᓗ ᐊᐃᑉᐸᖃᙱᑦᑐᓄᑦ ᑭᑐᕐᖓᓕᓐᓄᑦ ᒪᓕᒐᖁᑎᖃᙱᑦᑐᑦ. ᒫᓐᓇᑦᓴᐅᑎᒋ 
ᑭᙴᒪᑦᓯᔪᑦ; ᐃᓄᐃᓪᓗ ᓄᑦᑎᖅᑐᑦ ᓄᓇᓕᓐᓄᑦ ᐃᖅᑲᓇᐃᔭᕆᐊᖅᓱᑎᒃ. ᐅᖃᙱᑦᑐᖓ ᑕᐃᒫᑦᓴᐃᓐᓈᖅᑐᒥᒃ 
ᓯᕗᓪᓕᐅᑎᔪᑦᓴᖁᑎᒋᒋᐊᖏᑦ, ᑭᓯᐊᓂ ᐃᓱᒪᒋᔭᐅᖃᓯᐅᑎᒋᐊᖃᕐᒪᑕ. 

ᐃᓪᓗᖃᖅᑎᑦᓯᔪᓐᓇᕈᑦᑕ ᖃᓪᓗᓈᓃᙶᖅᓯᒪᔪᓂᒃ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ ᕿᑐᙵᖃᑦᑐᑦ ᑎᑭᖃᑦᑕᖅᑐᑦ, 
ᑕᐃᒪᓐᓇᐃᓕᐅᕈᓐᓇᕆᐊᖃᑦᑐᒍᑦ ᓄᓇᖃᑦᑎᐅᔪᓄᑦ ᓄᓇᕗᒻᒥ. ᐊᒥᓲᐊᓘᒻᒪᑕ, ᕼᐊᓐᓇᓚᖏᓐᓃᑦᑐᑦ ᐃᓅᓱᒃᑐᐃᑦ 
ᐃᓚᒌᑦ ᕿᑐᙵᖃᖏᑦᑐᑦ, ᐃᓪᓗᑖᕈᒪᔪᑦ. 
 
ᐅᖃᐅᑎᒍᓐᓇᕆᒃᑭᑦ ᐃᓚᒋᔭᐅᖏᑦᑐᑦ ᑖᒃᑯᓄᖓ ᐃᓄᒋᐊᓗᐊᖅᐸᑦᑐᓄᑦ, ᐃᓪᓗᑖᕈᒪᒻᒥᔪᑦᑕᐅᖅ, ᐊᑕᐅᓯᕐᒧᑦ 
ᐊᑐᐊᒐᖅ, ᖃᓂᒋᔭᕈᓗᐊᓃᑦᑐᑦ ᐊᖏᓂᖅᐹᖑᖃᑕᐅᔪᓂᒃ ᐱᔭᕆᐊᖃᑦᑐᓄᑦ ᑐᑭᓕᐅᖅᑕᐅᓗᓂ 
ᐃᓄᒋᐊᓗᐊᕐᓂᐅᒋᐊᖓᓂᒃ ᓈᒻᒪᖏᑦᑐᖅ. 
 
ᐃᑲᔪᖅᑐᐃᔪᖓ ᐃᓪᓗᖃᕆᐊᖃᕐᓂᕐᒥᒃ, ᑭᓯᐊᓂᓕ ᐃᓱᒪᒋᔭᖃᕆᐊᖃᑉᐸᓪᓚᐃᔪᒍᑦ ᑲᑎᒋᐊᓕᕗᑦ ᑕᐃᒃᑯᓂᖓ 
ᐊᔪᖅᑎᑦᑎᓂᐊᖏᓇᑦᑕ ᑖᒃᑯᓂᖓ ᐃᓄᓐᓂᒃ ᓂᕈᐊᖅᓯᒪᔪᓂᒃ ᕿᑐᙵᖃᓗᐊᖏᒋᐊᒃᓴᖅ ᐊᒻᒪᓗ ᑕᐃᒪᐃᒻᒪᑦ 
ᐃᓗᑖᕈᓐᓇᐃᓕᓗᑎᒃ ᐃᓅᓯᓕᒫᖅ. 
 
ᐊᐱᖅᑯᑎᒃᓴᖃᒃᑲᓂᕐᓂᕐᐊᕋᒪ ᒪᑉᐱᖅᑐᒐᖅ ᖢ%ᓪ%ᒥ ᐊᒻᒪᓗ ᐃᓕᓂᐊᖅᐸᖓ ᖄᖓᓂ ᑎᑎᕋᖅᕕᕕᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. (ᑐᓵᔨᒃᑯᑦ): ᐅᖃᐅᓯᑐᐃᓐᓇᐅᕙᓪᓚᐃᕋᑖᕐᒪᑦ. ᓄᖅᑲᖓᑲᐃᓐᓇᕐᓂᐊᕐᕋᑕ 
ᕿᓚᒥᑯᓗᒃ 30-ᒥᓂᔅᒥᒃ. ᓂᕆᔭᖅᑐᑲᐃᓐᓇᕐᓗᑕ. 
 
>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 18:16-ᒥ ᐊᒻᒪᓗ ᐱᒋᐊᒃᑲᓂᖅᑐᑎᒃ 18:53-ᒥ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᖅᐳᒍᑦ. 
 
ᑰᓕ ᐱᐊᓂᖅᑲᐅᒻᒪᑦ ᐊᐱᖅᓱᖅᑐᓂ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᓪᓗᖓ ᒪᑐᒥᖓ, ᐅᕙᓂ ᐱᓕᕆᐊᕐᓄᑦ ᐸᕐᓇᒍᑎᒥ 
ᒪᑉᐱᖅᑐᒐᖅ L-17, ᐅᑉᐱᕈᓱᒍᓐᓇᖏᓐᓇᒪ, ᐅᖃᖅᓯᒪᔪᖅ ᑕᖅᑭᑕᒫᑦ ᐃᓪᓗᒨᖅᑲᐃᓂᐅᔪᖅ ᐊᑭᑐᒋᐊᖓᓂᒃ. 
 
ᕿᒥᕐᕈᓪᓗᓂ ᓈᓴᐅᑎᖓ 8-ᒥ, ᐃᓄᓐᓄᑦ ᐃᓪᓗᒋᔭᐅᔪᓄᑦ ᑮᓇᐅᔭᖅᑐᕈᑎᖏᑦ, ᐃᒥᕐᒧᑦ ᐊᒻᒪᓗ ᓴᓂᕐᓄᑦ, 
ᐊᑭᑐᔪᒻᒪᕆᐊᓘᒻᒪᑦ. ᖃᓄᐃᒻᒪᑦ ᐊᑭᑐᓗᐊᖅᑐᐊᓘᕙ? ᑭᓱᒧᑦ 1/3 ᖑᔾᔪᑎᖃᑉᐸ ᓈᓴᐅᑎᖓ? ᐅᑯᓇᙵᑦ 
ᑲᑎᓯᒪᔪᓂᒃ, ᖃᓄᐃᒻᒪᑦ ᖁᑦᑎᓗᐊᖅᑐᐊᓘᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᑭᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓᓕ ᐊᐱᖅᑯᑎᒋᔭᖓᓄᑦ, ᑖᒃᑯᐊᓕ 
ᑕᖅᑭᑕᒫᖅᓯᐅᑎᐅᔪᖅ ᑮᓇᐅᔭᖅᑐᕈᑎᒥᓂᖏᑦ 2003-ᒥ ᐃᒥᕐᒧᑦ ᐊᒻᒪᓗ ᓴᓂᕐᓄᑦ, 29-ᐳᓴᓐᓚᑦᑖᒦᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔫᑎᐅᔪᑦ ᐊᑐᖅᑕᐅᖃᑦᑕᕐᓂᖓᓄᑦ ᐃᒥᖅ ᐊᒻᒪᓗ ᓴᓃᑦ, ᐊᒻᒪᓗ 
ᐅᕗᖓᕆᓪᓗᓂ ᓄᓇᓕᓐᓄᑦ ᐊᒻᒪᓗ ᑮᓇᐅᔭᖃᑦᑎᑕᐅᔭᕆᐊᖃᑦᑐᑎᒃ, ᓇᓗᓕᖅᐳᖓ ᑐᓴᖅᓯᒪᒻᒪᖔᕐᒪ ᐃᓄᐃᑦ 
ᐃᓪᓗᒋᔭᖏᑦ ᐃᑲᔪᖅᑕᐅᖃᑦᑕᖕᒻᒪᖔᑕ. ᑕᐃᒪᓐᓇᖃᐃ ᐊᑭᑐᓗᐊᖅᐳᖅ ᑕᓐᓇ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᑦᑕᕐᒪᑕ ᐊᑦᔨᒌᖏᑦᑐᓂᒃ ᓄᓇᕗᑦ 
ᒐᕙᒪᒃᑯᓐᓂᒃ ᐃᑲᔫᓯᐊᓂᒃ ᐊᒻᒪᓗ ᑕᑯᓐᓇᖅᑐᒍ ᓈᓴᐅᑎ ᐊᐅᓚᑦᑎᓂᕐᒧᑦ, ᐃᒥᕐᒧᑦ ᐊᒻᒪᓗ ᓴᓂᕐᒧᑦ 
ᑖᒃᓰᔭ!ᓂᔅᑕᐅᕝᕕᒃ ᐊᒻᒪᓗ ᐊᑐᖅᑐᐊᕐᓂᕐᒧᑦ, ᐅᖅᓱᐊᓗᒻᒧᑦ ᐊᒻᒪᓗ ᖃᐅᒪᓄᑦ, ᐊᕕᑦᑐᒋᑦ ᑖᒃᑯᐊ, 1000, 1519 -
ᖑᒐᔪᒃᑐᖅ, ᐱᓕᕆᕕᖃᑦᑐᓄᑦ ᑮᓇᐅᔭᖅᑐᕈᑎᑦ ᐊᒻᒪᓗ ᐃᓪᓗᖃᑦᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᕿᒥᕐᕈᓪᓗᒍ ᐋᖅᑭᒃᑕᐅᓯᒪᔪᖅ, ᐋᖅᑭᐅᒪᑎᑦᑎᓂᐊᕐᓗᓂ ᐃᓪᓗᒥᒃ, ᖃᐅᔨᒪᔪᖓ ᐃᓪᓗ 
ᐋᖅᑭᐅᒪᑎᓐᓂᐊᕐᓗᒍ ᐊᑭᑐᔪᐊᓘᖏᑦᑐᖅ, ᑭᓯᐊᓂᓕ ᑎᒥᐅᔪᑦ ᐃᓕᑕᕆᔭᐅᓯᒪᔪᑦ ᑲᑐᔾᔨᖃᑎᒌᖑᔪᑦ, ᐊᒻᒪᓗ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖃᑦᑎᑦᑎᕙᑦᑐᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ ᐊᒻᒪᓗ ᑐᓂᔭᐅᓯᒪᓪᓗᑎᒃ 
ᑲᒪᒋᔭᒃᓴᕈᓘᔮᓗᓐᓂᒃ, ᐃᓱᒪᖃᓚᐅᖅᓯᒪᕕᓯ, ᐱᓕᕆᕕᑦᓯᓐᓂ, ᐃᓗᐊᓂ ᐃᓪᓗᓕᕆᔨᕐᔪᐊᒃᑯᑦ, ᐋᖅᑭᒋᐊᖅᑕᐅᓗᓂ 
ᑕᒪᓐᓇ ᖃᓄᐃᓂᐅᕙᑦᑐᖅ ᐊᑭᑭᓐᓂᖅᓴᐅᖁᓪᓗᒍ. 
 
ᐊᒻᒪᓗ ᓴᓇᔨᑮᓐᓇᐅᔭᖅᑐᑕ ᐃᓄᓐᓄᑦ, ᐊᒻᒪᓗ ᓇᓗᖏᓚᖓ ᐱᕕᖃᒻᒪᑦ ᐋᖅᑭᒋᐊᖅᑕᐅᒍᓐᓇᕐᓗᓂ. 
ᐃᓱᒪᑐᐃᓐᓇᖅᑐᖓ ᐃᓱᒪᒋᔭᖃᓚᐅᖅᓯᒪᒻᒪᖔᖅᐱᑦ ᑕᒪᑐᒥᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᖕᒦᒃ, ᐊᓚᕋᓚᒃ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ, ᐃᓱᒪᔅᓴᖅᓯᐅᕈᑎᖃᕆᐊᖅᓯᒪᓕᖅᑐᒍᑦ ᐊᒻᒪᓗ ᐅᖃᖅᑲᐅᒐᒪ ᑕᕝᕙᓂ 
ᑲᑎᒪᕕᒻᒥ ᕿᒥᕐᕈᓂᕋᑦᑐᑕ ᓄᑖᙳᖅᓯᕆᓂᕐᒥᒃ ᐆᒻᒪᖅᑯᑎᑐᖏᓂᖅᓴᐅᔪᒃᑯᑦ, ᐊᒻᒪᓗᑕᐅᖅ ᑖᒃᑯᓇᓂ 
ᓇᓚᐅᒃᑖᖅᑕᐅᓯᒪᔪᖏᓐᓂ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, ᑕᒪᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑐᓂᔭᐅᓂᐊᕐᒥᔪᑦ 
ᑖᒃᑯᑎᒎᓇ ᓈᓚᐅᒃᑖᖅᑕᐅᓯᒪᔪᒃᑯᑦ. 
 
ᐆᒻᒪᖅᑯᑎᓄᑦ ᐊᑭᑐᓗᐊᖏᑦᑐᒥᓪᓕ ᐱᓕᕆᐊᖃᑦᑐᒍᑦ ᑖᒃᑯᐊᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑎᒪᔨᖏ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᒪᑉᐱᖅᑐᒐᖅ ᖢ%ᖕᖅ, ᕿᒥᕐᕈᒐᓚ ᐋᖅᑭᓱᖅᑕᐃᓯᒪᔪᒥᒃ, 
ᑖᒃᑯᐊᓕ ᓇᒻᒥᓂᖃᑦᑎᐅᔪᓄᑦ ᐃᓪᓗᓄᑦ, ᐊᒻᒪᓗ ᐃᒥᕐᒧᑦ ᓴᓂᕐᓄᓪᓗ 10-ᐳᓴᙳᔪᖅ ᓈᓴᐅᑎᖓ 7, 
ᐊᑦᔨᒌᖏᑦᑑᔮᖅᑑᒃ, ᑕᒪᒃᑮᑦ ᐃᓄᓐᓄᑦ ᐃᓪᓗᒋᔭᐅᔫᐃᓐᓈᒃ. 
 
ᑎᓕᐅᖅᑐᑎᒃ ᑕᒪᑐᒥᖓ ᕿᒥᕐᕈᒋᐊᒃᑲᓐᓂᖁᓪᓗᑎᑦ. ᐊᑦᔨᒌᖏᓐᓂᖃᑦᑑᔮᕐᒪᑎᒃ ᑖᒃᑯᐊ ᒪᕐᕉᒃ. ᐊᐃᑉᐸᖓ 
ᐃᑲᔪᖅᑕᐅᒍᓐᓇᖅᑐᓂ. ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ, ᐅᖃᖅᑲᐅᔪᖓ ᑮᓇᐅᔭᖅᑐᕈᑎᑦ ᑖᒃᑯᓄᖓ ᒪᕐᕉᓐᓄᑦ 
ᐊᑦᔨᒌᖏᓐᓂᕋᑦᑐᒋᒃ. ᐃᑲᔫᑎᐅᔪᑦ ᐊᑦᔨᒌᖏᑦᑑᒃ, ᓇᓗᓇᐃᖅᓯᑎᑲᐃᓐᓇᕐᓂᐊᕐᕋᒃᑯᑦ ᑐᒡᓕᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᑳᑦ. 
 
ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓪᓗᒧᑦ ᑮᓇᐅᔭᖅᑐᕈᑎᑦ ᐅᕙᓂ 7 ᐱᓕᕆᐊᕐᒧᑦ ᐸᕐᓇᒍᑎᒥᒃ, ᑐᕌᖓᔪᖅ 
ᓇᒻᒥᓂᖃᑦᑎᐅᔪᓄᑦ. ᐆᒻᒪᖅᑯᑎᓄᑦ ᐊᒻᒪᓗ ᓴᓂᕐᓄᑦ ᐃᑲᔫᓯᐊᖅᑖᖃᑦᑕᖅᑐᑦ ᐆᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᒃᑯᖏᓐᓂᒃ ᐅᕝᕙᓘᓐᓃᑦ ᓄᓇᓕᓐᓂᑦ. ᓱᓕᒍᒪ ᐅᖅᓱᐊᓗᒻᒧᑦ ᑮᓇᐅᔭᖅᑐᕈᑎᑦ ᑲᔪᓯᐅᒪᔭᐅᕙᑦᑐᑦ ᐊᑕᐃᓯᒃ 
ᓖᑕᒃᑯᑦ ᑕᒪᒃᑯᓄᖓ ᓇᒻᒥᓂᖃᖅᑎᐅᔪᓄᑦ ᐃᓪᓗᓄᑦ ᐊᑦᔨᑐᐃᓐᓇᕆᓪᓗᓂᐅᒃ ᐃᓄᐃᑦ ᐃᓪᓗᓕᕆᔨᒃᑯᑦ  

ᐃᓪᓗᖁᑎᖏᓐᓄᑦ, ᐊᒻᒪᓗ ᐊᑭᖓ ᐋᖅᑭᒃᑕᐅᓯᒪᓪᓗᓂ ᐅᑯᓇᙵᑦ ᐅᖅᓱᐊᓗᓕᕆᔨᒃᑯᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᑳᑦ. ᑕᐃᒪᐅᕗᖅ. ᖁᔭᓐᓇᒦᒃ, ᐱᑕᓴᓐ. ᐊᐱᖅᓱᕈᓐᓇᑎᒃᑲᓂᕐᓂᐊᕐᕋᒃᑭᑦ. 
ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᕐᓂᐊᖅᑲᐅᒐᒪ ᐅᕙᓂ ᒪᑉᐱᖅᑐᒐᖅ L-10ᒥ. ᐅᖃᖅᑲᐅᒐᒪᐃᓛᒃ 
ᓯᕗᓪᓕᕐᒥ ᐅᖃᐅᓯᖃᑦᑎᓪᓗᖓ ᑭᙵᐅᑦ ᐊᒻᒪᓗ ᖁᓪᓗᖅᑑᒥᒃ, ᐃᓪᓗᖏ ᓴᓇᔭᐅᒋᐊᖅᑕᐅᓚᐅᖅᓯᒪᖏᑦᑐᑦ ᑎᓴᒪᑦ 
ᑕᓪᓕᒪᓂᓪᓗᑭᐊᖅ ᐊᕐᕌᒍᓂᒃ, ᐊᒻᒪᓗ ᓂᓪᓕᐅᑎᒋᓕᕆᓪᓗᒋᑦ ᐃᓱᒫᓘᑎᑦ ᐊᖓᔪᖅᑳᒧᑦ ᐊᕐᕌᓂ ᐱᓕᕆᔨᐅᔪᖅ 
ᓇᓂᓯᓚᐅᕐᒪᑕ ᑮᓇᐅᔭᓂᒃ ᐃᓗᐊᓂ ᑮᓇᐅᔭᖁᑎᑦ ᓴᓇᒋᐊᕈᑎᒃᓴᓂᒃ ᐅᑭᐅᒃᓵᖅ. ᓱᓕ 
ᓴᓇᒋᐊᖅᑕᐅᔭᕆᐊᖃᑦᑐᖃᑉᐸᓪᓚᐃᔪᖅ. 
 
ᐃᓱᒪᑐᐃᓐᓇᖅᑐᖓ ᑖᓐᓇ ᐊᖓᔪᖅᑳ, ᐅᕝᕙᓘᓐᓃᑦ ᐱᓕᕆᔨᖏᑦ ᓇᓗᓇᐃᖅᓯᒍᓐᓇᕐᒪᖔᑕ ᑮᓇᐅᔭᖅᑕᖃᕐᓂᖓᓂᒃ 
ᐃᓗᐊᓂ ᑖᒃᓱᒪ ᑮᓇᐅᔭᖁᑎᑦ ᓇᒥᑭᐊᖅ ᐱᓕᕆᕕᐊᓂ ᐱᐊᓂᒃᑕᐅᓂᐊᕐᓗᑎᒃ ᓴᓇᓂᐅᔪᖅ ᐱᓕᕆᐊᖑᒋᐊᓕᒃ 
ᑕᒫᓂ ᐊᕐᕌᒍᒥ, ᓱᓕᒍᒪ ᒪᑭᑎᑕᐅᒋᐊᒃᑲᓂᕐᓗᑎᒃ, ᐃᓚᖏᑦ ᐃᒐᓂᒃ, ᐃᓚᖏ ᓄᑖᓂᒃ ᒪᑐᓂᒃ, ᐊᒻᒪᓗ ᐃᓚᖏᑦ 
ᐃᒐᓛᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᒪᓕᒐᓕᐅᖅᑎᐅᖃᑎᒍ ᐊᐱᖅᑯᑎᖃᑦᑐᖅ 
ᐊᑭᑐᔪᓄᑦ ᑮᓇᐅᔭᖃᑦᑎᑕᐅᔪᓄᑦ ᐱᓕᕆᐊᒃᓴᓄᑦ ᐅᕙᓂ ᑕᑯᒃᓴᐅᑎᑕᐅᔾᔮᖏᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐲᑕᓴᓐ: ᖁᔭᓐᓇᒦᒃ. ᖃᐅᔨᒪᓪᓚᕆᖏᑦᑐᖓ ᓇᑭᑦ ᑮᓇᐅᔭᖃᑦᑎᑕᐅᓚᐅᕐᒪᖔᖅ ᐊᕐᕌᓂ, ᑖᒃᑯᓇᙵᐅᓚᐅᕐᕈᓂ 
ᐊᑭᑐᔪᓄᑦ ᐱᓕᕆᐊᒃᓴᑎᒍᑦ ᐅᕝᕙᓘᓐᓃᑦ ᐊᐅᓚᔾᔪᑎᑦ ᐊᒻᒪᓗ ᒪᑭᒪᐅᑎᓄᑦ ᑮᓇᐅᔭᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᐄ, ᐅᕙᓃᑦᑐᖅ ᐊᑭᑐᔪᓄᑦ ᐱᓕᕆᐊᒃᓴᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᒻᒥᓂᖅ ᖃᐅᔨᒋᐊᕐᓂᐊᕐᓕᖅᑲᕋ ᐊᖓᔪᖅᑳᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑕᖅ, ᐃᓚᒋᔭᖓ ᐅᖃᐅᓯᙵᐅᑎᒻᒪᑦ ᑖᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᒃᓱᒻᒪᕆᐊᓗᒃ 
ᐱᔭᒃᓴᖃᕐᒪᑕ, ᒪᑯᐊᓗ ᐱᖁᑎᒋᔭᐅᔪᓂᒃ ᐊᐅᓚᑦᑎᓂᒃ, ᐊᒻᒪᓗ ᐃᓪᓗᓂᒃ ᐋᖅᑭᐅᒪᑎᑦᑎᕙᑦᑐᑎᒃ, ᐅᕝᕙᓘᓐᓃᑦ 
ᑲᑎᙵᔪᓂᒃ ᐃᓪᓗᓂᒃ ᐊᒻᓗ ᓴᓇᔨᖃᑦᑐᑎᒃ, ᒪᑯᓂᖓ ᐅᖅᑰᓴᐅᑎᓕᕆᔩᑦ ᐊᒻᒪᓗ ᓱᓪᓗᓕᕆᔩᑦ. 

ᐊᒻᒪᓗ ᐃᓪᓗᖁᑎᒥᓂᒃ ᓴᓇᔭᕆᐊᖃᑉᐸᑭᓪᓗᑎᒃ, ᐊᒻᒪᓗ ᑮᓇᐅᔭᖅᑐᕈᑎᒥᓂᒃ ᓇᓚᐅᒃᑖᕆᐊᖃᑉᐸᑦᑐᑎᒃ, ᑭᓯᐅᓂᓕ 
ᑕᑯᓪᓗᓂ ᐃᓪᓗᓕᕆᔨᕐᔪᐊᑯᓐᓂᑦ. ᖃᓄᐃᒻᒪᑦ ᐱᑕᖃᖏᓚᖅ ᐃᓕᓐᓂᐊᕐᓂᕐᒨᖓᔪᓂᒃ ᐅᕙᓂ? 
 
ᓴᓇᔪᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᑦ ᐃᓕᓐᓂᐊᕐᕈᓐᓇᖅᑐᑦ ᐱᓕᕆᓂᖏᑎᒍᑦ, ᖃᓄᐃᒻᒪᓪᓕ 
ᐃᖅᑲᓇᐃᔭᖅᑎᖏᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᑦᔨᓴᐃᓐᓇᖓᑎᒍᑦ ᐱᔭᐅᖃᑦᑕᖏᓚᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓱᒪᒋᖃᑦᑕᕐᒥᔭᕗᑦᑕᐅᖅ. 
ᐅᖃᕈᓐᓇᖏᑦᑐᖓ ᐃᑉᐱᒋᖏᓐᓂᕋᓪᓗᒋᑦ. ᐃᓱᒪᒋᖃᑦᑕᕐᒥᔭᕗᑦᑕᐅᖅ. ᖃᐅᔨᒪᔪᒍᑦ ᑕᒪᒃᑯᐊ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂ ᐊᐅᓚᖃᑦᑕᖅᑐᑦ ᐃᓕᓐᓂᐊᕐᕆᐊᖅᑐᑎᒃ ᐱᓕᕆᓂᕐᒥᓄᑦ. 
ᐅᑯᓇᙵᑦ $286,000, ᑐᕌᖓᔪᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ. 
 
ᑰᓕ: ᖁᔭᓐᓇᒦᒃ. ᕿᒥᕐᕈᖅᑲᐅᒐᒪ ᐱᓕᕆᐊᕐᒧᑦ ᐸᕐᓇᒍᑎᒥᒃ ᑐᓂᔭᐅᓯᒪᔪᖅ, ᐊᑕᐅᓯᕐᒥᓘᓐᓃᑦ ᑕᑯᒃᓴᐅᔪᖃᖏᑦᑐᖅ 
ᐅᕝᕙᓘᓐᓃᑦ ᐸᕐᓇᒍᑎᒥᒃ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᒻᒥᒃ ᑎᑎᕋᖅᓯᒪᔪᒥᒃ ᐅᕙᓂ ᑖᒃᑯᐊ ᐃᓪᓗᓕᕆᔨᒃᑯᑦ 
ᐊᓯᒃᑲᓐᓂᐊᓂᒃ ᐃᑲᔪᖅᑕᐅᒋᐊᖏᓐᓂᒃ ᐱᔪᓐᓇᖅᓯᕙᓪᓕᐊᓂᕐᒧᑦ ᐊᒻᒪᓗ ᐱᖃᓯᐅᑎᓗᒍ ᐃᖅᑲᓇᐃᔭᖅᑎᓄᑦ 
ᐊᐅᓚᑦᑎᓂᕐᒥᒃ. 
 
ᒫᓐᓇᐅᔪᕐᓕ ᐃᓚᒋᔭᐅᔪᑦ ᐃᒻᒪᖅ ᐊᖏᓂᖅᐹᖑᔪᒥᒃ ᓄᓇᓕᓐᓂ ᐃᖅᑲᓇᐃᔭᖅᑎᓄᑦ, ᓄᓇᖃᑦᑎᐅᔪᑦ ᑭᓯᐊᓂᓕ 
ᐊᙳᑎᓯᒪᔭᕆᐊᖃᒻᒪᑕ ᒪᓕᒐᕐᓄᑦ ᐊᒻᒪᓗ ᒪᓕᒐᕋᓛᓄᑦ ᓴᖅᑭᖃᑦᑕᖅᑐᓄᑦ ᐃᖅᑲᓇᐃᔭᖅᑎᓅᖓᒧᓂᒃ, 
ᐊᓯᖏᓐᓄᓪᓗ. 
 
ᑎᓕᐅᕈᒪᓪᓗᒍ ᒥᓂᔅᑕ ᐊᒻᒪᓗ ᐊᖓᔪᖅᑳ ᐃᑉᐱᒋᔭᐅᓗᓂ ᑕᒪᓐᓇ ᐱᒻᒪᕆᐅᓂᒃᑯᑦ ᐃᓚᒋᔭᐅᒻᒪᑦ, ᐱᑦᔪᑎᒋᓪᓗᒍ 
ᑲᔪᓯᓂᐊᕐᕈᕕᑦ ᐲᖅᓯᖃᑦᑕᕐᓗᑎᒃ ᑲᒪᒋᔭᕆᐊᓕᓐᓂᒃ, ᐃᓪᓗᓕᕆᔨᒃᑯᑦ ᑲᒪᒋᐊᓖᑦ. ᑕᒪᑯᐊᓗ ᐊᑲᐅᖏᓕᐅᕈᑎᐅᔪᑦ 
ᓴᖅᑭᖃᑦᑕᖅᑐᑦ ᐃᓛᓐᓂᒃᑯᑦ ᐃᓪᓗᓄᑦ ᐃᓵᑎᑦᑎᓪᓗᓂ. ᐃᓘᓇᑎᒃ ᐊᒃᑐᐊᓂᖃᑦᑐᑦ ᐃᓪᓗᓕᕆᔨᒃᑯᓐᓂᑦ. 
 
ᐅᑉᐱᕈᓱᓪᓚᕆᒃᑲᒪ ᖃᐅᔨᒪᑎᑦᑎᒋᐊᖃᕋᕕᑦ ᐸᐃᑉᐸᒃᑯᑦ, ᖃᐅᔨᒪᑎᑦᑎᒋᖃᑦᑐᑎᑦ ᐱᖁᑎᓂᒃ ᐊᐅᓚᑦᑎᓂᖅ, 
ᐱᒻᒪᕆᐅᓂᖓ ᐱᓕᕆᐊᕐᖓᑕ; ᑐᓂᔭᐅᔭᕆᐊᓕᒃ ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ; 
ᐃᒪᓐᓇᐅᑐᐃᓐᓇᕆᐊᖃᖏᑦᑐᖅ, ᐃᓱᒪᔅᓲᑕᐅᓂᕋᕈᓐᓇᖅᑕᕋ ᑲᒪᒋᔭᐅᓂᖅ ᐊᖓᔪᖅᑳᒧᑦ ᐱᓕᕆᔨᖏᓐᓄᓘᓐᓃᑦ. 
 
ᓴᖅᑭᔮᖅᑎᑕᐅᔭᕆᐊᓕᒃ ᖃᐅᔨᒪᓂᐊᕐᕋᑦᑕ ᓵᑕᒃᓴᐅᒍᓐᓇᖅᑐᑎᑦ ᐊᒻᒪᓗ ᑲᒪᒋᔭᖃᑦᑐᑎᑦ ᓴᖅᑮᖃᑦᑕᕐᓗᑎᑦ 
ᐱᓕᕆᐊᕐᒧᑦ ᐸᕐᓇᒍᑎᒥᒃ ᑲᔪᓯᓂᐊᖅᑐᒥᒃ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐱᓕᕆᔨᖏᑦ ᐱᔪᓐᓇᑎᐊᕐᓗᑎᒃ, 
ᓴᙱᔫᓗᑎᒃ ᐊᒻᒪᓗ ᑲᒪᒋᔭᖃᕈᓐᓇᑎᐊᕐᓗᑎᒃ ᓱᓕᔪᒥᒃ ᓂᕆᐅᒋᔭᐅᓂᑐᐃᓐᓇᐅᖏᑦᑐᒃᑯᑦ ᐱᓕᕆᔪᓐᓇᓂᐊᕐᒥᔪᑦ 
ᑕᐃᒪᓐᓇ. 
 
ᑕᐃᒪᐃᓕᐅᕐᕈᑦᑕ, ᐃᓕᓐᓂᐊᑲᓐᓂᕐᓂᕐᒧᑦ ᐸᕐᓇᒍᑎᒥᒃ, ᐃᓱᒪᒋᔭᐅᓗᑎᒃ ᐃᓘᓇᖏᑦ ᕿᒥᕐᕈᖃᑦᑕᑕᒃᑲ, 
ᐱᖃᓯᐅᑎᓪᓗᒍ ᐱᓕᕆᐊᒃᓴᒧᑦ ᐊᐅᓚᑦᑎᓂᖅ, ᐃᓚᖓᒍᑦ ᐃᓪᓗᓕᐅᕐᓂᕐᒥᒃ ᐊᐅᓚᑦᑎᓂᖅ, ᐃᓱᒪᓪᓗᖓ ᑮᓇᐅᔭᓂᒃ 
ᐊᑐᙱᐹᓕᑎᑦᑎᒐᔭᓚᐅᖅᑐᒍᖅᑲᐃ ᒥᓕᐊᓃᑦᑐᓂᒃ ᓴᙵᖅᑎᕆᓚᐅᕐᕈᑦᑕ, ᐱᔪᓐᓇᓪᓚᕆᑦᑐᓂᒃ ᓄᓇᓕᓐᓂ 
ᐃᓪᓗᓕᕆᔨᖃᕐᓗᑕ. 
 
ᐃᓕᓐᓄᑦ ᐅᖃᐅᔾᔭᐅᒍᒪᔪᖓ ᑕᒪᓐᓇ ᐃᓚᓕᐅᔾᔭᐅᓯᒪᓂᐊᕐᕆᐊᖓᓂᒃ ᐊᕐᕌᒎᓂᐊᖅᑐᖅ ᐸᕐᓇᒍᑎᓂ ᐱᑦᔪᑎᒋᓪᓗᒍ  

ᑐᑭᖃᕋᔭᙱᒻᒪᑦ ᐅᖃᕈᒪ ᐅᑉᐱᕆᓂᕋᓪᓗᒍ ᐊᓯᐊᑎᒍᑦ ᐸᐃᑉᐹᒃᑯᑦ, ᓴᖅᑭᕈᒪᓐᓂᕈᕕᐅᒃ ᑭᓯᐊᓂ ᑕᒪᓐᓇ 
ᑐᑭᓯᐅᒪᔾᔪᑎ ᐱᓯᒪᓂᕋᑦᑕᐃᑦ, ᐊᖏᕋᔭᖅᐱᑦ ᑐᓴᖅᑎᑦᑎᓗᑎᑦ ᑐᑭᓯᐅᒪᔾᔪᑎᒥᒃ ᐱᓯᒪᔭᓐᓂᒃ ᐅᕙᑦᑎᓐᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐅᕙᓂ ᒪᑉᐱᖅᑐᒐᒥ L-23 ᐱᓕᕆᐊᕐᓴᒧᑦ 
ᐸᕐᓇᒍᑎᒥᒃ, ᐅᑯᓇᓂ ᓯᕗᓪᓕᐅᔾᔭᐅᔪᒃᓴᓂᒃ 2005/06-ᒥ, ᑕᓪᓕᒪᖓᓂ ᑕᖅᓴᒥ ᓇᓗᓇᐃᖅᓯᓯᒪᔪᒍᑦ, “ᑲᔪᓯᓗᑕ 
ᐱᔪᓐᓇᕐᓂᕐᒥᒃ ᐱᕈᑉᐸᓪᓕᐊᑎᑦᑎᓗᑕ ᐃᑲᔪᖅᑐᐃᓗᑕ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᑦ, ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᓄᓇᓖᑦ ᑲᑐᔾᔨᖃᑎᒌᖏᑦ ᐃᑲᔪᖃᑦᑕᕐᒪᑕ ᐱᕙᓪᓕᐊᓂᖓᓂᒃ ᑯᐊᐳᕇᓴᓐᑯᓐ 
ᐱᓕᕆᐊᒃᓴᖏᓐᓂᒃ.” ᑖᓐᓇᓕ ᓇᓗᓇᐃᖅᑕᐅᓯᒪᔪᖅ 2005-06 ᓯᕗᓪᓕᐅᔾᔭᐅᔪᒃᓴᖏᓐᓂ ᓄᓇᕗᒻᒥ 
ᐃᓪᓗᓕᕆᔨᕐᔪᐊᑯᓐᓄᑦ. 
 
ᓴᓂᐊᒍᓪᓕ, ᐃᒃᓯᕙᐅᑖᖅ, ᐅᑦᔨᓱᕐᓂᐊᕐᕋᒪ ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖏᑦ ᑕᒪᑐᒧᖔᖓᔪᑦ 
ᐱᕕᒃᓴᖃᕐᓂᖅᓴᐅᓗᓂ ᐊᒻᒪᓗ ᐱᑕᖃᕆᐊᖃᕐᓂᖓᓂᒃ ᐃᓕᓐᓂᐊᑲᓐᓂᕐᓂᒥᒃ. ᖃᐅᔨᒪᖁᑦᑎᐊᖅᐸᕋ 
ᒪᓕᒐᓕᐅᖅᑎᐅᖃᑎᒐ ᑎᓕᓂᐊᖅᐸᒃᑲ ᐃᖅᑲᓇᐃᔭᖅᑎᕗᑦ ᐱᕙᓪᓕᐊᖁᓗᒋᑦ ᐱᒋᐊᕈᑕᐅᓇᓱᐊᖅᓯᒪᔪᓂᒃ ᐊᒻᒪᓗ 
ᐊᑕᖐᓂᖅᓴᒃᑯᑦ ᕿᒥᕐᕈᖁᓗᒋᑦ ᐃᓕᓐᓂᐊᑲᓐᓂᕐᓂᕐᒧ ᐱᔭᐅᒋᐊᓕᓐᓂᒃ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᑭᐅᔾᔪᑎᖓ ᖁᔭᒋᕙᕋ, ᐃᒃᓯᕙᐅᑖᖅ. ᐅᐊᑦᑎᕈᓐᓂᓴᐅᕙᓪᓚᑦᑎᔪᒃᓴᐅᒐᓗᐊᖅᑐᖓ ᑭᓯᐊᓂᓕ ᑕᑯᖏᓐᓇᒪ 
ᐱᓕᕆᐊᔅᓴᓐᓂᒃ ᐃᓕᓐᓂᐊᑲᓐᓂᕐᓂᕐᒧᑦ ᐅᕝᕙᓘᓐᓃᑦ ᐱᓕᕆᔨᐅᔪᓂᒃ ᐃᓕᓐᓂᐊᕐᑲᓐᓂᑎᑦᑎᓂᕐᒥᒃ 
ᑕᒪᒃᑯᓄᖔᖓᔪᓄᑦ. ᐃᒪᐃᓕᖓᒻᒪᑦ ᐃᓘᓇᖓᑎᒍᑦ ᐅᕝᕙᓘᓐᓃᑦ ᓄᑖᖑᓕᖅᑎᑦᑎᓂᕐᒧᑦ ᓴᓇᒋᐊᖅᓯᓂᖅ. 
 
ᐃᓱᒪᒐᒪ ᓇᓗᓇᐃᖅᓯᓯᒪᑦᑎᐊᓂᖅᓴᐅᒍᓐᓇᖅᑐᒍᑦ ᐃᓱᒪᒋᓪᓗᒍ ᑕᒪᒃᑯᐊ ᐃᓕᓐᓂᐊᑲᓐᓂᕐᓂᕐᒧᑦ ᑮᓇᐅᔭᑦ 
ᐊᑐᐃᓐᓇᐅᔪᑦ ᑲᑐᔾᔭᐅᒍᓐᓇᖅᑐᑦ ᐊᑭᖏᑎᒍᑦ ᑕᒪᒃᑯᓄᖓ ᐊᓯᖏᓐᓄᑦ ᐊᖏᔫᑎᐅᔪᓄᑦ 
ᑮᓇᐅᔭᖃᑦᑎᑦᑎᒍᓐᓇᖅᑐᓄᑦ ᑲᑦᑐᖓᐃᓐᓂᖅᓴᐅᒍᑦᑕ ᐱᓗᐊᖅᑐᒥᒃ ᐋᖅᑭᐹᓕᖅᑎᕆᔪᒪᓂᕐᒧᑦ ᑖᒃᑯᓂᖓ, 
ᐱᑕᖃᕐᒪᑦ ᓴᓇᔪᓕᕆᓂᕐᒧᑦ ᒪᓕᒐᕌᓛᓂᒃ ᐊᑐᖅᑕᐅᔭᕆᐊᓕᖕᓂᒃ. ᒫᓐᓇᐅᔪᖅ ᐱᓕᕆᔨᑐᐃᓐᓇᐅᒍᓐᓃᕐᒪᑕ. 
ᐃᓕᓯᓯᒪᔪᑦ ᐱᓕᕆᓂᕐᒧᑦ ᑲᒪᒋᔭᖃᕐᓂᕐᒥᒃ, ᐃᓱᒪᒋᔭᒃᑯᓪᓕ. ᐱᐅᓂᖅᓴᒥᒃ ᐱᔭᕆᐊᖃᑦᑐᒋᒐᒃᑭᑦ. 
 
ᖁᔭᓕᕗᖓ ᑖᓐᓇ ᐊᖓᔪᖅᑳ ᑐᑭᓯᒻᒪᑦ ᑕᒪᑦᓱᒥᖓ ᐊᒻᒪᓗ ᑐᑭᓯᐅᒪᑦᑎᐊᖁᓪᓗᒍ ᐊᒻᒪᓗ 
ᑖᔅᓱᒧᖓᐅᓂᖅᓴᐅᖁᓪᓗᒍ ᐃᓕᓐᓂᐊᕐᓂᐅᔭᕆᐊᓕᓐᓄᑦ ᐊᑦᔨᒌᖏᑦᑐᓕᒫᓄᑦ ᑲᒪᒋᔭᖏᑎᒍᑦ. ᑕᒪᑐᒥᖓ 
ᐱᓕᕆᐊᖃᕐᓂᐊᖅᐱᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᕈᓗᒃ, ᐄ, ᐃᖅᑲᓇᐃᔭᖅᑎᕗᑦ ᐊᐱᕆᓂᐊᖅᐸᒃᑲ 
ᓴᖅᑮᔪᕐᓇᕐᒪᖔᑕ ᐅᓂᒃᑳᒥᒃ ᑭᖑᓪᓕᕐᒥ ᑲᑎᒪᓂᕆᓂᐊᖅᑕᑎᓐᓄᑦ ᐅᑭᐊᒃᓵᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ: ᖁᔭᓐᓇᒦᕈᒪᓪᓗᒍ ᐊᖓᔪᖅᑳ ᐊᒻᒪᓗ ᐊᐱᕆᓂᐊᖅᑐᒍᑦ ᐃᖅᑲᐃᑎᑦᑎᖁᓗᒍ ᐳᐃᒍᖅᑕᓛᕐᒪᑕ ᐅᑭᐊᒃᓵᒥᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓯᖏᓐᓂᒃ ᐊᑎᕐᓂᑦ ᑎᑎᕋᖅᓯᒪᔪᖃᕈᓐᓃᕋᒪ. ᑲᑦᑐᒃ. 

ᑲᑐᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᖏᑦᑐᖅ, ᑭᓯᐊᓂᓕ ᐃᓱᒫᓘᑎᒋᔭᐅᒻᒪᑦ ᐃᓪᓗᓂ ᓇᒻᒥᓂᓕᓐᓄ 
ᐃᓱᒪᒋᒐᒃᑭᑦ ᐱᕕᒃᓴᖃᒃᑲᓐᓂᕆᐊᖃᕋᓗᐊᕐᒪᑕ ᐃᓪᓗᓕᕆᔨᕐᔪᐊᒃᑯᑎᒍᑦ ᑲᒪᒋᓗᒋ ᐊᖏᕋᖏᑦ. ᓄᓇᓕᓐᓂ ᐃᓚᖏ 
ᓇᒻᒥᓂᓖᑦ ᐊᑐᖃᑦᑕᕈᒪᔪᑦ ᓄᓇᓕᒻᒥ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓂ, ᑭᓯᐊᓂ ᑕᐃᒪᐃᒐᓐᓇᖏᓐᓇᑦᑕ. 
 
ᖁᕕᐊᒻᒪᕆᑦᑐᖓ ᐃᖅᑲᓇᐃᔭᖅᑎᐅᔪᑦ ᑭᙵᕐᓃᑦᑐᑦ ᐅᕙᒍ ᓄᓇᓕᖓᓐᓅᖃᑦᑕᕐᒪᑕ ᓴᓂᑭᓗᐊᕐᒧ. ᑭᓯᐊᓂ 
ᐃᓪᓗᓖᑦ ᓇᒻᒥᓂᖅ ᐱᔪᓐᓇᖅᑎᑕᐅᖏᒻᒪᑕ ᐅᖃᖃᖅᖃᕈᓐᓇᖅᑎᑕᐅᓐᓇᑎ ᐊᖏᔪᖅᑲᐅᑎᓂ ᐃᖅᑲᓇᐃᔭᖅᑎᓂ 
ᓄᓇᓕᒻᒥ ᐃᓪᓗᓕᕆᔨᒃᑯᓐᓂ. ᐃᓱᒪᒐᒪ ᓇᒻᒥᓂᓖᑦ ᓂᓪᓕᐊᒍᓐᓇᕆᐸᖃᕐᒪᑕ ᐊᖏᔪᖅᑳᓄ ᐅᕝᕙᓘᓐᓃᑦ 
ᐅᖃᐅᓯᕆᓗᓂᒋ ᐃᓱᒫᓘᑎᖏ. ᐃᖅᑲᓇᐃᔭᖅᑎᑎᑦ ᐱᔪᓐᓇᖅᑎᑕᐅᕙ ᐅᕝᕙᓘᓐᓃᑦ ᐃᓚᖓᓐᓂ ᐊᖏᔪᖅᑳᓂ 
ᐃᖅᑲᓇᐃᔭᖅᑎᓂ ᓴᓂᑭᓗᐊᕐᒧ ᓈᓚᒋᐊᖅᑐᕐᓗᑎ ᓇᒻᒥᓂᖃᖅᑐᓄ, ᐅᕝᕙᓘᓐᓃᑦ ᑲᑎᒪᖃᑎᒋᓗᒋ ᓇᒻᒥᓂᖅ 
ᐃᓪᓗᓕᓐᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᖃᐃ ᐃᖅᑲᓇᐃᔭᖅᑎᑦᑕ ᓴᓂᑭᓗᐊᕐᒨᓛᖅᑐᑦ. 
ᐅᐱᓐᓇᕋᓂ ᐃᖅᑲᓇᐃᔭᖅᑏᑦ ᑐᓵᒻᒪᑕ ᐅᖃᖃᑎᒌᑦᑎᓪᓗᑕ ᐅᕙᓂ ᖃᐅᔨᒃᑲᓛᖅᑲᒋ ᐊᖓ ᐃᓚᖓ 
ᐃᖅᑲᓇᐃᔭᖅᑎᑦᑕ ᑕᐅᓄᖓᓛᕐᒪᖔᖅ ᐊᒻᒪ ᓯᕗᓂᐊᒍᑦ ᖃᐅᔨᑎᓛᖅᑲᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐊᓯᐊᓂ ᐊᐱᖅᑯᑎᑕᖃᕐᐹ? ᐊᑎᕐᓂᑦ ᐱᓯᒪᒍᓐᓃᖅᑐᖓ. ᐅᑎᓪᓗᑕ ᒪᑉᐱᖅᑐᒐᖅ L-4. ᐱᓕᕆᕕᐅᑉ 
ᓇᓗᓇᐃᔭᖅᓯᒪᓂᖏ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᑲᑎᑦᑐᒋ ᐊᐅᓚᓂᖏᓐᓄ ᐊᒻᒪ ᓇᑦᑎᖅᔭᐅᒋᐊᕐᓂᖏᓐᓄ 
89,640,00. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᖏᖅᐱᓰ ᐱᔭᕇᕋᑦᑎᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ ᐊᖓᔪᖅᑳ ᐊᒻᒪ ᐃᖅᑲᓇᐃᔭᖅᑎᑎᑦ, ᒪᑐᓂᖓᓄ ᐅᖃᐅᓯᒃᓴᖃᖅᑭᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᑕᒃᑲ ᐃᓚᒋᔭᐅᔪᑦ ᒪᓕᒐᓕᐅᕐᕕᒻᒥ, 
ᓯᕗᓪᓕᖅᐹᒥ, ᐊᒻᒪ ᐃᖅᑲᓇᐃᔭᖅᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐊᐱᕆᒍᒪᔭᕋ ᐅᑲᓕᖅ ᐃᖅᑲᖅᑐᐃᕕᓕᕆᔨᒃᑯᓐᓂ ᒪᑐᐃᕐᓂᖓᓄ 
ᐅᖃᓯᒃᓴᖏᓐᓂ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᐅᕙᓃᒍᓐᓇᕋᒪ ᑲᑎᒪᔨᕋᓛᑦ ᓵᖓᓂ 
ᑐᓂᓯᓗᖓ ᐃᖅᑲᖅᑐᐃᕕᓕᕆᔨᒃᑯᓐᓄ 2005-2006 ᓇᓚᐅᑦᑖᖅᑕᐅᓯᒪᔪᓂ. ᐃᖅᑲᖅᑐᐃᓕᕆᕕᐅᔪᖅ ᐃᓕᓯᓯᒪᔪᑦ 
ᑲᑎᑦᑐᒋ ᐊᐅᓚᔪᑎᖏᓐᓄ ᐊᑐᖅᑐᒃᓴᓂ $54,598ᒥᓕᐊᓐ, ᖁᕙᕆᐊᖅᓯᒪᔪᑦ $5.6ᒥᓕᐊᓂ ᐊᕐᕌᓂᐅᓚᐅᖅᑐᒥ 
ᐊᑐᖅᑐᒃᓴᓂ. 
 
ᐅᑉᐱᕈᓱᒃᑲᒪ ᓄᑖᑦ ᑮᓇᐅᔭᐃᑦ ᐱᓕᕆᕕᒻᒥ ᐊᑐᖅᑐᒃᓴᖏᓐᓂ ᐃᑲᔪᕐᓂᐊᖅᑐᖅ ᐱᐅᓯᑎᑦᑎᒋᐊᓂᕐᒥ ᐅᕙᒍᑦ 
ᐱᓕᕆᐊᖏᓐᓂ ᑕᑯᒃᓴᐅᑎᑦᑎᔪᑦ ᓯᕗᓪᓕᐸᐅᔭᐅᔭᕆᐊᓕᓐᓂ ᐱᓇᒧᐊᖅᑕᕗ ᐊᒻᒪ ᐃᓚᓕᐅᓪᔭᐅᓗᑎ ᐃᓄᐃᑦ 
ᖃᐅᔨᒪᔭᑐᖃᖏᑦ. ᐃᓚᖏ ᓄᑖᑦ ᑮᓇᐅᔭᐃᑦ ᐃᓕᔭᐅᓯᒪᔪᑦ ᐃᖅᑲᖅᑐᐃᕕᓕᕆᔨᒃᑯᓐᓄ ᐊᑐᕐᓂᐊᖅᑐᑦ 
ᖁᕙᐸᓪᓕᐊᓂᖏᓐᓄ ᐊᑭᓕᕆᐊᓖᑦ ᐱᑕᖃᖅᑎᑦᑎᔪᑦ ᐊᐅᓪᓚᖃᑦᑕᖅᑐᓂ ᐃᖅᑲᖅᑐᐃᕕᓂ ᓄᓇᓕᓐᓄ. 
 
ᐃᖅᑲᖅᑐᐃᕕᑦ, ᐊᒻᒪ ᒪᓕᒐᕐᓂ ᑐᑭᓯᓂᐊᕐᕕ ᓄᓇᕗᒻᒥ ᒪᓕᒐᓕᕆᓂᕐᒧ ᑲᑎᒪᔨᖏᑎᒍ ᐊᑦᑐᑕᐅᒻᒪᑕ 
ᐱᑕᖃᖅᑎᑦᑎᔪᒪᓪᓗᑎ ᑖᒃᑯᓂᖓ ᐱᔨᑦᑎᕋᐅᑎᓂ. ᐃᓕᔭᐅᔪ ᓄᑖᑦ ᑮᓇᐅᔭᐃᑦ ᐃᖅᑲᖅᑐᐃᕕᒃᑯᑦ, ᐊᒻᒪ 
ᒪᓕᒐᓕᕆᓂᕐᒧ ᑲᑎᒪᔩᑦ ᐊᑭᓕᒃᓴᓂᐅᑎᓅᖅᑐᑦ. 
 
ᖁᕙᕆᐊᖅᑐᑦ ᑮᓇᐅᔭᖃᖅᑎᑕᐅᓂᖏᑕᒫᓐ ᐊᕐᕌᒍᒥ ᐃᓕᓐᓂᐊᖅᑎᑕᐅᓂᖏᓐᓄ ᐃᖅᑲᖅᑐᐃᔨᕋᓛᑦ ᐊᒻᒪ 
ᑐᖁᖓᔪᓕᕆᔩᑦ, ᐊᒻᒪ ᑮᓇᐅᔭᒃᑲᓐᓂᑦ ᐃᖅᑲᓇᐃᔭᖅᑎᓄ ᐊᑐᐊᒐᖏᓐᓂ. ᐃᖅᑲᖅᑐᐃᔨᕋᓛᕗ 
ᐃᓕᓐᓂᐊᖅᑎᑕᐅᖃᑦᑕᖅᑐ ᐊᒻᒪ ᐃᓕᓐᓂᐊᖅᑎᑕᐅᓪᓚᕆᑉᐸᑦᑐᑦ ᑎᓯᐱᕆᐅᓚᐅᖅᑐᒥ ᐊᕐᕌᓂ. ᐊᒻᒪᓗᑦᑕᐅᖅ 
ᑮᓇᐅᔭᖃᖅᑎᑕᐅᒃᑲᓂᕐᓂᐅᔪᑦ ᐊᒥᓱᕈᐸᓪᓕᐊᔪᓂᖏᓐᓄ ᐃᖅᑲᖅᑐᐃᕕᒃᑰᖁᔭᐅᔪᑦ ᐃᓱᒪᖃᑦᑎᐊᖏᑦᑐᓂ 
ᖃᐅᔨᓴᖁᔭᐅᔪᓂ ᐊᒻᒪ ᐃᓚᒋᐊᖅᑕᐃ ᑮᓇᐅᔭᒃᓵᓄ ᐃᓚᒋᐊᕈᑎᓄ ᐃᓚᒌᓄ ᐃᖅᑲᓇᐃᔭᖅᑎ, ᐃᓚᒌᓄ 
ᐅᖃᐅᔪᐃᒋᖅᑎ ᐊᒻᒪ ᐃᓅᖃᑎᓂ ᑎᑎᕋᕐᕕ. 
 
ᓄᓇᓕᒻᒥ ᐃᖅᑲᖅᑐᐃᕕᓕᕆᔩᑦ ᐱᑕᖃᖅᑎᑦᑎᔪᑦ ᓄᓇᓕᒻᒧ ᐱᓕᕆᐊᓕ ᐱᕋᔭᑦᑎᑦᑎᑕᐅᓕᓂᕐᒧ, ᖃᓄᐃᓘᕈᑎᓄ 
ᐊᒻᒪ ᒪᒥᓴᓂᕐᒧ ᐱᔨᑦᑎᕈᑎᑦ, ᐃᓄᐃᑦ ᐱᖅᑯᓯᖏᑎᒍ ᐅᖃᐅᔪᐃᒋᐊᕐᓂᕐᒥ ᐱᓕᕆᐊᑦ ᐊᒻᒪ ᐃᑲᔪᕐᓂᖅ 
ᐱᕋᔭᑦᑐᒥᓂᕐᓂ ᐅᑎᖅᐸᓪᓕᐊᔪᓂ ᓄᓇᓕᒻᒧ ᐃᑲᔪᖅᑕᐅᕕᓐᓂ. ᖁᕙᕆᐊᖅᓯᒪᔭᕗ ᑮᓇᐅᔭᖃᖅᑎᑦᑎᓂᖅ ᓄᓇᓕᒻᒥ 
ᒪᓕᒐᓕᕆᓂᕐᒧ ᑲᑎᒪᔨᕋᓛᑦ ᐱᔪᓐᓇᑎᑦᑎᔪᑦ ᑲᒪᒋᔭᐅᓗᑎ ᐃᖅᑲᖅᑐᐃᕕᒃᑰᖏᑦᑐᖅ. 
 
ᐊᐃᑉᐸᕐᒥᓂ ᐋᓐᓂᖅᑎᕆᖃᑦᑕᓂᕐᒧ ᐱᓕᕆᐊᖅ ᑲᖏᕐᖠᓂᕐᒥ ᐱᐅᔪᒥ ᓴᖅᑭᕐᓂᖃᕐᒪᑦ ᑭᓯᐊᓂ ᒐᕙᒪᑐᖃᒃᑯᓐᓂ 
ᑮᓇᐅᔭᖃᖅᑎᑕᐅᓂᐅᔪᖅ ᓄᖑᓐᓂᐅᔭᒻᒪ ᔫᓂᒥ ᑕᒫᓂ ᐊᕐᕌᒍᒥ. ᒪᓕᒐᓕᕆᓂᕐᒧ ᓄᓇᕗᑦ ᑐᓂᓯᓂᐊᖅᑐᑦ ᑖᓐᓇ 
ᐱᒻᒪᕆᐅᔪᖅ ᑲᔪᓯᑦᑎᐊᖁᓪᓗᒍ. 
 
ᐃᓚᖏ ᑮᓇᐅᔭᒃᑯᓐᓂᐅᔪᑦ ᐊᑭᓕᐅᑕᐅᓂᐊᖅᑐᑦ ᐃᓐᓇᑐᖃᕐᓄ ᐅᖃᐅᔪᐃᒋᐊᕐᓂᖏᓐᓄ ᐊᒻᒪ ᑐᕌᖅᑎᑦᑎᓂᕐᒧ 
ᑐᓂᓯᖃᑦᑕᕐᓂᖏᓐᓄ ᒪᒃᑯᑦᑐᓄ ᐊᒻᒪ ᐃᓐᓇᕐᓄ ᓄᓇᓕᒻᒥ. 
 
(ᑐᓵᔨᒃᑯᑦ): ᖁᕕᐊᑉᐳᖓ ᑐᓴᖅᑎᑦᑎᒋᐊᒃᓴᖅ ᒪᓕᒐᓕᕆᓂᕐᒧ ᐃᓕᓐᓂᐊᕐᓂ ᐱᔭᕇᕐᓂᐅᓴᓕᕐᒪᑦ. ᐱᔭᕇᓛᖅᑐᑦ ᔫᓂ 
21, 2005. ᒪᓕᑦᑕᐅᓂᐊᕐᑐᑦ ᐊᕐᕌᒍᒥ ᐊᑕᐅᓯᕐᒥ ᐊᑐᓂ ᐱᔭᕇᖅᑐᓄ. ᑮᓇᐅᔭᖃᖅᑎᑦᑎᓂᐅᔪᖅ ᑕᓪᓕᒪᓄ 
ᐊᑭᑦᓯᕋᖅ ᐱᔭᕇᖅᑐᓄ ᑕᖅᑭᓂ ᐊᕐᕕᓂᓕᓐᓂ ᐱᔭᕇᖅᓯᒪᑎᓪᓗᒋ ᐱᖃᓯᐅᑎᓯᒪᒻᒥᔪᖅ 2005-2006 
ᓇᓚᐅᑦᑖᖅᑕᐅᓯᒪᔪᓂ. 
 
ᑖᒃᑯᐊ ᑕᓪᓕᒪᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐊᓯᖏᓐᓂ ᒪᓕᒐᓕᕆᔨᐅᔪᓂ 
ᐃᖅᑲᖅᑐᐃᕕᓕᕆᔨᒃᑯᓐᓂ ᐱᔭᕇᕐᓂᐊᕐᒪᒋ ᐃᓕᓐᓂᐊᕐᓂᕆᔭᖏ. ᐅᐱᒍᓱᑉᐳᒍ ᐃᑲᔪᖅᓯᒪᒐᑦᑎᒍ 
ᐊᒻᒪᑕᑯᔪᒪᓂᐊᖅᑕᕗ ᐱᔭᕇᖅᓯᑎᓪᓗᒋ ᐃᓕᓐᓂᐊᕐᕕᖏᓐᓂ ᑕᒫᓂ ᐊᕐᕌᒍᒥ, ᐊᒻᒪ ᒪᓕᒐᓕᕆᔨᕈᓪᓚᕆᓪᓗᑎ 
ᐊᐅᔭᕐᒥ 2006. 

ᐃᓚᒋᐊᕈᑕᐅᔪᑦ ᐸᓖᓯᖃᖅᑎᑦᑎᓂᕐᒧ ᐱᓗᐊᖅᑐᒥ ᑮᓇᐅᔭᒃᓵᖏᑕ ᖁᕙᕆᐊᕐᓂᖏᓐᓄ ᓴᖅᑭᖅᑐᑦ ᓄᑖᒥ 
ᐊᖏᕈᑎᐅᔪᒥ ᐸᓖᓯᒃᑯᓐᓄ ᐃᓚᒋᔭᐅᔪᓄ. ᐃᓚᖏ ᖁᕙᕆᐊᕈᑏᑦ ᐅᖅᓱᐊᓘᑉ ᐊᑭᖏᓐᓄ ᖁᕙᕆᐊᕐᓂᖏᓐᓄ ᐊᒻᒪ 
ᓴᖅᑭᑎᒃᑲᓂᕐᓄᒍ ᐸᓖᓯᒃᑯᑦ ᐊᑐᖅᑐᒃᓴᖏ. 
 
ᑮᓇᐅᔭᖃᖅᑎᑦᑎᓂᖅ ᐃᓄᓐᓂ ᐸᓖᓯᖃᓂᕐᒧ ᐱᓕᕆᐊᖅ ᑲᔪᓯᒃᑲᓂᕐᓂᐊᖅᑐᖅ ᑕᒫᓂ ᐊᕐᕌᒍᒥ, 
ᑲᔪᓯᑦᑎᐊᖅᓯᒪᔪᒻᒪᕆᐅᒻᒪᑦ ᐱᓕᕆᐊᖑᓐᓄᓂ. ᒫᓐᓇᐅᔪᖅ 21ᓂ ᐃᓄᓐᓂ ᐸᓖᓯᖃᓕᖅᑐᒍ ᐃᖅᑲᓇᐃᔭᖅᑐᑦ 
ᐸᓖᓯᒃᑯᓐᓄ ᓄᓇᕗᒻᒥ ᐊᒻᒪ ᑕᒪᓐᓇ ᑲᔪᓰᓇᖁᓂᐊᖅᑐᖅ. 
 
ᖁᕕᐊᑉᐳᒍ ᐱᐅᓯᑎᒋᐊᕈᓐᓇᕋᕐᑎᒍ ᐱᓕᕆᐊᕗ ᐊᒻᒪ ᐱᔨᑦᑎᖅᑕᕗ ᐱᔨᑦᑎᑎᐊᕐᓂᐊᕋᑦᑎᒍ ᓄᓇᕗᒻᒥᐅᑦ. 
 
ᑖᒃᑯᐊ ᐅᖃᐅᓯᒃᓴᒃᑲ, ᑭᓯᐊᓂᓕ ᑭᐅᔪᓐᓇᑎᐊᕐᓂᐊᖅᑐᖓ ᐊᖏᖏᑦᑐᓄ ᐊᐱᖅᑯᑎᓄ ᐃᓚᒋᔭᔪᑦ ᑲᑎᒪᔨᕋᓛᓃᑦᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓇᓚᑦᑕᐅᕕᒨᖅᑐᖃᖁᔨᕖᑦ? 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐃᓯᖅᑎᒍᓐᓇᕈᕕᐅ ᓈᓚᑦᑕᐅᕕᒻᒨᓂᐊᖅᑐᑦ. 
 
ᓇᓗᓇᐃᖅᓯᒪᓂᐊᕐᒪᑦ, ᓇᓗᓇᐃᒃᑭᑦ ᐃᖅᑲᓇᐃᔭᖅᑎᑎᑦ. 
 
ᓯᕗᓕᖅᑎ ᐹᓪ ᐅᑲᓕᖅ: (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᓴᐅᒥᖓᓂ, ᑐᖏᓕᕋ ᒥᓂᔅᑕᒧ ᒫᑲᔅ 
ᕕᐊᐳ, ᐊᒻᒪ ᑕᓕᖅᐱᓐᓂ ᓯᐅᕕᐊ ᕼᐃᒃᔅ, ᑮᓴᐅᔭᓕᕆᓂᕐᒧ ᐸᕐᓇᐃᔨᕗᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦᓯ. ᐃᒃᓯᕙᐅᑕᖅ ᑲᑎᒪᔨᕋᓛᓂ ᐅᖃᐅᓯᒃᓴᖃᕐᐹ? ᖁᔭᓐᓇᒦᒃ, ᒪᑉᓴᓚᒃ ᐊᑏ. 
 
ᒪᑉᓴᓚᒃ: (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᖁᕕᐊᑦᑐᖓ ᐅᖃᐅᓯᖃᕈᓐᓇᕆᐊᖅ ᑲᑎᒻᒪᔨᓄᑦ ᒪᑐᐃᕈᑎᓂᒃ 
ᐊᑕᓂᐅᓵᕈᑎᒋᒋᐊᓯᔭᑦᑎᓐᓂ 2006 ᒥᑦᓴᐅᓯᑦᑕᐅᒋᐊᕐᓂᖏᑦ ᑮᓇᐅᔭᐃᑦ ᐱᓕᕆᕕᖓᓐᓅᖓᔪᑦ 
ᐃᖅᑲᖅᑐᐃᕕᓕᕆᔩᑦ. ᐅᕙᑦᓯᐊᕈᒋᐊᖅ ᒪᓕᒐᓕᐅᖅᑏᑦ ᐊᐱᖅᓱᓂᐊᕐᒪᑕ ᒥᑦᓴᐅᓯᑦᑕᐅᒋᐊᖅᑐᓅᖓᔪᓂᒃ. 
 
ᑲᑎᒻᒪᔨᖏᑦ ᐊᔭᐅᖅᑏᑦ ᑲᑎᒻᒪᖃᑎᖃᕈᓐᓇᖅᓯᓯᒪᒻᒪᑕ ᒥᓂᔅᑕᒥᒃ ᐃᖅᑲᓇᐃᔭᖅᑎᑯᑎᖏᓐᓂᓪᓗ. 
 
ᒥᓂᔅᑕ ᐅᓂᒃᑳᖃᕆᐊᑦᓯᐊᕈᓐᓇᖅᓯᒪᒻᒪᑦ ᐃᖅᑲᓇᐃᔭᕐᕕᒋᔭᕐᒥᓅᖓᔪᓂᒃ ᑮᓇᐅᔭᖅᑑᑎᑦᓴᕆᔪᒪᔭᕐᒥᓐᓂᒃ 
ᐊᑭᓕᕆᐊᓕᓐᓄᑦ. 
 
ᐃᑦᓯᕙᐅᑖᖅ, ᒪᔨᒐᔨᐅᖅᑏᑦ ᖁᕕᐊᔪᔪᑦ ᑐᓴᕆᐊᖅ 11 ᐊᑭᑦᓯᕋᕐᒥᒃ ᐃᓕᓐᓂᐊᖅᑐᑦ ᐱᔭᕇᓛᓕᕆᐊᖏᑦ ᔫᓂ 21-ᒥ 
2005. ᒪᓕᒐᓕᐅᖅᑏᑦ ᐊᑦᓱᐊᓗᒃ ᐅᐱᒍᓱᑦᑐᑦ ᐱᔭᕆᐊᑐᔪᓂᒃ ᐱᓕᕆᓯᒪᒻᒪᑕ ᐱᔭᕇᑦᓯᐊᕈᒪᓂᖃᑦᓯᖃᖅᓱᑎᓪᓗ 
ᓂᕆᐅᒋᑦᓯᐊᕈᒪᑦᓱᒋᓪᓗ ᐊᑑᑎᖃᑦᓯᐊᕐᓂᐊᖅᑎᓪᓗᒋᑦ ᓄᓇᕗᒻᒥᐅᓄᑦ. ᓱᖅᑯᐃᒪᔪᖓ ᐃᖅᑲᓇᐃᔭᖅᑎᓕᒫᒃᑲ 
ᐊᖏᖃᑎᓖᑦ ᐅᕙᓐᓂᒃ ᐱᐅᓂᖅᐹᒥᒃ ᑲᔪᓯᑦᓯᐊᖁᓪᓗᒋᑦ ᐱᒋᐊᓯᑎᓪᓗᒋᑦ ᐃᓕᓐᓂᐊᖅᑕᕆᓯᓐᓈᑦ 
ᐃᖃᔪᖅᑎᐅᓂᕐᒥᓐᓂᒃ ᐊᕐᕌᒍᕐᒥᒃ. 

ᐃᑦᓯᕙᐅᑖᖅ ᑲᑎᒻᒪᔩᑦ ᐃᓱᒪᔪᑦ ᑕᒪᒃᑯᐊ ᐱᓕᕆᐊᑦ ᑕᐃᒪᐃᑦᑐᑦ ᑲᔪᓯᖏᓐᓇᑐᐃᓐᓇᖁᑦᓱᒋᑦ, ᐊᓪᓛᑦ 
ᒥᑭᓂᖅᐸᐅᓈᕋᓗᐊᖅᐸᑦ, ᐅᖏᔪᕈᖅᑎᒋᐊᕐᓗᒍ ᐃᓕᓐᓂᐊᖅᑎᑦᓯᓂᕗᑦ ᐃᓄᓐᓂᒃ ᖃᐅᔨᒪᔪᕐᔪᐊᖑᖅᑎᑦᓯᒐᓱᐊᕐᓂᖅ. 
ᐱᐅᓈᑐᐃᓐᓇᕆᐊᓕᒃ ᐃᓱᒻᒥᕈᑎᒋᒋᐊᕐᓗᒍ ᐊᑐᓕᖅᑎᓪᓗᒍ ᑕᐃᒪᐃᑦᑐᖅ ᐃᓕᓐᓂᐊᑎᑦᓯᒍᓯᖅ ᐃᖅᑲᓇᐃᔮᓅᖓᓗᓂ 
ᑮᓇᐅᔭᓕᕆᔨᑦᓴᓄᑦ ᖃᐅᔨᒪᔪᐊᑦᓴᓄᓪᓗ ᑭᓪᓕᓯᓂᐊᖅᑎᕐᔪᐊᑦᓴᓄᑦ. ᒪᓕᒐᓕᐅᖅᑏᑦ ᖁᕕᐊᔪᒻᒥᔪᑦ ᖃᐅᔨᒋᐊᖅ 
ᐱᓕᕆᕕᒃ ᐱᓕᕆᖃᑎᖃᕆᐊᖓ ᓯᓚᑦᑐᓴᕐᕕᒻᒥᒃ ᐊᓚᒃᑲᐃᑐᐃᓐᓇᕆᐊᖃᕆᐊᖅ ᓄᑖᒥᒃ ᐃᓕᓐᓂᐊᒐᕐᒥᒃ ᑕᐃᔭᒥᒃ 
ᐃᖅᑲᖅᑐᑉᕕᒻᒨᖓᔪᓂᒃ ᐱᔪᓐᓇᖅᑎᑕᐅᓂᕐᒥᒃ ᐃᓕᓐᓂᐊᒐᕐᒥᒃ, ᐃᓕᓐᓂᐊᖅᑎᑕᐅᒍᑎᒋᓇᔭᖅᑐᓂᒃ ᐃᓄᓐᓄᑦ 
ᐱᔪᓐᓇᕐᓂᐅᒋᐊᖃᕋᔭᖅᑐᓂᒃ ᐸᓖᓯᙳᕋᓱᐊᕐᓗᓂ ᐊᓯᖏᓐᓂᓪᓗ ᑎᒥᓂ. ᒪᓕᒐᓕᐅᖅᑏᑦ 
ᖃᐅᔨᒪᑎᑕᐅᖏᓐᓇᕐᓂᐊᕈᒪᔪᑦ ᖃᓄᐃᓕᖓᓕᕐᒪᖔᖅ ᑕᒪᓐᓇ ᐊᓚᒃᑲᖅᑕᐅᓇᓱᐊᖅᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖃᐃᓐᓇᖅᑐᑦ ᐃᓱᒫᓘᑎᓂᒃ ᐋᖓᔮᕐᓇᑦᑐᑦ ᓄᓇᓕᖏᓐᓅᖏᓐᓇᖃᑦᑕᕆᐊᖏᑦ. 
 
ᒪᓕᒐᓕᐅᖅᑏᑦ ᖁᕕᐊᑦᑐᑦ ᑕᐃᒃᑯᐊ ᐸᓖᓯᒃᑯᑦ ᐊᑐᐃᓐᓇᖃᑦᑕᕆᐊᖏᑦ ᓱᓕ ᕿᒻᒥᒥᒃ ᐅᓇᑕᕈᑎᒋᑦᓱᒋᑦ 
ᐋᖓᔮᕐᓇᖅᑐᓂᒃ ᐳᓚᕆᐊᖅᐸᑦᓱᑎᓪᓗ ᐃᓕᓐᓂᐊᕐᕕᓐᓄᑦ ᑲᑕᑦᓴᐃᒋᐊᖅᑐᑦᓱᑎᒃ ᐋᖓᔭᕐᓇᖅᑐᓂᒃ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᑐᓴᐅᒪᑎᑕᐅᒍᒪᐃᓐᓇᖅᑐᑦ ᐊᑯᓃᖅᑐᒥᒃ ᐸᕐᓇᐅᑎᒥᒃ ᐊᓯᐊᓂᒃ 
ᐃᑲᔪᖅᑕᐅᕕᓕᐅᕐᓂᐅᒐᔭᖅᑐᒥᒃ ᐸᕐᓇᐅᑎᓕᐊᓂᓪᓗ ᐊᕐᓇᐃᑦ ᐃᖅᑲᖅᑐᕋᑦᓴᐅᓗᑎᒃ 
ᑎᒍᔭᐅᓯᒪᕕᒋᖃᑦᑕᕋᔭᖅᑕᖓᓐᓂᒃ ᐅᑕᖅᑭᓗᑎᒃ ᓄᓇᕗᒻᒥ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᒪᓕᖅᑐᑦ ᐃᓘᓐᓇᑎᒃ ᐃᖅᑲᓇᐃᔭᖅᑎᑦᓴᐃᑦ ᖁᕐᓗᑦᑐᒥ ᐊᖑᑏᑦ ᒪᓕᓴᕐᕕᖓᓂ 
ᐃᓕᓐᓂᐊᕇᖅᓯᒪᓕᖅᑐᑦ. ᒪᓕᒐᓕᐅᖅᑏᑦ ᒪᑐᐃᖅᓯᓛᕈᒪᕗᑦ ᑕᐃᑦᓱᒥᖓ ᐃᓪᓗᒥᒃ ᐊᒻᒪᓗ 
ᐃᓂᑖᕆᐊᒃᑲᓐᓂᓚᕿᓛᕐᒪᑦ ᑭᕿᖅᑖᓗᒻᒥ ᐃᑲᔪᖅᑕᐅᕕᒃ ᑕᑕᕋᓗᐊᕐᒪᑦ ᓅᓪᓗᒋᑦ ᐃᓚᖏᑦ ᑎᒍᔭᐅᓯᒪᔪᑦ ᓄᓇᖏᑕ 
ᖃᓂᒋᓂᖅᓴᖏᓐᓄᑦ. ᒪᓕᒐᓕᐅᖅᑏᒃ ᐃᑲᔪᖅᑐᖅᑐᑦ ᓯᕗᓂᕐᒥ ᖃᓄᓐᓂᐊᕐᓂᖓᓂᒃ ᑖᑦᓱᒪ ᐃᑲᔪᖅᑕᐅᕕᐅᑉ 
ᓇᑦᑎᖅᔭᐅᓂᐊᖅᑑᑉ ᓄᓇᕗᒻᒥ, ᖃᐅᔨᒍᑕᐅᓗᓂ ᓄᓇᓕᓐᓂᒃ ᐊᑕᓇᙱᑎᑦᓯᓂᖅᓴᐅᓂᐊᕐᓂᖓ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᓂᕆᐅᒍᒪᕗᑦ ᒐᕙᒪᒃᑯᑦ ᒪᓕᒐᖏᑦ ᐃᓄᑦᑎᑑᓕᖅᑕᐅᒐᔭᕆᐊᖏᑦ ᓯᕗᓂᕆᔭᑦᑎᓐᓂ. 
 
ᒪᓕᒐᓕᐅᖅᑏᑦ ᖃᐅᔨᒪᔪᑦ ᐃᓄᑦᑎᑑᓕᖅᑎᖅᓯᒪᔪᑦ ᐊᑐᐊᒐᐃᑦ ᒪᓕᒐᒃᑯᑦ ᐊᑕᓕᖅᓯᒪᙱᒋᐊᖏᑦ. ᑭᓯᐊᓂᓕ, 
ᒪᓕᒐᓕᐅᖅᑏᑦ ᐃᓱᒪᔪᐹᓗᐃᑦ ᐱᒻᒪᕆᐊᓘᒋᐊᖓ ᐃᓄᑦᑎᑑᓕᖅᓯᒪᒋᐊᖃᕐᓂᖏᑦ ᐊᑐᐊᒐᐃᑦ ᐃᓄᓪᓄᓪᓗ 
ᖃᐅᔨᒪᔭᐅᒍᒪᔪᐹᓘᑐᐃᓐᓇᕆᐊᖃᕆᐊᖏᑦ ᑕᐃᒃᑯᐊᑎᑐᑦ ᓄᑖᑦ ᓄᓇᕗᒻᒥ ᐆᒪᔪᓄᑦ ᒪᓕᒐᐃᑦ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᖃᐅᔨᒪᔪᑦᑕᐃᒃᑯᐊ ᓄᑖᑦ ᐃᓄᐃᑦ ᐱᔪᓐᓇᕐᓂᖏᓐᓄᑦ ᑲᑎᒻᒪᔩ ᓴᓪᓕᓂ ᐱᕙᓪᓕᐊᔪᑦ 
ᐊᑕᖏᓕᖅᐸᓪᓕᐊᔪᑦ ᐃᖅᑲᓇᐃᔭᖅᑎᖏᑦ ᐊᐅᓚᕙᓪᓕᐊᓕᖅᓱᑎᓪᓗ. ᑲᑎᒪᔩᑦ ᐊᔭᐅᖅᓱᐃᕗᑦ ᐊᖓᔪᖅᑳᕐᒥᑦ 
ᓇᓗᓇᐃᖅᓱᖅᑎᐊᖅᓯᒪᔪᓂᒃ ᐃᓕᓐᓂᐊᕈᑎᔅᓴᓕᐅᖁᓪᓗᒋᑦ ᑐᓂᐅᖅᑲᖅᑕᐅᓗᑎᓪᓗ ᓄᓇᕗᒻᒥᐅᓄᑦ ᐃᓄᐃᑦ 
ᐱᔪᓐᓇᕐᓂᖏᑕ ᒥᒃᓵᓄᑦ ᐊᒻᒪᓗ ᖃᓄᖅ ᑖᓐᓇ ᐊᓪᓚᕝᕕᒃ ᐊᑦᑐᐃᒍᓐᓇᕐᒪᖔᖅ ᑖᒃᑯᓂᖓ. ᑲᑎᒪᔩᑦ 
ᖁᕕᐊᒃᑭᕗᑦᑕᐅᖅ ᑕᒪᓐᓇ ᓴᖅᑮᓂᐊᕐᒪᑦ ᐃᖅᑲᓇᐃᔮᒃᓴᓂᒃ ᐃᓚᖏᓐᓄᑦ ᓴᓪᓕᒥᐅᓄᑦ. 
 
ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᑉᐳᑦ ᑐᓴᕆᐊᖓ ᑕᒪᓐᓇ ᐊᐃᑉᐸᕐᒥᓂᒃ ᐋᓐᓂᖅᑎᕆᖃᑦᑕᕐᓂᕐᒧᑦ 
ᓄᖅᑲᖓᑎᑦᑎᔾᔪᑕᐅᓇᓱᐊᖅᑐᖅ ᐊᒻᒪᓗ ᐃᓅᓯᕐᒧᑦ ᐋᖅᑭᔅᓱᖅᑏᑦ ᐱᓕᕆᐊᖑᕙᓪᓕᐊᔪᒧᑦ ᐊᐅᓚᓂᖃᑦᑎᐊᕐᒪᑎᒃ. 
ᑲᑎᒪᔩᑦ ᐃᑲᔪᖅᓱᖅᑎᐊᖅᐳᑦ ᑖᔅᓱᒥᖓ ᒥᓂᔅᑕᐅᕝᕕᒻᒥᑦ ᐃᑲᔪᖃᑦᑕᕐᒪᑕ ᐃᓚᒌᑦ ᐊᑲᐅᙱᓕᐅᕈᑎᖏᓐᓂᑦ 
ᐋᖅᑮᓂᕐᒧᑦ ᐃᓕᖅᑯᓯᑐᖃᖅᑎᒍᑦ ᐊᑐᕐᓂᖅᓴᐅᓪᓗᑎᒃ. 
 
ᐃᒃᓯᕙᐅᑖᖅ, ᑲᑎᒪᔩᑦ ᐃᓱᒫᓘᑎᖃᖅᐳᑦ ᐊᒥᓲᙱᓗᐊᕐᓂᖏᓐᓂᑦ ᐃᓚᒋᔭᐅᖃᑕᐅᔪᑦ ᓄᓇᕗᑖᕐᓂᕐᒧᑦ 
ᐃᖅᑲᓇᐃᔭᖅᑎᑕᐅᙱᓗᐊᕐᒪᑕ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥᑦ. ᖃᑦᑏᓐᓇᐅᓂᖅᓴᐅᓪᓗᑎᒃ 10%-ᒥᑦ 
ᐃᖅᑲᓇᐃᔮᓂᒃ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑐᑦ ᐃᓄᐃᑦ. ᑲᑎᒪᔩᑦ ᐊᔭᐅᖅᓯᒋᐊᖅᐳᑦ ᐊᖓᔪᖅᑳᕐᒥᑦ 
ᐋᖅᑮᒋᐊᖁᓪᓗᒍ ᐃᖅᑲᓇᐃᔭᖅᑏᑦ ᐊᒥᓲᓂᖅᓴᐅᒃᑲᓐᓂᖁᓪᓗᒋᑦ ᐃᓚᒋᔭᐅᖃᑕᐅᔪᑦ ᕿᑭᖅᑖᓘᑉ ᑎᒍᔭᐅᒪᕕᖓᓐᓂᑦ. 

ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᑉᐳᓪᓕ ᑐᓴᕆᐊᖓ ᒥᓂᔅᑕᐅᕝᕕᒻᒥ ᐱᓇᓱᐊᖅᑕᐃᑦ ᑎᒍᔭᐅᒪᕖᑦ 
ᐊᑦᑐᐊᓂᖅᓴᐅᖁᓪᓗᒋᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᖅᓴᐅᓗᑎᒃ ᐊᖏᔪᖅᑲᐅᑎᐅᔪᓄᑦ ᑎᓴᒪᓂᑦ 
ᑎᒍᔭᐅᓯᒪᕕᓐᓂᑦ ᓄᓇᕗᒻᒥ. 
 
ᑲᑎᒪᔨᕋᓛᑦ ᖁᕕᐊᒍᓱᒍᑎᖃᖅᐳᑦ ᓘ ᐱᓕᑉᒥᑦ ᓄᑖᖅ ᐊᖏᔪᖅᑳᖅ ᕿᑭᖅᑖᓗᒻᒥ ᑎᒍᔭᐅᒪᕕᒻᒥ. ᔮᓂ ᕙᓚᕈᑎ, 
ᐊᖓᔪᖅᑳᖑᓕᖅᑐᓂ ᐅᑕᖅᑭᕕᒻᒥᑦ, ᓖᑎᐊ ᑲᐅᕙᓴᒃ, ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑐᖅ ᐃᓱᒪᖅᓱᙱᑦᑐᒃᑯᕕᒻᒥ 
ᐊᒻᒪᓗ ᕼᐃᐊᓚᓐ ᓚᕌᒃ, ᐊᖏᔪᖅᑳᖑᓪᓗᓂ ᐃᓚᕗᑦ ᒪᒥᓴᕐᕕᒻᒥᑦ ᖁᕐᓗᖅᑖᕐᒥ. 
 
ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᑉᐳᑦ ᒥᓂᔅᑕᐅᕝᕕᒃ ᐱᓕᕆᐊᖃᖅᐸᓪᓕᐊᓕᕐᒪᑦ "ᓇᒻᒥᓂᖅ ᐊᐅᓚᑕᐅᔪᒥᑦ" 
ᐱᕋᔭᑦᑕᐃᓕᑎᑕᐅᔪᓄᑦ ᐅᐸᕝᕕᐅᕙᑦᑐᓂ ᓄᓇᕗᒻᒥᑦ. ᑭᖑᓂᑦᑎᓐᓂ ᐃᓄᓕᕆᔩᑦ ᓄᓇᓕᓐᓂᑦ ᑕᒪᒃᑯᓂᖓ 
ᑲᒪᑎᑕᐅᕙᓚᐅᕐᒪᑕ ᐱᔭᒃᓴᖃᖅᑐᒻᒪᕆᐅᒌᖅᑐᑎᒃ, ᐃᓚᖏᓐᓂᑦ ᓄᓇᓕᓐᓂᑦ ᓱᓕ ᑕᐃᒪᐃᑦᑑᒐᓗᐊᑦ. ᐃᓄᓕᕆᔩᑦ 
ᑕᒪᒃᑯᓂᖓ ᐱᔭᒃᓴᑲᓐᓂᕐᓂᑦ ᑐᓂᔭᐅᒋᐊᖃᙱᒃᑲᓗᐊᕐᒪᑕ ᐱᓕᕆᐊᕆᒋᐊᖃᖅᑐᓂᐅᓪᓗ ᑖᒃᓱᒪ ᒥᓂᔅᑕᐅᕝᕕᐅᑉ. 
 
ᐃᒃᓯᕙᐅᑖᖅ, ᑲᑎᒪᔩᑦ ᖁᕕᐊᑉᐳᑦ ᑐᓴᕆᐊᖓ ᑐᓴᕈᒥᓇᖅᑐᓂᒃ ᐱᕙᓪᓕᐊᔪᒃᑯᑦ ᓄᓇᓕᓐᓂᑦ 
ᓇᓗᓇᐃᖅᓯᕕᐅᖃᑦᑕᕐᓂᐊᓕᕐᒪᑕ ᐱᕋᔭᐃᓐᓇᖃᑦᑕᖅᑐᑦ ᒥᔅᓵᓄᑦ ᓄᓇᓕᖓᓐᓃᑦᑐᖃᕐᓂᖓᓂᑦ. ᑲᑎᒪᔨᕋᓛᑦ 
ᓂᕆᐅᑉᐳᑦ ᑕᒪᑐᒥᖓ ᓇᓗᓇᐃᖅᓯᕕᐅᑦᑎᐊᓛᕆᐊᖓ ᐱᕙᓪᓕᐊᑎᑕᐅᔫᑉ ᒥᔅᓵᓄᑦ. 
 
ᐃᒃᓯᕙᐅᑖᖅ, ᑕᒪᔾᔭ ᐱᒋᐊᕈᑎᓐᓄᑦ ᐅᖃᐅᓯᒃᓴᒃᑲ. ᑲᑎᒪᔨᕋᓛᑦ ᖃᓄᐃᔅᓴᙱᓚᑦ ᒥᓂᔅᑕᐅᕝᕕᐅᑉ 
ᖃᓄᐃᓕᐅᖅᐸᓪᓕᐊᓂᖏᓐᓂᑦ ᐊᒻᒪᓗ ᓂᕆᐅᑉᐳᖓ ᑲᑎᒪᔩᑦ ᓇᒻᒥᓂᖅ ᐅᖃᐅᓯᒃᓴᖃᕐᒥᒻᒪᑕ 
ᐊᐱᖅᑯᑎᒃᓴᖃᖅᑐᑎᓪᓗ ᒥᓂᔅᑕᐅᕝᕕᐅᑉ 2005-06 ᓇᓚᐅᑦᑖᖅᑕᐅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᑲᔪᓯᒋᐊᓚᐅᙱᓂᑦᑎᓐᓂᑦ ᐃᖅᑲᐃᑎᑦᑎᒋᐊᕈᒪᕗᖓ 
ᑲᑎᒪᔨᕋᓛᓄᑦ ᐅᑯᓂᖓ: ᒪᓕᑦᑐᒍ ᐊᑐᐊᒐᖅ 77(1) 10 ᒥᓂᔅᓯᖃᖅᐳᓯ ᐅᖃᓪᓚᓐᓂᐊᕐᓂᓯᓐᓄᑦ. ᒪᓕᑦᑐᒍ 
ᐊᑐᐊᒐᖅ 77(2) ᐃᓱᒪᖅᓱᖅᑐᓂ ᐃᒃᓯᕙᐅᑕᖅ, ᓇᓕᐊᑐᐃᓐᓇᖅ ᑲᑎᒪᔨ ᐅᖃᓪᓚᒍᓐᓇᖅᐳᖅ ᐊᑕᐅᓯᐊᙱᓪᓗᓂ 
ᐅᖃᐅᓯᐅᔪᒥᑦ ᑭᓯᐊᓂ ᐅᖃᓪᓚᒍᒪᓯᒪᔪᓕᒫᑦ ᐅᖃᓪᓚᓚᐅᖅᑎᓪᓗᒋᑦ. ᐅᖃᐅᑎᒋᐊᕈᒪᕙᒃᑲ ᑲᑎᒪᔨᕋᓛᑦ 
ᐊᔪᕐᓇᖏᑉᐸᑦ ᑐᒃᓯᕋᖁᓪᓗᓯ ᓇᓗᓇᐃᖅᓱᖅᓯᒪᔪᓂᒃ ᐊᐱᖅᑯᑎᓂᒃ ᒪᑉᐱᒐᒃᑰᖅᑎᓪᓗᑕ ᕿᒥᕐᕈᓪᓗᑕ ᒥᓂᔅᑕᐅᕝᕕᐅᑉ 
ᓇᓚᐅᑦᑖᖅᓯᒪᔭᖏᓐᓂᑦ. 
 
ᑲᑎᒪᔨᕋᓛᑦ ᐅᖃᐅᓯᒃᓴᑐᐃᓐᓇᖃᖅᐹᑦ? (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᖅᑕᖃᙱᒻᒪᑦ ᑲᔪᓯᓚᐅᖅᑕ ᒪᑉᐱᒐᖅ E-5-
ᒧᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᓄᖅᑲᕆᐊᕈᒪᓕᖅᑐᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂ. ᐋᔩᕈᑕᐅᔪᓐᓇᙱᓚᖅ. ᐊᖏᙱᑦᑐᑦ. 
ᓂᕈᐊᙱᑦᑐᑦ. ᒫᓐᓇ ᓄᖅᑲᕆᐊᓕᖅᐳᒍᑦ. 
 
ᖁᔭᓐᓇᒦᕈᒪᕙᒃᑲ ᐊᖓᔪᖅᑳ ᐅᑲᓕᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᖃᐅᑉᐸᑦ ᑕᑯᓛᕆᕗᒍᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᑲᐃᓐᓇᕆᔅᓯ. ᑲᑎᒪᔾᔪᑎᒃᓴᖅᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 20. 
ᑲᑎᒪᔨᕋᓛᑐᐃᓐᓇᐃᑦᐅ ᓂᒃᑳᓕᐊᖏᑦ. ᐋᕆᐊᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᓯ ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᖅ 8-ᒧᑦ 
ᓇᓚᐅᑦᑖᖅᑕᐅᓯᒪᔪᓂᑦ ᐊᒻᒪᓗᓄ ᓄᖅᑲᕆᐊᕈᒪᓕᖅᑐᑎᒃ. 
 
ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᓕᐅᖁᓪᓗᒋᑦ ᑲᑎᒪᔨᕋᓛᑐᐃᓐᓇᐃᑦ ᐊᖏᕈᑎᒋᓯᒪᔭᖏᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑦᑎᔪᖃᕐᒪᑦ. ᑭᖑᕝᕖᔪᖃᖅᐹ. ᕿᓚᕝᕙᖅ. ᐱᒋᐊᖅᑎᑦᑎᔪᖃᕐᒪᑦ. ᐊᖏᖅᑐᓕᒫᑦ 
ᐱᒋᐊᖅᑎᑕᐅᔪᒧᑦ. ᐊᖏᙱᑦᑐᑦ. ᓂᕈᐊᙱᑦᑐᑦ. ᑲᔪᓯᕗᖅ. 
 
ᐅᑎᕐᓗᑕ ᑲᑎᒪᔾᔪᑎᒃᓴᖅᑎᓐᓄᑦ. ᓈᓴᐅᑎᖓ 21. ᐱᖓᔪᐊᓂᑦ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎ: ᐅᖃᖅᑎ, ᓇᓗᓇᐃᖅᓯᔾᔪᑎ ᖃᐅᑉᐸᑦ ᑲᑎᒪᓐᓇᐅᓂᐊᖅᑐᒧᑦ ᑲᑎᒪᔨᕋᓛᑦ ᒐᕙᒪᓕᕆᓂᕐᒧᑦ      9:00 
ᑐᒃᑐ ᑲᑎᒪᕕᒻᒥ ᐊᒻᒪᓗ ᑲᑎᒪᓛᕆᓪᓗᑎᒃ ᐊᔭᐅᖅᑏᑦ ᑲᑎᒪᔨᕋᓛᖏᑦ 9:00 ᓇᓄᒃ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᑎᓴᒻᒥᖅ ᒫᔅᓯ 10, 2005: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᓴᖅᑭᑕᐅᔪᒃ ᑎᑎᖅᑲᒃ ᑦᑉ – ᑉ9ᑉ0 

21. ᒪᓕᒐᒃᓴᖅ ᓐ 

22. ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ):  ᑖᓐᓇ ᒪᓕᒐᓕᐅᕐᕕᒃ ᒪᑐᑲᐃᓐᓇᖅᐳᖅ ᑎᓴᒻᒥᕈᕋᓱᐊᕐᓂᖓᓂ, ᒫᔅᓯ 10, 2005 1:30-ᐸᑦ. 
 
ᐃᖅᓱᖅᑏ.  
 
>>ᒪᓕᒐᓕᐅᕐᕕᒃ ᒪᑐᓚᐅᖅᑐᖅ 19:35



 

 

 


